
ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

ᒥᓂᔅᑕ ᓄᓇᓕᓐᓄᑦ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

  

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᓯᑎᐱᕆ 24, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐸᐅᓗᓯ 

ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, 

ᐊᖓᔪᖅᑳᖅ ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᖅ 13:33ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. 

ᑐᒃᓯᐊᕐᓂᒃᑯᑦ ᒪᑐᐃᕈᓐᓇᖅᐱᐅᒃ ᒪᓕᒐᓕᐅᖅᑎ 

ᑕᐅᑐᓐᖏ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑕᐅᑐᓐᖏ. 

ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ.  

 

ᓄᓇᑦᑎᓐᓂ ᐃᒡᓗᓕᖕᒥ ᐃᖅᑲᐅᒪᓗᐊᖅᐸᒃᑲ 

ᐅᓪᓗᒃᑰᖅᖢᒋᓪᓗ ᐊᒻᒪ ᑕᐃᒃᑯᐊ ᐃᓚᐃᓵᖅᑐᑦ 

ᐃᖅᑲᐅᒪᑦᑎᐊᖅᐸᒃᑲ.  

 

ᐊᒻᒪᓗ ᐃᒡᓗᓕᖕᒥᐅᑦ ᓂᕈᐊᓵᓚᐅᕐᒥᖕᒪᑕ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᑖᓐᓇ 

ᐅᐱᒋᑦᓯᐊᕆᕙᕋ ᓗᐃ ᑕᐹᕐᔪᒃ ᓂᕈᐊᖅᑕᐅᓵᓚᐅᕐᒪᑦ 

ᑭᒡᒐᖅᑐᐃᓂᐊᖅᑎᓪᓗᒍ ᓄᓇᖁᑎᑦᑎᓐᓂᒃ. 

ᑭᖑᓪᓕᖅᐹᒥᒃ ᑖᒃᑯᐊ ᐃᑲᔪᖅᑐᑦᑎᐊᖃᑦᑕᕐᓚᕗᑦ, 

ᐅᐱᒋᓗᑎᒍᓪᓗ ᐃᓐᓇᖅᐳᑦ, ᐊᖓᔪᖅᑳᕗᑦ ᐊᒻᒪᓗ 

ᕿᑐᕐᖓᕗᑦ. ᑕᒪᒃᑯᐊ ᐅᐱᒋᑦᓯᐊᖃᑦᑕᕐᓚᕗᑦ.  

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᑎᒍᑦ) 

ᓯᕗᓕᖅᑎ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 451 - 5(2): 2020-ᒥ 

ᑲᑎᒪᔩᑦ ᑲᓇᑕᒥ ᑎᑎᕋᕆᐅᖅᓴᓂᕐᒧᑦ 

ᐅᖃᓕᒫᕆᐅᖅᓴᓂᕐᒧᓪᓗ 

ᐃᓕᑕᕆᔭᐅᔾᔪᑎᑖᖅᑐᖅ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏᑦ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 

ᐅᖃᐅᓯᕆᔪᒪᓪᓗᒋᑦ ᓄᓇᕗᒻᒥ 2020 ᑲᑎᒪᔩᑦ 

ᐅᖃᓕᒫᕈᓐᓇᕐᓂᕐᒧᑦ ᑐᓂᔭᐅᔪᑦ ᑲᖏᖅᖠᓂᕐᒥ 

ᓵᒪᐃᓐ ᐅᖃᑦᓯᐊᖅ.  

 

ᐅᖃᖅᑏ, ᓵᒪᐃᓐ ᐱᔪᒪᓂᖓ ᒪᒃᑯᒃᑐᓂᒃ 

ᐃᓕᓐᓂᐊᖅᑎᑦᓯᓇᓱᒃᖢᓂ ᐃᓄᒃᑎᑐᓪᓗ ᐃᓄᒃᑎᑐᑦ 

ᐅᖃᓪᓚᒍᓐᓇᕐᓂᖅ ᐊᓈᓇᖓᓂᒃ ᐃᓄᒃᑎᑐᑦ 

ᐃᓕᓴᐃᔨᐅᓪᓗᓂ ᐊᑖᑕᐅᓪᓗ, ᒪᒃᑯᒃᑐᓕᕆᓂᕐᒧᑦ 

ᑐᑭᒧᐊᒃᑎᑦᑎᕙᒃᑐᖅ. ᐊᕐᕌᒍᒐᓴᖕᓂᓪᓗ ᓕᐅ ᐅᓴᒃ 

ᐊᑦᑎᖕᓂᖅᓴᓄᑦ ᐃᓕᓴᐃᕕᖕᒥ ᓵᒪᐃᓐ 

ᐃᓕᓐᓂᐊᖅᑐᖅ ᓄᓇᕗᒻᒥ ᐃᓕᓴᐃᔨᓐᖑᖅᓴᓂᕐᒧᑦ 

ᐃᓕᓐᓂᐊᕐᓂᕐᒧᑦ ᓯᓚᑦᑐᖅᓴᕐᕕᖕᒥ. 

 

ᐊᒻᒪᓗᒃᑲᓐᓂᖅ ᓵᒪᐃᓐ ᐊᑭᓕᖅᓱᖅᑕᐅᓇᓂ 

ᓈᓚᐅᑎᒃᑰᖃᑦᑕᖅᑐᖅ ᐊᒻᒪᓗ ᐊᔭᐅᖅᑐᐃᓪᓗᓂ 

ᐊᓯᖏᓐᓂᒃ ᐃᓕᓐᓂᐊᕐᓗᑎᒃ ᐅᖃᓪᓚᒡᓗᑎᒃ 

ᐃᓄᒃᑐᑦ. ᑕᒫᓂ ᐊᕐᕌᒥ ᐱᒋᐊᖅᑎᑦᑎᓚᐅᕐᒪᑦ 

ᐃᓄᒃᑎᑐᑦ ᐅᑎᖅᑎᑦᑎᓂᕐᒧᑦ ᐊᐅᔭᒃᑯᑦ ᒪᒃᑯᒃᑐᓂᒃ 

ᐃᑲᕐᕋᒐᓵᓗᖕᓄᑦ ᑮᓇᐅᔭᖅᓯᐅᕈᔾᔨᖃᑦᑕᖅᑐᖅ 

ᐃᖅᑲᓇᐃᔭᓕᖅᑎᑦᑎᓪᓗᓂ ᐃᓚᐅᔪᒪᔪᑦ 

ᐃᓕᓐᓂᐊᕈᑎᒃᓴᓂᒡᓗ ᓴᓇᕙᒃᖢᓂ. 

 

ᐅᖃᖅᑏ, ᓵᒪᐃᓐ ᐊᑐᐃᓐᓇᐅᓂᖓ, ᒪᑐᐃᖓᓂᖓᓗ 

ᐃᓄᒃᑎᑑᕈᓐᓇᑦᑎᐊᓐᖏᓐᓂᖅ ᐊᔭᐅᖅᑕᐅᖃᑦᑕᕋᒥ 

ᒪᒃᑯᒃᑐᓂᒃ ᑲᑉᐱᐊᓱᓐᖏᓪᓗᑎᒃ ᑕᒻᒪᖃᑦᑕᕋᓗᐊᕈᑎᒃ 

ᓴᓐᖏᓕᖅᑎᓐᓇᓱᒡᓗᒋᑦ ᐅᖃᐅᓯᖏᑦ ᐊᒻᒪᓗ 

ᑐᑭᖏᑦ ᐃᔾᔪᐊᒐᒃᓴᐅᓗᑎᒃ. 

 

2004-ᒥᓂᑦ ᑖᒃᑯᐊ ᑲᑎᒪᔨᖏᑦ 

ᐅᖃᓕᒫᕈᓐᓇᖅᓯᓂᕐᒧᑦ ᑐᓂᔭᐅᖃᑦᑕᖅᓯᒪᔪᑦ 

ᐃᓕᓴᐃᔨᓄᑦ ᐊᑭᓕᖅᓱᖅᑕᐅᓐᖏᑦᑐᓂᒃ 

ᐃᓕᓐᓂᐊᖅᑎᓄᑦ ᓄᓇᓕᖕᓂ ᑎᒥᐅᔪᓄᑦ 

ᒐᕙᒪᐅᓐᖏᑦᑐᓄᑦ ᑎᒥᐅᔪᓄᑦ, 

ᓇᖕᒥᓂᖁᑎᖃᐅᖅᑐᓄᓪᓗ, ᐊᕕᒃᑐᖅᓯᒪᔪᓂᒃ ᐊᑐᓂ.  

 

ᖁᕕᐊᓱᒍᑎᒋᓗᒍ ᑲᓇᑕᒥ ᑐᓂᔭᐅᖃᑦᑕᖅᑐᖅ 

ᐅᖃᓕᒫᕈᓐᓇᕐᓂᕐᒧᑦ, ᐊᕐᕌᒍᑕᒫᑦ 

ᐱᒋᐊᖅᑕᐅᖃᑦᑕᖅᑐᖅ ᖁᕕᐊᓱᖃᑦᑕᕋᒪ 

ᐱᔭᕇᖅᑕᖏᓐᓂᒃ. ᐅᖃᓕᒫᕈᓐᓇᑦᑎᐊᕐᓂᕐᒥᒃ ᐊᑐᓂ 

ᐊᕕᒃᑐᖅᓯᒪᔪᓂ. 

 

ᐅᖃᖅᑏ, ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ 

ᖁᕕᐊᓱᒍᑎᒋᔪᓐᓇᖏᓐᓇᑦᑎᒍ ᓵᒪᐃᓐ, ᑕᐃᒪᓕ 

ᒪᓕᒐᓕᐅᖅᑎᐅᖃᑎᒃᑲ ᓇᖏᖅᓯᖃᑎᒋᔪᒪᕙᔅᓯ 

ᐅᐱᒋᓗᒍ. ᖁᔭᓐᓇᒦᒃ ᓵᒪᐃᓐ ᐱᓕᕆᐊᕐᓄᑦ ᐊᒻᒪᓗ 

ᑐᓂᖃᑦᑕᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖃᑦᑕᖅᑕᕗᑦ ᑖᒃᑯᐊ 

ᐃᓕᑕᕆᔭᐅᖃᑦᑕᖅᑐᐃᑦ ᓄᓇᕗᒻᒥᐅᑕᑦ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ, ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 

ᓯᓚᑦᑐᖅᓴᕐᕕᖕᓄᑦ, ᒥᓂᔅᑐ ᓇᑦᓯᖅ. 

21-ᒥ ᐱᓇᓱᐊᒐᕐᓄᑦ ᑐᓴᒐᒃᓴᐃᑦ (ᓇᑦᓯᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏᓗ ᓴᓪᓕᕐᒥᐅᑕᐃᓪᓗ ᓇᐅᔮᕐᒥᐅᑕᐃᓪᓗ 

ᑕᕝᕙᐅᕗᑏᖅᐸᒃᑲ. ᐅᑭᐊᒃᓴᖅᑐᐊᓐᓅᓕᕐᒥᖕᒪᑦ, 

ᐅᑭᐊᒃᓵᒃᑯᓗᒃ ᑲᔾᔮᕐᓇᕐᓂᐊᓕᕐᒥᖕᒪᑦ. ᑭᓯᐊᓂ 

ᐅᔾᔨᖅᑐᖃᑦᑕᖅᑕ ᐊᖑᓇᓱᒋᐊᕌᖓᑦᑕ ᓯᓚ 

ᐊᓯᔾᔨᑲᓪᓚᓲᕈᓘᓕᕐᒪᑦ ᒫᓐᓇᐅᔪᖅ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᖕᒪᑕ ᓄᕙᖕᓇᕐᔪᐊᖅ-19 ᑎᒥᒧᑦ 

ᐊᓯᔾᔨᖅᐸᓪᓕᐊᓂᖓ ᐊᑐᖅᑕᐅᓲᖅ. ᐊᒻᒪᓗ ᑕᒪᓐᓇ 

ᓱᓕᖕᒥᖕᒪᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᓂ ᐊᒻᒪᓗ 

ᖁᑦᑎᖕᓂᖅᓴᓄᑦ ᐃᓕᓐᓂᐊᖅᑎᓄᑦ, ᐃᓐᓇᐃᓪᓗ 

ᐃᓕᓐᓂᐊᕐᓂᖏᑦ ᑕᒫᓂ ᐊᑐᐃᓐᓇᐅᔪᓂᒃ ᓄᓇᕗᒻᒥ. 

 

ᑕᐃᒪ ᒪᓕᒐᓕᐅᖅᑎᐅᖃᑎᒃᑲ ᐃᓕᕋᑖᓚᐅᕐᒪᑕ 

ᓴᖅᑭᑦᑎᓪᓗᒍ ᒪᑐᐃᕈᑎᒃᓴᖏᓐᓂᒃ ᓯᓚᑦᑐᖅᓴᕐᕕᖕᒥ 

ᐸᕐᓇᐅᑦ ᓄᓇᕗᒻᒥ ᐃᓕᓴᐃᔨᓐᖑᖅᓴᓂᕐᒧᑦ 

ᐃᓕᓐᓂᐊᒐᒃᓴᖅ. ᓯᕗᓪᓕᖅᐹᒥᒃ ᐃᓕᓐᓂᐊᖅᑎᓂᒃ 

ᐃᓯᖅᑎᑦᑎᔪᒪᔪᑦ, ᐅᒡᒍᐊᕐᓂᖓ 

ᐅᒡᒍᐊᖃᑕᐅᖕᒥᔪᖓᑦᑕᐅᖅ, ᓄᓇᕗᒻᒥ ᑖᔅᓱᒧᖓ 

ᐋᖅᑭᒃᑕᐅᓯᒪᔪᑦ. ᐅᖃᐅᑎᒋᔪᓐᓇᖅᖢᒋᑦ. ᑖᓐᓇ 

ᐊᔪᕐᓇᖅᑐᒻᒪᕆᐊᓘᖕᒪᑦ ᐋᖅᑭᒐᓱᒃᑐᐃᑦ 

ᓯᓚᑦᑐᖅᓴᕐᕕᖕᒥ. ᑭᓯᐊᓂ ᐊᐅᓚᓂᕐᒧᑦ 

ᐃᓱᒪᒋᔭᐅᓗᐊᕐᒧᑦ ᑖᒃᑯᐊ ᐱᐅᓂᖏᓐᓄᑦ 

ᐃᓚᓕᐅᑎᓗᒋᑦ ᐃᓄᒃᑎᑐᑦ ᐊᕐᕌᒍᒥ 

ᑭᖑᕙᕆᐊᕆᐊᖃᓚᐅᕋᑦᑎᒍ. 

 

ᐊᔭᐅᖅᑐᖅᐸᔅᓯ ᐃᖅᑲᐅᒪᒋᐊᖅᖢᒋᑦ ᐊᕐᕌᒍᖏᑦ 2, 

3, ᐊᒻᒪ 4, ᐃᓕᓐᓂᐊᕐᓂᕐᒧᑦ ᑲᔪᓯᖕᒪᑕ ᑕᒫᓂ 

ᐃᓕᓐᓂᐊᕐᓇᐅᑉ ᐊᕐᕌᒍᐊᓂ. ᐃᓕᓴᐃᔨᒃᓴᐅᓂᕐᒧᑦ 

ᐃᓕᓐᓂᐊᒐᒃᓴᖅ ᐱᓕᕆᐊᖓ 

ᐱᓕᕆᖃᑎᖃᕐᓂᐊᖅᑐᑦ 80-ᐅᓗᐊᖅᑐᓂᒃ 

ᐃᓕᓐᓂᐊᖅᑎᓂᒃ, 8-ᓂᒃ ᓄᓇᕗᒻᒥ ᓄᓇᓕᖕᓂ 

ᐱᖓᓱᓄᑦ ᐊᕕᒃᑐᖅᓯᒪᔪᖁᑎᑦᑎᓐᓂ. ᓄᓇᕗᒻᒥ 

ᐃᓕᓴᐃᔨᓐᖑᖅᓴᓂᕐᒧᑦ ᐃᑲᔪᖅᓱᐃᓂᐊᕐᒪᑦ ᒪᕐᕉᖕᓂᒃ 

ᐊᕐᕌᒎᖕᓂᒃ ᑎᓴᒪᓂᒃ ᐃᓕᓐᓂᐊᖅᑐᓂᒃ 

ᐃᓕᓴᕆᔪᒪᓪᓗᒍᓗ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᑦ ᐱᓕᕆᔪᒪᓯᒪᖕᒪᑦ 

ᐃᖅᑲᓇᐃᔭᓕᖅᑎᑦᑎᓕᖅᑎᓗᑎᒃ ᑎᓴᒪᖓᓐᓂᒃ 

ᐊᕐᕌᒍᖓᓂ ᐃᓕᓐᓂᐊᖅᑐᓂᒃ ᑰᒑᕐᔪᖕᒥ 

ᐱᔭᕇᕈᓐᓇᖁᓪᓗᒋᑦ ᐃᖅᑲᓇᐃᔭᓯᓐᓈᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᓕᓐᓂᐊᖅᑐᓕᕆᔨᒃᑯᑦ. 

 

(ᑐᓵᔨᑎᒍᑦ) ᖁᕕᐊᓱᒃᐳᖓ ᐅᖃᕈᓐᓇᕋᒪ 

ᓯᓚᑦᑐᖅᓴᕐᕕᒃ ᐱᒻᒪᕆᐅᔪᓂᒃ ᐱᔭᕇᕐᓂᐊᕐᒪᑕ ᑕᒫᓂ 

ᐊᕐᕋᒍᒥ. ᐃᓐᓇᕐᓄᑦ ᐃᓕᓐᓂᐊᕐᕖᑦ ᐃᒡᓗᓕᒑᕐᔪᖕᒥ 

ᑖᓐᓇ ᐊᒡᓚᒡᕕᖕᒥ ᑲᒪᔨᒃᓴᓄᑦ ᐸᐃᑉᐹᖅᑖᕐᓂᕐᒧᑦ 

ᓯᕗᓪᓕᖅᐹᒥᒃ ᐊᑐᖅᑕᐅᔪᖅ. ᐃᒡᓗᓕᒑᕐᔪᖕᒥ 

ᐃᓐᓇᐃᑦ ᐃᓕᓐᓂᐊᕐᕕᖓᑦ 

ᐸᐃᑉᐹᖅᑖᖅᑎᑦᑎᓯᒪᔪᑦ ᐊᕐᕌᒎᖕᓂᒃ ᒪᕐᕉᖕᓂᒃ 

ᐃᓕᓐᓂᐊᕈᓐᓇᖅᑐᑦ ᑖᔅᓱᒧᖓ ᐸᐃᑉᐹᖅᑖᕐᓂᕐᒧᑦ. 

ᑖᓐᓇ ᐸᐃᑉᐹᖅᑖᕐᓂᖅ ᐃᓕᓐᓂᐊᕈᑕᐅᖃᑦᑕᕐᒪᑦ 

ᓯᕗᓕᐅᖅᑎᐅᓂᕐᒥᒃ ᐊᒡᓚᒡᕕᖕᒥ 

ᐃᖅᑲᓇᐃᔭᖅᑎᓕᕆᓂᕐᒧᑦ ᐊᒻᒪᓗ ᐅᑭᐅᖅᑕᖅᑐᒥ 

ᒐᕙᒪᓄᑦ ᓴᖅᑭᑦᑎᓂᕐᒥᒃ. ᐃᓕᓐᓂᐊᖅᑐᑦ 

ᐃᒡᓗᓕᒑᕐᔪᖕᒥ ᑲᔪᓯᑦᑎᐊᖁᕙᒃᑲ.  

 

ᐊᒻᒪᓗ ᑎᑭᕋᕐᔪᐊᕐᒥ ᐃᓐᓇᕐᓄᑦ ᐃᓕᓐᓂᐊᕐᕕᒃ 

ᐊᒡᓚᒡᕕᓕᕆᓂᕐᒧᑦ ᐸᐃᑉᐹᖅᑖᕐᓂᕐᒧᑦ 

ᓯᕗᓪᓕᖅᐹᕐᒥᒃ ᐊᑐᕐᒥᖕᒪᑕ. ᑖᓐᓇ ᐸᐃᑉᐹᖅᑖᖅᑐᓂ 

ᐃᓕᓐᓂᐊᖅᑎᑦᑎᖃᑦᑕᕐᒪᑦ ᐱᓕᒻᒪᒃᓴᖅᖢᑎᒃ 

ᖃᕋᓴᐅᔭᒃᑯᑦ, ᓈᓴᐅᓯᕆᓂᕐᒧᑦ ᐊᒻᒪ 

ᑐᓴᐅᒪᖃᑦᑕᐅᑎᓂᕐᒧᑦ. 

 

ᐅᖃᖅᑏ, ᐅᖃᐅᑎᑦᑎᐊᕈᒪᕙᒃᑲ ᒪᓕᒐᓕᐅᖅᑏᑦ 

ᓯᓚᑦᑐᖅᓴᕐᕕᒃ ᐸᕐᓇᒃᐸᓪᓕᐊᖏᓐᓇᖅᑐᖅ 

ᓯᕗᓂᒃᓴᒧᑦ. ᑕᖅᑭᓂᒃ ᐱᖓᓲᔪᖅᑑᕋᑖᖅᑐᓄᑦ 

ᑭᒡᒐᖅᑐᐃᔨᖏᑦᑦ ᑲᑎᒪᖃᑎᖃᐃᓐᓇᕐᒪᑕ ᒥᒧᐊᕆᔪᓪ 

ᓯᓚᑦᑐᖅᓴᕐᕕᒡᔪᐊᖓᓂᒃ. ᐱᓕᕆᔪᒪᓂᖓ 

ᐱᓕᕆᖃᑎᒌᖕᓂᒃᑯᑦ ᐅᖃᖅᓯᒪᕗᑦ ᑖᓐᓇ 

ᐱᓕᕆᖃᑎᖃᕐᓂᖅᐸᑦ ᑖᓐᓇ ᓯᕗᒧᐊᑦᑎᐊᕐᓗᑕ 

ᐃᓱᒪᒋᑦᑎᐊᕐᓗᒍ. 

 

ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑎᖏᑦ ᐅᐱᒋᔪᒪᔭᒃᑲ 

ᐃᓕᓐᓂᐊᖅᑏᓪᓗ ᐋᖅᑭᒍᑎᑦᑎᐊᓚᐅᕐᓂᖏᓐᓂᒃ 

ᑭᖑᕙᕆᐊᕐᓂᕐᓗ ᐃᓕᓐᓂᐊᖅᑐᒃᓴᑦ ᑖᓐᓇ 

ᓄᕙᒡᔪᐊᕐᓇᖅ-19 ᐊᒃᓱᕈᕐᓇᖅᓯᑎᑦᑎᑎᓪᓗᒍ 

ᐱᓕᕆᔪᒪᓂᔅᓯᒍᑦ ᐋᖅᑭᒍᑎᒋᓪᓗᒍ ᓄᑖᒧᑦ 

ᐃᓕᓐᓂᐊᒃᑲᓐᓂᕐᓂᕐᒧᓪᓗ ᐃᔾᔪᐊᕈᒥᓇᕐᒪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

ᐋᖅᑭᒋᐊᖅᑕᐅᓂᖓ ᒥᑭᔫᑎᑦ 

ᓇᒻᒥᓂᖁᑎᒋᔭᐅᔪᓄᑦ ᐃᑲᔫᑎᐅᑉ 

ᑐᓂᐅᖅᑲᖅᑕᐅᓂᖓᓄᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ 

ᐅᖃᒃᑲᓐᓂᕈᓐᓇᕋᒪ ᐱᓕᕆᕝᕕᒐ 

ᐊᑐᐃᓐᓇᕈᖅᑎᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓄᑦ 

$5,000-ᒧᑦ ᑎᑭᓪᓗᒍ ᐃᑲᔪᕈᑎᓂᒃ ᐃᑲᔫᑎᓂᓪᓗ 

ᕿᓚᒻᒥᐅᔪᒃᑯᑦ ᐱᖁᑎᕐᔪᐊᓕᕆᓂᕐᒧᑦ. ᑖᓐᓇ 

ᑮᓇᐅᔭᖅ ᒫᑦᓯ ᓄᓐᖑᐊᓂ ᐊᑐᐃᓐᓇᐅᑎᑕᐅᓪᓗᓂ 

ᒥᑭᔪᓄᑦ ᓇᖕᒥᓂᖁᑎᓕᖕᓄᑦ ᐃᑲᔪᖅᓱᐃᖁᓪᓗᒋᑦ 

ᒥᑭᔪᓄᑦ ᓇᖕᒥᓂᖁᑎᒋᔭᐅᔪᓄᑦ ᐃᑲᔪᕈᑕᐅᓇᓱᒃᑐᖅ 

ᐊᒃᑐᖅᑕᐅᓂᕐᓗᓗᐊᖅᓯᒪᔪᓄᑦ ᓄᕙᒡᔪᐊᕐᓇᖅ-19-ᒧᑦ. 

ᑖᒃᑯᐊ ᐱᔭᕇᕈᓐᓇᖁᓪᓗᒋᑦ ᐊᐅᓚᖕᒪᑕ 

ᐊᒃᓱᕈᕐᓇᖅᑐᒃᑰᖅᑎᓪᓗᑕ.  

 

ᐋᒡᒌᓯ 31 ᑎᑭᖦᖢᒋᑦ ᐱᓕᕆᕝᕕᒐ ᑐᓂᔭᐅᓯᒪᕗᑦ 

ᑲᑎᖦᖢᒋᑦ 95-ᓂᒃ ᐃᑲᔪᖅᑕᐅᔪᒪᓯᒪᔪᑦ ᓄᓇᕗᒻᒥ 

ᓇᖕᒥᓂᖁᑎᒋᔭᐅᔪᑦ, 62 ᐊᖏᖅᑕᐅᓯᒪᓕᕇᖅᖢᑎᒃ 

ᑐᓂᔭᐅᓯᒪᓪᓗᑎᒃ ᑲᑎᓐᓂᖓᓄᑦ $270,255.04. 

ᑲᑎᑦᑐᒍ ᑖᓐᓇ ᑮᓇᐅᔭᖁᑎᕗᑦ ᑖᔅᓱᒧᖓ 

ᐱᓕᕆᐊᕐᒧᑦ ᐃᑲᔪᖅᓰᔾᔪᑕᐅᖕᒥᖕᒪᑦ 

ᓇᖕᒥᓂᖁᑎᖏᓐᓂᒃ ᐱᒋᐊᕋᓱᒃᑐᓂᒃ 

ᐊᖏᒡᓕᒋᐊᕈᒪᔪᓂᒡᓗ $823,000.  

 

ᑭᖑᓪᓕᖅᐹᒥᒃ ᖁᕕᐊᒃᐳᖓ ᐅᓂᒃᑳᕈᓐᓇᕋᒪ ᑖᒃᑯᐊ 

ᑲᓇᑕᐅᑉ ᐅᑭᐅᖅᑕᖅᑐᖓᓂ ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᑕᒡᕗᖓ ᑐᕌᖓᓪᓚᑦᑖᖅᑐᒥᒃ ᓴᓇᓯᒪᖕᒪᑕ 

ᐃᑲᔫᑎᒋᓂᐊᖅᑕᖏᓐᓂᒃ ᓄᓇᕗᒻᒥᐅᓄᑦ. 

ᐱᓕᕆᕝᕕᒐ ᐊᒃᓱᕈᖅᑐᒻᒪᕆᐅᓯᒪᖕᒪᑕ 

ᐱᓕᕆᖃᑎᖃᑦᑎᐊᖅᖢᑎᒃ ᑎᒥᐅᔪᓂᒃ ᑖᒃᑯᓂᖓ 

ᑕᒪᒃᑯᐊ ᐊᔭᐅᖅᑐᐃᒐᓗᐊᕐᒪᖔᑕ ᐱᓕᕆᐊᑦ 

ᐊᑐᐃᓐᓇᐅᔪᓂᒃ ᐃᑲᔫᑕᐅᔪᑦ ᓄᓇᕗᒻᒥ 

ᓇᖕᒥᓂᖁᑎᖏᓐᓄᑦ ᕿᓚᒻᒥᐅᔪᒃᑯᑦ 

ᐊᑭᑐᔪᖅᑐᕈᑎᒃᓴᖏᓐᓂᒃ ᕿᒥᕐᕈᐊᕐᓗᑎᒃ. ᒫᓐᓇ 

ᐃᑲᔫᑕᐅᔪᓐᓇᖅᑐᑦ ᐊᑐᐃᓐᓇᐅᔪᑦ ᐱᔭᐅᔪᓐᓇᖅᑐᖅ 

ᐅᖄᓚᓗᓯ ᑎᑎᕋᕐᕕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

 

 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᒫᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒪᓕᒐᖅ ᐊᒻᒪᓗ ᓄᕙᕐᔪᐊᕐᓇᖅ-19 (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᕐᕌᒍ ᐱᒋᐊᕐᒥᒃ ᓄᑖᖅ ᑖᓐᓇ 

ᓄᓇᕗᒻᒥ ᓴᓇᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᖅ 

ᒪᓕᒐᖅ ᐊᑐᓕᓚᐅᕐᒪᑦ. ᑖᓐᓇ ᓄᑖᖅ ᒪᓕᒐᖅ 

ᓈᒻᒪᓈᑦᑎᐊᖅᑐᒻᒪᕆᐅᖕᒪᑦ ᐱᓇᓱᐊᕈᓯᒐᓛᓗᐃᑦ 

ᓄᓇᕗᑦ ᐅᒥᐊᕐᔪᐊᓕᒫᕐᓗ ᒫᓐᓇ ᓄᕙᒡᔪᐊᕐᓇᕐᒧᑦ, 

ᓄᕙᒡᔪᐊᕐᓇᖅ-19-ᒧᑦ.  

 

ᐅᖃᐅᑎᔪᒪᕙᒃᑲ ᒪᓕᒐᓕᐅᖅᑏᑦ ᐅᖃᐅᑎᔪᒪᕙᒃᑲ 

ᑖᓐᓇ ᒪᓕᒐᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᑐᖅᑐᒻᒪᕆᐅᓚᐅᕐᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓘᒃᑖᒻᒪᕆᒡᓗ 

ᑭᐅᔪᓐᓇᖁᓪᓗᒍ ᓄᕙᒡᔪᐊᕐᓇᕐᒧᑦ. ᑖᓐᓇ 

ᑐᐊᕕᕐᓇᖅᑐᒥᒃ ᐅᖃᕈᑕᐅᔪᓐᓇᓚᐅᕐᒪᑦ ᓄᓇᕗᒻᒥᐅᑦ 

ᐊᑦᑕᕐᓇᖅᑐᒦᖁᓐᓇᒋᑦ ᐊᒃᓱᕈᕐᓇᖅᑐᒃᑰᖅᑎᓪᓗᑕ.  

 

ᐅᖃᖅᑏ, ᑖᓐᓇ ᐱᒻᒪᕆᐅᔪᖅ ᒪᓕᒐᖅ ᓄᓇᕗᑦ 

ᒐᕙᒪᒃᑯᖏᓐᓂᒃ ᑭᐅᔾᔪᑕᐅᔪᓐᓇᑦᑎᐊᕐᓂᖅ 

ᓄᕙᒡᔪᐊᕐᓇᖅ-19-ᒧᑦ, ᑖᓐᓇ ᓘᒃᑖᒻᒪᕆᒃ 

ᐱᔪᓐᓇᕐᓂᖅᑖᖅᑎᑕᐅᓪᓗᓂ ᓴᐳᒻᒥᔭᐅᖁᓪᓗᒋᑦ 

ᓇᒡᓕᒋᔭᕗᑦ ᓄᕙᒡᔪᐊᕐᓇᕐᒧᑦ ᓄᓇᓕᑦᑎᓐᓄᑦ 

ᑎᑭᓚᐅᓐᖏᓐᓂᖓᓂᒃ. 

 

ᐅᖃᖅᑏ, ᐅᔾᔨᕆᔭᕆᐊᖃᕐᖓᑦ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒪᓕᒐᖅ 

ᓴᐳᒻᒥᔾᔪᑕᐅᔪᓄᑦ ᐱᔪᓐᓇᐅᑕᐅᔪᑦ 

ᓴᐳᒻᒥᔭᐅᒐᓗᐊᕐᒪᖔᑕ ᓱᕋᒃᑕᐅᓐᖏᒃᑲᓗᐊᕐᒪᖔᑕ 

ᑐᐊᕕᕐᓇᖅᑐᖃᐅᑏᑦ. ᑖᓐᓇ ᐃᓗᓕᖃᕐᒪᑦ ᐃᓄᐃᑦ 

ᐃᓕᖅᑯᓯᖏᓐᓂᒃ ᐅᒃᐱᕆᔭᖏᓐᓂᒡᓗ ᑖᒃᑯᐊ 

ᑭᑭᑕᐅᓯᒪᓚᐅᕐᒪᑕ.  

 

ᖁᕕᐊᓱᒃᐳᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᑦ ᓘᒃᑖᒻᒪᕇᓪᓗ, ᓄᓇᕗᓪᓗ 

ᒐᕙᒪᒃᑯᖏᑦ ᐃᓗᐃᑕ ᐊᑐᓚᐅᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒪᓕᒐᕐᒥᒃ ᑕᒪᓐᓇ 

ᓄᕙᒡᔪᐊᕐᓇᖅ-19 ᑎᑭᖁᓇᒍ ᓄᓇᕗᒻᒧᑦ. 

ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᑲᒪᓚᐅᐱᓪᓚᒃᑐᖅ ᐃᓄᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

ᐊᓯᔾᔨᖅᑕᐅᓯᒪᔪᑦ ᑎᒍᐊᓐᖑᐊᖃᖃᑦᑕᖅᑐᑦ 

ᑮᓇᐅᔭᖅᑖᕆᕙᑦᑕᖏᓐᓄᑦ ᓄᓇᕗᒥ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑎᒍᐊᓐᖑᐊᑲᐃᓐᓇᖃᑦᑕᖅᑐᐃᑦ ᐱᒻᒪᕆᐅᓪᓗᑎᒃ 

ᑕᕝᕙᓂ ᐱᓕᕆᖃᑦᑕᕐᒪᑕ ᑖᒃᑯᓂᖓ 

ᑎᒍᐊᖅᑕᐅᑲᐃᓐᓇᕆᐊᖃᖃᑦᑕᖅᑐᓂᒃ. 

ᐱᓕᕆᕕᒋᔭᕋ ᑖᒃᑯᐊᖓ ᐊᒃᓱᕈᑦᑎᐊᖅᓱᑎᒃ 

ᕿᑐᕐᖓᑦᑎᓐᓂᒃ ᐸᖅᑭᑦᑎᐊᖅᑎᑦᑎᓇᓱᖃᑦᑕᕐᒪᑕ 

ᑎᒍᐊᓐᖑᐊᖅᑕᐅᓕᕋᐃᒻᒪᑕ. ᑕᐃᒪᓐᓇᐃᑦᑎᓪᓗᒍ, 

ᑖᒃᑯᐊ ᑎᒍᐊᓐᖑᐊᖃᑦᑕᖅᑐᐃᑦᑕᐅᖅ 

ᐱᔪᓐᓇᐅᑎᔅᓴᖏᓐᓂᒃ, ᖃᓄᕐᓗ ᐃᑲᔫᑎᔅᓴᒃᑲᓐᓂᕐᓂᒃ 

ᑖᒃᑯᓄᖓ ᓱᕈᓯᕐᓄᑦ ᐱᔭᕆᐊᖃᖃᑦᑕᕐᒪᑕ 

ᐊᑦᑕᕐᓇᓐᖏᑦᑐᒦᓪᓗᑎᒃ, ᓂᕆᑦᑎᐊᖃᑦᑕᕐᓗᑎᒃ, 

ᐊᒻᒪᓗ ᕿᑲᕐᔫᒥᔪᒥᒃ ᐃᒡᓗᖃᑲᐃᓐᓇᖁᓪᓗᑎᒍᑦ. 
 

ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ ᑖᒃᑯᐊ 

ᐃᓄᓕᕆᔨᒃᑯᑦ ᑕᐃᒪᓐᓇ ᑖᑦᓱᒥᖓ 

ᖁᕝᕙᖅᑎᑦᑎᒋᐊᓚᐅᕐᒪᑕ ᑖᒃᑯᐊ 

ᑎᒍᐊᓐᖑᐊᖃᑦᑕᖅᑐᐃᑦ ᑮᓇᐅᔭᐃᑦ, 

ᑮᓇᐅᔭᖅᑖᕆᔭᐅᖃᑦᑕᖅᑐᐃᑦ 

ᐅᓪᓗᑕᒫᖅᑐᖅᓯᐅᑎᖏᑦ ᑕᐃᑲᓐᖓᑦ ᐱᒋᐊᖅᓱᒍ 

ᐄᐳᕈᓪ 1, 2020 ᑕᕝᕗᖓᓕᒫᖅ 

ᓄᓇᕗᓕᒫᒨᖓᔪᒥᒃ. ᑖᒃᑯᐊ ᑮᓇᐅᔭᐃᑦ 

ᐅᓪᓗᑕᒫᖅᑐᖅᓯᐅᑏᑦ ᐊᓯᔾᔨᓚᐅᖅᐳᑦ, ᑕᐃᑲᓐᖓᑦ 

$58-ᒥ $65-ᒧᑦ ᐅᓪᓗᑕᒫᑦ ᓄᓇᓕᓐᓅᖓᔪᓂᒃ. 

ᑖᓐᓇ ᖁᕝᕙᕆᐊᕈᑎᒋᓚᐅᖅᑕᖓᑦ ᑖᒃᑯᐊ 

ᐊᑐᖅᑕᐅᖃᑦᑕᓚᐅᖅᑐᐃᑦ ᑮᓇᐅᔭᐃᑦ 

ᐅᓪᓗᑕᒫᖅᑐᖅᓯᐅᑎᖏᑦ $43, $50-

ᑐᐃᓐᓇᐅᓚᐅᕐᒪᑕ ᐅᓪᓗᑕᒫᑦ.  
 

ᑖᓐᓇ ᓄᑖᖅ ᑎᒍᐊᓐᖑᐊᓄᑦ 

ᑮᓇᐅᔭᖅᑖᕆᔭᐅᖃᑦᑕᕈᓐᓇᖅᑐᖅ 

ᐅᓪᓗᑕᒫᖅᑐᖅᓯᐅᑎᖏᓐᓄᑦ ᑖᓐᓇ 

ᐋᖅᑭᒋᐊᖅᑕᐅᓯᒪᒋᕗᖅ ᑖᒃᑯᓄᖓ ᓄᓇᓖᑦ 

ᐊᔾᔨᒌᓐᖏᑎᑕᐅᓪᓗᑎᒃ, ᑕᒪᓐᓇ ᖃᓄᖅ, ᓄᓇᕗᒻᒥ 

ᑮᓇᐅᔭᑦ, ᓂᐅᕕᖅᑕᐅᖃᑦᑕᖅᑐᐃᑦ ᐊᑭᑐᓂᖏᓐᓄᑦ 

ᑐᕌᖓᔪᓂᒃ. ᑕᐃᒪᓐᓇᐃᑎᓪᓗᒍ, ᑖᒃᑯᐊ 

ᑎᒍᐊᓐᖑᐊᖃᑦᑕᖅᑐᐃᑦ ᐃᓚᖏᓪᓗ ᑖᔅᓱᒥᖓ 

ᑎᒍᐊᓐᖑᐊᖃᕐᓂᐊᕈᑎᑦ ᐃᒡᓗᖁᑎᖓᓂᒃ 

ᑕᒪᒃᑯᓂᖓ ᐊᑐᐃᓐᓇᖃᖅᑎᑦᓯᑦᑎᐊᖁᓪᓗᑎᒍᑦ. 

 

ᐅᖃᖅᑎᑦᑎᔩ, ᖁᔭᓐᓇᒦᕈᒪᕗᖓ 

ᑕᐃᒃᑯᐊᐅᓚᐅᖅᑐᐃᑦ, ᐊᒻᒪᓗ ᒫᓐᓇᐅᔪᖅ 

ᑎᒍᐊᓐᖑᐊᖃᑦᑕᖅᑐᐃᑦ ᑖᒃᑯᓂᖓ 

ᐊᖏᕐᕋᖃᖅᑎᑦᑎᑦᑎᐊᖃᑦᑕᕐᒪᑕ ᕿᑐᕐᖓᑦᑎᓐᓂᒃ 

ᓄᓇᕘᓕᒫᒥ. ᐊᒻᒪᓗ ᑎᓕᐅᕆᒃᑲᓐᓂᖅᐳᖓ 

ᓄᓇᕗᒻᒥᐅᑕᓂᒃ ᑕᐃᒪᓐᓇ 

ᑎᒍᐊᓐᖑᐊᖅᑎᓐᖑᕈᒪᒍᔅᓯ ᓇᒻᒥᓂᖅ 

ᐊᑐᐃᓐᓇᕈᖅᑎᖁᓪᓗᒐᓗᐊᖅᓱᓯ. ᑕᐃᒪᓐᓇ 

ᐱᔫᒋᐊᕈᒪᒍᔅᓯ ᑖᒃᑯᓄᖓ ᐃᓄᓕᕆᔨᒃᑯᑦ 

ᐊᓪᓚᒡᕕᖓᓄᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 

ᖃᐅᔨᒋᐊᒃᑲᓐᓂᕈᓐᓇᑦᓯᐊᖅᑐᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 456 - 5(2): 

ᐅᐱᒋᔭᐅᓂᖏᑦ ᓯᕗᓕᖅᑎᒃᓴᑦ 

ᐃᖅᑲᓇᐃᔭᖅᑎᕈᕆᐅᖅᓴᕐᓂᕐᒧᑦ ᐃᓱᓕᑦᓯᔪᑦ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, ᒐᕙᒪᒃᑯᑦ 

ᐊᕐᕌᒍᓄᑦ ᐊᑕᐅᓯᐅᓐᖏᑦᑐᓄᑦ ᐋᖅᑭᒃᓱᐃᖃᑦᑕᕐᒪᑕ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑎᖏᓐᓂᒃ ᐱᓕᕆᕕᖕᓄᑦ. 

ᐱᓕᒻᒪᒃᓴᐃᖃᑦᑕᖅᖢᑎᒃ 

ᐱᕙᓪᓕᐊᑎᑦᑎᖃᑦᑕᖅᖢᑎᒡᓗ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᒃ. ᑕᒪᓐᓇ ᑲᔪᓰᓐᓇᖅᑐᖅ 

ᓯᕗᓕᖅᑎᒃᓴᑦ ᐃᓕᓐᓂᐊᖅᑎᓂᒃ.  

 

ᐃᓄᖕᓄᑦ ᑐᕌᖓᔪᑦ ᐊᐅᓚᑦᓯᔪᓐᓇᕐᓂᐊᕐᒪᑕ 

ᐱᑐᐃᓐᓇᐅᓐᖏᑦᑐᓂᓪᓗ 

ᐃᖅᑲᓇᐃᔮᖅᑖᖅᐹᓪᓕᐊᓇᕐᒪᑕ ᒐᕙᒪᐃᑦ ᐃᓗᐊᓂ 

ᐊᑐᕐᓗᒍ ᓈᓴᐅᑎᓕᒃ 23 ᐊᖏᕈᑎᓂ.  

ᑮᓇᐅᔭᖃᖅᑎᑕᐅᕗᑦ ᐊᐅᓚᑕᐅᕗᓪᓗ ᑖᒃᑯᐊ 

ᐱᓕᕆᐊᑦ 16-ᐃᓕᓐᓂᐊᓯᓐᓈᑦ 

ᐃᖅᑲᓇᐃᔭᖅᑎᑦᑎᔪᓐᓇᖅᖢᑎᒃ ᐊᓯᖏᓐᓂᒃ 

ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑯᐊᐳᕇᓴᓐᓂᓪᓗ. 

 

ᐃᓕᓴᕆᔪᒪᕙᒃᑲ ᖁᕕᐊᓲᑎᒋᔪᒪᓪᓗᒋᓪᓗ ᒪᕐᕉᒃ 

ᐱᔭᕇᓵᓚᐅᖅᑑᒃ ᓯᕗᓕᖅᑎᒃᓴᒥᒃ, ᐱᖓᓱᓄᑦ 

ᐊᕐᕌᒍᑦ ᐃᓕᓐᓂᐊᖅᖢᑎᒃ ᐊᒻᒪᓗ ᒐᕙᒪᒃᑯᑦ 

ᐃᓗᐊᓂ ᐃᖅᑲᓇᐃᔭᓕᖅᖢᑎᒃ. ᐅᕝᕙᐅᕗᑦ:  

 

 ᐅᐃᓐᑎ ᕘᑦ, ᐊᐅᓚᑦᓯᔨᒋᔭᐅᔪᖅ ᕿᑎᒥᕐᐅᓂ, 

ᓄᓇᓖᑦ ᐊᐅᓚᓂᖏᓐᓄᑦ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᖁᓪᓗᖅᑑᑦᒥ.  

 ᓯᑏᕙᓐ ᑰᓕ, ᐊᑐᕈᒫᕐᓂᐊᖅᑐᑦ ᐸᕐᓇᐅᑎᓂ 

ᖃᐅᔨᓴᐃᔨ, ᐃᖃᓗᓐᓂ.  

 

ᐃᓚᓕᐅᑎᕗᑦ 36-ᓄᑦ ᓯᕗᓕᖅᑎᒃᓴᒥᒃ 

ᐱᔭᕇᖅᓯᒪᔪᓂᒃ ᐊᒻᒪᓗ ᐃᓐᓄᐃᕙᓪᓕᐊᓪᓗᑎᒃ 

ᒐᕙᒪᒃᑯᑦ ᐱᓕᕆᕝᕕᖏᓐᓂ ᓄᓇᓕᖕᓂᓗ ᒫᓐᓇᓗ 

ᐃᖅᑲᓇᐃᔭᓕᖅᖢᑎᒃ ᑖᒃᑯᓇᓂ 

ᐃᖅᑲᓇᐃᔮᖅᑖᖅᓯᒪᔭᖓᑕ ᐃᓗᐊᓂ.ᐃᓚᖏᑦ 

ᖁᕝᕙᕆᐊᖅᓯᒪᓕᖅᑐᖅ ᐊᒻᒪᓗ 

ᓯᕗᒃᑲᖅᑕᖅᑎᐅᕙᓪᓕᐊᓪᓗᑎᒃ ᒐᕙᐃᑦ ᐃᓗᐊᓂ.  

 

ᐊᔭᐅᖅᑐᖅᐸᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ 

ᓯᕗᓕᖅᑎᒃᑯᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑏᑦ ᐋᖅᑭᒃᓱᖅᑕᐅᕙᓪᓕᐊᔪᑦ 

ᐃᖅᑲᓇᐃᔭᖅᑐᖅᓕᕆᔨᒃᑯᓐᓄᑦ ᐃᓄᖕᓄᑦ 

ᐃᖅᑲᓇᐃᔭᖅᑎᓄᑦ ᑐᕌᖓᔪᑦ. ᐊᒫᖅᑕᕐᓂᕐᒧᑦ 

ᐃᓕᓐᓂᐊᕐᓂᕐᒧᑦ ᓄᖅᑲᖓᓚᐅᑲᖕᓂᖅ 

ᐃᖅᑲᓇᐃᔮᒥᒃ ᐱᕚᓪᓕᐊᑎᒃᓴᓄᑦ ᐊᒻᒪᓗ 

ᐃᖏᕐᕋᔾᔪᑎᓄᑦ ᐊᑐᖅᑐᒃᓴᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕐᒪᑦ. ᖃᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ-

ᐅᐊᓐᓇᖓᓄᑦ ᑎᑭᕋᕐᔪᐊᕐᒧᓪᓗ. ᑖᓐᓇ 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ. 

ᒪᓕᒐᓕᖅᑎ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 682 - 5(2): 

ᒐᕙᒪᑐᖃᒃᑯᑦ ᐱᓕᕆᐊᕆᓂᐊᖅᑕᖏᓐᓂᒃ 

ᐅᖃᐅᓯᒃᓴᖅ (ᒪᐃᓐ)  

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒫᓐᓇ 

ᐅᖃᐅᓯᒃᓴᖃᖅᑐᖓ ᒐᕙᒪᑐᖃᒃᑯᑦ 

ᐱᓕᕆᓂᐊᕋᐃᒋᐊᑕ ᒥᒃᓵᓄᑦ ᖃᓪᓗᓈᑎᑐᑦ 

“throne speech.”  

 

(ᑐᓵᔨᑎᒍᑦ) ᐅᖃᖅᑏ, ᐃᑉᐸᒃᓴᖅ ᐅᓄᖅᑐᑎᒍ 

ᑲᓇᑕᒥᐅᑕᐅᔪᒍᑦ ᑲᓇᑕᐅᑉ ᒐᕙᒪᑕᐅᑉ 

ᐅᖃᐅᓯᒃᓴᖏᓐᓂᒃ ᓇᓚᓚᐅᕋᑦᑕ ᐊᒻᒪ ᓯᕗᓕᖅᑎᐅᑉ 

ᑲᓇᑕᓕᒫᒧᑦ ᐅᖃᐅᓯᒃᓴᖏᓐᓂᒃ ᓈᓚᓚᐅᕋᑦᑕ. 

ᑕᐃᒃᑯᐊ ᑎᑎᕋᖅᑕᐅᓯᒪᓂᖏᑦ ᒪᓕᒃᖢᒋᑦ ᑕᒫᓂ 

6,700-ᖑᓚᐅᕐᑕ ᐅᖃᐅᓯᖅᑕᐃᑦ ᑲᑎᖦᖢᒋᑦ, 

ᓯᕗᓕᖅᑎ ᑭᐊᓂ ᑕᐃᒪᐃᓕᓚᐅᕐᒪᐃᓛᒃ. ᑖᒃᑯᐊ 

ᐅᖃᓕᒫᖅᖢᒋᑦ ᐅᖃᐅᓯᒃᓴᐅᓚᐅᖅᑐᑦ 

ᐅᓄᕈᓘᔭᖅᑐᓂᒃ ᐱᕚᓪᓕᐅᑎᒃᓴᓂᒃ ᐱᑕᖃᐅᖅᑐᖅ.  

 

ᓯᕗᓪᓕᖅᐹᒥᒃ ᑭᒡᒐᖅᑐᖅᖢᒋᑦ ᑭᒡᒐᖅᑐᖅᑎᒃᑲ 

ᐊᒻᒪᓗ ᑲᓇᑕᐅᑉ ᒐᕙᒪᐅᒃ 

ᓯᕗᒃᑲᑦᑕᖅᑎᓪᓚᕆᐅᓯᒪᑎᓪᓗᒋᑦ, ᓄᕙᒡᔪᐊᕐᓇᖅ 

ᐱᓪᓗᒍ. ᖁᕕᐊᓱᒃᑐᖓ ᑖᒃᑲᐊ 

ᐃᖅᑲᓇᐃᔭᖅᐸᓪᓕᐊᖕᒪᑕ ᐊᒻᒪᓗ ᑲᐴᑎᓯᐅᕐᒪᑕ 

ᑲᓇᑕᓕᒫᓄᑦ ᐊᑐᖅᑕᐅᓂᐊᖅᑐᖅ ᓄᕙᒡᔪᐊᕐᓇᕐᒧᑦ. 

ᐊᒻᒪᓗ ᖃᐅᔨᒪᔭᕆᐊᖃᖅᑐᒍᑦ ᐄ, ᑕᒪᓐᓇ ᑕᒪᓐᓇ 

ᐃᓱᓕᓛᖅᑐᖅ, ᖃᖓ ᓇᓗᓇᑐᐃᓐᓇᖅᑐᖅ.  

 

ᐊᒻᒪᓗ ᐊᓯᖏᑦ ᐅᖃᐅᓯᕆᔭᐅᓚᐅᖅᑐᑦ ᒪᓕᒃᖢᒋᑦ 

ᐸᐃᕆᕕᖕᓂ ᓂᓪᓕᐅᑎᖃᓚᐅᕐᒪᑦ ᐃᒪᐃᓕᖓᓪᓗᑎᒃ 

ᑕᐃᒃᑯᐊ ᐅᖃᐅᓯᕆᔭᐅᓚᐅᖅᑐᑦ ᐊᒻᒪᓗ 

ᐱᕐᔪᐊᖑᔪᖅ ᓄᓇᕗᒻᒥᐅᑕᐃᑦ ᑕᒪᑐᒥᖓ 

ᓇᓚᐅᑉᐸᓪᓕᐊᒃᐸᑕ ᑲᓇᑕᒧᑦ ᐃᓚᒋᔭᐅᖃᑕᐅᒐᑦᑕ 

ᐊᒻᒪᓗ ᐃᓛᓐᓂᓚᐅᓱᖓᖅ ᑭᑭᑕᐅᓚᐅᖃᑦᑕᖅᑐᒍᑦ 

ᐊᒃᓱᕉᓴᐃᓐᓇᕋᓗᐊᖅᑎᓪᓗᒋᑦ ᑖᒃᑯᐊ 

ᓯᕗᒃᑲᑦᑕᖅᑎᕗᑦ, ᑭᓯᐊᓂᑦᑕᐅᖅ ᑕᒪᓐᓇ 

ᐅᖃᐅᓯᕆᔭᐅᕆᐊᖃᖅᑕᕗᑦ, ᐅᖃᖅᑏ.  

 

ᐊᕗᓐᖓᐅᔨᓯᒪᔪᒃᑯᑦ ᐸᕐᓇᐅᓯᐅᕐᓗᑕ 

ᐃᓕᓐᓂᐊᕆᐅᖅᓴᕐᓂᐅᒧᑦ.  

 

ᐊᒻᒪᓗ ᐃᓐᓇᕐᓂᒃ ᓂᓪᓕᐅᑎᖃᓚᐅᕐᒥᖕᒪᑦ ᑕᒪᓐᓇ. 

ᐄ, ᐱᕐᔪᐊᖑᔪᑦ ᓄᓇᕗᒻᒥᐅᓄᑦ. ᑭᑭᑦᑎᓯᒪᐅᕋᑦᑕ 

ᐸᖅᑭᔭᐅᖏᓐᓇᕆᐊᖃᖅᑐᑦ ᒥᒃᓵᓄᑦ.  

 

ᐊᒻᒪᓗ ᖁᕕᐊᓱᓚᐅᕆᓪᓗᖓ ᐅᓇ 

ᐅᖃᓕᒫᕈᓐᓇᖅᓯᓚᐅᕋᒃᑯ “ᒐᕙᒪᒃᑯᑦ ᐅᖃᖅᓯᒪᔪᖅ 

ᒐᕙᒃᑯᑦ ᐊᒻᒪᓗ ᐅᐸᒐᕐᓂᖏᑦᑑᓃᑦᑐᑦ 

ᐊᑐᐃᓐᓇᖃᖅᑎᑕᐅᓗᑎᒃ ᓘᒃᑖᒥᒃ ᐅᕝᕙᓘᓐᓃᑦ 

ᓘᒃᑖᑎᑐᑦ ᐱᔪᓐᓇᕐᓂᓕᖕᒥᑦ”. ᐄ, ᑖᒪᓐᓇ 

ᐅᕙᒃᑎᓐᓄᑦ ᐊᒃᓱᐊᓗ ᐱᕐᔪᐊᖑᔪᖅ, 

ᖃᐅᔨᒪᑦᑎᐊᖅᖢᑕᓗ ᓘᒃᑕᖅᑕᖃᕆᐊᖃᕐᓂᖓᓂᒃ 

ᐃᓅᓕᓴᕐᕕᐅᑉ ᐃᓗᐊᓂ.  

 

ᐊᒻᒪᓗ ᒪᑯᐊ ᓂᖓᖅᑕᐅᕙᒃᑐᑦ ᒐᕙᒪᒃᑯᑦ 

ᖃᐅᔨᓴᐃᓂᕐᓂᒃ ᕿᒫᕕᖕᓂᓪᓗ 

ᓇᒧᒐᐅᑲᐃᓐᓇᖃᑦᑕᕐᓂᐊᖅᑐᓂᒡᓗ ᑕᒪᒃᑯᓂ 

ᐋᖅᑭᒃᓱᐃᕙᓪᓕᐊᔪᒪᔪᑦ.  

 

ᑖᓐᓇ ᐅᖃᐅᓯᖓ ᐅᓄᖅᑐᐊᓘᖕᒪᑕ ᑕᒪᕐᒥᐊᓗ 

ᓈᒍᓐᓇᖅᖢᒋᑦ ᑖᒃᑯᐊ ᓂᓪᓕᐅᑎᒋᔭᐅᓚᐅᖅᑐᑦ 

6,000-ᓂᒃ ᐅᖃᐅᓯᖅᑕᓂ ᐃᓗᓕᖃᕐᒪᑦ. ᑭᓯᐊᓂ 

ᖁᕕᐊᓱᒃᑐᖓ ᐊᒻᒪᓗ ᓈᒻᒪᒃᓯᒃᐸᑦ ᓯᕗᓕᖅᑎ 

ᐊᐱᖅᓱᖃᑦᑕᕐᓂᐊᖅᑕᕋ ᖃᓄᖅ ᑕᒪᒃᑯᐊ 

ᓂᓪᓕᐅᑎᒋᔭᐅᓚᐅᖅᑐᑦ ᐃᓱᒪᒋᖕᒪᖔᖏᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᑐᓄᓂᕐᒧᑦ. ᒪᓕᒐᓕᐅᖅᑎ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 683 - 5(2): 

ᐃᒡᓗᐃᑦ ᓄᑖᓐᖑᕆᐊᖅᑕᐅᓂᖏᓐᓄᑦ 

ᐱᓇᓱᐊᒐᐃᑦ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐃᖅᑲᓇᐃᔭᖅᑏᑦ ᖃᒪᓂᕐᑐᐊᕐᒥᐅᓪᓗ. 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᖃᐅᔨᒪᔪᐃᓐᓇᐅᔪᒍᑦ ᐃᒡᓗᓕᕆᓂᖅ ᑕᒪᓐᓇ 

ᐱᕐᔪᐊᕐᒪᕆᐊᓘᖕᒪᑦ ᓄᓇᕘᓕᒫᒥ. ᐃᒡᓗᑭᒃᓴᕐᓂᖅ 

ᑕᒪᓐᓇ ᓯᕗᓪᓕᐅᑎᑕᐅᖏᓐᓇᐃᔭᖅᑐᖅ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐃᓚᒋᔭᐅᖃᑕᐅᓪᓗᒍ 

ᑕᐃᖏᓐᓇᖃᑦᑕᖅᑕᕗᑦ ᑕᒪᒃᑯᐊ 

ᓂᓪᓕᐅᑎᒋᔭᐅᖏᓐᓇᐅᔭᕐᒪᑕ. 

 

ᐅᓪᓗᒥ ᓇᖏᖅᓯᑎᓪᓗᖓ ᖁᕕᐊᓱᒃᑐᐊᓘᓇᔭᖅᑐᖓ 

ᖃᒪᓂᑦᑐᐊᕐᒥᐅᑦ ᓄᑖᓂᒃ ᐃᒡᓗᑖᖅᑎᑕᐅᓂᐊᕐᒪᑕ 

ᑭᓯᐊᓂᑦᑕᐅᖅ ᒪᒥᐊᓇᖅᑑᒐᓗᐊᖅ ᖃᒪᓂᑦᑐᐊᕐᒥ 

ᓄᑖᓂᒃ ᐃᒡᓗᓕᐅᕐᕕᐅᔾᔮᖏᑦᑐᖅ.  

 

ᒫᓐᓇ ᑕᑯᓐᓇᕈᓐᓇᖅᑕᒃᑲ ᑕᐃᒃᑯᐊ ᖃᒪᓂᑦᑐᕐᒥ 

ᐃᒡᓗᑦ ᒪᑭᑕᕙᒌᖅᑐᑦ ᑕᐃᒃᑯᐊᓗ ᐃᒡᓗᖃᓕᕇᖅ. 

ᑕᐃᒃᑯᐊ ᐃᖢᕐᕆᔮᖁᔭᕗᑦ ᐃᒡᓗᒥᓂᒃ ᑭᓯᓂᐊᓗ 

ᒪᒥᐊᓇᖅᑐᖅ ᑐᓴᖃᑦᑕᖅᑕᕗᑦ ᐃᒡᓗᑦ ᑕᒪᒃᑯᐊ 

ᐱᐅᓐᖏᓗᐊᕐᓂᖏᓐᓂᒃ. ᓲᕐᓗ ᐃᒐᓛᖏᑦ ᐹᖏᓪᓗ 

ᐱᖅᓯᓕᕌᖓᓪᓗ ᐊᐳᖅ ᐃᓯᖃᑦᑕᖅᑐᖅ, ᑖᓐᓇ ᒪᑐ 

ᒪᑐᓯᒪᑦᑎᐊᕋᓗᐊᖅᑎᓪᓗᒍ. 

 

ᑐᑭᓯᑎᑕᐅᒃᑲᓐᓂᕈᓐᓇᖅᑐᖓ 

ᑐᑭᓯᑎᑕᐅᒃᑲᓐᓂᕈᒪᔪᖓ ᖃᓄᐃᑦᑐᓂᒃ 

ᐸᕐᓇᐅᓯᐅᓯᖅᒪᖕᒪᖔᑦ ᐃᒡᓗᓕᕆᔨᕐᔪᐊᒃᑯᑦ 

ᓄᑖᓐᖑᕆᐊᖅᑎᑦᑎᓂᕐᒥᒃ. ᓇᒻᒪᒃᓯᒃᐸ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ 

ᐊᐱᖅᓱᑲᑕᖕᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᑐᓄᓂᕐᒧᑦ 

ᑭᖑᓪᓕᐅᓂᐊᖅᖢᓂ ᒪᓕᒐᓕᖅᑎ ᓴᓪᓕᓄᓪᓗ 

ᓇᐅᔮᓄᓗ. ᒪᓕᒐᓕᐅᖅᑎ ᖃᒪᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 684 - 5(2): 

ᐃᓕᓐᓂᐊᕐᕕᐊᓪᓗᒻᒥ ᐃᓱᓕᒃᓯᔪᐃᑦ 

ᒥᑦᑎᒪᑕᓕᒻᒥ (ᖃᒪᓂᖅ)  

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᓄᓇᖅᑲᑎᒃᑲ ᑐᓄᓂᕐᒥ. ᐅᓪᓘᖕᓂᒃ ᒪᕐᕉᖕᓂᒃ 

ᑲᑎᒪᖃᑕᐅᕋᑖᖏᓐᓇᒪ ᓄᕙᖕᓂᑯᒧᑦ.  

 

ᐅᖃᖅᑎᑦᑎᔩ, ᐅᐱᒍᓱᒃᖢᖓ ᐅᓪᓗᒥ ᓂᑯᕕᒃᑐᖓ 

ᖁᕕᐊᓱᒃᖢᖓ ᐊᓂᒍᐃᓚᐅᖅᑐᓂᒃ 

ᐃᓕᓐᓂᐊᖅᑎᓂᒃ ᒥᑦᑎᑕᒪᓕᖕᒥ ᓇᓯᒡᕕᖕᒥ 

ᖁᑦᑎᖕᓂᖅᓴᓄᑦ ᐃᓕᓐᓂᐊᖅᑐᑦ. 

 

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᓄᕙᒡᔪᐊᕐᓂᖅ 

ᐊᓯᔾᔨᖅᓯᓯᒪᔪᓪᓚᕆᐅᒐᓗᐊᖅᑎᓪᓗᒍ ᐃᓅᓯᑦᑎᓐᓂᒃ 

ᓱᓖᓛᒃ ᖁᕕᐊᓲᑎᒋᔭᕆᐊᖃᖅᐸᕗᑦ 

ᐃᓕᓐᓂᐊᕐᕕᐊᓗᖕᒥ ᐱᔭᕇᖅᐸᓪᓕᐊᔪᑦ. 

 

ᐅᖃᖅᑏ, ᑕᒪᑐᒪᓂ ᐊᕐᕌᒍᒥ ᐱᔭᕇᖅᓯᔪᑯᓗᐃᑦ 

ᖃᓂᒌᓗᐊᖅᑕᐃᓕᒪᓪᓗᑎᒃ ᐅᓄᖏᑦᑐᓪᓗ 

ᐅᐸᒃᑕᐅᓯᒪᓪᓗᑎᒃ ᖁᕕᐊᓲᑕᐅᓚᐅᕐᒪᑕ. 

ᑕᐃᑲᓃᑦᑐᓐᓇᖏᒃᑲᓗᐊᖅᑎᓪᓗᖓ ᐆᒻᒪᑎᒐ ᓱᓕ 

ᑕᐃᑲᓃᓚᐅᖅᑐᖅ ᖁᕕᐊᓱᖃᑕᐅᓪᓗᖓ. 

 

ᐅᖃᖅᑏ, ᑕᒪᑐᒪᓂ ᐃᓱᓕᑦᑎᔪᑦ ᐅᕝᕙᐅᕗᑦ: 

 

 ᔨᐊᓯ ᐋᐸᒃ 

 ᕙᐃᑦ ᑲᓪᓗᒃ 

 ᒪᐅᓖᓐ ᑭᐳᒥ 

 ᓵᓐᑎᐅ ᑯᓄᒃ 

 ᑎᕕᓂ ᑯᑉᓗ 

 ᔮᔅᓱᐊ ᐅᒥᒃ 

 ᒪᓕᓴ ᐆᑦᑐᕙᒃ 

 ᐊᓛᓇ ᐱᐅᒑᑦᑐᐊᓗᒃ ᐊᒻᒪ, 

 ᔭᔅᑕᓐ ᐱᐅᒑᑦᑐᐊᓗᒃ. 

 

ᐅᖃᖅᑏ, ᐃᓕᓴᐃᔨᐅᖃᑕᐅᓚᖅᐳᑦ ᐊᔅᑐ 

ᐊᕐᓇᑲᓪᓚᒃ, ᕉᒪ ᐳᑐᓱᓅᕙ, ᐊᐃᓖᓐ ᔭᐃᒻᔅ, ᒨᓯᓯ 

ᑯᓐᓇᖅ, ᓵᓇᕙᔅ ᒪᒪᑲᓐᓇ, ᒦᑲ ᖃᒪᓂᖅ, ᐊᒻᒪᓗ 

ᐊᓃᓴ ᓲᓄ. 

 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᒃᑯᐊ ᒪᒃᑯᒃᑐᖁᑎᕗᑦ ᓇᓗᓈᕿᓂᕐᒧᑦ 

ᐃᓯᖅᐳᑦ, ᓯᕗᑲᑦᑕᖅᑎᐅᓪᓗᑕ 

ᐱᔭᒃᓴᖅᑖᑎᑕᐅᓯᒪᕗᒍᑦ ᑖᒃᑯᐊ ᐱᕕᖃᖁᓪᓗᑎᒃᑯᑦ 

ᐃᓕᓐᓂᐊᒃᑲᓐᓂᕈᓐᓇᕐᓂᐊᕐᒪᑕ 

ᐱᓕᒻᒪᒃᓴᒃᑲᓐᓂᕈᓐᓇᕐᓂᐊᕐᒪᑕᓗ. 

 

ᐅᖃᖅᑏ, ᒥᒃᑎᒪᑕᓕᖕᒥᐅᑦ ᐅᐱᒃᐳᑦ ᐃᓱᓕᑦᑎᖕᒪᑕ 

ᑖᒃᑯᐊ ᐃᓕᓐᓂᐊᕐᕕᐊᓗᖕᒥ ᐊᒻᒪᓗ ᖁᕕᐊᓲᑎᓚᕗᑦ 

ᐃᓘᓐᓇᑎᒍᑦ, ᐆᓇᔪᒃᑐᒥᒡᓗ ᖁᕕᐊᓲᑎᒋᓚᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖃᑦᑕᖅᐸᕗᑦ 

ᑕᒪᒃᑯᐊ ᒪᒃᑯᒃᑐᑦ ᐊᓂᒎᑎᒑᖓᒥᒃ ᑕᒪᒃᑯᓂ 

ᐅᐱᒋᑦᑎᐊᖃᑦᑕᖅᐸᕗᑦ ᒥᑦᑎᒪᑕᓕᖕᒥ 

ᐅᐱᒋᑦᑎᐊᕆᕙᕗᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, 

ᒪᓕᒐᓕᐅᖅᑎ ᐸᑎᖅ. ᒪᒥᐊᓇᖅ, ᒪᓕᒐᓕᐅᖅᑎ 

ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 685 - 5(2): 

ᓇᐅᔮᓂ ᐃᓕᓐᓂᐊᕐᕕᐊᓪᓗᒻᒥ ᐃᓱᓕᒃᓯᔪᐃᑦ 

(ᓇᑦᓯᖅ)  

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐃᕕᓕᖕᒧᑦ ᒪᓕᒐᓕᐅᖅᑎᐅᔪᖓ.  

 

ᐅᖃᖅᑏ, ᐃᑉᐸᒃᓴᖅ. ᐅᐊᑦᑎᐊᕈᐊ ᓴᓪᓕᕐᒥᐅᓂᒃ 

ᐃᓕᑕᖅᓯᓚᐅᕋᒪ ᐃᓕᓐᓂᐊᕌᓂᓚᐅᖅᑐᑯᓗᓐᓂ, 

ᐊᒻᒪ ᐅᓪᓗᒥ ᐃᓕᑕᖅᓯᒍᒪᓕᕐᒥᒐᒪ ᓇᐅᔮᓄᑦ 

ᑭᒡᒐᖅᑐᐃᓪᓗᖓ ᑖᒃᑯᐊ 

ᐃᓕᓐᓂᐊᕌᓂᖃᑕᐅᓚᐅᖅᑐᑦ 16-

ᕌᓗᒻᒪᕆᐅᓚᐅᕐᒥᖕᒪᑕ. ᓴᕆᒪᓇᖅᐳᖅ. ᐅᖃᖅᑏ, 

ᑖᒃᑯᐊ ᐅᑯᐊᖑᔪᑦ ᐃᓕᓐᓂᐊᕌᓂᓚᐅᖅᑐᐃᑦ: 

 

 ᓘ ᑯᐸᒃ 

 ᒥᓚᓂ ᖃᖅᓯᖅ 

 ᑭᐊᓇᑦ ᑲᑐᖅᑲᖅ 

 ᑕᐃᕕᑎ ᕿᖓᔭᒃ 

 ᔨᓂ ᑲᑐᖅᑲᖅ 

 ᔭᓂ ᓄᓗᖅ 

 ᑕᐃᔮᓇ ᕿᖓᔭᒃ 

 ᐋᒻᐳ ᕿᖓᔭᒃ 

 ᐊᐃᑐᕆᔭᓐ ᑎᒍᒥᐊᖅ 

 ᐆᓂ ᓇᓄᕋᖅ  

 ᖃᕐᕙᖅ ᓂᒥᖅᑕᖅᑐᖅ 

 ᓲᓯ ᓯᐅᓴᕐᓈᖅ 

 ᐊᐃᑕᓐ ᖃᕝᕖᑦᑐᖅ 

 ᐋᓗ ᕿᓪᓗᐊᖅ 

 ᔨᐊᓇ ᐊᓚᕋᓚᒃ, ᐊᒻᒪ  

 ᑲᓵᓐᑐᕋ ᖃᑐᖅᑲᖅ 

 

ᑖᒃᑯᐊ ᖁᕕᐊᓱᒍᑎᒋᕙᕗᑦ ᓴᕆᒪᒋᔭᕗᑦ 

ᓇᐅᔮᕐᒥᐅᑕᐅᖃᑎᒋᔭᒃᑲ ᓴᕆᒪᓱᓚᐅᕆᕗᑦ ᑖᒃᑯᐊ 

ᐱᐊᓂᒃᑎᓪᓗᒋᑦ. ᐅᐱᓐᓇᖅᐳᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖅᐸᕗᑦ ᑕᕝᕙᓂ 

ᒪᓕᒐᓕᐅᕐᕕᑦᑎᓐᓂ ᑕᒪᒃᑯᐊ ᐊᓂᒎᑎᖃᑦᑕᖅᑐᑦ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᐊᑎᖁᑎᖃᕈᓐᓃᕋᒪ. 

ᑲᔪᓯᓗᑕ. ᓈᓴᐅᑎᓕᒃ 4. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓂᒃ ᑭᐅᔾᔪᑏᑦ. ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᑦ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 940 - 

5(2): ᓄᓇᕗᒻᒥᐅᑦ ᐃᓕᓐᓂᐊᖅᑎᓄᑦ 

ᑮᓇᐅᔭᑎᒍᑦ ᐃᑲᔫᑎ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᑦ ᒪᓕᒐᓕᐅᖅᑏᑦ.  

 

ᐅᖃᖅᑏ, ᑭᐅᔾᔪᑎᖃᖅᑐᖓ ᐅᖃᐅᓯᒃᑯᑦ 

ᐊᐱᖅᑯᑎᒧᑦ ᐊᐱᕆᔭᐅᓚᐅᖅᑐᖅ ᐋᑕᒥ ᐋᕆᐊᒃ-

ᓚᐃᑦᓯᑑᓐᒧᑦ, ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ. 

ᐊᐱᖅᑯᑎᐅᑉ ᓇᓴᐅᑎᖓ 940-5(2). ᐃᑉᐸᑦᓵᓂ 

ᓰᑏᕝᕙ 22, 2020-ᒥ, ᐱᔾᔪᑎᓕᒃ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑎᐅᑉ ᒥᒃᓵᓄᑦ.  

 

ᐊᐱᖅᑯᑦ ᐃᒪᐃᓕᖓᓪᓗᓂ:  

418 ᑐᒃᓯᕋᖅᓯᒪᑎᓪᓗᒋᑦ ᖃᑦᓯᐅᕙᑦ ᓄᑖᑦ 

ᑐᑦᓯᕋᐅᑏᑦ? ᓲᕐᓗ ᑐᑦᓯᕋᖅᑐᑦ ᑲᔪᓯᒍᑎᖃᕈᒪᓪᓗᑎᒃ 

ᐃᓕᓐᓂᐊᖅᑕᒥᓂᒃ ᐅᕝᕙᓘᓐᓃᑦ ᓯᕗᓂᑦᓴᑦᑎᓐᓄᑦ 

ᐊᕐᕌᒍᓄᑦ ᐃᓕᓐᓂᐊᖅᑕᖏᓐᓄᑦ. ᑖᒃᑯᐊ 

ᖃᑦᓯᐅᓂᖏᑦ ᑕᐃᒪᐃᒐᔪᒃᐸᑦ ᐅᕝᕙᓘᓐᓃᑦ 

ᖃᑦᓰᓐᓇᕈᕆᐊᖅᓯᒪᔪᒻᒪᕆᐅᕙᑦ? 

 

ᑭᐅᔾᔪᑎᒐ ᐃᒪᐃᓕᖓᕗᖅ:  

 

ᐋᒡᒌᓯ 27, 2020-ᒥ 418-ᖑᓚᐅᖅᑐᑦ 

ᑐᑦᓯᕋᖅᓯᒪᔪᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᑮᓇᐅᔭᑎᒍᑦ ᐃᑲᔫᑎᓂᒃ 2020-2021 

ᐃᓕᓐᓂᐊᕐᓇᐅᑉ ᐊᕐᕌᒍᖓᓂᒃ. ᑖᒃᑯᐊ 418 

ᐊᒡᒍᖅᑐᕈᑦᑎᒍ, 228 ᓄᑖᑦ ᑐᑦᓯᕋᖅᓯᒪᔪᑦ, ᐊᒻᒪᓗ 

190 ᑲᔪᓯᒃᑲᓐᓂᕈᒪᓪᓗᑎᒃ ᐃᓕᓐᓂᐊᖅᑕᒥᓂᒃ.  

 

ᐅᑯᐊ ᐅᓪᓗᒥᒨᖓᓂᖅᓴᐅᓯᒪᔪᑦ ᖃᑦᓯᐅᓂᖏᑦ 

ᓰᑏᕝᕙ 22-ᒥ 2020, ᑎᑭᓪᓗᒍ. ᐃᒪᐃᓕᖓᕗᖅ 

273 ᓄᑖᑦ ᑐᑦᓯᕋᖅᑐᑦ, 232 ᑲᔪᓯᒃᑲᓐᓂᕈᒪᓪᓗᑎᒃ 

ᐃᓕᓐᓂᐊᖅᑕᒥᓂᒃ. ᑲᑎᓪᓗᒋᑦ ᑐᑦᓯᕋᖅᓯᒪᔪᖅ 

ᓰᑏᕝᕙ 22, 2020-ᒧᑦ 505.  

 

ᑖᒃᑯᐊ ᖃᑦᓰᓐᓇᕈᕆᐊᖅᓯᒪᔪᑦ ᑐᑦᓯᕋᖅᓯᒪᔪᑦ 

ᑭᖑᓂᑦᑎᓐᓂ, ᑖᓐᓇ ᖃᑦᓰᓐᓇᕈᕆᐊᖅᓯᒪᔪᓂᒃ 

ᐱᔾᔪᑎᖃᖅᑰᖅᑐᖅ ᓄᕙᕐᔪᐊᕐᓇ-19 ᐱᓪᓗᒍᑦ. 

ᐊᒥᓱᑦ ᐊᓯᖏᓐᓃᑦᑐᓂᒃ ᐊᕕᒃᑐᖅᓯᒪᔪᓂ ᑲᓇᑕᒥ, 

ᑕᐃᒫᑦᓴᐃᓐᓇᖅᑕᐅᖅ 

ᖃᑦᓰᓐᓇᕈᕆᐊᓪᓚᕆᒃᓯᒪᒻᒥᒻᒪᑕ ᑮᓇᐅᔭᓂᒃ 

ᑐᒃᓯᕋᖅᓯᒪᔪᓂᒃ ᑕᕝᕙ ᐊᕐᕌᒍᑎᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓇᑯᕐᒦᒃ, 

ᐅᑎᓚᐅᕐᒥᑕ ᐅᖃᐅᓯᒃᑯᑦ ᐊᐱᖅᑯᑎᐅᔪᕕᓃᑦ 

ᑭᐅᔾᔪᑏᑦ. ᐃᓕᑕᖅᓯᒪᓂᖅ ᐳᓛᕆᐊᖅᓯᒪᔪᓂᒃ ᐊᒻᒪ 

ᖃᐅᔨᒪᔪᒍᑦ ᐊᑐᖅᑕᐅᓕᕐᖓᑕ ᒪᓕᒐᓕᐅᕐᕖᑦ 

ᑲᑎᒪᔨᖏᓐᓄᑦ ᐳᓛᖅᑎᖃᓐᖏᑦᑐᒍᑦ ᒫᓐᓇ ᑕᕝᕙᓂ. 

 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. ᐅᖃᐅᓯᒃᑯᑦ 

ᐊᐱᖅᑯᑏᑦ. (ᑐᓵᔨᑎᒍᑦ) ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ. ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ 

ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 953 - 5(2): ᐊᐅᓪᓚᖁᔭᐅᓐᖏᔾᔪᑎᒧᑦ 

ᒪᓕᒋᐊᑐᓐᖏᑦᑐᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᑖᒃᑯᐊ ᓲᕐᓗ 

ᐊᔾᔨᐅᓐᖏᑎᑕᐅᒍᓐᓇᕐᓂᖏᓐᓂᒃ ᓘᒃᑖᒧᑦ 

ᐊᖓᔪᖅᑳᖓᑦ ᐋᖅᑭᑦᓱᐃᖃᑦᑕᖅᓯᒪᒍᓐᓇᕐᓂᖏᓐᓂᒃ 

ᓄᕙᒡᓇᕐᔪᐊᖅ ᐱᔾᔪᑎᒋᓪᓗᒍ.  

 

ᑕᒪᓐᓇ ᐊᐅᓪᓚᕈᓐᓇᕐᓂᕆᔭᖏᓐᓂᒃ ᑭᓯᐊᓂ 

ᑕᒪᒃᑯᐊ ᐋᖅᑭᖃᑦᑕᖅᑕᖏᑦ ᐃᓱᒫᓘᑎᒋᒐᒃᑭᑦ.  

 

ᐅᐃᒍᖏᑕ 15, ᓇᓗᓇᐃᕆᓯᒪᖕᒪᑦ 

ᐊᐅᓪᓚᕐᓂᐊᕈᑎᒃ ᓄᓇᕗᒻᒧᑦ, ᓇᑭᑐᐃᓐᓈᕌᖓᑕ 

ᑖᓐᓇ ᓯᓚᑖᓂ ᐋᖅᑭᒃᑕᐅᒌᖅᓯᒪᔪᓂᒃ ᐊᒻᒪᓗ 

ᑕᐃᒪᐃᖁᔭᐅᓐᖏᒻᒪᑕ ᐃᓯᖃᑦᑕᖁᔭᐅᓐᖏᒻᒪᑕ.  

 

ᑭᓯᐊᓃᓚᓯᒪᓪᓗᓂ ᒪᒃᐱᖅᑐᒐᖓᓂ 4, 5, 6 

ᐊᔾᔨᒌᓐᖏᑦᑕᖅᑯᐃᑦ ᐊᕕᑦᑐᖅᓯᒪᔪᐃᑦ ᑖᒃᑯᐊ. 

ᑕᑯᒍᓐᓇᕈᕕᐅᒃ ᑖᒃᑯᐊ ᐊᒥᓱᐃᑦ 13-ᖑᖕᒪᑕ 

ᐲᖅᑕᐅᓯᒪᑦᓯᐊᒻᒪᕆᑦᑐᐃᑦ ᓴᓂᕐᕙᒋᐊᖃᓐᖏᑦᑐᐃᑦ 

ᐃᓄᑑᔪᒃᑯᕕᒻᒦᒋᐊᑐᒐᑎᒃ. 

 

ᐊᐱᖅᑯᑎᖃᖅᑯᖓ ᑕᒪᒃᑯᐊ 

ᐊᔾᔨᐅᓐᖏᑎᑕᐅᓯᒪᖕᒪᖔᑕ 

ᐃᓄᑑᔪᒃᑯᕕᒻᒦᒋᐊᑐᖃᑦᑕᓐᖏᑦᑐᐃᑦ. ᑖᓐᓇ 

ᐊᑖᓃᑦᑐᖅ 15(e), ᑕᒪᒃᑯᐊ ᐱᓇᓱᐊᕈᓰ ᒪᕐᕉᖕᓂᒃ 

ᐃᒪᐃᓕᖓᒻᒥᖕᒪᑦ, 

“ᐃᓄᑑᔪᒃᑯᕖᑎᑕᐅᓂᐊᕐᓂᖏᓐᓂᒃ 

ᐃᓯᖅᑎᑕᐅᒍᓐᓇᖁᓪᓗᒋᑦ ᐊᒻᒪᓗ 

ᐊᓂᑎᑕᐅᖃᑦᑕᖅᑐᐃᑦ ᓂᐅᕕᕐᕕᒻᒦᕈᔪᒃᑐᐃᑦ ᓲᕐᓗ, 

ᑕᒪᒃᑯᐊ ᐃᖅᑲᓇᐃᔭᖅᑎᕈᔪᖏᓪᓗ.”  

ᑖᓐᓇ ᓇᓗᓇᐃᕈᓐᓇᖅᐹ ᓘᒃᑖᖅ ᐊᖓᔪᖅᑳᖓᑦ 

ᐊᓪᓚᒡᕕᖏᑦ ᑐᑭᒋᔭᖏᓐᓂᒃ ᑖᒃᑯᐊ ᖃᓄᐃᒻᒪᑦ 

ᑕᐃᒫᒃ ᓱᓇᒥᒃ ᑕᐃᓯᓂᖓᓂᒃ 

ᓱᓇᓪᓚᕆᐅᒻᒪᖔᑕᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ, 

ᐅᖃᖅᑏ. ᐊᐱᕆᔭᐅᒻᒥᒐᒪ, ᐅᖃᖅᑏ. 

ᐊᔾᔨᒌᓐᖏᑦᑐᓂᒃ ᑖᒃᑯᐊ ᓂᐅᕕᕐᕕᓕᕆᓂᑎᒍᑦ 

ᑕᐃᒍᓐᓇᖅᑕᕗᑦ.  

 

ᐃᖅᑲᓇᐃᔭᖅᑎᓪᓚᕇᑦ ᐱᒻᒪᕆᐅᑎᑕᐅᔪᐃᑦ ᐅᕙᒍᑦ 

ᖃᕋᓴᐅᔭᑎᒍᑦ ᕿᒥᕐᕈᐊᖅᓯᒪᔪᑦᓴᐅᒻᒥᖕᒪᑦ ᑖᓐᓇ 

ᒪᓕᒐᓕᐅᖅᑎᐅᔪᖅ ᐃᖅᑲᓇᐃᔭᖅᑏᑦ 

ᑐᐊᕕᕐᓇᕐᓂᒃᑯᑦ ᐃᓯᖅᑕᐅᒋᐊᖃᖅᑲᑕ ᓇᑭᑐᐃᓐᓇᖅ 

ᑲᓇᑕᒥ ᓄᓇᑦᓯᐊᑉ ᓯᓚᑖᓃᑐᐊᕌᖓᑦ 

ᐃᖅᑲᓇᐃᔮᒥᓄᑦ ᐃᓯᕈᓐᓇᖁᔭᐅᓗᑎᒃ. 

 

ᐸᕝᕕᒐᓚᑦᑐᖓ ᑖᔅᓱᒪᐅᑉ ᐱᓇᓱᐊᕈᓰᒃ ᒪᕐᕉᒃ 

ᒥᑦᓵᓄᑦ ᓇᓗᓇᐃᕆᑎᓪᓗᒋᑦ ᑭᒃᑯᓕᒫᑦ 

ᑐᑦᓯᕋᖅᑐᐃᑦ, ᓇᒥ ᐊᐅᓪᓚᖅᓯᒪᓂᕆᓚᐅᖅᑕᖏᑦ, 

ᐊᐅᓪᓚᕐᓂᕆᓚᐅᖅᑕᖏᑦ ᐱᓇᓱᐊᕈᓰᑦ ᐱᖓᓱᓄᑦ, 

ᑭᒃᑰᓚᐅᕐᓂᖏᓐᓄᓪᓗ ᐊᒻᒪᓗ ᓱᒻᒪᑦ 

ᐃᖅᑲᓇᐃᔭᖅᑏᑦ ᑕᐃᒪᓐᓇ 

ᐱᒻᒪᕆᐅᑎᑕᐅᓂᖏᓐᓂᒃ.  

 

ᑖᒃᑯᐊ ᑕᒡᒐ ᐱᑐᐃᓐᓇᐅᓐᖏᑎᑕᕐᔪᐊᖑᖕᒪᑕ ᐊᒻᒪᓗ 

ᖃᓄᖅ ᑐᑦᓯᕋᖅᑕᐅᔪᐃᑦ ᓲᕐᓗ 

ᐊᑐᓃᖓᑎᑕᐅᑦᓯᐊᕐᖓᑕ ᑐᓴᖅᑎᑕᐅᓂᑎᒍᑦ 

ᒪᓕᖃᑦᑕᕐᒪᑦ ᓘᒃᑖᑦ ᐊᖓᔪᖅᑳᖓᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥ 

ᐅᐃᒍᐊ ᐊᐱᖅᑯᑏᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖃᐅᔨᓴᕈᓐᓇᕐᓂᕆᔭᖓᓂᒃ ᐄ, ᑐᓴᕆᐊᑦᓴᖅ 

ᖃᓄᐃᓐᖏᑦᑑᒐᓗᐊᖅ. ᑭᓯᐊᓂ 

ᑐᑭᓯᐊᓗᐊᕌᓗᓐᖏᓐᓇᑦᑎᒍᑦ ᑕᐃᒎᓯᖅᑕᑯᓗᖏᑕ 

ᑐᑭᒋᔭᖏᓐᓂᒃ.  

 

ᑖᓐᓇ ᑭᒃᑯᓪᓗ ᑎᒥᐅᔪᐃᑦ ᑕᒪᒃᑯᓂᖓ 

ᐲᖅᑕᐅᓯᒪᖕᒪᖔᑕ ᑕᐃᒪᓐᓇ 

ᐃᓄᑑᔪᒃᑯᕕᒻᒦᑎᑕᐅᓐᖏᒋᐊᑐᖅᑐᐃᑦ, ᖃᑦᓰᓪᓗ 

ᑐᑦᓯᕋᖅᑐᕕᓃᑦ, ᐊᖏᖅᑕᐅᔪᐃᓪᓗ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. Speaker-ᓚᖃᑦᑕᕈᔅᓯ 

ᐊᑲᐅᓂᖅᓴᐅᓇᔭᖅᑐᖅ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓇᖅ, ᐅᖃᖅᑎᑦᓯᔩ. 

ᑕᑯᒋᐊᑲᐃᓐᓇᕐᓚᒃᑲᐃ ᓈᓴᖅᓯᒪᓂᖏᑦ. ᓯᑏᕝᕙ 21, 

2,867 ᑐᑦᓯᕋᖅᑐᕕᓃᑦ. ᐊᖏᖅᑕᐅᔪᓐᖏᑦᑐᐃᑦ, 

259. ᓄᓇᑦᓯᐊᕐᒥ ᓄᓇᑦᓯᐊᕐᒦᓐᖔᖅᑐᐃᑦ ᑕᐃᒃᑯᐊ 

ᐊᖏᖅᑕᐅᓐᓂᔪᓐᖏᑦᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᓐᓃᕕᑦ 

ᐅᐃᒍᐊ ᐊᐃᑉᐹᖓᑦ ᑭᖑᓪᓕᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᑖᓐᓇ ᐃᖅᑲᓇᐃᔭᖅᑎᐅᔪᐃᑦ 

ᓂᐅᕕᕐᕕᓐᓃᕈᔪᒃᑐᐃᑦ, 

ᓂᐅᕕᕐᕖᑦ ᓲᕐᓗ ᐊᓪᓛᑦ ᐅᓯᑲᖅᑕᐅᑎᓕᕆᔨᐅᔪᐃᑦ 

ᖃᖓᑕᓲᒃᑯᕕᖕᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖅᑲᓇᐃᔭᖅᑏᑦ ᓄᓇᓕᐅᔪᐃᑦ 

ᖃᖓᑕᓲᖅᑐᓕᕆᔨᐅᔪᐃᑦ ᑖᒃᑯᐊ 

ᐱᔨᒃᓯᕆᐊᖃᕌᖓᒥᒃ ᖃᐅᔨᒪᔪᒎᒐᓗᐊᖅ 

ᑎᑭᑕᐅᓲᖑᒋᐊᑦᓴᑦᑕ ᖃᓪᓗᓈᓃᓐᖔᖅᑐᓂᒃ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 954 - 5(2): ᐃᒡᓗᐃᑦ ᐱᔾᔪᑎᒋᔭᐅᔪᑦ 

ᐃᒡᓗᓕᒑᕐᔪᒻᒥ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᒡᓗᓕᒑᕐᔪᖕᒥᐅᑕᐃᑦ ᐊᒻᒪ ᑲᖏᖅᓯᓂᕐᒥᐅᑕᐃᑦ 

ᐅᑉᓗᒃᑰᑦᓯᐊᖅᐸᒃᑲ.  

 

ᐅᖃᖅᑎᑦᑎᔩ, ᐊᐱᖅᓱᕈᒪᔪᖓ ᒥᓂᔅᑕᒧᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᐅᖃᖅᑎᑦᑎᔩ, ᐱᒋᐊᖅᑳᕈᒪᔪᖓ ᐅᐱᒍᓱᑦᑎᐊᕋᒪ 

ᐃᒡᓗᓕᒑᕐᔪᖕᒥᐅᑕᐃᑦ ᐃᒡᓗᓕᕆᔨᒧᑦ 

ᐱᓕᕆᔨᖁᑎᖏᑦ ᐱᓕᕆᑦᑎᐊᕐᒪᑕ. ᐊᒻᒪᓗ ᑕᐃᒃᑯᐊ 

ᑲᑎᒪᔨᖏᑦ ᑎᑎᕋᑦᑎᐊᖅᑐᐊᓘᓚᐅᕐᒪᑕ ᐊᑎᖏᑦ 

ᐅᖃᐅᓯᕆᑦᑎᐊᕌᓪᓚᖕᓂᐊᕋᒃᑭᑦ ᐊᕐᓇᐅᓪᓗᑎᒃ 

ᐊᒃᓱᕈᑦᑎᐊᕐᒪᑕ.  

 

 ᓕᓯ ᐃᐱᐊᖅ, ᐃᒃᓯᕙᐅᑕᖅ 

 ᓕᐅᓂ ᒥᒻᒥᐊᓕᒃ, ᐃᒃᓯᕙᐅᑕᐅᑉ ᑐᖓᓕᐊ 

 ᑭᐊᓕ ᑳᔾᔪ, ᑲᑎᒪᔨ 

 ᔩᓂ ᑕᐅᑐ, ᑲᑎᒪᔨ 

 ᕚᓗᕆ ᐃᑉᑲᕐᓇᒃ, ᑲᑎᒪᔨ 

 ᓘᓯ ᐄᓴᓗᒃ, ᑲᑎᒪᔨ; ᐊᒻᒪ  

 ᔪᐊᔾᔩᓇ ᐃᑉᑲᕐᓇᒃ. 

 

ᑕᒪᕐᒥᒃ ᐊᑎᓕᐅᓚᐅᕐᒪᑕ ᑐᒃᓯᕋᐅᑎᒋᔭᕐᒥᖕᓄᑦ.  

 

ᐅᖃᖅᑎᑦᑎᔩ, ᑖᒃᑯᐊ ᐃᒡᓗᓕᒑᕐᔪᖕᒥᐅᑕᐃᑦ 

ᐃᒡᓗᓕᕆᔨᖁᑎᖏᑦ ᑎᑎᕋᓚᐅᕐᒪᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᓱᒫᓗᒋᔭᖃᖅᓱᑎᒃ. ᑖᓐᓇ 

ᒫᓐᓇᐅᔪᒥ ᐃᓱᒫᓗᒋᔭᖓᑦ ᓄᓇᓖᑦ ᐃᒡᓗᒧᑦ 

ᐃᒡᓗᓕᐅᕐᕕᐅᓂᕆᖃᑦᑕᖅᑕᖏᑦ. ᐅᑉᓗᒥ 25 

ᓄᓇᕗᒻᒥ ᐃᒡᓗᑖᕐᓂᐊᕐᒪᑕ. ᓇᓗᓇᖅᓯᓯᒪᔪᖅ ᑖᓐᓇ 

ᐃᒡᓗᓕᒑᕐᔪᒃ 24-ᒦᒻᒪᑦ ᑭᖑᓪᓕᖅᐹᖑᓪᓚᑦᑖᖅᑐᖅ. 

ᖃᐅᔨᒪᔪᓯ ᐃᒡᓗᓕᒑᕐᔪᒃ ᐃᑦᑕᕐᓂᑕᐅᓂᖅᐹᕐᒪᑦ 

ᓄᓇᕗᒻᒥ, ᐊᒻᒪ ᑕᐃᒃᑯᐊ ᐃᒡᓗᖏᑦ 

ᐃᑦᑕᕐᓂᑕᒻᒪᕆᐅᑉᓗᑎᒃ. 

 

ᑕᐃᒪᓕ ᔫᓂᐅᑎᓪᓗᒍ ᐅᑭᐅᖅ, ᐃᒡᓗᓕᕆᔨᕐᔪᐊᒃᑯᑦ 

ᑐᒃᓯᕋᓚᐅᕐᒪᑕ ᖃᓄᖅ ᖃᔅᓯᑐᖃᕋᔭᕐᒪᖔᑕ 

ᐃᒡᓗᓕᕆᓂᑉ ᒥᒃᓵᓄᑦ ᕿᒥᕐᕈᐊᕐᓂᐊᖅᓱᑎᒃ. ᐊᒻᒪᓗ 

ᑖᓐᓇ ᑐᒃᓯᕋᐅᑎᖓᑦ ᕿᒥᕐᕈᐊᕐᓂᐊᓚᐅᕐᒪᑦ ᖃᓄᖅ 

ᓄᓇᓖᑦ ᐃᒡᓗᑖᖃᑦᑕᕐᓂᐊᕐᒪᖔᖏᑦᑕ, 

ᕿᒥᕐᕈᐊᕐᓂᐊᓚᐅᖅᑐᖅ. ᑕᐃᒪᓕ ᐊᐱᕆᔪᒪᔭᕋ 

ᒥᓂᔅᑕ ᓇᓗᓇᐃᕈᓐᓇᖅᐹ ᓄᓇᓖᑦ ᐃᒡᓗᒥᒃ 

ᐱᓂᐊᕌᖓᑕ ᐃᑦᑕᕐᓂᑕᐅᓂᖏᑦ ᐃᒡᓗᐃᑦ 

ᐃᓱᒪᒋᔭᐅᖃᑦᑕᖅᐹ? ᐃᑦᑕᕐᓂᑕᓂᒃ 

ᐃᒡᓗᖁᑎᖃᐅᕐᒪᑦ ᐃᒡᓗᓕᒑᕐᔪᒃ ᑖᓐᓈ 

ᐃᒡᓗᓕᐅᕐᓂᐊᓕᕌᖓᒥᒃ ᕿᒥᕐᕈᐊᖅᑕᐅᑦᑕᖅᐹ? 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᒫᓐᓇ 

ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ 

ᐊᒻᒪ ᖁᔭᓐᓇᒦᒃ ᐊᐱᕆᖕᒪᑦ ᑖᓐᓇ 

ᒪᓕᒐᓕᐅᖅᑎᐅᖃᑎᕗᑦ ᑖᔅᓱᒥᖓ. ᑕᐃᒪᐃᓛᒃ 

ᐃᒡᓗᓕᒑᕐᔪᖕᒧᑦ ᒪᓕᒐᓕᐅᖅᑎᐅᓚᐅᖅᓯᒪᖕᒥᒐᒪ. 

ᖃᐅᔨᒪᔭᒃᑲ ᑖᒃᑯᐊ ᐃᒡᓗᖁᑎᖏᑦ 

ᓄᑕᐅᓐᖏᑦᑐᐊᓘᓕᖅᑐᑦ. 

ᓄᑕᐅᓐᖏᑦᑐᒻᒪᕇᑦ ᐅᖃᖅᑏ, ᐊᒻᒪ ᑎᓕᓯᓯᒪᓪᓗᖓ.  

 

ᖃᐅᔨᒪᒐᔅᓯ ᑕᒡᕙᓂ ᐃᒡᓗᒥ ᓴᖅᑭᑎᓯᒪᒐᑦᑕ 

ᑕᒪᒃᑯᐊ ᖃᓄᖅ ᓄᓇᓖᑦ ᐃᒡᓗᑖᕋᔭᕐᒪᖔᑕ 

ᕿᒥᕐᕈᐊᖅᑕᐅᑎᑦᑎᒐᑦᑕ, ᑕᒪᒃᑯᐊ ᐃᒻᒪᖄ 

ᐃᒡᓗᑖᓚᐅᖅᓯᒪᓐᖏᑦᑐᐃᑦ ᐊᑯᓂᓗᐊᕌᓗᒃ 

ᑎᑭᑕᐅᓚᐅᖅᓯᒪᓐᖏᓐᓂᑯᖏᓐᓄᑦ ᑕᒪᓐᓇ 

ᐱᐊᓂᒃᑕᐅᓚᐅᖅᑳᖅᑎᓪᓗᒍ ᑕᒪᒃᑯᐊ 

ᐃᒡᓗᑖᕐᓇᓵᓗᐊᖅᑐᐊᓗᐃᑦ ᐃᒻᒪᖄ ᐅᖃᖅᑏ 

ᐃᓚᒋᔭᐅᔪᓐᓇᖅᓯᒍᒫᖅᑐᑦ ᑕᖅᑭᐅᖅᑲᐅᔪᒥ ᑕᐃᓐᓇ 

ᖃᐅᔨᓴᕈᑕᐅᓂᐊᖅᑐᖅ ᑳᓐᑐᕌᒃᑦ 

ᐊᑎᓕᐅᑕᐃᓐᓇᖅᑲᐅᒐᑦᑎᒍ ᔫᓐ 20, 2020-21-ᒥ 

ᐱᓯᒪᓛᖅᑕᕗᑦ ᑕᐃᓐᓇ ᐅᓂᒃᑳᕆᔭᐅᔪᖅ 

ᐱᐊᓂᒃᑕᐅᓯᒪᓕᖅᐸᑦ. ᔫᓐ 20-21 ᐅᕝᕙᓘᓐᓃᑦ ᒫᑦᓯ 

2021-ᒥᐅᕙᓪᓚᐃᔪᖅ ᓇᓕᐊᑭᐊᖅ ᑕᖅᑭᖅ, 

ᒫᑦᓯᐅᕙᓪᓚᐃᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᒋᖅᑲᐅᔭᕐᓄᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᖁᔭᓐᓇᒦᒃ ᒥᓂᔅᑕ ᑭᐅᒻᒫᖓ. ᑖᒃᑯᐊ ᐃᒡᓗᓕᕆᔩᑦ 

ᑲᑎᒪᔨᖏᑦ ᑎᑎᕋᖅᓯᒪᓂᕆᔭᖓ 

ᓇᓗᓇᐃᖅᓯᓚᐅᕐᒪᑕ ᖃᓄᖅ ᐃᒡᓗᓕᒑᕐᔫᑉ 

ᓄᓇᖁᑎᖓ ᐃᑦᑕᕐᓂᑕᒻᒪᕆᐊᓗᓐᓂᒃ. ᓱᓕᔪᖅ 

ᐃᒡᓗᖁᑎᖃᐅᓕᕐᒪᑕ. ᐅᑭᐅᖑᓚᐅᖅᑐᒥ 

ᒪᓕᒐᓕᐅᖅᑏᑦ ᐊᖏᓚᐅᕐᒪᑕ $6.3-ᒥᓕᐊᓐ 

ᐋᖅᑭᒋᐊᕈᑕᐅᓂᐊᖅᑐᓂᒃ ᐃᒡᓗᓄᑦ ᐊᑐᖅᑕᐅᔪᓄᑦ 

ᐊᒻᒪᑦᑕᐅᖅ ᐃᒡᓗᓕᕆᔨᖅᔪᐊᒃᑯᑦ 

ᑮᓇᐅᔭᑖᒃᑲᓐᓂᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ.  

ᑕᐃᒪᓕ ᒥᓂᔅᑕ ᓇᓗᓇᐃᕈᓐᓇᖅᐸᖃᐃ ᖃᓄᖅ 

ᐃᒡᓗᓕᕆᔨᖅᔪᐊᒃᑯᑦ ᓇᓗᓇᐃᖅᓯᓲᖑᕙᑦ 

ᐊᒡᒍᖅᑕᐅᓂᕆᓂᐊᖅᑖᓂᒃ ᑖᔅᓱᒪ ᑮᓇᐅᔭᐅᑉ ᐊᒻᒪᓗ 

ᓇᓗᓇᐃᖅᓯᒍᓐᓇᖅᐹ ᑖᓐᓇ ᐃᒡᓗᓕᒑᕐᔪᒃ 

ᕿᒥᕐᕈᐊᖅᑕᐅᓯᒪᖃᑕᐅᒻᒪᖔᖅ ᑮᓇᐅᔭᖅᑖᕐᓗᓂ 

ᑖᔅᓱᒪ ᐃᓚᖓᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᑲᒪᔨᐅᓪᓗᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᒪᒃᑯᐊ ᐃᒡᓗᓕᕆᔨᕋᓛᒃᑯᑦ 

ᐱᓕᕆᖃᑎᒋᖃᑦᑕᕋᑦᑎᒍ ᑖᒃᑯᐊ 

ᕿᒥᕐᕈᐊᖅᑎᐅᓪᓗᑎᑦ ᖃᓄᐃᑦᑑᓕᕐᓂᖏᓐᓂᒃ 

ᐃᒡᓗᖁᑎᖏᓐᓂᒃ ᐃᒡᓗᓕᕆᔨᕐᔪᐊᒃᑯᓐᓂ 

ᐅᓂᒃᑳᖅᑳᓵᖅᐳᑦ. ᑕᐃᒪ ᑮᓇᐅᔭᖃᖅᑎᑦᑎᖃᑦᑕᕋᑦᑕ 

ᐃᒡᓗᓕᕆᔨᕋᓛᒃᑯᓐᓄᑦ $155 ᒥᓕᐊᓐ ᑕᒪᒃᑯᐊ 

ᐃᒡᓗᖁᑎᑦᑕ ᐋᖅᑭᒋᐊᖅᑕᐅᔾᔪᑎᔅᓴᖏᓐᓂᒃ. ᑖᓐᓇ 

ᐅᕝᕗᖅᑕᐅᖃᑦᑕᖅᑐ ᑖᒃᑯᓂᖓ 25-ᓄᑦ ᓄᓇᓕᓐᓄᑦ. 

ᑖᓐᓇ ᐃᖏᕐᕋᔾᔪᑕᐅᖃᑦᑕᖅᑐᖅ 

ᐋᖅᑭᒋᐊᕈᑕᐅᖃᑦᑕᖅᑐᖅ ᐃᒡᓗᖁᑎᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᕆᓕᕐᓗᒍ 

ᐃᓚᒋᐊᕈᑎ ᐊᐱᖅᑯᑎᓄᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᐅᖅ 

ᓇᓗᓐᖏᑎᐊᖅᑐᖅ ᐊᒥᓱᐃᖅᑕᖅᓱᖓ 

ᕿᒥᕐᕈᐊᖁᔨᓯᒪᓕᕋᒪ ᐊᑭᓕᖅᑐᖅᑕᐅᓂᖏᑦ 

ᐃᒡᓗᐃᑦ ᐊᑭᑐᔪᒻᒪᕆᐊᓘᖃᑦᑕᕐᒪᑕ 

ᐊᑭᓕᖅᑐᐃᓂᒃᑯᑦ. ᑖᓐᓇ ᕿᒥᕐᕈᐊᖅᑕᐅᓂᐊᓚᐅᕐᒪᑦ 

ᓇᓗᓇᐃᕈᓐᓇᖅᐸᖃᐃ ᒥᓂᔅᑕ ᖃᑯᒍ 

ᐃᓂᕐᓂᐊᕐᒪᖔᖅ ᕿᒥᕐᕈᐊᕐᓂᖅ ᐃᒡᓗᐃᑦ 

ᐊᑭᓕᖅᑐᖅᑕᐅᓂᕆᔭᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᑎᔨᒍᑦ): ᒥᓂᔅᑕ 

ᐃᒡᓗᓕᕆᔨᖅᔪᐊᒃᑯᓐᓄᑦ ᓄᓇᕗᒻᒥ, ᒥᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᐃᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᖃᑎᑦᑕ 

ᑕᐃᒪ ᑕᖅᑭᐅᖅᑲᐅᔪᒥ ᑕᒪᓐᓇ 

ᐅᖃᐅᓯᕆᑦᑎᐊᖅᑕᖓ ᑳᓐᑐᕌᒥᒃ 

ᐊᑎᓕᐅᖃᑎᖃᖅᑲᐅᒐᑦᑕ ᑖᔅᓱᒥᖓ 

ᕿᒥᕐᕈᐊᓚᖓᔪᓂᒃ. ᑕᐃᒃᑯᐊ ᒫᑦᓯ 20-21-ᖑᓕᖅᐸᑦ 

ᐅᕙᑦᑎᓐᓂ ᐊᒡᒐᑎᓐᓃᑦᑐᒫᖅᑐᖅ ᖃᐅᔨᓴᕋᓱᑦᑐᐃᑦ 

ᑕᒪᒃᑯᐊ ᐊᑭᓕᖅᑐᐃᖃᑦᑕᖅᑐᐃᑦ ᐃᒡᓗᖁᑎᑦᑎᓐᓂᒃ 

ᐊᑐᖅᑐᐊᖅᑎᐅᔪᑦ ᐊᑭᑐᓗᐊᖅᑐᒥᒃ 

ᐊᑭᓕᖅᓱᐃᓕᖅᐹᑦ? ᑕᒪᔅᓱᒥᖓ 

ᕿᒥᕐᕈᐊᑎᐊᕐᓂᐊᕐᒪᑕ. 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᓐᓇ ᐱᓚᐅᖅᑳᕐᓗᑎᒍ ᑕᕝᕗᖓ ᐃᒡᓗᒧᑦ 

ᓴᖅᑭᑦᑐᒫᖅᑕᕗᑦ, ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ. 

ᒪᓕᒐᓕᐅᖅᑎ ᓇᑲᓱᒃ.  

 

ᐊᐱᖅᑯᑦ 955 - 5(2): ᓄᕙᕐᔪᐊᕐᓇᖅ-19 

ᐊᒻᒪᓗ ᖃᖓᑕᓲᖅᑏᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐸᓐᓂᖅᑑᕐᒥᐅᑕᐃᓪᓗ, ᒪᓕᒐᓕᐅᖅᑎᐅᖃᑎᒃᑲᓗ.  

 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ.  

 

ᒥᓂᔅᑕ ᖃᐅᔨᒪᑦᑎᐊᖅᑐᖅ ᓄᓇᓕᓐᓄᑦ ᐊᓯᐊᓄᑦ 

ᐊᐅᓪᓚᕐᓂᐅᓴᑎᓪᓗᑕ ᖃᖓᑕᓕᕋᐃᒐᑦᑕ ᐅᓪᓗᒥ 

ᐊᑐᖅᑕᕗᑦ ᐊᔾᔨᒋᓐᖏᑦᑎᐊᓕᕐᖓᒍ. ᖃᓂᕐᒧᓪᓗ 

ᒪᑐᐊᕐᓂᒃ ᐊᑐᕆᐊᖃᓕᖅᑐᑕ ᐊᒻᒪᓗ ᐊᓯᖏᓐᓂᒃ 

ᖃᐅᔨᓴᐅᑎᓂᒃ ᐊᑐᖅᑕᐅᓲᖑᕙᓕᕆᓪᓗᑎᒃ 

ᓄᓇᕗᒻᒥ ᐃᓗᐊᓂ ᓱᓕ ᐊᑐᖅᑕᐅᓐᖏᑦᑑᒐᓗᐊᖅ.  

 

(ᑐᓵᔨᑎᒍᑦ) ᐅᖃᖅᑏ, ᒐᕙᒪᑐᖃᒃᑯᑦ 

ᐃᖏᕐᕋᔪᓕᕆᔨᖏᑦ ᓴᖅᑭᖅᓯᓯᒪᒻᒪᑕ 

ᐃᑭᔪᖃᓚᐅᓐᖏᓐᓂᖏᓐᓂᒃ ᐆᓇᕐᓂᖏᓐᓂᒃ 

ᖃᐅᔨᓴᕈᑎᓂᒃ ᖃᖓᑕᓲᒃᑯᕕᔾᔪᐊᖑᔪᓂᒃ. 

ᓄᓇᕗᒻᒥᐅᑕᐃᑦ ᐅᑎᓕᕋᐃᒻᒪᑕ 

ᖃᓪᓗᓈᓃᖔᖅᑐᐃᑦ ᖃᐅᔨᓴᖅᑕᐅᖃᑦᑕᕐᖓᑕ 

ᐆᓇᕐᒪᖔᑕ ᑎᒥᖏᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᕐᒪᖔᑕᓕ 

ᖃᐅᔨᓴᖃᑦᑕᕋᓱᓐᓂᐊᕐᒪᖔᑕ ᑎᑭᑦᑐᐃᑦ 

ᖃᖓᑕᓲᖅᑏᓪᓗ ᑎᒥᖏᑕ ᐆᓇᕐᓂᖏᓐᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᔅᓱᒧᖓ 

ᐆᓇᕐᒪᖔᑕ 

ᖃᐅᔨᓴᖃᑦᑕᕐᓂᖅ ᐱᓪᓗᒍ ᖃᖓᑕᓲᒃᑰᖅᑐᒥᓃᑦ 

ᑖᓐᓇ ᒐᕙᒪᑐᖃᒃᑯᑦ ᒪᓕᒐᖏᓐᓃᒻᒪᑦ. ᐅᓪᓗᒥᒧᑦ 

ᑕᐃᒪ ᓇᐃᓈᖅᓯᒪᔪᓂᒃ ᑎᑎᕋᖅᓯᓯᒪᒻᒪᑕ ᓇᓕᐊᑦ 

ᖃᖓᑕᓲᒃᑯᕖᑦ ᐆᓇᕐᓂᕐᒥᒃ 

ᖃᐅᔨᓴᖃᑦᑕᕆᐊᖃᕐᓂᐊᕐᒪᖔᑕ 

ᐊᑐᓕᖅᑎᑕᐅᕕᐅᓂᐊᖅᑐᑎᒃ. ᐅᕙᒍᓪᓕ 

ᓄᓇᕘᖑᓪᓗᑕ ᐊᕕᑦᑐᖅᓯᒪᓂᕋᓛᕐᒦᒃᑲᑦᑕ 

ᐋᖅᑭᑦᑎᕆᓚᐅᖅᓯᒪᓐᖏᑦᑐᒍᑦ 

ᖃᖓᑕᓲᒃᑯᕕᑦᑎᓐᓂᒃ. ᖃᓂᔅᓴᕕᐅᑎᑦᑐᖓ 

ᐱᓕᕆᖃᑎᖃᖅᓯᒪᒐᑦᑕ ᖃᖓᑕᓲᑦ 

ᒪᓕᒐᓕᕆᔨᖏᓐᓂᒃ. ᖃᐅᔨᒪᔪᒍᑦ ᐃᓚᖏᑦ 

ᖃᖓᑕᓲᓕᕆᔩᑦ ᓂᐅᕕᐊᖑᖃᑦᑕᖅᓯᒪᓲᑦ ᖃᐅᔨᓴᓲᑦ 

ᐆᓇᖅᑐᖃᕐᒪᖔᖅ. ᑕᒪᒃᑯᐊ ᑳᒻ ᐃᐊᒃᑯᑦ ᐃᓚᖏᓐᓂ 

ᐅᐸᖃᑦᑕᖅᑕᖏᓐᓂᒃ ᑕᐃᒪᐃᖃᑦᑕᑐᔅᓴᐅᒻᒥᔪᐃᑦ 

ᓄᓇᕗᑦ ᐃᓗᐊᓂ. ᖁᔭᓐᓇᒥᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᖕᓄᑦ 

ᐃᓚᒋᐊᕈᑎ, ᒥᔅ ᓇᑲᓱᒃ.  

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐅᖃᕋᑖᕐᖓᑦ ᑕᐃᒪ ᑖᓐᓇ ᒪᓕᒐᓕᐊᖑᓯᒪᒻᒪᑦ 

ᒐᕙᒪᑐᖃᒃᑯᓐᓄᑦ ᑲᓱᕐᓂᖅᑕᖃᓲᖑᒻᒪᑦ ᑕᐃᒪ ᑖᒃᑯᐊ 

ᐱᓕᕆᕕᖓ ᑐᑭᒧᐊᕈᑎᔅᓴᓂᒃ ᑲᓇᑕᒥ ᖃᖓᑕᓂᕐᒧᑦ 

ᓄᕙᕐᔪᐊᕐᓇᖅᑕᖃᖅᑎᓪᓗᒍ 

ᒐᕙᒪᑐᖃᒃᑯᓐᓃᓐᖔᖅᑐᐃᑦ ᑖᒃᑯᐊ 

ᒪᓕᑦᑕᐅᔭᕆᐊᓖᑦ ᑐᓂᔭᐅᓯᒪᒻᒪᑕ. 

ᖃᓄᐃᑦᑐᑲᓐᓂᕐᓂᒃ ᒐᕙᒪᑐᖃᒃᑯᑦ 

ᐱᓕᕆᒃᑲᓐᓂᕆᐊᖃᕐᓂᓂ ᓴᖅᑮᓯᒪᒋᕙᑦ 

ᖃᖓᑕᓲᒃᑯᕕᓐᓂᒃ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓄᑦ, 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᔾᔨᖐᓐᖏᑦᑐᓂᒃ 

ᐋᖅᑭᑦᑎᕆᓯᒪᔪᐃᑦ ᑕᒪᒃᑯᓂᖓ ᐃᔅᓯᕙᐅᑕᕐᒥ 

ᐊᐅᓪᓛᕆᐊᖃᓐᖏᑦᑐᑎᒃ ᖃᖓᑕᓗᑎᒃ ᖃᖓᑕᓲᕐᒥ 

ᓇᓗᓇᐃᖅᑕᐅᓯᒪᔪᖅ 

ᖃᓂᒌᓗᐊᖅᑎᑎᑦᑕᐃᓕᒪᓪᓗᑎᒃ. 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐊᑐᓕᖅᑎᑕᐅᓯᒪᑦᑕᖅᑯᖅ ᐊᒻᒪᑦᑕᐅᖅ 

ᒪᑐᐊᖅᓯᒪᒋᐊᖃᕐᓂᖅ ᖃᖓᑕᓂᓕᒫᖓᓂ. ᑕᕝᕙ 

ᐊᑐᓕᖅᑎᑕᐅᓯᒪᑦᑕᕆᕗᖅ. ᖃᑦᑎᒻᒪᕆᓐᓂᒃᑭᐊᖅ 

ᑕᐃᒪ ᐊᑐᓕᖅᑎᑕᐅᓯᒪᔪᖅᑕᓕᒃ 

ᐊᑦᑕᓇᖅᑐᒦᔾᔭᐃᒃᑯᑎᓂᒃ ᒪᓕᖃᑦᑕᓲᕆᓪᓗᑎᒍᓗ 

ᑕᒪᒃᑯᐊ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᐃᓚᒋᐊᕈᑎ ᑭᖑᓪᓕᖅᐹᖑᓕᕐᓗᓂ ᐊᐱᖅᑯᑎᖕᓄᑦ, 

ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑐᑭᓯᔪᖓ ᖃᖓᑕᓲᑦ ᐊᒻᒪᓗ ᓂᐅᕕᐊᖑᓯᒪᔪᐃᓪᓗ 

14-ᓂᒃ ᐅᓪᓗᓂᒃ ᐃᓄᑑᑎᑕᐅᖃᑦᑕᖅᑲᑦ 

ᑐᑭᖃᓗᐊᕋᔭᓐᖏᒻᒪᑦ ᓄᓇᕗᒻᒨᓕᖅᑕᒫᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᐸᕐᓇᐅᑎᓕᐅᒃᑲᓂᖅᓯᒪᒻᒪᖔᑕ ᑕᒪᒃᑯᐊ 

ᐃᓄᑑᑎᑕᐅᒍᓐᓇᕋᔭᕐᖓᑕ ᐊᖁᑏᑦ ᖃᖓᑕᓲᑦ 

ᐊᐅᓚᐅᓗᐊᕿᓐᓂᖅᑲᑦ ᓄᓇᓕᒻᒥ ᓄᓇᓕᒻᒥ 

ᓇᓕᐊᓐᓂᑐᐃᓐᓇᖅ ᓄᓇᕗᒻᒥ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓕᒋᐊᖃᓪᓚᕆᑦᑕᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐅᑉ ᐊᓪᓚᕝᕕᖓ. 

ᑕᐃᒃᑯᐊ ᐱᐅᔪᕕᔾᔪᐊᕌᓗᓐᓂᒃ ᐊᑐᐊᒐᕐᓂᑦ 

ᐋᖅᑭᔅᓯᓯᒪᒻᒪᑕ ᖃᓄᐃᓕᐅᕆᐊᖃᕐᓂᐅᔪᓂᓪᓗ. 

ᖃᐅᔨᒪᔪᐃᓐᓇᐅᒐᑦᑕ ᑕᐃᒪ ᖃᖓᑕᓲᑦ ᓂᕆᐅᓇᕋᑎ 

ᑎᑭᖃᑦᑕᓲᖑᒻᒪᑕ ᓯᓚ ᐱᔾᔪᑎᒋᓪᓗᒍ ᐅᕝᕙᓘᓐᓃᑦ 

ᐋᓐᓂᐊᕕᓕᐊᖅᑐᖃᕆᐊᖃᖅᑎᓪᓗᒍ. ᖃᖓᑕᓲᑦ 

ᑎᑭᓐᓂᐅᓴᑎᓪᓗᒋᑦ ᓂᕆᐅᓇᖅᑎᓐᓇᒋᑦ 

ᖃᐅᔨᒪᓕᕋᐃᒍᑦᑎᒍᑦ ᖃᐅᔨᒃᑲᐃᓲᑦ, ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃ ᐊᓪᓚᕝᕕᖓᑦ 

ᐱᓕᕆᒋᐊᑦᑕᐅᑎᒋᓪᓚᕆᓲᑦ. ᐊᒻᒪ ᖁᔭᒋᔭᒃᑲ 

ᑕᐃᒪᐃᒍᓐᓇᖅᓯᒪᒻᒪᑕ. ᖃᖓᑕᓲᓕᕆᔨᒃᑯᑦ 

ᖃᖓᑕᓲᖃᖅᑏᑦ ᐃᖏᕐᕋᔪᓕᕆᔨᒃᑯᓐᓂᑦ 

ᐱᓕᕆᖃᑎᖃᕆᐊᖃᖅᐸᒻᒪᑕ 

ᑎᑭᒌᓪᓚᕆᓐᖑᓱᓕᖅᑎᓪᓗᒋᓪᓗ ᖃᐅᔨᓲᖑᓪᓗᑕ 

ᐸᕐᓇᑕᐅᑦᑎᐊᖅᓯᒪᒻᒪᓪᓗ ᑕᒪᓐᓇ 

ᑲᒪᒋᔭᐅᖃᑦᑕᕈᓐᓇᖅᓯᒪᔪᖅ. 

 

ᒥᓂᔅᑕᕗᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐅᖃᖅᓯᒪᒻᒪᑦ ᓇᓪᓕᐅᒃᑯᒫᖃᖅᑐᑦ ᐸᕐᓇᑦᑕᐅᓯᒪᔪᓂᑦ 

ᑭᓱᓕᒫᐸᓘᔮᖅᑐᓄᑦ ᓂᕆᐅᓇᖅᑐᓄᑦ, ᑕᐃᒪᓕ 

ᐆᑦᑐᕋᖅᓯᒪᔪᒍᑦ ᐊᓪᓚᕕᒻᒥ ᖃᓄᖅ 

ᐱᓕᕆᑦᑕᕋᔭᕐᒪᖔᑦᑕ ᖃᖓᑕᓲᑦ ᐃᓱᒪᒋᓪᓗᒋᑦ, 

ᑕᒪᒃᑯᐊ ᐱᔨᑦᑎᕋᖅᑕᐅᔾᔪᑎᒋᖃᑦᑕᖅᑕᕗᓂᓛᒃ 

ᐃᖏᕐᕋᐃᓐᓇᖁᓪᓗᒋᑦ ᖃᖓᑕᓲᒃᑯᑦ ᑭᓯᐊᓂᐅᒻᒪᑦ. 

ᐃᓛᒃᑰᑦ ᓄᓇᓕᓕᒫᕌᓗᐃᑦ 

ᐅᐸᑦᑕᐅᖏᓐᓇᕆᐊᖃᖅᑐᑎᒃ 

ᓄᕙᓐᓇᖅᑕᖃᓕᕐᓂᖃᓪᓗ 

ᖃᓄᖔᖑᒋᐊᖃᕋᔭᕐᒪᖔᖅ ᐸᕐᓇᓯᒪᒻᒥᔪᑦ. 

ᐊᑦᑕᓇᖅᑐᓕᕆᓂᖅ ᑖᓐᓇ 

ᓯᕗᓪᓕᖅᐹᖑᑏᓐᓇᖅᓯᒪᒐᑦᑎᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, 

ᒪᓕᒐᓕᐅᖅᑎ ᓯᒪᐃᓚᒃ. 

 

ᐊᐱᖅᑯᑦ 956 - 5(2): ᐃᒡᓗᐃᑦ ᐱᔾᔪᑎᒋᔭᐅᔪᑦ 

ᖃᒪᓂᑦᑐᐊᒥ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᒥᓂᔅᑕᕆᔭᐅᔪᒧᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 

 

ᐅᖃᖅᑏ, ᑐᑭᓯᒃᑲᓐᓂᖁᑎᔅᓴᐃᑦ ᓴᖅᑭᖅᑕᐅᓯᒪᔪᐃᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᓇᓗᓇᐃᖅᓯᓯᒪᒻᒪᑕ 

ᖃᒪᓂ’ᑐᐊᕉᖅ 21-ᒋᔭᐅᒻᒪᑦ 25-ᖑᑎᓪᓗᒍ ᓄᓇᓖᑦ 

ᐃᓪᓗᑖᓛᖅᑐᓄᑦ ᓄᑖᓂᒃ. ᖃᐅᔨᒪᔪᖓ ᑕᐃᒃᑯᐊ 

ᐃᓪᓗᓄᑦ ᑐᓂᐅᖅᑲᐃᔾᔪᓯᐅᖃᑦᑕᖅᑐᑦ 

ᐱᒋᐊᖃᓪᓚᕆᑦᑐᓂᑦ ᒪᓕᖃᑦᑕᕐᖓᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑭᓱᒃᑲᓂᕐᓂᒃ 

ᐃᓱᒪᖃᕐᓂᐊᕐᒪᖔᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᕿᒥᕐᕈᓂᖃᖅᑎᓪᓗᒋᑦ ᐃᓪᓗᓂᒃ 

ᑐᓂᐅᖅᑲᐃᔾᔪᓯᐅᖃᑦᑕᖅᑐᓂᒃ ᒐᕙᒪᒃᑯᓐᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓇᑦᓯᖅ. 

 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᑕᕋ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐅᖃᖅᑏ, ᐄ, 

ᑲᔪᖏᖅᓴᖅᑕᕋ ᑕᐃᓐᓇ ᖃᒪᓂ’ᑐᐊᑉ 

ᒪᓕᒐᓕᐅᖅᑎᖓᑦ ᓂᕈᐊᖅᑎᒋᓯᒪᔭᒥᓄᑦ 

ᖃᐅᔨᒋᐊᖁᓗᒍ. ᑐᔅᓯᕋᖁᓗᒋᑦ ᐃᓪᓗᓕᕆᔨᖁᑎᖏᑦ 

ᐊᖏᕐᕋᒧᑦ, ᕼᐄ, ᐃᓪᓗᒧᑦ ᐃᓪᓗᑖᕈᒪᖁᖃᑦᑕᕐᓗᒋᑦ 

ᐃᓄᖁᑎᖏᑦ 19-ᕈᖅᓯᒪᑉᐸᑕ.  

 

ᑕᒪᒃᑯᐊ ᐃᓪᓗᓂᒃ ᑐᓂᓯᓂᐊᖅᑕᕗᑦ ᑳᓐᑐᕌᒃᑦ-

ᓯᒪᔪᒥᒃ ᐊᐅᓪᓚᑎᑦᑎᕋᑖᔪᒻᒥᒐᑦᑕ 

ᐅᓂᒃᑳᓕᐅᓛᖅᑐᒥᒃ ᐊᕐᕌᒍᓂᐊᖅᑐᒧᑦ. ᐅᖃᖅᑏ, 

ᑕᐃᒪᐃᖁᓪᓚᕆᑦᑕᕋᓗᐊᕋ ᕿᒥᕐᕈᔭᐅᑎᓪᓗᒍ 

ᐃᓪᓗᓂᒃ ᑐᓂᐅᖅᑲᐃᔾᔪᓯᒋᖃᑦᑕᖅᑕᕗᑦ. ᐃᓚᖏᑦ 

ᑕᒪᒃᑯᐊ ᐃᓪᓗᐃᑦ 

ᐃᓪᓗᓕᐅᕐᕕᐅᓚᐅᖅᓯᒪᒍᓐᓃᖅᑐᐃᑦ ᐃᓛᒃ 

ᐱᑐᖃᖁᑎᖃᓗᐊᓕᖅᑐᐃᓪᓗ ᐊᑯᓂᐊᓗᒃ 

ᐃᓪᓗᓕᐅᕐᕕᐅᓚᐅᖅᓯᒪᓐᖏᑦᑐᐃᑦ 

ᐃᓚᒋᔭᐅᓂᐊᖅᑐᐃᑦ, ᐃᓚᒋᔭᐅᓂᐊᖅᑐᐃᑦ, 

ᐃᓪᓗᓂᑦ ᑐᓂᐅᖅᑲᖅᑕᐅᔪᓄᑦ.  

 

ᑭᓯᐊᓂ ᐃᖅᑲᐅᒪᐃᓐᓇᖅᑕ ᒫᓐᓇ 

ᐃᓪᓗᑭᔅᓴᖅᑐᕕᔾᔪᐊᕌᓘᒐᑦᑕ 

ᑮᓇᐅᔭᖅᑖᒐᓛᕆᕙᑦᑕᕗᓪᓗ ᒐᕙᒪᑐᖃᒃᑯᓐᓂᑦ 

ᓄᓇᕗᒻᒥ ᓴᖅᑭᕆᐊᓕᑦᑎᓐᓄᑦ 

ᓈᒻᒪᓚᐅᖅᓯᒪᓐᖏᒻᒪᑕ. 

ᑕᐃᔅᓯᐊᒻᒪᕆᓱᒋᐊᖃᓲᕆᒐᑦᑎᒍᑦ ᓄᓇᕘᓕᒫᒧᑦ 

ᐃᓪᓗᑭᔅᓴᕐᓂᐊᓗᒃ ᐱᓕᕆᐊᕆᒐᓱᐊᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ ᑭᐅᒻᒪᑦ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓄᑯᐊ 

ᐊᕐᕌᒍᑕᒫᖅᓯᐅᑏᑦ ᐊᕐᕌᒍᑕᒫᑦ ᐊᑭᑐᔪᖅᑐᕈᑎᔅᓴᖏᑦ 

ᐃᓗᓕᖃᓲᖑᒻᒪᑕ ᓴᓇᔭᐅᒋᐊᕈᑎᔅᓴᖏᓐᓄᑦ 

ᐊᖅᑭᒋᐊᖅᑕᐅᒍᑎᔅᓴᖏᓐᓄᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᑦ ᓄᓇᕘᓕᒫᒥ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᖃᑦᑎᓂᒃ ᑮᓇᐅᔭᓂᒃ 

ᓴᓂᕐᕙᐃᓯᒪᒻᒪᖔᑕ ᖃᒪᓂ’ᑐᐊᕐᒧᑦ ᒫᓐᓇ 2021, 

2020-

2021 ᐊᕐᕌᒍᖓᓄᑦ? ᐊᒻᒪ 

ᓇᓗᓇᐃᖅᓯᑦᑎᐊᕈᓐᓇᖅᑲ ᖃᓄᖅ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᓲᖑᒻᒪᖔᑕ 

ᓄᓇᓕᓐᓂ ᐃᓪᓗᓕᕆᔨᓂᒃ ᖃᐅᔨᒐᓱᑦᑐᑎᒃ ᓇᓕᐊᒃ 

ᓴᓇᔭᐅᖅᑳᕆᐊᖃᕐᒪᖔᖅ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᓖᑦ 

ᕿᒥᕐᕈᓕᕋᐃᒐᑦᑎᒍᑦ ᖃᑦᑎᓂᒃ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖃᕐᒪᖔᑕ ᑕᐃᒪᓕ ᐊᒡᒍᑦᑕᓕᖅᑲᕗᑦ 

ᑮᓇᐅᔭᑦ ᒐᕙᒪᒃᑯᓐᓂᑦ ᐱᔭᕗᑦ.  

 

ᖃᑦᑎᓂᑦ ᓄᓇᓖᑦ ᐱᔪᒡᒍᑕᐅᓂᐊᕐᒪᖔᑕ, ᖃᑦᑏᑦ 

ᑕᐃᒃᑯᐊᓕ ᓈᓴᐅᑏᑦ ᑐᔅᓯᕋᖅᑕᖏᑦ ᒫᓐᓇ 

ᐱᓯᒪᓐᖏᓇᒃᑭᑦ. ᑭᖑᓂᐊᒍᑦ ᑭᐅᔪᓐᓇᕋᔭᖅᑕᕋᓗᐊᕋ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ 

ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ ᑭᐅᒻᒪᑦ. 

ᑕᐃᒃᑯᐊ ᑕᑯᓛᖅᑕᑯᓗᒋᓕᕋᒃᑭᑦ 

ᓂᕆᐅᒋᑦᑎᐊᓂᐊᖅᑲᒃᑲ.  

 

ᔫᓂᐅᑎᓪᓗᒍ, ᐅᖃᖅᑏ, ᐃᓪᓗᓕᕆᔨᕐᔪᐊᒃᑯᑦ 

ᓄᓇᕗᒻᒥ ᑐᔅᓯᕋᐅᑎᓕᐅᕈᒪᔪᖃᕐᒪᖔᖅ 

ᕿᒥᕐᕈᒐᔭᖅᑐᓂᑦ ᐃᓪᓗᓕᐅᖅᑐᑦ ᖃᑦᑎᕌᕐᒪᖔᑦ 

ᐊᑭᒋᕙᑦᑕᖏᓐᓂᒃ, ᐋᖅᑭᒋᐊᖅᓯᖃᑦᑕᓂᖅᑕᐅᖅ 

ᐱᓕᕆᓂᖅ ᕿᒥᕐᕈᒋᐊᖅᑕᐅᒍᓐᓇᕆᕚ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᒥᓂᔅᑕᐅᔪᖅ ᑲᒪᔨᐅᔪᖅ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᓂᓯᖃᑦᑕᖅᑐᒍᑦ ᓄᓇᓕᓐᓂ 

ᐃᓪᓗᓕᕆᔨᒃᑯᓐᓂᑦ ᑮᓇᐅᔭᓂᒃ 

ᐋᖅᑭᐅᒪᑎᑦᑎᒍᑎᔅᓴᖏᓐᓂᒃ ᐃᓪᓗᖁᑎᑦᑎᓐᓂᒃ 

ᓄᓇᕗᓕᒫᒥ $155 ᒥᓕᐊᓐᓂᒃ ᑮᓇᐅᔭᓂᒃ 

ᑐᓂᓯᕙᑦᑐᒍᑦ ᓴᓇᒋᐊᖅᓯᒍᑎᔅᓴᓂᒃ 

ᐋᖅᑭᐅᒪᑎᑦᑎᒍᑎᔅᓴᓂᒃ. ᑕᕝᕙᖓᓪᓗ $155 

ᒥᓕᐊᖑᒻᒪᑕ ᑮᓇᐅᔭᑦ $50 ᒥᓕᐊᓐ ᑮᓇᐅᔭᑦ 

ᑕᕝᕗᖓ ᐋᖅᑭᐅᒪᑎᑦᑎᓂᕐᒧᑦ ᐊᓪᓚᕝᕕᓕᕆᓂᕐᒧᓪᓗ 

ᐃᓕᔭᐅᖃᑦᑕᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐃᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᓇᑦᓯᓕᖕᒧᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒪᓕᒐᓕᐅᖅᑎ ᐋᖁᐊᖅ. 

 

ᐊᐱᖅᑯᑦ 957 - 5(2): 

ᐃᓄᑑᑲᐃᓐᓇᕆᐊᖃᕐᓂᖏᑦ ᐋᓐᓂᐊᓯᐅᖅᑏᑦ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᑉᓗᒃᑰᖅᐸᒃᑲ ᐅᖅᓱᖅᑖᕐᒥᐅᑦ 

ᑕᒪᕐᒥᒃ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᒡᑕᖓᓄᑦ. ᐅᓇ 

ᐱᔾᔪᑎᖃᖅᑐᖅ ᐅᐸᑦᑕᐅᖅᑳᓲᓄᑦ 

ᐃᑲᔪᖅᑕᐅᔭᖅᑐᖅᑐᓄᑦ ᐃᖅᑲᓇᐃᔭᖅᑎᓄᑦ. ᒥᓂᔅᑕ 

ᖁᔭᓐᓇᒦᕈᒪᔭᕋ ᒐᕙᒪᒃᑯᓪᓗ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᑕᐃᒪ 

ᐊᐱᖅᓱᖃᑦᑕᖅᓯᒪᒻᒪᑕ ᑕᒪᒃᑯᓂᖓ 

ᓯᐊᒻᒪᔅᓯᒪᔪᖃᖅᑐᐊᓘᑎᓪᓗᒍ ᐋᓐᓂᐊᕐᓇᖅ 

ᒪᓕᑦᑕᐅᒋᐊᖃᖅᓯᒪᔪᓂᒃ ᐊᒻᒪ ᐃᓄᑐᐊᒃᑯᕕᒻᒥ 

ᒪᓕᑦᑕᐅᒋᐊᖃᖅᓯᒪᔪᓂᒃ 

ᐃᖅᑲᓇᐃᔭᕆᐊᖃᓪᓚᕆᑦᑐᓄᑦ ᐊᒻᒪᓗ 

ᐃᖅᑲᓇᐃᔭᖅᑎᒻᒪᕆᐅᔪᓄᑦ. 

ᐊᖏᖃᑎᒌᑦᑐᐃᓐᓇᐅᔪᒍᑦ ᐋᓐᓂᐊᓯᐅᖅᑏᑦ 

ᐃᖅᑲᓇᐃᔭᕆᐊᖃᓪᓚᕆᒻᒪᑕ ᓄᓇᑦᑎᓐᓂ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ 

ᓄᓇᕗᒻᒥ 

ᐃᖅᑲᓇᐃᔭᐃᓐᓇᖃᑦᑕᖅᑐᐃᑦ 

ᐃᓄᑑᒋᐊᖃᖃᑦᑕᕐᒪᖔᑕ ᐅᑎᓕᕋᐃᒻᒪᑕ 

ᖃᓪᓗᓈᓃᓐᖔᓚᐅᖅᑐᑎᒃ? ᑕᒪᒃᑯᐊᓕ 

ᑎᑭᑎᑕᐅᖃᑦᑕᑦ ᐅᑎᖅᑕᕋᐅᔭᖅᑐᐃᑦ ᓄᓇᕗᒻᒥ 

ᐃᓄᑑᑲᐃᓐᓇᕆᐊᖃᖃᑦᑕᕋᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓕᒫᖏᓐᓂᖏᓛᒃ 

ᐅᖃᐅᓯᖃᕆᐊᖃᖅᑐᒍᑦ 

ᐋᓐᓂᐊᓯᐅᖅᑎᑐᐊᖑᓐᖏᑦᑐᓂᒃ. ᐅᖃᖃᑎᒌᔪᔪᐃᑦ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ 

ᐊᒻᒪ ᐃᖅᑲᓇᐃᔭᖅᑐᓕᕆᔩᑦ ᐊᒻᒪᑦᑕᐅᖅ, 

ᐱᒡᒐᓇᕐᓂᐊᕐᖓ ᑕᒪᓐᓇ ᐃᓕᓴᕆᔭᐅᑦᑕᐅᑎᒋᓪᓗᓂ. 

ᐅᖃᖅᑏ, ᐋᖅᑭᑦᑎᕆᓯᒪᔪᒍᑦ 

ᐊᐅᓪᓚᕆᐊᖃᓐᖏᑦᑐᓂᒃ ᓇᓗᓇᐃᖅᓯᓯᒪᓪᓗᑕ 

ᑕᐃᒃᑯᐊ ᓄᓇᕗᒻᒥ ᐊᐅᓪᓚᕐᓂᐅᓴᔪᐃᑦ 

ᒪᓕᑦᑎᖃᕆᐊᖃᕐᓂᐊᕐᖓᑕ ᖃᐅᔨᒪᑎᑕᐅᖃᑦᑕᖅᑐᑦ 

ᖃᐅᔨᒪᖃᑦᑕᖅᑐᑎᓪᓗ. ᑭᓯᐊᓂ 

ᕿᑲᖃᑦᑕᖁᔨᒐᓗᐊᖅᑎᓪᓗᑕ ᓄᓇᕘᒥ 

ᖃᑦᑏᓐᓇᑯᓗᐃᑦ ᑕᐃᒪᐃᔅᓯᒪᒻᒥᒻᒪᑕ. ᐃᓚᖏᑦ 

ᐅᖃᒻᒪᕆᔅᓯᒪᒻᒥᔪᐃᑦ ᕿᑲᕈᓐᓇᖅᓯᒪᔪᐃᑦ ᐊᐅᔭᖅ 

ᒪᓐᓇ ᓄᓇᕗᒻᒥ ᐱᐅᔪᕕᔾᔪᐊᒥᓂᐊᓘᒐᓗᐊᖅ 

ᖃᐅᔾᔨᐊᓪᓚᒋᐅᕋᒥᒡᒎᖅ. ᑕᒪᓐᓇ ᐱᔭᕆᐊᑐᒻᒪᑦ 

ᐱᓕᕆᐊᕆᓇᓱᒋᐊᖓ. 

 

ᐋᓐᓂᐊᓯᐅᖅᑎᓪᓚᕇᑦ ᑕᒫᓃᖏᓐᓇᖃᑦᑕᓲᑦ 

ᐃᓕᓐᓂᐊᕆᐊᕆᐊᖃᓲᖑᒻᒥᒻᒪᑕ 

ᐃᓕᓐᓂᐊᕈᑎᖏᓐᓂᒃ ᐊᑐᖅᑕᐅᓲᑦ 

ᐃᓄᑑᑲᐃᓐᓇᖅᑎᑕᐅᑎᓪᓗᒋᑦ. ᑕᐃᒪ 

ᐃᓕᓐᓂᐊᒃᑲᓐᓃᓐᓇᕆᐊᖃᓲᖑᒻᒪᑕ 

ᓄᓇᕗᒻᒦᓐᓂᐊᖅᑎᓪᓗᒋᑦ ᐋᓐᓂᐊᓯᐅᖅᑏᑦ. 

ᓄᓇᕗᒻᒥ ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᖓᑦ 

ᓄᓇᑦᓯᐊᒃᑯᑎᒍᑦᑕᐅᖅ. ᑕᐃᒪᑦᑕᐅᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓕᒫᖏᑎᑐᑦ ᐊᖏᕐᕋᒥ 

ᐃᖅᑲᓇᐃᔭᕈᓐᓇᖅᑲᑕᓘᓐᓃᑦ ᐃᓄᑑᓗᑎᒃ 

ᐃᖅᑲᓇᐃᔭᕈᓐᓇᖅᑲᑕ ᑕᐃᒪᐃᒍᓐᓇᖅᑎᑕᐅᕙᒻᒥᔪᐃᑦ 

ᑐᔅᓯᕋᓚᐅᕐᓗᑎᒃ ᐊᖏᖅᑕᐅᒍᓐᓇᖃᑦᑕᖅᑐᐃᑦ 

ᐊᖏᔪᖅᑳᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ ᐊᐱᖅᑯᑎᖕᓄᑦ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐋᓐᓂᐊᓯᐅᖅᑎᐅᖏᓐᓇᖅᑐᑦ 

ᐋᓐᓂᐊᓯᐅᖅᑎᖁᑎᕗᑦ ᐊᒻᒪᓗ 

ᐊᒃᓱᕈᐊᖃᑦᑕᖅᓯᒪᒐᑦᑕ 

ᐋᓐᓂᐊᓯᐅᖅᑎᐅᖏᓐᓇᕐᓂᐊᖅᑐᓂᒃ ᓄᓇᕗᒻᒥ 

ᖃᐅᔨᒪᔪᖓ ᑕᐃᒪᐃᑦᑐᑎᒃ ᐊᒻᒪᓗ 

ᓄᓇᕗᒻᒦᖏᓐᓇᖅᑎᓐᓇᓱᖃᑦᑕᕋᑦᑎᒍᑦ. 

 

ᐅᖃᖅᑏ, ᑖᓐᓇ ᐊᔾᔨᒌᓐᖏᓐᓂᖏᑦ ᐃᑲᔫᓯᐊᖏᑕ 

ᑕᒪᒃᑯᐊ ᑎᑭᑲᐃᓐᓇᖃᑦᑕᖅᑐᑦ ᐊᒻᒪᓗ 

ᐋᓐᓂᐊᓯᐅᖅᑎᐅᖏᓐᓇᖅᑐᑦ ᑕᒫᓂ ᐊᒻᒪ 

ᐃᖅᑲᓇᐃᔭᕈᒪᓯᒪᔪᑦ ᓄᓇᕗᒻᒥ ᐊᕐᕌᒍᒐᓴᖕᓂᒃ ᑖᓐᓇ 

ᐃᓱᒫᓘᑕᐅᖏᓐᓇᕐᒪᑦ, ᐊᒻᒪᓗ 

ᐊᒃᑐᖅᓯᑐᐃᓐᓇᕆᐊᖃᕐᒪᕆᖕᒪᑦ. 

ᐃᖅᑲᓇᐃᔭᓕᖅᑎᑕᐅᓂᖏᖕᓂᑦ 

ᐃᖅᑲᓇᐃᔭᐃᓐᓇᖅᑎᑕᐅᓂᖏᓐᓂᒃ ᐋᓐᓂᐊᓯᐅᖅᑏᑦ. 

ᐅᖃᖅᑏ, ᒐᕙᒪᒃᑯᑦ ᐃᓄᑑᔭᕆᐊᖃᕐᓂᕐᒧᑦ 

ᐊᑐᐊᒐᖓᑦ ᑐᑭᒃᑲᓐᓂᕆᔫᔮᖅᑰᔨᒻᒪᒍ 

ᐊᔾᔨᒌᓐᖏᓐᓂᖓᓄᑦ ᑖᔅᓱᒧᖓ. 

 

ᐅᖃᖅᑏ, ᑕᐃᒪ ᐋᓐᓂᐊᓯᐅᖅᑎᓄᑦ 

ᖃᐅᔨᒪᓂᖏᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ 

ᖃᐅᔨᒪᑦᑎᐊᕐᒪᑕ ᐊᑐᕆᐊᖃᖅᑕᒥᖕᓂᒃ 

ᐋᓐᓂᐊᕐᓇᐃᑦ ᓯᐊᒻᒪᖅᑎᑕᐅᖁᓇᒍ. ᒥᓂᔅᑕ 

ᐅᖃᖅᓯᒪᔪᓐᓇᖅᐹ ᕿᒥᕐᕈᓂᐊᕐᓗᓂ 

ᐃᓄᑑᔭᕆᐊᖃᕐᓂᕐᒧᑦ ᐊᑐᐊᒐᖓᑦ ᓄᓇᕗᒻᒥ 

ᐋᓐᓂᐊᓯᐅᖅᑎᓂᓪᓗ ᐋᓐᓂᐊᓯᐅᖅᑎᓕᒫᑦ ᓇᕈᔪᑦ 

ᓄᓇᕗᒻᒧᑦ ᐃᓯᖅᑐᑦ ᐊᔾᔨᒌᒥᒃ ᐱᔭᐅᖃᑦᑕᕐᓂᐊᕐᒪᑕ 

ᐊᒻᒪᓗ ᐃᓄᑑᔭᕆᐊᖃᓐᖏᑎᑕᐅᓗᑎᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᑉᐱᒋᑦᑎᐊᕋᒃᑭᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᕙᑦᑐᑦ 

ᐅᖃᕈᓐᓇᖅᑐᐃᓐᓇᐅᖅᑰᕋᑦᑕ ᐅᕙᓂ 

ᓇᖏᖅᓯᖃᑦᑕᖅᓯᒪᒐᒪ ᓇᖏᕈᑎᓪᓗᒋᑦ. ᐊᒻᒪᓗ 

ᖁᔭᓕᓂᕐᒥᒃ ᐅᖃᕈᒪᓪᓗᒋᑦ ᑖᒃᑯᓄᖓ 

ᐊᒃᓱᕈᕐᓇᖅᑐᒦᓐᓂᖏᓐᓂᒃ. ᑖᓐᓇᓗ ᓄᕙᒡᔪᐊᕐᓇᓗ 

ᐃᓚᒋᐊᖅᓯᒪᑐᐃᓐᓇᕐᒪᑦ. 

 

ᑕᐃᒪ ᐊᔾᔨᒌᑦᑎᑦᑎᓂᕐᒥᒃ ᐅᖃᓪᓚᕋᑖᕐᒪᑦ 

ᒪᓕᒐᓕᐅᖅᑎ. ᑖᓐᓇᓕ ᑕᕝᕙ ᐅᖃᐅᓯᖅ 

ᐊᑐᕆᐊᖃᖅᑰᕋᑦᑎᒍᑦ ᒐᕙᒪᐅᓪᓗᑕ 

ᓂᕈᐊᖅᓯᒍᓐᓇᓐᖏᓐᓇᑦᑕ ᓇᓕᐊᒃ ᐃᖅᑲᓇᐃᔭᖅᑎ 

ᐱᔭᐅᓂᖅᓴᐅᓂᐊᕐᒪᖔᑦᑕ. ᐃᓕᓴᐃᔩᑦ, 

ᐋᓐᓂᐅᓯᐅᖅᑏᑦ, ᐊᓯᖏᓪᓗ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑐᑦ. ᑕᐃᒪ ᐊᒥᓱᒻᒪᕆᐅᖕᒪᑕ 

ᐱᑕᖃᕆᐊᓖᑦ ᐊᒻᒪᓗ ᐱᕕᒡᔪᐊᖑᓪᓗᑎᒃ. 

ᓇᓕᐊᖕᓂᒃ ᓂᕈᐊᖅᓯᓇᓱᓪᓗᑕ ᑖᓐᓇ ᐊᑲᐅᓐᖏᒻᒪᑦ 

ᐊᓯᖏᓐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  

 

ᐊᔾᔨᒌᑦᑐᒥᒃ ᐋᖅᑭᒃᓰᓯᒪᔭᕆᐊᖃᕋᑦᑕ. 

ᐊᐃᑦᑖᖑᒐᓗᐊᖅ, ᐅᖃᖅᑏ, ᐱᐅᒋᒐᓗᐊᕈᑦᑎᒍᑦ 

ᐱᐅᒋᓐᖏᒃᑲᓗᐊᕈᑦᑎᒍᑦ ᑖᓐᓇ ᐃᓱᒪᖅᓱᕐᓗᓂ 

ᓇᕈᖃᑦᑕᕐᓂᖅ ᓄᖅᑲᖓᑎᑕᐅᓇᓱᓪᓗᓂ. 

ᖃᓪᓗᓈᓄᑦ ᐊᐅᓪᓚᖃᑦᑕᖁᔨᓐᖏᒃᑲᓗᐊᖅᑐᖓ 

ᐊᔪᕐᓇᓐᖏᓐᓂᓕᒫᖓᓂᒃ ᑕᒫᓃᖏᓐᓇᕐᓗᑎᒃ ᑕᒫᓂ 

ᕿᑲᕐᓗᑎᒃ ᖁᕕᐊᒋᔭᖃᕐᓗᑎᒃ. ᑕᐃᒪ 

ᓄᓇᕐᔪᐊᓕᒫᕐᒥ ᐱᑕᖃᐅᕐᒪᑦ ᐃᓚᔮᒥᓂᒃ 

ᐊᕝᕗᑎᓯᒪᔪᑦ ᐃᒪᓐᓇᓗ ᐃᓗᕕᖅᓯᔭᖅᑐᕐᓂᖅ ᐊᒻᒪᓗ 

ᐃᕐᖑᑕᕐᒥᖕᓄᑦ ᐃᓚᔮᒥᓄᓪᓗ.  

 

ᐊᒃᓱᕈᕐᓇᕐᒪᑦ ᓄᓇᕐᔪᐊᕐᒦᑦᑐᓕᒫᓄᑦ, ᐅᖃᖅᑏ, 

ᑖᒃᑯᐊ ᑕᕝᕙ ᐊᑐᕆᐊᖃᕐᓂᐊᕋᑦᑎᒍᑦ ᐃᒪᓐᓇ 

ᑲᐴᑎᑕᖃᓕᓚᐅᓐᖏᓐᓂᖓᓂᒃ ᓄᕙᒡᔪᐊᕐᓇᖅ-19-

ᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᓪᓕᐊᓂ 

ᑭᖑᓪᓕᖅᐹᖑᓪᓗᓂᓗ ᐅᐃᒍᒋᐊᕈᑏᑦ, ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᓄᑭᐊᖅ 

ᐊᔾᔨᒌᓐᖏᑦᑎᑦᑎᔪᓐᓇᕋᓗᐊᖅᐳᑦ ᑕᐃᒪ 

ᑎᑭᖃᑦᑕᖅᑐᓂᒃ ᐋᓐᓂᐊᓯᐅᖅᑎᓂᒃ 

ᐃᖅᑲᓇᐃᔭᐃᓐᓇᖅᑐᓂᓪᓗ. ᓇᐅᒃᑯᓄᑯᐊ 

ᐊᔾᔨᒌᓐᖏᒻᒪᑎᒃ? ᓇᖕᒥᓂᖅ ᑐᑭᓯᔪᓐᓇᓐᖏᓐᓇᒃᑯ 

ᓱᓕ. ᑕᐃᒃᑯᐊ ᐋᓐᓂᐊᓯᐅᖅᑏᑦ 

ᑎᑭᑲᐃᓐᓇᖃᑦᑕᖅᑐᑦ ᓇᔪᕈᓐᓇᖅᑰᔨᓗᑎᒃ 

ᐃᓱᒪᖅᓱᕐᓗᑎᒃ. ᐱᔪᓐᓇᖅᑎᓐᓇᑎᒍᓗ 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᐃᓐᓇᖅᑐᑦ ᓲᕐᓗ ᐋᓐᓂᐊᓯᐅᖅᑎ 

ᐃᓱᒪᖅᓱᓐᖏᓐᓂᖅᓴᐅᓪᓗᑎᒃ.  

 

ᐅᖃᖅᑏ, ᐅᕙᓐᓄᑦ ᐅᖃᐅᓯᐅᓯᒪᖕᒥᔪᖅ ᑕᒪᒃᑯᐊ 

ᐋᓐᓂᐊᓯᐅᖅᑏᑦ, ᐋᓐᓂᐊᓯᐅᖅᑎᖏᓐᓂᒃ 

ᐅᖃᑲᐃᓐᓇᓲᑦ, ᑖᒃᑯᐊ ᐅᑎᖅᑐᑦ 

ᐊᐅᓪᓚᖅᑐᓪᓘᓐᓃᑦ ᓄᓇᕗᒻᒥ ᐃᓄᑑᓚᐅᖅᖢᑎᒃ 

ᑖᒃᑯᐊ ᑎᒍᐊᒥᓂᒃ ᓇᒃᓴᖁᔭᐅᔪᓐᓃᕐᒪᑕ. ᐅᖃᖅᑏ, 

ᑐᑭᓯᓇᖅᓯᑎᒋᐊᕈᓐᓇᖅᐹ ᒥᓂᔅᑕᐅᑉ 

ᑕᐃᒪᐃᑦᑑᖕᒪᖔᑦ ᑕᐃᒪᐃᑦᑑᒃᐸᓪᓗ ᐅᖃᕈᓐᓇᖅᐹ 

ᖃᓄᐃᒻᒪᑦ ᑖᓐᓇ ᐊᔪᖅᑎᖅᑎᓂᖅ 

ᐃᓕᔭᐅᓯᒪᖕᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᓪᓚᑦᑖᖏᑦᑐᖓ ᓇᑭᑦ 

ᑐᓴᕐᓂᕐᒪᖔᒍᑦ ᖃᐅᔨᒪᔪᖓ ᒪᕐᕉᖕᓂᒃ ᐃᓄᑑᕕᖕᓂᒃ 

ᑕᐃᒃᑯᐊ ᕿᒻᒥᓂᒃ ᓇᒃᓴᖁᔨᓲᖑᓐᖏᑦᑐᑦ. ᑕᐃᒪ 

ᒐᕙᒪᒃᑯᓪᓕ ᑎᓕᔾᔪᑎᖃᖏᑦᑐᑦ 

ᓇᕈᔪᓐᓇᖏᓐᓂᕋᐃᓪᓗᑎᒃ ᑎᒍᐊᓕᔭᕐᓗᑎᒃ. 

 

ᐅᖃᖅᑏ, ᑖᓐᓇ ᐅᖃᕐᕕᒋᔪᒪᒐᒃᑯ ᐱᒋᐊᕐᓂᖓᓂᒃ 

ᐅᖃᖅᑲᐅᔭᖓ, ᑕᐃᒪᓕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖓ ᓄᖅᑲᖓᔪᒪᔭᕌᖓᑦ ᑖᒃᑯᐊ 

ᐱᓕᕆᕝᕕᖓ ᑲᒪᒋᔭᖃᕐᒪᑕ 

ᐃᓇᖏᖅᑕᐅᔭᕆᐊᖃᕐᓂᖏᑦ ᑕᐃᒪᓕ 

ᐃᖅᑲᓇᐃᔭᖅᑎᐅᔭᕆᐊᖃᕐᒪᕆᒃᐸᑦ ᕿᑲᕈᒪᑎᓪᓗᒍ 

ᖃᐅᔨᒪᑦᑎᐊᕐᒪᑕ ᖃᓄᐃᑦᑐᒨᕐᓂᐊᕐᒪᖔᕐᒥᒃ. ᑕᐃᒪ 

ᓄᓇᕗᒻᒧᑦ ᐃᓯᖅᑎᓐᓇᓱᒡᓗᒍ ᑖᒃᑯᐊ ᕿᑲᕈᒪᔪᑦ.  

 

ᑕᐃᒪ ᐋᓐᓂᐊᓲᑎᒃᓴᕈᑦᑕ ᓄᓇᓕᖕᓂ 

ᐊᐅᓪᓚᖅᑐᖃᖅᐸᓪᓗ ᐋᓐᓂᐊᓲᖅᑎᒥᒃ 

ᑎᑭᑎᑦᑎᔭᕆᐊᖃᕈᑦᑕ ᑐᐊᕕᕐᓇᖅᑐᒃᑰᒐᔪᒃᑐᓂᒃ. 

ᑕᐃᒫᒃ ᑕᕝᕙ ᐃᖅᑲᓇᐃᔭᑎᒻᒪᕆᐅᔭᕆᐊᓖᑦ 

ᐱᔪᓐᓇᖅᑎᑕᐅᒃᐸᑕ 

ᐃᓄᑐᐊᖑᔪᒃᑯᕕᖕᒦᒋᐊᑐᓐᖏᓐᓂᖏᓐᓂᒃ.  

 

ᐅᖃᖅᑏ, ᖁᔭᒋᓗᐊᕈᓐᓇᖏᒻᒪᕆᒃᑭᒃᑭᑦ 

ᐋᓐᓂᐊᓲᖅᑏᑦ ᑐᕚᕆᒻᒪᕆᖃᑦᑕᕋᑦᑎᒍ. ᑕᐃᒪ 

ᐱᑕᖃᖅᑎᑦᑎᔪᓐᓇᕈᑦᑕ ᐃᑲᔪᖅᓱᐃᓂᕐᒧᑦ 

ᐃᓄᑐᐊᖑᔪᒃᑯᕕᒻᒦᖕᑎᓪᓗᒋᑦ 

ᐃᓕᓐᓂᐊᕈᑎᒃᓴᖏᓐᓄᓪᓘᓐᓃᑦ ᑖᓐᓇ ᑕᕝᕙ 

ᐱᓇᓱᒃᑕᐅᔪᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᕐᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᕐᕕᐊᑦ-

ᐅᐊᖕᓇᖑᓄᓪᓗ ᑎᑭᕌᕐᔪᐊᒧᓪᓗ. ᒪᓕᒐᓕᐅᖅᑎ 

ᕿᓐᖑᖅ. 

 

ᐊᐱᖅᑯᑦ 958 - 5(2): ᐅᖅᓱᐊᓗᐃᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᑲ 

ᓄᓇᖅᑲᑎᒃᑲᑦ, ᒪᓕᒐᓕᐅᖅᑎᐅᖃᑎᑉᑲ 

ᓄᓇᕗᒻᒥᐅᑕᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖅᑎᓐᓂᐊᖅᑕᒃᑲ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓄᑦ ᒥᓂᔅᑕᖓᓐᓄᑦ. 

 

ᒥᓂᔅᑕ ᑕᐃᒪ ᐃᖅᑲᐃᒪᓂᐊᕐᒪᑦ ᖃᔅᓯᑲᓪᓚᖕᓂᒃ 

ᐊᐱᖅᓱᓚᐅᕋᒃᑯ ᐅᑭᐅᒃᑯᑦ 

ᑲᑎᒪᕐᔪᐊᕐᓂᕆᕋᑖᓚᐅᖅᑕᓐᓂᒃ ᒪᑐᒧᖓ ᐅᖅᓱᐊᓘᑉ 

ᑯᕕᓂᕆᖃᑦᑕᖅᑕᖏᑦ ᐅᖅᓱᐊᓘᑉ. 

ᑕᐃᔅᓱᒪᓂᐅᑎᓪᓗᒍ ᐅᔾᔨᕆᓚᐅᕋᒃᑯ 

ᖃᓄᐃᓕᓂᖅᑕᖃᕋᑖᓚᐅᓚᕐᒪᑦ 

ᓂᕈᐊᖅᑕᐅᓯᒪᕝᕕᒋᔭᓐᓂᒃ.  

 

ᐅᖃᖅᑏ, ᑖᓐᓇ ᓄᕙᒡᔪᐊᕐᓇᖅ-19, ᐊᒃᑐᖅᓯᓯᒪᖕᒪᑦ 

ᐅᓄᖅᑐᓂᒃ ᐱᖃᓯᐅᑎᓪᓗᒍ ᑎᑭᑎᑦᑎᔪᓐᓇᕐᓂᖅ 

ᖃᖓᑕᓲᒃᑯᑦ ᕿᓚᒻᒥᐅᔪᒃᑯᑦ ᓴᓇᔭᐅᓗᑎᒃ 

ᐅᖅᓱᐊᒃᑯᕕᖕᒥ, ᐅᖅᓱᐊᓗᖃᐅᑎᖕᓂᒃ ᐊᓯᖏᓐᓄᓪᓗ 

ᐅᖅᓱᐊᓗᖕᓄᑦ ᐊᒃᑐᐊᔪᓂ. ᒥᓂᔅᑕ ᐅᖃᕈᓐᓇᖅᐹ 

ᖃᓄᐃᓕᐅᖅᑐᖃᖅᓯᒪᓕᕐᒪᖔᑦ ᐱᓕᕆᕝᕕᖓᓐᓂ 

ᐸᕐᓇᐅᑎᖏᓐᓂᒃ ᖃᓄᐃᑦᑐᖃᑳᓪᓚᒃᐸᑦ ᑕᒪᑐᒨᓇ? 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᑦ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᑎᕋᖅᑎᓄᑦ, 

ᐱᔨᑦᑎᕋᖅᑎᐅᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᓐᓇ ᑲᑎᒪᔨᐅᖃᑎᒐ 

ᖁᔭᓐᓇᒦᖅᐸᕋ ᑖᑉᓱᒥᖓ ᐊᐱᕆᖕᒪᑦ. 

ᐅᖅᓱᐊᓗᓕᕆᓂᖏᓛᒃ ᒫᓐᓇ ᑲᔪᓯᕙᓪᓕᐊᖏᓐᓇᕐᒪᑦ 

ᓄᓇᕘᑦ ᐃᓗᐊᓂ, ᑖᒃᑯᐊ ᐅᖅᓱᐊᓗᓕᕆᔩᑦ ᐃᒥᖓ 

ᑕᒡᕙᓂ ᒐᕙᒪᓕᕆᔨᒃᑯᓐᓂ 

ᐸᕐᓇᒃᓯᒪᐃᓐᓇᕋᓱᖃᑦᑕᖅᑐᑦ ᐊᔾᔨᒌᓐᖏᑦᑐᓂᒃ 

ᑐᐊᕕᕐᓇᖅᑐᓂᒃ ᓴᖅᑭᑦᑐᖃᑳᓪᓚᖕᓂᕌᖓᑦ.  

 

ᑕᐃᒻᓇ ᓂᕈᐊᖅᑕᐅᕝᕕᒋᓯᒪᔭᖓ 

ᐱᕈᔪᖕᓂᐅᓚᐅᖅᑐᖅ ᓈᒻᒪᓈᖅᑐᖃᕈᓐᓇᖏᒻᒪᑦ 

ᑕᒪᒃᑯᓂᖓ ᓈᒻᒪᓈᓐᖏᓚᐅᕐᒥᖕᒪᓂᓛᒃ ᑕᒪᒃᑯᐊ 

ᑐᐊᕕᕐᓇᖅᑐᓕᕆᔾᔪᑏᑦ ᑯᕕᔪᖃᕐᓂᕌᖓᑦ. 

ᖃᓄᐃᑦᑑᓂᖓ ᐅᖅᓱᐊᓘᑉ ᑯᕕᔫᑦ ᒪᓕᒡᓗᒋᑦ 

ᐃᕐᖐᓐᓇᖅ ᐱᓕᕆᐊᖑᓇᓱᑲᐅᑎᒋᖃᑦᑕᖅᑐᖅ 

ᓯᐊᒻᒪᖁᓇᒍ ᑯᕕᓂᑰᔪᖅ ᓇᓂᒥᐊᖅ ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᖕᓄᑦ 

ᐃᓚᒋᐊᕈᑎ, ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑭᐅᒃᑯᑦ ᑲᑎᒪᕐᔪᐊᕐᑎᓪᓗᑕ ᒥᓂᔅᑕ ᐊᐱᕆᓚᐅᕋᒃᑯ 

ᐅᖅᓱᐊᓗᖕᒨᖅᑕᐅᔪᒥᒃ 

ᖃᓄᐃᒋᐊᕐᓂᐅᔪᒥᐅᓚᐅᖅᑐᒥᒃ ᑰᒑᕐᔪᖕᒥ ᐊᒻᒪ 

ᑕᓗᕐᔪᐊᖅ ᒥᕝᕕᖏᓐᓂ. ᒥᓂᔅᑕ ᐅᖃᕈᓐᓇᖅᐹ 

ᑕᒪᒃᑯᐊ ᓴᓇᔭᐅᔭᕆᐊᓕᓕᒫᑦ 

ᓄᑖᓐᖑᖅᑎᑕᐅᔭᕆᐊᓖᓪᓗ ᐱᔭᕇᖅᓯᒪᓕᕐᒪᖔᑕ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᐃᒃᑯᐊ 

ᐅᖅᓱᐊᓗᐃᑦ ᒥᒃᓵᓄᑦ ᐊᐱᖅᑯᑎᒋᔭᖏᑦ ᑖᒃᑯᓇᓂ 

ᓄᓇᓕᐅᑉ ᐃᓗᐊᓂ ᒥᑦᑕᕐᕕᖕᒧᐊᖓᔪᑦ. ᑕᒪᒃᑯᐊ 

ᑐᑭᓯᐅᒪᔭᒃᑯᓪᓕ ᐄ, ᐱᓕᕆᐊᖑᓯᒪᓕᖅᑐᑦ 

ᖃᐅᔨᓴᖅᑕᐅᓪᓗᑎᒡᓗ ᑲᔪᓯᑦᑎᐊᖅᐸᓪᓕᐊᖕᒪᖔᑕ, 

ᐅᖃᖅᑎᑦᓯᔩ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎ, 

ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᑕᐃᒻᓇ ᐃᖢᐊᖅᓯᔭᐅᕙᓪᓕᐊᒻᒪᑦ ᓄᕙᕐᓇᕐᔪᐊᖅ 

ᑕᐃᒻᓇ ᐃᓱᒪᓐᓇᖅᑎᓪᓗᒍ ᓄᓇᕗᑦᑎᓐᓂ 

ᓯᓚᕐᔪᐊᕐᒥᓗ.  

 

(ᑐᓵᔨᑎᒍᑦ) ᑖᓐᓇ ᓄᕙᒡᔪᐊᕐᓂᖅ 19 

ᐊᒃᑐᖅᓯᓯᒪᖕᒪᑦ ᓇᕈᔾᔪᑎᐅᖃᑦᑕᕐᓂᖅ. ᒥᓂᔅᑕ 

ᐅᖃᒃᑲᓐᓂᕆᐊᕈᓐᓇᖅᐸ ᒪᓕᒐᓕᐅᕐᕕᖕᒥ 

ᖃᓄᐃᓕᖓᓕᕐᓂᖓᓂᒃ ᑕᒫᓂ ᐊᕐᕌᒍᒥ 

ᐅᖅᓱᐊᓗᒃᑖᖑᓂᐊᖅᑐᓂ ᓄᓇᓕᖕᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᑎᕋᖅᑎᐅᓂᕐᒧᑦ, 

ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ 

ᑖᒃᑯᓂᖓ ᐊᐱᖅᓱᕐᒪᑦ. ᐅᖃᖅᑎᑦᑎᔩ, ᑕᒪᓐᓇᐃᓛᒃ 

ᓄᕙᒡᔪᐊᕐᓂᖅ 19 ᐊᒃᑐᐃᓯᒪᖕᒪᑦ 

ᑎᑭᑦᑐᓐᓇᓗᒃᑖᕐᓂᕐᒥᓂᒃ ᐊᒻᒪ ᐅᖓᑖᓄᑦ ᓄᓇᕗᑦ 

ᐃᓗᐊᓂ ᓯᓚᕐᔪᐊᕐᒥᓗ. ᑖᒃᑯᐊ ᐅᒥᐊᕐᔪᐊᒃᑯᑦ 

ᐅᖅᓱᐊᓗᖕᓂᒃ ᐊᒡᔭᖅᑐᐃᔩᑦ ᐊᒡᓛᒃ 

ᐊᒃᑐᖅᑕᐅᓯᒪᖃᑕᐅᖕᒪᑕ ᑕᒪᑐᒧᖓ.  

 

ᐊᕐᕌᒍᑕᒫᑦ ᓄᓇᓖᑦ ᐅᒥᐊᕐᔪᒃᑯᑦ ᐅᖅᓱᐊᓗᖕᓂᒃ 

ᐊᒡᔭᖅᑐᕐᕕᐅᓲᖑᖕᒪᑕ ᐃᓚᖏᑦ ᒪᕐᕈᐃᖅᖢᑎᒃ 

ᐱᖓᓱᐃᖅᖢᑎᒡᓘᓐᓃᑦ ᑎᑭᑕᐅᑦᑕᓲᖑᖕᒪᑕ. 

ᑕᐃᒃᑯᐊ ᓄᓇᓖᑦ ᐅᖅᓱᐊᓗᑭᒃᓴᖅᓴᕋᐃᓐᓂᖅᓴᐃᑦ 

ᐅᖅᓱᐊᓗᖃᕐᕕᖏᑦ ᒥᑭᓐᓂᖅᓴᐅᔭᕌᖓᑕ 

ᐅᒥᐊᕐᔪᐊᖅ ᑎᑭᑦᑐᓐᓇᔅᓯᑐᐊᕌᖓᑕ 

ᑕᑕᑕᐅᓚᐅᖅᖢᑎᒃ 

ᐊᒻᒪ ᐅᑭᐊᒃᓵᒃᑯᑦ ᐅᒥᐊᕐᔪᐊᖅ 

ᓄᖅᑲᖓᓚᐅᓐᖏᓐᓂᖏᓐᓂᒃ 

ᑕᑕᑕᐅᒃᑲᓐᓂᖃᑦᑕᕐᒪᑕ. ᓄᓇᓕᓗᒃᑖᑦ ᒫᓐᓇ 

ᐅᓐᓂᖅᑕᐅᕙᓪᓕᐊᓯᒪᔪᑦ ᒥᑦᑎᒪᑕᓕᒡᓗ ᑕᒪᒃᑯᐊ 

ᑕᒪᕐᒥᒃ ᑎᑭᑕᐅᔭᕆᐊᖃᓲᖑᖕᒪᑕ ᐊᒡᓛᒃ ᐃᑉᐸᒃᓵᓂ 

ᐃᒡᓗᓕᖕᒧᑦ ᑎᑭᓐᓂᐅᔭᖅᖢᑎᐅᖕᒪᑦ. 

 

ᑕᒪᒃᑯᐊ ᐅᒥᐊᕐᔪᐊᑦ 

ᓄᓇᓕᖕᓅᓐᖓᐅᕙᓪᓕᐊᔭᕌᖓᑕ ᓄᕙᒡᔪᐊᕐᓂᖅ 

ᑎᑭᓚᐅᖅᑎᓐᓇᒍ ᐃᓄᖕᓂᒃ ᐅᖅᓱᐊᓗᓕᕆᔨᒃᑯᓐᓂᒃ 

ᓄᓇᕗᑦ ᒐᕙᒪᖓᓐᓂ ᐱᓕᕆᔪᑦ 

ᐅᒥᐊᕐᔪᐊᕐᒦᖃᑕᐅᖃᑦᑕᓚᐅᕐᒪᑕ 

ᓈᓴᐃᕙᓪᓕᐊᓪᓗᑎᒃ ᖃᐅᔨᓴᖅᐸᓪᓕᐊᓪᓗᑎᒡᓗ 

ᐅᖅᓱᐊᓗᖕᓂᒃ ᐊᑐᖅᑕᐅᕙᓪᓕᐊᔪᓂᒃ ᓄᓇᓕᖕᓂ. 

ᑕᕝᕙᓂ ᐅᒥᐊᕐᔪᐊᕐᒥ ᐃᑭᒪᖃᑕᐅᖏᓐᓇᖅᖢᑎᒃ. 

ᒫᓐᓇ ᓄᕙᒡᔪᐊᕐᓂᖅ ᐱᔾᔪᑎᒋᑉᓗᒍ 

ᐅᒥᐊᕐᔪᐊᕐᓃᖃᑕᐅᔪᓐᓇᐃᓪᓕᖕᒪᑕ 

ᐅᓗᕆᐊᓇᖅᑐᒧᐊᖁᓇᒋᑦ ᑭᓯᐊᓂ ᑎᖕᒥᓲᒃᑯᑦ 

ᐃᓚᖏᑦ ᓵᑕᒃᑯᑦ ᑭᓯᐊᓂ ᓄᓇᓕᖕᒧᑦ 

ᑎᑭᐊᓪᓚᒋᐊᖃᓲᖑᖕᒪᑕ ᐅᒥᐊᕐᔪᐊᖅ ᑕᐃᑯᖓ 

ᑎᑭᑉᐸᑦ ᐅᖅᓱᐊᓗᓕᕆᔨᕗᑦ ᓈᓴᐃᔨᒋᔭᕗᓪᓗ 

ᑕᐃᑲᓂ ᐅᖅᓱᐊᓗᖕᓂᒃ ᓈᓴᐃᓂᐊᖅᑐᓂᒃ 

ᐃᓚᐅᔭᕆᐊᖃᕐᒪᑦ, ᐅᒥᐊᕐᔪᐊᖅᑕᐃᓕᓪᓗᑎᒃᑕᐅᖅ.  

 

ᑭᓯᐊᓂ ᑕᐃᑯᖓ ᓄᓇᓕᖕᒧᑦ ᓲᕐᓗ 

ᓯᕗᓂᕆᐊᖅᖢᒋᑦ ᑖᒃᑯᐊ ᐅᒥᐊᕐᔪᐊᑦ ᐱᓕᕆᔪᑦ. 

ᑕᐃᒪᓐᓇᐃᓕᐅᖅᑐᒍᑦ ᒫᓐᓇ ᐊᔪᕐᓇᓐᖏᒃᑳᖓᑦ 

ᓵᑕᒃᑰᖏᑦᑐᖅ ᑎᑭᑉᐸᒃᖢᑎᒃ ᐊᔪᕐᓇᕌᖓᑕᓗ ᓵᑕᒃᑯᑦ 

ᑭᓯᐊᓂ. ᑕᐃᒪᓐᓇ ᑕᕝᕙ 

ᐃᖢᐊᓐᖏᓐᓂᑐᐊᕆᔫᔭᖅᑕᖓ ᒫᓐᓇ ᑭᓯᐊᓂ 

ᑎᑭᑕᐅᓂᐊᖅᑐᑦ ᑕᒪᕐᒥᒃ ᐊᒻᒪ ᓈᒻᒪᓈᕐᓗᑎᒃ ᑕᒪᕐᒥᒃ 

ᐅᓪᓗᒥᒧᑦ ᑎᑭᖦᖢᒍ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᑐᓄᓂᕐᒧᑦ ᒥᑦᑎᒪᑕᓕᖕᒧᑦ. 

ᒪᓕᒐᓕᐅᖅᑎ ᒪᐃᓐ.  

 

ᐊᐱᖅᑯᑦ 959 - 5(2): ᒐᕙᒪᑐᖃᒃᑯᑦ 

ᐱᓕᕆᐊᕆᓂᐊᖅᑕᖏᓐᓂᒃ ᐅᖃᐅᓯᒃᓴᖅ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐊᐱᖅᑯᑎᒃᓴᖃᖅᑐᖓ ᓯᕗᓪᓕᖅᑎᒋᔭᑦᑎᓐᓄᑦ 

ᑐᕌᖅᑐᒥᒃ.  

 

(ᑐᓵᔨᑎᒍᑦ) ᐅᖃᖅᑏ, ᐊᒻᒪᓗ 

ᖃᐅᔨᒪᔪᐃᓐᓇᐅᔪᒃᓴᐅᔪᒐᔅᓯ ᑐᒡᓕᐊᓂ 

ᑲᑎᒪᕐᔪᐊᑎᓪᓗᒋᑦ ᐊᒻᒪᓗ ᐅᖃᐅᓯᒃᓴᖃᓚᐅᖅᖢᑎᒃ 

ᑖᓐᓇ ᒥᓂᔅᑕ, ᐃᓛᒃ ᓯᕗᓕᖅᑎ ᐊᐱᕆᔪᒪᒐᒃᑯ 

ᖃᓄᖅ ᐃᓱᒪᒋᔭᖃᕐᒪᖔᑦ ᒪᓕᒐᕐᔪᐊᖅ 

ᒥᒃᓵᓅᖓᔪᓂᒃ.  

 

19-ᒥ 26-ᒧᑦ ᐅᖃᐅᓯᕆᔭᐅᓚᐅᖅᑐᑦ ᐅᖃᖅᓯᒪᖕᒪᑦ 

ᐊᕐᕌᒎᒃ ᒪᕐᕉᒃ ᐊᒡᒋᖅᑐᓂ ᒐᕙᒪᒃᑯᑦ 

ᖃᓄᐃᑦᑐᑐᐃᓐᓇᕐᓂᒃ ᐱᖁᑎᕐᔪᐊᓂᒃ 

ᓴᓇᕙᓪᓕᐊᔪᒪᔪᑦ. ᐱᓗᐊᕐᓗᒋᑦ ᑕᐃᒃᑯᐊ 

ᓄᓇᖃᖅᑳᖅᓯᒪᔪᑦ ᓄᓇᓕᖁᑎᖏᑦ ᐊᒻᒪᓗ 

ᐅᖃᒃᑲᓐᓂᕆᓪᓗᓂ ᐱᖁᑎᕐᔪᐊᖃᓐᖏᓗᐊᖅᑐᑦ 

ᑕᐃᒃᑯᐊ ᐱᑖᖅᑎᑕᐅᓂᐊᖅᑐᑦ ᓄᓇᖃᖅᑳᖅᓯᒪᔪᑦ 

ᓄᓇᓕᖁᑎᖏᑦ.  

 

ᖃᓄᑭᐊᖅ ᑕᒪᓐᓇ ᐃᓱᒪᒋᔭᐅᕙᑦ ᓯᕗᓕᖅᑎᒧᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑏ, 

ᑕᐃᓐᓇ ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖏᑦ 

ᑲᓇᑕᒥᓗ ᓯᕗᓕᖅᑎᕐᔪᐊᖓ ᑕᐃᒪᓐᖓᓕᒫᖅ 

ᐅᖃᖃᑎᒋᓪᓗᒋᑦ ᓂᓪᓕᐅᑎᒌᓐᓇᐅᔭᖅᐸᒃᑲ 

ᐱᖁᑎᕐᔪᐊᖃᓐᖏᓗᐊᕐᓂᕗᑦ ᓄᓇᕗᑦ ᐃᓗᐊᓂ. 

ᐅᑭᐅᖅᑕᖅᑐᒥ ᑭᓯᐊᓂᑦᑕᐅᖅ ᓄᓇᕗᒻᒥᐅᑦ 

ᐱᓗᐊᖅᖢᒍ. ᑭᖑᕙᖅᓯᒪᔪᕐᔪᐊᒻᒪᕆᐊᓘᒐᑦᑕ 

ᐱᒋᐊᖅᓯᒪᓐᖏᑦᑐᒍᓪᓘᓐᓃᑦ ᑲᓇᑕᐅᑉ ᒐᕙᒪᒃᑯᖏᑦ 

ᑲᓇᑕᓕᒫᒥ ᓴᓇᕙᓪᓕᐊᔪᑦ, 

ᐱᒋᐊᖅᑕᐅᒍᑦᑕᓘᓐᓃ-ᓚᓯᒪᖃᑦᑕᖅᑐᒍᑦ.  

 

ᑕᐃᒪᓐᓇ ᑐᓴᖅᖢᓂ ᐊᒃᓱᐊᓗᒃ ᑐᓴᕈᒥᓇᖅᑐᖅ 

ᐱᖃᑎᕐᔪᐊᕐᓂᒃ ᐃᓕᐅᖅᑲᐃᓂᐊᕐᒪᑕᒎᖅ 

ᐅᑭᐅᖅᑕᖅᑐᒥ ᐊᒻᒪᓗ ᐅᖃᓚᐅᓯᒪᒐᒪ 

ᑲᑎᒪᕐᔪᐊᕐᓇᕐᒥ ᐊᐱᕆᔭᐅᓚᐅᖅᓯᒪᒐᒪ ᖃᓄᐃᒻᒪᑦ 

ᑲᓇᑕᒥᐅᑕᐃᓪᓗ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ 

ᑮᓇᐅᔭᓕᖅᓯᔭᕆᐊᖃᖅᐸᑦ ᐅᑭᐅᖅᑕᖅᑐᒥ 

ᑭᐅᑐᐃᓐᓇᓚᐅᖅᓯᔭᕋ ᕿᒪᒃᑕᐅᔭᕆᐊᖃᓐᖏᑦᑐᒍᑦ. 

ᐊᒻᒪᓗ ᖁᕕᐊᓱᒃᑐᖓ ᑕᐃᒪᐃᑦᑐᓂᒃ 

ᐅᖃᓕᒫᕈᓐᓇᖅᑲᐅᒐᒪ 

ᐱᖁᑎᕐᔪᐊᖅᑖᖅᑐᖅᑎᑕᐅᓂᐊᕐᓂᑦᑎᓐᓂᒡᓗ 

ᓂᓪᓕᐅᑎᖃᓚᐅᕐᒪᑦ. ᓂᕆᐅᖕᓂᖃᖅᐳᖓ ᐊᒻᒪ 

ᑕᐃᒪᓐᓇᐃᓕᓚᐅᖅᑎᓪᓗᒍ ᐱᖁᑎᕐᔪᐊᓂᒃ 

ᑕᑯᕙᓪᓕᐊᒍᒥᓇᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᖃᕈᑎ 

ᐊᐱᖅᑯᑎᒋᔭᕐᓄᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒻᒪᓗ 

ᓯᕗᓕᖅᑏ ᐄ, ᑕᐃᒪᐃᑦᑐᓂᒃᑕᐅᖅ 

ᑕᑯᕙᓪᓕᐊᔪᒪᔪᖓ ᓲᕐᓗ ᑐᓐᓄᓕᖅᑕᐅᔪᐊᐃᓐᓅᓗᑕ 

ᓂᒃᑯᓪᓘᓐᓃᑦ ᑭᓱᓂᒃ ᒪᒪᕆᔭᓂᒃ ᑕᑯᕙᓪᓕᐊᔪᒪᔪᖓ.  

 

ᐃᒡᓗᓕᕆᓂᖅ ᐱᓪᓗᒍ ᐅᖃᐅᓯᖃᓚᐅᕐᒥᖕᒪᑕ 

ᒐᕙᒪᒃᑯᑦ ᑲᓇᑕᒥ ᐃᒡᓗᓕᕆᓂᕐᒧᑦ ᑐᑭᒧᐊᕈᑎᓂᒃ 

ᐃᓚᓯᓂᐊᖅᑐᑦ, ᐃᒡᓗᓕᐅᖅᐸᓪᓕᐊᓗᑎᒃ ᓱᑲᑦᑐᒃᑯᑦ 

ᐃᖅᑲᓇᐃᔭᖃᑎᒋᓗᒋᑦ ᑕᐃᒃᑯᐊ 

ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᐃᒡᓗᓕᕆᓂᕐᒥᑦ 

ᐱᓕᕆᐊᓖᑦ. ᐊᐱᖅᑯᑎᒋᔪᒪᔭᕋ ᖃᓄᕐᓕᑭᐊᖅ 

ᑕᐃᒪᐃᓕᓚᐅᖅᑎᓪᓗᒍ ᐃᓱᒪᒋᕕᐅᒃ, ᐃᒡᓗᓕᕆᓂᖅ 

ᐱᔾᔪᑕᐅᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓂᕆᐅᒃᑭᕗᖓ 

ᑮᓇᐃᔭᖅᑖᖅᑎᑕᐅᓂᐊᕐᓂᕐᒥᒃ ᐃᓛᒃ, ᓂᕆᐅᒃᐳᖓ 

ᐃᒡᓗᓕᕆᓂᕐᒧᑦ ᑐᕌᖓᔪᓂᒃ ᐊᒻᒪᓗ ᐃᒡᓗᓕᕆᓂᕐᒧᑦ 

ᒥᓂᔅᑕᕆᔭᐅᔪᑦ ᐃᒡᓗᓕᕆᓂᕐᒧᑦ ᑭᓐᖒᒪᔭᓂᒃ 

ᑕᒪᒃᑯᓂᖓ ᐅᖃᐅᓯᖃᓚᐅᕐᒪᑦ. 

ᐱᖃᓐᖏᓗᐊᖅᑐᐊᓘᒐᑦᑕ ᐊᒻᒪᓗ ᒪᓕᒐᓕᐅᖅᑏᑦ 

ᑕᒪᕐᒥᑦᑎᐊᖅ ᓂᓪᓕᐅᑎᖃᖃᑦᑕᖅᓯᒪᓪᓗᑎᒃ 3,000-

ᒃᑲᓐᓂᕐᓂ ᐃᒡᓗᓕᐅᖅᑕᐅᔭᕆᐊᖃᖅᑐᒍᑦ. ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ ᐃᒡᓗᓕᐊᕆᕙᓪᓕᐊᔭᖏᑦ 

ᐊᖑᒻᒪᑎᓐᖏᑦᑐᑦ ᑭᓐᖒᒪᔭᐅᔪᓄᑦ, 

ᐊᖑᒻᒪᑎᓐᖏᓪᓚᕆᒃᑐᑦ 

ᑭᖑᕙᖅᐸᓪᓕᐊᑐᐃᓐᓇᖅᐳᒍᓂᓛᒃ ᐃᒡᓗᓕᕆᓂᖅ 

ᐱᓪᓗᒍ.  

 

ᑕᐃᒪ ᓂᕆᐅᖕᓂᖃᖅᐳᖓ 

ᑮᓇᐅᔭᖅᑖᖅᑎᑕᐅᓂᐊᕐᓂᑦᑎᓐᓂᒃ ᑭᓐᖒᒪᔭᕗᑦ 

ᑕᒪᒃᑯᐊ ᓴᖅᑭᑉᐸᓪᓕᐊᓂᐊᕐᒪᑕ. ᐊᒻᒪᓗ 

ᐅᖃᐅᓯᕇᓐᓇᖅᑕᕋ ᑭᓐᖒᒪᓂᖅ ᐸᖕᒥᐅᕐᓂᖅ 

ᑕᒪᓐᓇ ᐊᒃᓱᐊᓗᒃ ᐃᓅᓯᕐᒥᒃ ᐊᒃᑐᐃᓂᖃᕐᓂᑰᖕᒪᑦ 

ᐃᓕᓐᓂᐊᕆᐊᖅᐸᒃᑐᑦ, ᓂᖓᕐᓂᕐᓗ 

ᑕᒪᒃᑯᐊᖑᓲᖑᖕᒪᑕ ᐊᑲᐅᓐᖏᓕᐅᕈᑏᑦ. 

ᐋᖅᑭᒋᐊᕐᓂᖅᑕᖃᕐᓂᐊᖅᑐᖅ ᐃᒡᓗᓕᐅᒃᑲᓐᓂᕈᑦᑕ 

ᐱᑕᖃᕆᐊᖃᓪᓚᕆᖕᒪᑦ. ᓂᕆᐅᖕᓂᖃᖅᐳᖓ 

ᓇᓗᓇᐃᖅᓯᔪᖃᓛᕐᓂᐊᕐᓂᖅ ᐃᒡᓗᓕᕆᓂᕐᒧᑦ 

ᑐᕌᖓᔪᓂᒃ ᑮᓇᐅᔭᖅᑖᖅᑎᑕᐅᓂᐊᕐᓂᑦᑎᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᓯᕗᓕᖅᑎ. 

(ᑐᓵᔨᑎᒍᑦ) ᐅᖃᖅᑏ, ᐅᖃᐅᓯᕆᓚᐅᕐᒥᔭᖓᓂᒃ 

ᓂᓪᓕᐅᑎᖃᓚᐅᕐᒥᖕᒪᑦ ᐊᔾᔨᐅᖏᑦᑐᑦ ᑮᓇᐅᔭᖁᑏᑦ. 

ᐃᓱᒪᓕᕆᓂᖅ, 

ᐃᓅᓯᖃᑦᑎᐊᕐᓂᕐᒧᓪᓗ ᑐᑭᒧᐊᒍᑏᑦ, ᐃᖅᑭᓕᖕᓄᑦ 

ᐃᓄᖕᓄᓪᓗ ᐊᓪᓚᖓᔪᓄᓪᓗ, ᐊᒻᒪᓗ 

ᐅᖃᖅᓯᒪᒋᓪᓗᓂ ᐱᖁᑎᕐᔪᐊᖃᓐᖏᓗᐊᕐᓂᖏᑦ 

ᓄᓇᖃᖅᑳᖅᓯᒪᔪᑦ ᓄᓇᓕᖁᑎᖏᑦ. ᐄ, ᑕᐃᒪᓐᓇ 

ᑕᐅᕗᖓ.  

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᓯᕗᓕᖅᑎᒧᑦ: 

ᑖᒃᑯᐊ ᐊᔾᔨᐅᓐᖏᑦᑑᓂᖓᑦ ᑐᓐᖓᕕᒋᓗᒍ 

ᐃᒪᐃᓕᖓᑎᓪᓗᒍ, ᑕᐃᓯᓯᒪᓪᓗᓂᓗ ᐃᓄᐃᑦ 

ᓄᓇᖁᑎᖏᓐᓂᒃ. ᖃᓄᖅ ᑖᓐᓇ ᑐᑭᖃᕐᒪᑦ? 

ᓄᓇᕗᑦ ᒐᕙᒪᒃᑯᖏᑦ ᐃᓚᐅᓂᐊᖅᐸᑦ 

ᑲᑎᒪᔾᔪᑕᐅᓕᖅᑎᓪᓗᒋᑦ ᐃᓚᐅᔾᔮᓐᖏᑉᐸᓪᓘᓐᓃᑦ, 

ᐊᒻᒪᓗ ᖃᓄᖅ ᑖᓐᓇ ᓯᕗᓕᖅᑎᐅᑉ ᑐᑭᖏᓐᓂᒃ 

ᑐᑭᓯᓇᓱᖕᓂᖃᕐᓂᐊᖅᐸ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᑉᐸᒃᓴᖅ ᖃᓄᖅ ᑖᓐᓇ 

ᐊᔾᔨᐅᓐᖏᑦᑑᓂᖓ ᑐᓐᖓᕕᒋᓗᒍ ᑮᓇᐅᔭᖅᑖᕐᓂᖅ 

ᑐᑭᓇᓱᒋᐊᓚᐅᖅᐸᑦᑎᒃᑯᑦ ᑮᓇᐅᔭᖅᑖᕆᖃᑦᑕᖅᑕᑦᑕ 

ᖄᒃᑲᓐᓂᐊᒍᑦ ᐱᒃᑲᓐᓂᕈᓐᓇᕈᑦᑕ ᐅᖓᑕᐅᔾᔨᒍᑦᑕᓗ 

ᑭᓐᖒᒪᔭᑦᑕ. ᓲᕐᓗ ᓄᓇᕗᒻᒥ ᐆᒃᑑᑎᒋᓗᒍ 

ᐊᔾᔨᐅᓐᖏᑦᑑᒐᑦᑕ, 

ᑐᓐᖓᓱᒃᑎᑦᑎᑐᐃᓐᓇᕐᓂᐊᖅᐳᖓ ᑭᓱᓂᒃ 

ᐃᑲᔫᓯᐊᕐᓂᐊᕈᑦᑕ. ᑐᑭᖓ ᐊᐱᖅᑯᑎᒋᒐᖕᓂ, ᑖᓐᓇ 

ᑐᑭᓯᕙᓪᓕᐊᓂᐊᖅᑕᒃᓴᕆᕙᕗᑦ ᐅᓪᓗᓂᒃ 

ᐊᒡᒋᖅᑐᓂᒃ ᐊᒻᒪᓗ ᐃᓚᐅᓂᐊᖅᑐᒃᓴᐅᕗᒍᑦ.  

 

ᖃᓄᖅ ᑖᓐᓇ ᑐᑭᖃᓪᓚᕆᖕᒪᖔᑦ. ᐱᔨᑦᑎᖅᑎᐅᒐᑦᑕ 

ᐊᑐᐃᓐᓇᕈᐃᔨᐅᒐᑦᑕ ᖁᔨᐅᒪᔪᒍᑦ ᑭᓯᐊᓂ 

ᑭᓐᖒᒪᔭᖃᕐᒪᖔᑦ ᐃᓄᐃᑦ ᐱᔨᑦᑎᖅᓯᒪᓪᓗᑕ 

ᐊᕐᕌᒍᒐᓴᐅᓕᖅᑐᓄᑦ. ᓄᑖᓂᒃ ᐊᔾᔨᐅᓐᖏᓐᓂᕗᑦ 

ᑐᓐᖓᕕᒋᔭᐅᓗᓂ 

ᐱᑕᖃᒃᑲᓐᓂᖅᐸᑦ ᐱᒋᐊᕐᓂᖓᓂᒃ 

ᐃᓚᐅᖃᑕᐅᔪᒪᔪᒍᑦ ᐱᐅᓂᖅᓴᓂᒃ 

ᓴᖅᑭᖅᑐᖃᕐᓂᐊᕐᒪᑦ, ᐊᒻᒪᓗ ᒪᑯᐊ ᓴᓇᕐᕈᑏᑦ, 

ᓴᓇᕐᕈᑎᑖᕆᐊᓕᖕᓄᐊᖅᑕᐅᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ. ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 960 - 5(2): ᓄᕙᕐᔪᐊᕐᓇᖃᕐᒪᖔᑕ 

ᖃᐅᓴᖅᑕᐅᓂᖏᑦ ᓴᕕᕋᔭᒃᓴᓂᒃ 

ᐅᓯᒃᑲᖅᑕᖅᑏᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᔪᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, ᑕᐃᒪ ᒥᓂᔅᑕ ᖃᐅᔨᒪᔪᒃᓴᐅᖕᒪᑦ 

ᑖᒃᑯᐊ ᕚᐸᓐᓛᓐ ᐅᔭᕋᖕᓂᐊᖅᑎᒃᑯᑦ 

ᐊᖏᖅᑕᐅᓯᒪᖕᒪᑕ ᐅᓯᑲᖅᑕᕈᓐᓇᖁᔭᐅᓪᓗᑎᒃ 6 

ᒥᓕᐊᓐᓂᒃ ᐅᖁᒪᐃᓐᓂᓕᖕᓂᒃ ᓴᕕᕋᔭᒃᓴᓂᒃ 

ᕿᓐᖑᐊᓂᑦ ᑕᐅᕗᖓ ᑕᕆᐅᑉ ᐊᑭᐊᓄᑦ 

ᓴᐃᓃᓯᒃᑯᓐᓄᓪᓗ ᓄᓇᖓᓅᔪᒃᓴᐅᔪᖅ ᐊᑐᕐᓗᑎᒃ 

ᑕᒫᓂ 70-ᖏᓐᓂ 75-ᖏᓐᓄᑦ ᓴᕕᕋᔭᒃᓴᓂᒃ 

ᐅᓯᑲᖅᑕᖅᑎᐅᔪᓂᒃ ᐅᒥᐊᕐᔪᐊᓂᒃ. 

 

ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ 

ᐃᒡᓗᕐᔪᐊᕐᒧᑦ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ 

ᐅᓯᑲᑦᑕᖅᑎᐅᔪᓂᒃ ᐅᒥᐊᕐᔪᐊᓂᒃ 

ᖃᐅᔨᓴᖅᑕᐅᖃᑦᑕᕐᒪᖔᑕ 

ᓄᕙᒡᔪᐊᕐᓇᖅᑐᖃᓐᖏᒃᑲᓗᐊᕐᒪᖔᑕ 

ᕿᓐᖑᐊᓅᓐᖓᐅᓚᐅᖅᑳᖅᑎᓐᓇᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐊᒡᔭᖅᑐᐃᔩᑦ 

ᐅᒥᐊᕐᔪᐊᑦ ᐃᖅᑲᓇᐃᔭᖅᑎᓂᒃ ᓄᓘᔮᖕᓂ 

ᑕᐃᒃᑯᓂᖓᑐᐊᖅ ᐅᖃᓪᓚᖃᑎᖃᖃᑦᑕᕐᓂᐊᖅᑐᑦ 

ᐊᓯᖏᓐᓂᐅᓐᖏᑦᑐᖅ. ᐊᓯᖏᓐᓂᒃ 

ᑲᑎᑦᑎᔭᕆᐊᖃᓐᖏᒻᒪᑕ. 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑯᖓ ᐃᓯᕈᓐᓇᕈᑎᒃ ᐅᔭᕋᖕᓂᐊᕐᕕᖕᒥ 

ᐃᖅᑲᓇᐃᔭᖅᑐᑎᑐᑦ ᑕᐃᒪᓐᓇ ᑲᒪᒋᔭᐅᓂᐊᖅᑐᑦ. 

ᑕᐃᒪᐃᓯᒪᒐᑦᑕ, ᐅᔭᕋᖕᓂᐊᕐᕖᓪᓗ 

ᑕᐃᒪᐃᓕᖓᓯᒪᓂᕗᑦ ᒪᓕᑐᐃᓐᓇᕐᓗᑎᒃᑯᑦ 

ᐋᖅᑭᒃᓯᒪᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑕᒪᓐᓇ 

ᓄᕙᒡᔪᐊᕐᓂᕐᒧᑦ ᐊᐃᑦᑐᕐᓗᖃᑦᑕᐅᑎᑦᑕᐃᓕᒪᓂᖅ 

ᐊᒃᓱᕉᑎᒋᔭᐅᒻᒪᕆᖕᒪᑦ ᓄᓇᕗᑦ ᒐᕙᒪᒃᑯᖏᓐᓂᒃ. 

ᑕᐃᒪᓕ ᓄᕙᒡᔪᐊᕐᓇᖅᑐᖃᖅᑐᖅ 

ᓇᓗᓇᕈᓐᓃᑳᓪᓚᒃᐸᑦ ᐅᒥᐊᕐᔪᐊᓂ ᓴᕕᕋᔭᒃᓴᓄᑦ 

ᐅᓯᑲᖅᑕᖅᑎᓄᑦ ᐃᖅᑲᓇᐃᔭᖅᑎᐅᔪᓂᒃ, ᕚᐸᓐᓛᓐ-

ᒃᑯᖅᑲᐃ ᖃᐅᔨᓴᕆᐊᖃᓕᕋᔭᖅᐸᑦ 

ᓄᕙᒡᔪᐊᕐᓇᖅᑐᖅᑕᖃᓐᖏᒃᑲᓗᐊᕐᒪᖔᑦ 

ᐅᒥᐊᕐᔪᐊᕐᒥ ᐃᖅᑲᓇᐃᔭᖅᑎᖏᓐᓂᓪᓗ 

ᐊᐅᓪᓚᓚᐅᓐᖏᓐᓂᖏᓐᓂᒃ ᕿᓐᖑᐊᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᓗᔪᖓ ᖃᓄᐃᑦᑐᓂᒃ ᐊᑐᕐᒪᖔᑦ 

ᒪᓕᒐᖃᕐᒪᖔᓪᓗ ᓄᕙᒡᔪᐊᕐᓇᖅ-19-ᒥ 

ᐋᓐᓂᐊᖃᓐᖏᒃᑲᓗᐊᕐᒪᖔᑦ ᐅᒥᐊᕐᔪᐊᕐᒥ 

ᐃᖅᑲᓇᐃᔭᖅᑏᑦ. ᑕᐃᒃᑯᐊ ᐃᖅᑲᓇᐃᔭᖅᑐᑦ 

ᐱᓇᓱᐊᕈᓯᒐᓵᓗᖕᓄᑦ ᐃᖅᑲᓇᐃᔭᖃᑦᑕᕐᒪᑕ ᐊᒻᒪᓗ 

ᑕᐃᒪᐃᑦᑑᓂᖓᓄᑦ ᓄᕙᒡᔪᐊᕐᓇᕐᒥ 

ᐊᐃᑦᑐᖅᑕᐅᔪᓐᓇᓐᖏᑦᑐᑦ ᑖᒃᑯᐊᖏᓐᓇᑯᓗᐃᑦ 

ᑕᕝᕙᓃᒻᒪᑕ, ᐊᒻᒪᓗ ᖃᐅᔨᒪᑦᑎᐊᖅᖢᑎᒃ ᖃᓄᖅ 

ᐊᑲᐅᓐᖏᓕᐅᕈᑎᖃᕋᓗᐊᕐᒪᖔᑦ ᑕᐃᒃᑯᐊ 

ᐃᓄᒃᑕᐅᑎᐊᓗᐃᑦ ᐳᓛᕆᐊᖃᑦᑕᖅᑐᓄᑦ 

ᐋᓐᓂᐊᖅᑖᖅᑐᐊᓘᓚᐅᖅᓯᒪᖕᒪᑕ. ᐄ, 

ᐅᖃᒃᑲᓐᓂᕈᒪᓪᓗᖓ ᑕᐃᒃᑯᐊ ᐃᖅᑲᓇᐃᔭᖅᑎᑦ 

ᐅᒥᐊᕐᔪᐊᕐᓂᒃ ᑕᐃᒫᑐᐃᓐᓇᖅ 

ᐅᒥᐊᕐᔪᐊᖅᑕᐅᖃᑦᑕᕋᑦᑕ 

ᖃᓄᐃᑦᑐᖅᓯᐅᑎᑐᐃᓐᓇᕐᓂᒃ ᐃᓄᖕᓄᑦ ᐃᓛᒃ 

ᓂᐅᑎᑕᐅᖃᑦᑕᓐᖏᑦᑐᑦ ᓄᓈᖅᑕᐅᖃᑦᑕᓐᖏᑦᑐᑦ. 

ᑕᐃᒪᐃᓕᖓᑐᐃᓐᓇᕐᒥᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ 

ᐊᐱᖅᑯᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᑦᑎᐊᕐᒪᑦ. ᐊᒻᒪᓗ ᐅᖃᖅᑏ, ᑐᑭᓯᔪᖓ ᑖᒃᑯᐊ 

ᓄᓘᔮᖕᓂ ᓄᕙᒡᔪᐊᕐᓇᖅ-19-ᒧᑦ ᖃᐅᔨᓵᕆᔭᖓᑦ 

ᐊᓯᐊᓄᑦ ᐊᐅᓪᓚᖅᑎᑕᐅᖃᑦᑕᕐᒥᔪᑦ 

ᓇᓗᓇᐃᖅᑕᐅᓪᓚᕆᒍᓐᓇᖁᓪᓗᒋᑦ. ᓄᕙᖕᓇᕐᔪᐊᖅ-

19-ᑕᖃᖅᑐᖃᕋᓱᒋᓐᓈᔪᖃᖅᐸᑦ ᑖᒃᑯᐊ 

ᐅᖁᒪᐃᓐᓂᕐᓂᐊᖅᑏᑦ ᑖᔅᓱᒥᖓ ᐅᒥᐊᕐᔪᐊᕐᒥᒃ 

ᐊᐅᓪᓚᖅᑎᑦᑎᔾᔮᓐᖏᓛᑦ? ᑭᓯᐊᓂ 

ᖃᐅᔨᓴᖅᑕᐅᒃᑲᓐᓂᖅᓯᒪᓕᖅᐸᑦ ᖃᐅᔨᔭᐅᒃᐸᓪᓗ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒫᑐᐃᓐᓇᖅ ᐃᓱᒪᖅᓱᖅᖢᑎᖏᒃᑯᐊ 

ᖃᐅᔨᓴᖅᑕᐅᔪᒪᔪᑦ ᖃᐅᔨᓴᖅᑕᐅᖃᑦᑕᕐᒪᑕ 

ᒪᓕᒐᖅᑎᒍᑦ 

ᐃᒪᐃᑦᑕᕆᐊᖃᖅᑐᑏᓚᓯᒪᔪᖅᑕᖃᓐᖏᒻᒪᑦ. 

ᖃᐅᔨᓴᐅᑎᓂᒃ ᐱᑕᖃᖅᐸᑦ ᐅᔭᕋᖕᓂᐊᕐᕕᖕᓂ 

ᐊᒻᒪᓗ ᓄᕙᖕᓇᕐᔪᐊᕐᒥ ᐋᓐᓂᐊᖅᑕᖃᕋᓱᒋᓐᓈᒃᐸᑦ 

ᑕᐃᒪ ᖃᐅᔨᓴᖅᑕᐅᒃᑲᓐᓂᕋᔭᖅᑐᑦ 

ᓇᓗᓇᐃᖅᑕᐅᓗᓂᓗ ᐅᕙᒍᑦ 

ᐃᖅᑲᓇᐃᔭᖅᑎᖏᓐᓄᑦ. ᑭᓯᐊᓂ 

ᓄᓈᖅᑎᑕᐅᖃᑦᑕᓐᖏᒻᒪᑕ ᐃᖅᑲᓇᐃᔭᖅᑏᑦ 

ᐋᓐᓂᐊᖅᑖᖅᓯᒪᔪᖅᑕᖃᕋᓱᒋᓐᓈᒍᑦᑕ 

ᐃᓄᑑᔪᒃᑯᕕᖕᒧᐊᖅᑕᐅᑎᒋᓲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᖕᓄᑦ-

ᒪᓂᕋᔮᖕᒧᓪᓗ, ᒪᓕᒐᓕᐅᖅᑎ ᓚᐃᑦᓯᑑᓐ. 

ᐊᐱᖅᑯᑦ 961 - 5(2): ᑭᓕᐊᑉ ᒪᓕᒐᖓ 

ᓄᓇᕗᒥ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋᐅᓇ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐊᒻᒪ ᖃᐅᔨᒪᔪᒃᓴᐅᕗᓯ 

ᐊᒃᓱᑎᖃᖃᑦᑕᖅᓯᒪᓪᓚᕆᒃᑲᒪ ᑭᓕᐅᕐ ᒪᓕᒐᖓᑦ 

ᐊᑐᓕᖅᑎᑕᐅᖁᓪᓗᒍ ᓄᓇᕗᒻᒥ. 

ᐃᑲᔫᑎᓪᓚᕆᐊᓘᒍᓐᓇᕐᒪᑦ ᑕᐃᒃᑯᓄᖓ ᐅᕙᑦᑎᓐᓂᒃ 

ᐊᔪᕐᓂᖅᓴᐅᔪᓂᒃ. 

 

ᒥᓂᔅᑕ ᖃᐅᔨᒪᔪᖅ ᑎᑎᕋᐅᑎᒋᖃᑦᑕᖅᓯᒪᒐᒃᑯ 

ᑕᒪᓐᓇ ᐊᐅᔭᖅ ᐊᑐᖅᑎᓪᓗᒍ. ᓴᔅᑳᑦᓱᕚᓐᒥ 

ᐊᑐᖅᑕᐅᔪᖅ ᑭᓕᐅᕐ ᒪᓕᒐᖓᑦ ᑕᐃᓐᓇ 

ᐊᑐᓕᖅᑎᑕᐅᓚᐅᖅᓯᒪᖕᒪᑦ. ᑭᓯᐊᓂ ᐸᓖᓯᒃᑯᓂᒃᑯᐊ 

ᐃᑲᔪᓪᓚᕆᓪᓗᒋᑦ ᑭᓯᐊᓂᐅᔭᕆᐊᖃᖅᑐᑦ 

ᐊᑐᓕᖅᑎᑕᐅᓯᒪᓕᖅᑎᓪᓗᒍ ᑖᓐᓇ ᑭᓕᐅᑉ 

ᒪᓕᒐᖓ.  

 

ᑲᓇᑕᐅᑉ ᒐᕙᒪᒃᑯᖏᑕ ᐊᒻᒪᓗ ᓄᓇᕗᒻᒥ 

ᒪᓕᒐᓕᐅᖅᑏᑦ ᐊᔭᐅᖅᑐᖅᐸᒃᑲ ᐱᒋᐊᖅᓯᖁᓪᓗᒋᑦ 

ᑖᓐᓇ ᒪᓕᒐᖅ ᐊᑐᓕᖅᑎᑕᐅᓂᐊᕐᒪᑦ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᒥᓂᔅᑕᐅᖃᑎᒥᓄᑦ ᑕᒪᓐᓇ 

ᑭᓕᐅᕐ ᒪᓕᒐᖓᑦ ᐱᔾᔪᑎᒋᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᖅᑲᖅᑐᐃᔨᓕᕆᓂᕐᒧᑦ ᒪᓕᒐᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐃᖅᑲᓇᐃᔭᖅᑎᕗᑦ ᕿᒥᕐᕈᓈᓂᒃᓯᒪᔪᑦ ᖃᓄᖅ 

ᑐᑭᖃᕐᒪᖔᑦ ᑭᓕᐅᕐ ᒪᓕᒐᖓᑦ ᑕᐃᒪᓐᖓᓂᑦ 

ᒪᓕᒐᓕᐅᖅᑎᒧᑦ ᓂᓪᓕᐅᑎᒋᔭᐅᓚᐅᖅᓯᒪᑎᓪᓗᒍ 

ᐅᑭᐊᒃᓵᖅ 2020-ᒥ ᐅᑭᐊᒃᓵᒃᑯᑦ 

ᑲᑎᒪᕐᔪᐊᖅᑎᓪᓗᒋᑦ. 

 

ᐅᓪᓗᒥᒧᑦ ᑖᒃᑯᐊ ᒪᓕᒐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᑦ ᑕᒪᑐᒥᖓ 

ᒪᓕᒐᒃᓴᓐᖑᖅᑎᑦᑎᕙᓪᓕᐊᓐᖏᑦᑐᖅ. ᑭᓯᐊᓂ 

ᓵᓐᖓᓂᖅᓴᐅᔪᒍᑦ ᐃᑲᔪᕐᓂᖅᓴᐅᔪᒪᓪᓗᑕ ᐊᒻᒪᓗ 

ᐃᓚᔮᕇᖕᓄᑦ ᓂᖓᕐᓂᕐᒧᑦ ᒪᓕᒐᕐᔪᐊᖅᑎᒍᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᒪᓕᒐᖏᓐᓂᒃ ᐋᖅᑭᒃᓱᐃᖔᕐᓗᑕ -

ᒍᒪᔪᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᒪᒥᐊᓇᖅ, ᐅᖃᖅᑏ. ᐊᐱᕆᖅᑲᐅᒐᒪ ᓴᔅᑳᑦᓱᕙᓐ 

ᑖᒃᑯᐊ ᑭᓕᐅᕐ ᒪᓕᒐᖏᓐᓂᒃ ᐱᖃᓕᕐᒪᑕ 

ᐱᓐᖑᖅᑎᑦᓯᓯᒪᓕᖅᑐᐃᑦ ᓂᐅᕙᐅᓐᓛᓐᒥᑦᑕᐅᖅ, 

ᐊᓪᕘᑕᒥᑦᑕᐅᖅ ᐱᓐᖑᖅᑎᑦᓯᓯᒪᓪᓗᑎᓪᓗ ᐅᓪᓗᐃᑦ 

ᒪᕐᕉᒃ ᓈᓯᒪᓕᖅᑑᒃ ᐊᓪᕘᑕ. ᓴᔅᑳᑦᓱᕙᓐᒥ 

ᐊᔭᐅᕆᓚᐅᕆᕗᐃᑦ ᒐᕙᒪᑐᖃᒃᑯᓐᓂ ᐋᑐᕚᒥ ᑖᒃᑯᐊ 

ᖁᑦᓯᓛᒥ ᐅᓗᕆᐊᕆᔭᐅᒐᔭᖅᑐᐃᑦ ᑕᒪᒃᑯᓂᖓ.  

 

ᓴᓐᖏᔫᓂᖅᓴᐅᒍᓐᓇᕐᖓᑕ ᐊᒥᓲᓂᖅᓴᐃᑦ ᑖᒃᑯᐊ 

ᐊᔭᐅᕆᒐᓱᐊᕌᖓᑕ ᐋᑐᕚᒥᐅᑕᐃᑦ ᒐᕙᒪᑐᖃᒃᑯᑦ 

ᖃᓄᖅᑑᕆᐊᕐᓂᐊᕐᓂᖏᓐᓂᒃ. ᑕᒪᓐᓇᑦᑕᐅᖅ 

ᖃᓄᐃᓐᓂᐊᕐᒪᖔᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᔨᒧᑦ, ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓇᑯᕐᒦᒃ ᐊᐱᕆᒐᕕᑦ. ᑕᕝᕙᓂ 

ᒪᓕᒐᓕᐅᕐᕕᖕᒥ ᑕᒪᒃᑯᐊ ᐅᕙᒍᑦ ᒪᓕᒐᓕᐅᕐᕕᖕᒥ 

ᐃᓱᒪᒋᔭᐅᔪᓐᓇᐃᕐᕕᐅᓂᕐᒥᒃ ᒪᓕᒐᓕᐅᕐᕖᑦ ᑖᒃᑯᐊ 

ᐊᖏᖃᑎᒌᔅᓯᒪᒻᒪᑕ ᑖᒃᑯᐊ ᐊᓂᒍᐃᒍᓐᓇᕌᖓᑕ 

ᑕᒪᒃᑯᐊᑦᑕᐅᖅ ᓄᓇᒋᔭᐅᔪᓄᑦ ᑖᒃᑯᐊ 

ᐃᓚᐅᓕᑦᓯᐊᒃᑲᓐᓂᕈᓐᓇᖁᓪᓗᒋᑦ. ᑖᒃᑯᐊ 

ᐱᕋᔭᓐᓂᒃᑯᑦ ᐊᓂᒍᐃᓯᒪᓕᕌᖓᑦᑕ 

ᐱᕕᖃᕈᓐᓇᖁᓪᓗᒋᑦ ᑕᒪᒃᑯᐊ ᐱᓕᕆᐊᑦᓴᐃᑦ 

ᐊᓂᒎᑎᑕᐅᒍᔾᔨᐅᓂᐅᑉ ᒥᑦᓵᓄᑦ 

ᐱᓕᕆᐊᑦᓴᕆᔭᐅᔪᐃᑦ ᒪᓕᒐᓕᕆᔨᑎᒍᑦ ᐅᕙᒍᑦ 

ᐊᕕᑦᑐᖅᓯᒪᕕᒋᔭᖏᓐᓄᑦ ᑕᐃᒪᓐᓇ 

ᐅᑎᖅᐸᓪᓕᐊᓕᖅᑲᑕ ᓄᓇᒋᔭᖏᓐᓄᑦ 

ᐱᕋᔭᒃᑲᓐᓂᕐᓂᒧᑦ ᑲᔪᓯᓂᐊᓐᖏᒻᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᖏᓕᐊ 

ᐊᐱᖅᑯᑎᒋᔭᕐᓂᒃ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓴᐃᓕᓐᖏᓚᖓ ᒥᓂᔅᑕ ᑕᒪᔅᓱᒥᖓ 

ᑲᔪᓯᔾᔮᓐᖏᓐᓂᕐᒥᓂᒃ ᓴᖅᑮᓂᐊᕐᓂᖓᓂᒃ ᑭᓕᐅᕐ 

ᒪᓕᒐᕆᔭᖓᓂᒃ.  

 

ᑖᓐᓇ ᐅᖃᐅᓯᕆᓚᐅᖅᓯᒪᒐᒃᑯ ᕖᕝᕗᐊᕆ 18, 

2020. ᑖᒃᑯᐊ ᖁᑦᓯᑦᑐᒥᒃ 

ᓱᕈᓯᕐᓂᐊᖃᑦᑕᖅᑐᖃᕐᓂᕆᔭᖓᑦ ᑖᒃᑯᐊ 

ᐊᒥᓲᓂᕆᔭᖏᓐᓂᒃ ᑖᒃᑯᐊ ᓇᑉᐸᒋᔭᖏᑦᑕᐅᖅ 

ᐊᒻᒪᓗᑦᑕᐅᖅ ᖁᓄᔪᕐᓂᐊᕐᓂᕐᒧᑦ 

ᐸᓯᔭᑦᓴᐅᔾᔪᑎᒥᓂᖏᑕ ᐸᓯᔭᐅᓯᒪᔪᐃᑦ ᓱᕈᓯᓄᑦ. 

 

ᐅᖃᖅᑏ, ᒥᓂᔅᑕ ᐊᐱᕆᔪᕙᕋ ᐊᔾᔨᐅᓐᖏᑦᑐᒃᑯᑦ 

ᒪᓕᑦᑕᐅᔪᒥᓇᕋᔭᖅᑐᒥᒃ ᐱᕕᖃᕈᓐᓇᖁᔭᐅᓗᓂ 

ᑖᒃᑯᐊ ᓴᖅᑮᖃᑦᑕᖁᓪᓗᒋᑦ ᓴᐳᒻᒥᔭᐅᒍᓐᓇᖁᓪᓗᒋᑦ 

ᑕᒪᒃᑯᐊ ᓱᕈᓰᑦ, ᓂᕕᐊᖅᓯᐊᑦ. ᐅᖃᖅᑎᑦᓯᔩ, 

ᐊᐱᕆᔪᒪᕗᖓ ᐃᒫᒃ, ᒥᓂᔅᑕᖃᐃ ᐊᐱᕆᕙᕋ 

ᓇᒻᒥᓂᖅ ᐅᖃᖅᑎᒋᔭᖏᓪᓘᓐᓃᑦ ᑖᒃᑯᐊ 

ᐃᓱᒪᒃᓴᖅᓯᐅᓚᐅᕐᒪᖔᕐᒥᒃ? ᐅᖃᖅᑏ, ᓇᑯᕐᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᓕᒐᓕᕆᔨᒧᑦ, ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓇᑯᕐᒦᒃ 

ᐊᐱᕆᒐᕕᑦ. ᖃᐅᔨᒪᔪᖅ ᒪᓕᒐᓕᐅᖅᑎ ᑖᓐᓇ 

ᐅᕙᒍᑦ ᐆᒻᒪᑎᑦᑎᓐᓄᑦ ᖃᐅᔨᒪᑦᓯᐊᖅᑐᒍᑦ ᑕᒪᓐᓇ 

ᖃᓂᑦᑑᒻᒪᑦ. ᐊᐱᖅᑯᑎᐅᓲᖑᔪᖅ ᑕᒪᓐᓇ ᑭᓕᐅᕐ 

ᒪᓕᒐᑦᓴᖓ ᒪᓕᒐᕐᔪᐊᖅ ᑖᓐᓇ ᖃᐅᔨᒪᓇᓐᖏᒻᒪᑦ 

ᑖᒃᑯᐊ ᓂᖓᕐᓂᕆᓯᒪᔭᖏᑦ ᑕᐃᑲᓐᖓᓂᑦ ᑖᓐᓇ 

ᐱᖃᑎᒌᑦᑐᐃᑦ ᓄᓇᕗᒻᒥᐅᓄᑦ ᑕᒪᓐᓇᑦᑕᐅᖅ ᐊᒻᒪ 

ᓄᓇᓕᐅᔪᐃᑦ ᓄᓇᒋᔭᕗᑦ ᐊᒻᒪ ᖃᓂᒌᓐᓂᒋᔭᖏᑦ 

ᓄᓇᖅᑲᑎᒌᖑᔪᐃᑦ ᑕᒪᓐᓇ 

ᑐᓴᐅᒪᓂᕐᒨᖓᓐᖏᑦᑐᖅ.  

 

ᑭᓯᐊᓂ ᑕᒪᒃᑯᐊ ᒫᓐᓇ ᑲᔪᓯᓂᐊᕐᓂᕋᐃᓐᖏᓪᓗᖓ 

ᐃᓛᒃ ᑲᔪᓯᒍᓐᓇᔾᔮᓐᖏᑲᐃᓐᓇᖅᑐᒍᑦ. ᐊᒻᒪᓗ ᐃᕝᕕᑦ 

ᐊᐱᖅᑯᑎᒋᔭᖏᓐᓂᒃ ᑭᓕᐅᑉ ᒪᓕᒐᒃᓴᖓᑦ ᖃᓄᕐᓕ 

ᐃᓱᒪᖔᕐᒪᖔᑕ ᑖᒃᑯᐊ ᐊᕕᑦᑐᖅᓯᒪᕕᒋᔭᕗᑦ 

ᒪᓕᒐᓕᕆᔨᐅᔪᐃᑦ ᕿᒥᕐᕈᐊᔾᔮᓐᖏᑦᑐᐃᑦ ᐊᒻᒪ 

ᖃᐅᔨᓴᒃᑲᓐᓂᔾᔮᓐᖏᑦᑐᐃᑦ ᑭᓯᐊᓂ 

ᑐᓴᒃᑲᓐᓂᓚᐅᕐᒥᓗᑕ ᒐᕙᒪᑐᖃᒃᑯᑦ ᒥᓂᔅᑕ 

ᑭᐅᔭᐅᓚᐅᖅᑎᓪᓗᑎᒃ ᐃᕝᕕᑦ ᑎᑎᖅᑲᖓᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᔾᔨᖅᓱᕐᓂᐊᖅᐳᑦ 

ᒪᓕᒐᓕᐅᖅᑏᑦ ᑕᒪᓐᓇ ᐊᐱᖅᓱᖃᑦᑕᕐᓂᖅ 

ᐃᓱᓕᒻᒪᑦ. ᐊᒻᒪ ᑕᕝᕗᖓ ᓈᓴᐅᑎᓕᒃ 7-ᒧᑦ 

ᑲᔪᓯᓂᐊᖅᐳᒍᑦ. 7. ᑎᑎᖅᑲᒃᑯᑦ ᐊᐱᖅᑯᑏᑦ. ᒥᔅᑕ 

ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 071 - 5(2): 

ᐊᐅᓚᑕᐅᓂᖓ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᐃᑦ ᐊᑐᐊᒐᖓ 

2020-ᒥ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐅᓪᓗᒥ ᑖᒃᑯᐊ ᑐᓂᒐᔭᓚᐅᖅᑕᒃᑲᓂ ᐅᐱᕐᖔᒥ 

ᑲᑎᒪᓚᐅᕐᓂᕈᑦᑕ.  

 

ᒥᓂᔅᑕ ᑮᓇᐅᔭᓕᕆᓂᕐᒧᑦ ᑖᓐᓇ ᐊᓪᓚᕝᕕᓕᕆᓂᕐᒧᑦ 

ᐃᖅᑲᓇᐃᔭᖅᑎᖁᑎᒋᔭᖏᑕ ᐊᑐᐊᒐᖏᓐᓅᖓᔪᐃᑦ. 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐊᕐᕌᒎᒃ ᒪᕐᕉᒃ ᓈᓯᒪᓕᖅᑐᓂᒃ ᐊᐱᖅᑯᑎᓂᒃ 

ᐊᓪᓚᕝᕕᓕᕆᓂᕐᒧᑦ ᑕᒪᒃᑯᐊ ᖃᓄᕐᓗ 

ᐊᑐᖅᑕᐅᓲᖑᓂᖏᑦᑕ ᓄᓇᕗᒻᒥ 

ᐃᓪᓗᖃᓲᖑᓂᖏᓐᓂᒃ 

ᐃᖅᑲᓇᐃᔭᖅᑎᖁᑎᒋᔭᖏᓐᓂ ᑕᒪᓐᓇᑦᑕᐅᖅ 

ᐊᔾᔨᒌᑎᑕᐅᓲᖑᓂᖏᓐᓂᒃ. 

ᐊᔾᔨᒌᓐᖏᓗᐊᕐᓂᐊᕐᓂᖏᓐᓂᒃ ᖁᑦᓯᓛᒥᒃ 

ᐃᖅᑲᓇᐃᔭᖅᑏᑦ ᓲᕐᓗ ᖁᑦᓯᑦᑐᒥ 

ᐃᓕᓐᓂᐊᖅᓯᒪᔪᐃᑦ ᐃᖅᑲᓇᐃᔮᖃᖅᑐᐃᑦ 54% 

ᑖᒃᑯᐊ ᑕᒪᒃᑯᓂᖓ ᐃᑲᔫᑎᑖᓲᖑᖕᒪᑕ. ᑭᓯᐊᓂ 

ᐊᑉᐸᓯᓐᓂᖅᓴᒥᒃ ᐃᖅᑲᓇᐃᔭᖅᑎᐅᔪᐃᑦ ᓲᕐᓗ 

ᐃᓕᓐᓂᐊᖅᓯᒪᓂᖏᑦ ᖁᑦᓯᑦᑑᓐᖏᑦᑑᒐᓗᐊᑦ 

ᐃᓐᓄᒃᓯᒪᔪᐃᑦ ᐃᖅᑲᓇᐃᔭᕐᕕᖕᓂ ᑖᒃᑯᐊ 

ᐱᖃᕋᔪᖕᓂᖅᓴᐅᒐᔭᓐᖑᐊᕋᓗᐊᖅᑐᑎᒃ 28%-ᒥᑦ 

ᑖᒃᑯᐊ ᐃᖅᑲᓇᐃᔭᖅᑏᑦ ᐱᓯᒪᔫᔮᖅᑐᑑᒻᒪᑕ.  

 

ᑖᓐᓇᑦᑕᐅᖅ ᐊᑉᐸᓯᑦᑐᐃᑦ ᖁᕝᕙᓯᓗᐊᓐᖏᒻᒪᑕ 

ᐃᖅᑲᓇᐃᔭᖅᑏᑦ ᐊᑉᐸᓯᒃᑲᓐᓂᖅᑐᐃᓐᓇᕆᓪᓗᑎᓪᓗ 

ᐃᖅᑲᓇᐃᔭᖅᑎᑖᕋᔭᓐᖑᐊᕋᓗᐊᖅᓱᑎᒃ ᓱᓕ 

ᐃᓐᓄᒃᑲᓐᓂᕐᓗᑎᒃ ᐃᓄᖕᓂᒃ. 409 ᐃᖅᑲᓇᐃᔭᖅᑏᑦ 

ᐃᓄᐃᑦ, ᑖᒃᑯᐊ ᐃᑲᔫᑎᒥᒃ ᐃᓪᓗᓕᕆᓂᕐᒧᑦ ᐃᑲᔫᑎ 

ᐱᑕᖃᓚᐅᖅᑐᑦ 2019. ᐃᓄᒃ ᐃᓚᐅᑉᐸᑦ 380-

ᑐᐃᓐᓇᐅᓕᕐᒪᑕ. . . . 

 

>>ᓂᔾᔭᐅᓯᔭᖅᑐᖅ ᓂᓪᓕᐊᒋᐊᓯᔪᖅ 15:11ᒥ  

 

>>ᐱᒋᐊᒃᑲᓐᓂᖅᑐᑦ 15:40ᒥ 

 

ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᑕᐅᑐᒃᑐᖁᑎᕗᑦ 

ᓇᓗᓇᐃᔭᕈᒪᑐᐃᓐᓇᖅᖢᖓ 

ᓄᖅᑲᖔᓚᐅᐱᓪᓚᒃᑲᑦᑕ ᑲᑎᒃᑲᓐᓂᖅᑐᒍᑦ 

(ᑐᓵᔨᑎᒍᑦ) ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ 

ᓚᐃᑦᓯᑑᓐ.  

 

ᐃᓚᖓᑦ ᒪᓕᒐᓕᐅᖅᑎ: ᐃᓂᖅᑎᕈᑎᖃᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᑦᓯᐊᕆᐊᖃᕐᓂᕐᒧᑦ 

ᑎᓕᓯᔪᖃᕐᖓᑦ. ᒥᔅᑕ ᕼᐃᒃᔅ, ᓱᓇᒧᑦ ᐱᔪᓐᓇᓂᕐᒥᒃ 

ᐊᑐᕐᒪᖔᑦ ᐊᒻᒪᓗ ᑭᓱᒧᑦ ᑎᑭᒻᒪᖔᑦ.  

 

ᐃᓂᖅᑎᕆᓂᖅ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐱᔾᔪᑎᖃᕐᓂᖓᓂᒃ 

ᑮᓇᐅᔭᓕᕆᓂᕐᒧᑦ ᑖᓐᓇ ᐃᓪᓗᓕᕆᓂᕐᒧᑦ 

ᐊᐅᓚᑦᓯᖏᒻᒪᑦ, ᐊᒻᒪᓗ ᐅᓚᕕᓴᐃᓪᓗᓂ 

ᐃᓪᓗᓕᕆᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒫᓐᓇᐅᔪᖅ 

ᐊᑐᕆᐊᖃᖅᑕᑦᑎᒍ ᑐᓴᖏᓐᓇᒪ ᐊᐱᖅᑯᒻᒥᒃ, ᑖᓐᓇ 

ᐊᐱᖅᑯᑎᐅᕋᑖᖅᑐᖅ ᑐᓵᓯᒪᖏᓐᓇᒃᑯᑦ 

ᐱᔾᔪᑎᖃᕐᓂᕆᔭᖓᓄᑦ ᓈᒻᒪᑦᓴᖏᓐᓂᖓᓄᑦ 

ᐊᑐᓕᔾᔮᖏᓇᑦᑎᒍᑦ ᑲᔪᓰᓐᓇᕐᓂᐊᕋᑦᑕ 

ᐊᐱᖅᑯᑎᒋᔭᖓᓄᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᒃᑲᓐᓂᓚᐅᕐᒥᓚᖓ. ᐅᖃᖅᑏ, 

ᑮᓇᐅᔭᓕᕆᓂᕐᒧᑦ ᑖᓐᓇ ᐊᐱᖅᑯᑏᑦ, ᐊᐱᖅᑯᑎᒃᑲ 

2020 ᐊᕐᕌᒍ ᐸᕐᓇᑦᑕᐅᓯᒪᓂᖏᓐᓄᑦ.  

 

ᒪᕐᕉᒃ ᐊᕐᕌᒍᐃᑦ ᕿᒪᑦᑕᑎᓐᓂ ᑐᔪᐃᖃᑦᑕᖅᑐᖓ 

ᐃᓪᓗᐃᑦ ᐊᑐᖅᑕᐅᓐᖏᓗᐊᕐᓂᖏᓐᓂᒃ 

ᐊᑐᐊᒐᖏᑎᒍᑦ, ᑕᐃᒃᑯᐊ ᐃᓐᓄᑦᓯᒪᖃᑦᑕᖏᒻᒪᑕ 

ᓄᓇᕘᑦ ᐃᓪᓗᓕᕆᔨᒃᑯᖏᑦ, ᐃᓛᒃ ᐃᓪᓗᖁᑎᖏᑦ. 

ᒪᓕᑦᓯᐊᖁᐃᔨᖏᒻᒪᑦ... 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᖅᑲᐅᒐᒪ 

ᒫᓐᓇᕋᑖᖅ ᐊᐱᖅᑯᑎᒥᒃ ᓱᓕ ᑐᓴᓚᐅᖏᓐᓇᒪ, 

ᑕᒪᓐᓇ ᖃᓄᖅᑑᕈᓐᓇᖏᑕᕋ. ᐃᓂᖅᑎᕆᔾᔪᑏᑦ 

ᒪᓕᒍᓐᓃᖅᑕᐅᓱᕆᓪᓗᓂᐅᒃ. ᑲᔪᓯᓚᐅᕆᑦ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᐱᖓᔪᐊᓐᓂ 

ᐱᒋᐊᒃᑲᓐᓂᕐᓗᖓ ᐅᖃᖅᑎᑦᓯᔩ. ᐅᖃᖅᑏ, ᒪᕐᕉᒃ 

ᕿᒪᑦᑕᑎᓐᓂ ᐊᕐᕌᒍᓂᒃ. ᑖᓐᓇ 

ᐊᑐᖅᑕᐅᒍᓐᓇᓐᖏᓗᐊᕐᖓᑕ ᓄᓇᕘᑦ 

ᐃᓪᓗᓕᕆᔨᕐᔪᐊᒃᑯᑦ ᐊᑐᖅᑕᐅᓲᖑᓂᖏᓐᓂ, ᐊᕐᕌᓂ 

ᑮᓇᐅᔭᓕᕆᔨᒧᑦ ᐊᐱᕆᓚᐅᖅᓱᖓᓗ.  

 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᔾᔨᒌᒃᑎᑕᐅᖃᑦᑕᖏᓐᓂᖏᑦ ᐊᒻᒪᓗ 

ᖁᑦᓯᓂᖅᓴᒥᒃ ᐃᖅᑲᓇᐃᔮᓖᑦ ᐊᒻᒪᓗ 

ᐊᑯᓐᓂᖏᓐᓃᑦᑐᐃᓪᓗ ᐊᑉᐸᓯᑦᑐᒦᑦᑐᐃᓪᓗ 

ᐊᔾᔨᒌᒃᑎᑕᐅᓲᖑᓐᖏᓐᓂᖏᓐᓂᒃ 54-ᐳᓴᑦ 

ᓇᑉᐸᖏᑕ ᐅᖓᑖᓂ. ᑖᒃᑯᐊ ᐃᑲᔫᑎᔪᒥᒃ 

ᑮᓇᐅᔾᔭᑦᓵᖏᓐᓄᑦ ᐃᑲᔫᑎᒥᒃ ᐱᖃᑦᑕᕐᒪᑕ 

ᐃᓪᓗᓄᑦ. ᑕᒪᒃᑯᐊ ᓲᕐᓗ, ᖁᑦᓯᓂᖅᓴᒥᒃ 

ᐃᓕᓐᓂᐊᑦᓯᐊᓂᖅᓴᐅᓲᑦ, ᐃᓛᒃ ᐃᖅᑲᓇᐃᔮᖃᓲᑦ. 

ᐊᒻᒪᓗᑦᑕᐅᖅ ᑕᐃᒃᑯᐊ ᐱᖔᖅᑐᑦᓴᐅᒐᓗᐊᑦ 

ᐱᓐᖏᖔᓐᖏᓐᓂᖅᓴᐅᑦᓱᑎᒃ.  

 

ᓄᑖᖅ ᐃᖅᑲᓇᐃᔭᖅᑏᑦ ᐊᑉᐸᓯᑉᐹᓐᓕᖅᓯᒪᓕᕐᒥᒻᒪᑦ 

ᐊᒻᒪᓗ ᑭᐅᔭᐅᔾᔪᑎᒋᔭᕋ 409 ᐃᓅᓪᓗᑎᒃ 

ᐃᖅᑲᓇᐃᔭᖅᑏᑦ ᐃᑲᔫᑎᑖᓚᐅᖅᑐᐃᑦ. ᐊᒻᒪ 2019 

ᐊᐱᖅᑯᑎᒋᔭᕋ ᐃᓄᐃᑦ ᐃᓚᐅᓂᕆᔭᖓ 

ᐊᑉᐸᓯᓚᐅᕐᒪᑦ 380-ᖑᓕᑦᑕᖅᑯᐃᑦ ᐃᑲᔫᑎᑖᓲᑦ. 

ᑭᓯᐊᓂ ᑕᒪᓐᓇ ᐊᑐᐊᒐᖏᓐᓂᒃ ᐊᔾᔨᒌᖏᓐᓂᖏᑦ 

ᐊᔾᔨᒌᑦᑎᑕᐅᔾᔫᒥᒋᐊᖃᕐᓂᖏᓐᓂᒃ.  

 

ᐃᓗᓕᕈᓘᔭᖏᑦ ᐅᓄᕐᒪᑕ ᐊᐱᖅᑯᑏᑦ , 

ᐅᖃᓕᒫᖅᑕᐅᓂᖓᑦ ᑖᓐᓇ ᐃᓯᖅᐸᕋ 

ᐃᓚᓕᐅᔾᔭᐅᖁᓪᓗᒍ 

ᑲᑎᒪᐅᑎᕕᓂᑦᑎᓐᓅᖅᑕᐅᓂᐊᕐᒪᑦ ᑕᕝᕗᖓ 

ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᖅᑯᑏᑦ 

ᐅᖃᐅᓯᒃᑯᑦ. ᐊᐱᖅᑯᑏᑦ, ᑎᑎᕋᖅᓯᒪᔪᑎᒍᑦ 

ᐊᐱᖅᑯᑏᑦ. (ᑐᓵᔨᒃᑰᖏᑦᑐᖅ) ᑕᕝᕙᓃᑎᓪᓗᑕ. 

(ᑐᓵᔨᑎᒍᑦ) ᑖᓐᓇ ᐃᓯᖅᑕᐅᖁᓪᓗᓂᐅᒃ 

ᒪᓕᒐᓕᐅᕐᕕᐅᑉ ᐅᖃᓕᒫᒐᖓᓄᑦ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᑏᑦ: ᐋᒡᒐ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐋᒡᒑᖅᐳᒍᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᐅᕙᖓ 

ᐊᑐᖅᑕᕋᓄᑦ 

ᐱᔪᓐᓇᐅᑎᒐᓄᑦ, ᑖᓐᓇ ᒪᓕᑦᑕᐅᒋᐊᓕᒃ 62 ᐅᖂᑖ 

2, ᐊᒻᒪᓗ ᒪᕐᕉᓐᓂᒃ, ᐊᑕᐅᓯᐅᖏᑦᑐᓂᒃ ᑐᓴᕋᑖᕋᒪ 

ᐋᒡᒑᖅᑐᓂᒃ. ᑕᐃᒪᐃᒻᒪᑦ, ᐊᐱᖅᑯᑎᒋᔭᕐᓄᑦ 

ᐅᖃᓕᒫᓚᐅᕈᖅ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎ, ᐅᕙᒍᑦ ᐃᒪᐃᓕᑐᐃᓐᓇᕈᒪᔪᖓ, 

ᒪᓕᒐᓕᐅᖅᑎᐅᓪᓗᑕ ᑖᓐᓇ ᐅᔾᔨᕈᓱᑦᑎᐅᒐᑦᑕ 

ᐊᒻᒪᓗ ᒪᑐᐃᖔᖅᑎᑦᓯᖃᑦᑕᕆᐊᖃᕋᑦᑕ 

ᓇᓪᓕᐊᓐᓂᒃ ᖁᓕᕇᓂᒃ ᐊᑉᐸᓯᓛᒧᑦ, ᑕᐃᒪᓐᓇ. 

ᐊᒻᒪᓗ ᖃᖓᓕᒫᖅ ᐊᐱᖅᓱᕈᓐᓂᐅᑉ ᐃᓗᐊᒍᑦ 

ᐃᓗᓕᑯᓘᔭᖏᓪᓕ ᑎᑎᖅᑲᐃᑦ ᐊᐱᖅᑯᑎᕗᑦ.  

 

ᑖᓐᓇᑦᑕᐅᖅ ᐱᕕᖃᕈᓐᓇᓐᓂᑎᓐᓂ ᑕᕝᕗᖓ 

ᐊᐱᕆᕗᖓ. ᑖᒃᑯᐊ ᐃᓗᓕᑯᓘᔭᖏᓐᓂᒃ ᑕᕝᕗᖓ 

ᒪᓕᒐᓕᐅᕐᕕᐅᑉ ᑎᑎᖅᑲᖁᑎᖏᓐᓄᑦ 

ᐋᒡᒑᑕᐅᓯᒪᒻᒪᑦ ᐊᒻᒪᓗ ᒫᓐᓇᔪᕐᖏᓛᒃ. ᑭᐅᔾᔪᑎᖓ 

ᑕᒪᓐᓇ ᑕᐃᒪᓐᓇ ᐅᖃᓚᐅᕋᒪ ᑕᐃᑦᓱᒪᓂ ᐅᕙᖓ 

ᐱᕕᖃᕐᓂᕋᓂ ᑕᐃᒪᓐᓇᐃᑦᑐᒥᒃ ᓴᖅᑮᖃᑦᑕᕐᓂᐊᕋᒪ. 

ᐱᕕᖃᕋᓱᐊᕐᓂᐊᖅᑯᖓᑦᑕᐅᖅ ᐱᕕᖃᕐᓂᓕᒫᕋᓂᒃ 

ᑕᐃᒪᓐᓇ ᐊᒻᒪᓗ ᐅᖃᓕᒫᕐᓂᐊᕈᒃᑯ 

ᖃᓄᐃᑦᓴᖏᑦᓯᐊᖅᑐᖓ. 

ᑎᑎᕋᖅᓯᒪᔭᐅᖁᓂᐊᖅᑕᕋᔭ.  

 

ᐊᐱᖅᑯᑎ ᓯᕗᓪᓕᖅ, ᒫᑦᓯ 31, ᓄᓇᓖᑦ 

ᐊᕕᑦᑐᖅᓯᒪᔪᐃᑦ ᓄᓇᓕᖏᓐᓂ ᐃᖅᑲᓇᐃᔮᖏᓪᓗ 

ᐊᒻᒪᓗ ᖃᑦᓯᓂᒃ ᐃᖅᑲᓇᐃᔭᖅᑏᑦ 

ᐊᑐᖅᑐᐊᓚᐅᖅᑐᐃᑦ ᐃᓅᓚᐅᖅᐸᑦ?  

 

ᐊᐃᑉᐸᖓ ᐊᐱᖅᑯᑎ, ᐊᔾᔨᑐᐃᓐᓇᖓ ᑐᑦᓯᕋᖅᑐᖓ 

ᑐᓴᕈᒪᓪᓗᖓ ᖃᓪᓗᓈᖑᔪᐃᑦ ᑖᓐᓇᓴᐃᓐᓇᖅ 

ᐊᐱᖅᑯᑎᖓᑦ. ᐊᒻᒪᓗ ᐊᐱᖅᑯᑏᑦ ᓯᕗᓪᓕᖅ 

ᑐᖏᓕᕐᓗ ᐊᔾᔨᑐᐃᓐᓇᖓᓂᒃ. ᐃᖅᑲᓇᐃᔭᖅᑏᑦ 

ᑳᓐᑐᕌᒃᑎᒍᑦ ᐃᖅᑲᓇᐃᔭᖅᑎᖁᑎᒋᔭᐅᔪᐃᑦ.  

 

ᐊᐱᖅᑯᑎ ᓯᑕᒪᖓᑦ, ᒫᑦᓯ 31, 2020 

ᖃᑦᓯᐅᓚᐅᖅᐸᑦ 

ᓄᓇᕘᑉ ᒐᕙᒪᒃᑯᖏᓐᓂ ᐊᖓᔪᖅᑳᖑᓂᖅᓴᐃᑦ 

ᐊᕕᑦᑐᖅᓯᒪᕕᒋᔭᖏᓐᓂ ᐊᑐᖅᑐᐊᓚᐅᖅᐸᑦ ᓄᓇᕘ 

ᒐᕙᒪᒃᑯᑦ ᐃᓪᓗᖁᑎᒋᔭᖏᓐᓂ, ᖃᑦᓯᐅᕙᓪᓗ? 

ᖃᑦᓯᐅᓚᐅᖅᐸᑦ ᖃᓪᓗᓈᑦ ᖃᑦᓯᐅᓚᐅᖅᐸᓪᓗ 

ᐃᓄᐃᑦ?  

 

ᒫᑦᓯ 31, 2020, ᐊᕕᑦᑐᖅᓯᒪᓗᒋᑦ ᑖᒃᑯᐊ ᐃᒡᓗᐃᑦ 

ᐊᖏᓂᕆᔭᖏᑦ ᖃᑦᓯᐅᓚᐅᖅᐸᑦ ᐊᑭᑦᑐᓂᖓ, 

ᐊᑐᖅᑕᐅᖅᑕᐅᔫᑉ ᐊᑭᖓ?  

 

2020, ᑖᓐᓇᓕ ᑕᖅᑭᑕᒫᑦ ᐲᖅᑕᐅᖃᑦᑕᓚᐅᖅᑐᐃᑦ 

ᑮᓇᐅᔾᔭᑦᓴᖏᑎᒍᑦ ᓯᒃᑭᖏᑎᒍᑦ, ᐃᑲᔫᑎᓗ 

ᖃᑦᓯᐅᓚᐅᖅᐸ?  

 

7-ᔭᐅᔪᑦ ᐊᐱᖅᑯᑎ, ᒫᑦᓯ 31, 2020 

ᐊᑯᓐᓂᕆᔭᖓᓂᒃ ᑖᓐᓇ ᐃᑲᔫᑎ ᖃᑦᓯᐅᓚᐅᖅᐸ?  

 

ᐊᐱᖅᑯᑎ 8, ᒫᑦᓯ 31, 2020 ᓄᓇᓕᓐᓄᑦ 

ᐊᕕᑦᑐᖅᓯᒪᓗᒋᑦ ᖃᑦᓯᐅᕙᑦ ᐃᖅᑲᓇᐃᔭᖅᑎᖏᑦ, 

ᐃᓛᒃ ᒪᒥᐊᓇᖅ, ᑭᒃᑰᕙᑦ, ᖃᑦᓯᐅᕙᓪᓗ ᐅᑕᖅᑭᔪᐃᑦ 

ᐃᒡᓗᒃᓴᖅᑳᕈᒪᔪᐃᑦ?  

 

ᐊᒻᒪᓗᑦᑕᐅᖅ ᐅᑕᖅᑭᔪᐃᑦ ᓱᓕ? ᐃᓪᓗᑖᕈᒪᔪᐃᑦ 

ᖃᑦᓯᐅᕙᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕕᖏᑎᒍᑦ?  

 

ᖁᔭᓐᓇᒦᒃ, ᑖᒃᑯᐊ ᑕᒡᒐ ᐊᐱᖅᑯᑎᒃᑲ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ 

ᑎᑎᖅᑲᑎᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᒪᒥᐊᓇᖅ 

ᐅᑕᖅᑭᓕᓚᐅᐱᓪᓚᒃᑲᔅᓯ. ᐆᒥᖓ 

ᐅᖃᐅᓯᑦᓴᖃᖅᐳᖓ, (ᑐᓵᔨᑎᒍᑦ) ᑖᓐᓇ 

ᑎᑎᖅᑲᑎᒍᑦ ᐊᐱᖅᑯᑎ ᓈᒻᒪᖅᑲᐅᔫᒐᓗᐊᖅ, 

ᑐᕌᖅᑎᑕᐅᒻᒪᑦ ᒥᓂᔅᑕᒧᑦ ᑕᕝᕗᖓᐅᓐᖏᑦᑐᖅ. 

ᐋᖅᑭᑦᑕᐅᒍᓐᓇᖅᑐᓂᓗ, ᐃᔅᓯᕚᕐᓇᐅᑉ ᑭᖑᓂᐊᒍᑦ 

ᐃᓱᓕᒪᐅᖅᑎᓪᓗᒍ ᐃᔅᓯᕚᕐᓇᖅ, 

ᐋᖅᑭᒋᐊᖅᑕᐅᒍᓐᓇᖅᑐᖅ ᑐᕌᕈᑎᖓ. ᓇᓕᐊᓐᓄᑦ 

ᒥᓂᔅᑕᒧᑦ ᑐᕌᕐᒪᖔᖅ. 

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 7. (ᑐᓵᔨᑎᒍᑦ) 

ᑎᑎᖅᑲᖅᑎᒍᑦ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 072 - 5(2): 

ᐊᐅᓚᑕᐅᓂᖓ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᐃᑦ 2020-ᒥ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᓇᓗᓇᐃᖅᓯᖅᑲᐅᒐᒪ ᐱᖓᓱᐊᖅᑎᑦᑐᖓ 

ᑎᑎᖅᑲᖅᑎᒍᑦ ᑐᓂᓯᖃᑦᑕᖅᓯᒪᓕᕋᒪ ᐅᐱᕐᖔᒃᑯᑦ 

ᑲᑎᒪᑎᓪᓗᑕ ᑐᓂᓂᐊᔪᔭᕋᓗᐊᕐᓂᑦ ᐅᓪᓗᒥ 

ᑐᓂᓯᒐᒪ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᒧᑦ 

ᑐᕌᖓᔪᖅ ᑎᑎᖅᑲᕋ, ᐊᐅᓚᑕᐅᓂᖏᓐᓂᒃ 

ᐱᔾᔪᑎᖃᖅᑐᖅ ᐃᖅᑲᓇᐃᔭᖅᑏᑦ ᐃᓪᓗᖏᑦ 

ᐊᐅᓚᑕᐅᓂᖏᓐᓂ.  

 

ᐅᖃᖅᑏ, ᑎᑎᕋᖅᓯᒪᔪᓂᒃ ᑐᓂᓯᖃᑦᑕᖅᓯᒪᒻᒥᒐᒪ 

ᐊᐅᓚᑕᐅᓂᖏᓐᓂᒃ ᓄᓇᕘᒥ ᐃᖅᑲᓇᐃᔭᖅᑏᑦ 

ᐃᓪᓗᓕᕆᔨᖏᓐᓅᑦ. ᐅᓪᓗᒥᒨᖓᔪᓂᑦ 

ᑐᓴᖅᑎᑕᐅᒍᒪᒐᓗᐊᕋᒪ.  

 

ᐅᖃᖅᑎ, ᑖᒃᑯᐊ ᐃᓗᓕᖅᑐᕐᒪᑕ ᑎᑎᖅᑲᒃᑲ 

ᐅᖃᓕᒫᖅᑕᐅᔪᒥᓂᖅᑎᑐᑦ ᐃᓕᔭᐅᖁᔭᕋᓗᐊᒃᑲ 

ᑲᑎᒪᔾᔪᑎᒥᓂᕐᓄᑦ.  

 

1.  ᒫᔾᔨ 31, 2020 ᑎᑭᑦᑐᒍ, ᐊᒡᒍᖅᑐᖅᓯᒪᓗᒋᑦ 

ᓄᓇᓕᒃᑎᒍᑦ ᐊᒻᒪᓗ ᐊᖏᓂᖏᑎᒍᑦ ᐃᒡᓗᐃᑦ 

(ᐃᓄᑐᐊᖅᓯᐅᑎᑦ, ᐊᑕᐅᓯᕐᒥᒃ ᐃᒡᓗᕈᓯᓖᑦ, 

ᒪᕐᕉᖕᓂᒃ ᐃᒡᓗᕈᓯᓖᑦ, ᐱᖓᓱᓂᒃ ᐃᒡᓗᕈᓯᓖᑦ 

ᐊᒻᒪᓗ ᑎᓴᒪᐃᑦ ᐅᖓᑖᓄᑦ ᐃᒡᓗᕈᓯᓖᑦ), 

ᖃᑦᓯᑦ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 

ᒥᐊᓂᕆᔭᐅᓚᐅᖅᐸᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ? 

2.  ᒫᔾᔨ 31, 2020 ᑎᑭᑦᑐᒍ, ᐊᒡᒍᖅᑐᖅᓯᒪᓗᑎᒃ 

ᓄᓇᓕᒃᑎᒍᑦ ᐊᒻᒪᓗ ᐊᖏᓂᖏᑦᑎᒍᑦ ᐃᒡᓗᐃᑦ 

(ᐃᓄᑐᐊᖅᓯᐅᑎᑦ, ᐊᑕᐅᓯᕐᒥᒃ ᐃᒡᓗᕈᓯᓖᑦ, 

ᒪᕐᕉᖕᓂᒃ ᐃᒡᓗᕈᓯᓖᑦ, ᐱᖓᓱᓂᒃ ᐃᒡᓗᕈᓯᓖᑦ 

ᐊᒻᒪᓗ ᑎᓴᒪᐃᑦ ᐅᖓᑖᓄᑦ ᐃᒡᓗᕈᓯᓖᑦ), 

ᖃᑦᓯᑦ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 

ᐃᓄᖃᓚᐅᖖᒋᓚᑦ? 

 

3.  ᒫᔾᔨ 31, 2020 ᑎᑭᑦᑐᒍ, ᐊᒡᒍᖅᑐᖅᓯᒪᓗᑎᒃ 

ᓄᓇᓕᒃᑎᒍᑦ ᐊᒻᒪᓗ ᐊᖏᓂᖏᑦᑎᒍᑦ ᐃᒡᓗᐃᑦ 

(ᐃᓄᑐᐊᖅᓯᐅᑎᑦ, ᐊᑕᐅᓯᕐᒥᒃ ᐃᒡᓗᕈᓯᓖᑦ, 

ᒪᕐᕉᖕᓂᒃ ᐃᒡᓗᕈᓯᓖᑦ, ᐱᖓᓱᓂᒃ ᐃᒡᓗᕈᓯᓖᑦ 

ᐊᒻᒪᓗ ᑎᓴᒪᐃᑦ ᐅᖓᑖᓄᑦ ᐃᒡᓗᕈᓯᓖᑦ), 

ᖃᑦᓯᑦ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 

ᐃᓐᓄᒃᓯᒪᓚᐅᖅᐸᑦ? 

 

4.  ᒫᔾᔨ 31, 2020 ᑎᑭᑦᑐᒍ, ᐊᒡᒍᖅᑐᖅᓯᒪᓗᑎᒃ 

ᓄᓇᓕᒃᑎᒍᑦ ᐊᒻᒪᓗ ᐊᖏᓂᖏᑦᑎᒍᑦ ᐃᒡᓗᐃᑦ 

(ᑐᑭᖏᑕ ᐃᓗᐊᓂ ᐅᐃᒍᐊ ᒋ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ 

ᐊᑐᐊᒐᕐᒥ), ᖃᑦᓯᑦ ᐃᒡᓗᐃᑦ ᐅᖃᐅᓯᐅᓯᒪᔪᑦ 

ᐊᐱᖅᑯᑦ 1-ᒥ ᓇᖕᒥᓂᕆᔭᐅᓚᐅᖅᐸᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ? 

 

5.  ᒫᔾᔨ 31, 2020 ᑎᑭᑦᑐᒍ, ᐊᒡᒍᖅᑐᖅᓯᒪᓗᑎᒃ 

ᓄᓇᓕᒃᑎᒍᑦ ᐊᒻᒪᓗ ᐊᖏᓂᖏᑦᑎᒍᑦ ᐃᒡᓗᐃᑦ 

(ᑐᑭᖏᑕ ᐃᓗᐊᓂ ᐅᐃᒍᐊ ᒋ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ 

ᐊᑐᐊᒐᕐᒥ), ᖃᑦᓯᑦ ᐃᒡᓗᐃᑦ ᐅᖃᐅᓯᐅᓯᒪᔪᑦ 

ᐊᐱᖅᑯᑦ 1-ᒥ ᐊᑐᖅᑐᐊᖅᑕᐅᓚᐅᖅᐸᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ? 

 

6.  ᒫᔾᔨ 31, 2020 ᑎᑭᑦᑐᒍ, ᐊᒡᒍᖅᑐᖅᓯᒪᓗᑎᒃ 

ᓄᓇᓕᒃᑎᒍᑦ ᐊᒻᒪᓗ ᐊᖏᓂᖏᑦᑎᒍᑦ ᐃᒡᓗᐃᑦ 

(ᑐᑭᖏᑕ ᐃᓗᐊᓂ ᐅᐃᒍᐊ ᒋ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ 

ᐊᑐᐊᒐᕐᒥ), ᖃᑦᓯᑦ ᐃᒡᓗᐃᑦ ᐅᖃᐅᓯᐅᓯᒪᔪᑦ 

ᐊᐱᖅᑯᑦ 1-ᒥ, ᓇᓕᐊᖕᓂᑦ ᑎᒥᐅᔪᓂᑦ 

ᐃᒡᓗᐃᑦ ᐅᖃᐅᓯᐅᓯᒪᔪᑦ ᐊᐱᖅᑯᑦ 3-ᒥ 

ᐊᑐᖅᑐᐊᖅᑕᐅᓚᐅᖅᐸᑦ? ᐊᑐᓂᑦ ᑎᒥᐅᔪᓄᑦ 

ᓇᓗᓇᐃᖅᓯᒪᔪᓄᑦ, ᐱᑕᖃᖅᑎᓚᐅᒃᑭᑦ 

ᑲᑎᓪᓗᒋᑦ ᐊᑭᖏᑦ ᐊᑐᖅᑐᐊᕐᓂᕐᒧᑦ 

ᐊᑭᓕᐅᑕᐅᕙᒃᑐᑦ 2018-2019 ᐊᕐᕌᒍᖓᓂ? 

 

7.  ᒫᔾᔨ 31, 2020 ᑎᑭᑦᑐᒍ, ᐊᒡᒍᖅᑐᖅᓯᒪᓗᑎᒃ 

ᓄᓇᓕᒃᑎᒍᑦ ᐊᒻᒪᓗ ᐊᖏᓂᖏᑦᑎᒍᑦ ᐃᒡᓗᐃᑦ 

(ᑐᑭᖏᑕ ᐃᓗᐊᓂ ᐅᐃᒍᐊ ᒋ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ 

ᐊᑐᐊᒐᕐᒥ), ᖃᓄᐃᑦᑑᓚᐅᖅᐸ ᑕᖅᑭᒧᑦ 

ᐊᑭᓕᐅᑕᐅᒐᔪᒃᑐᖅ ᐊᑐᖅᑐᐊᕐᓂᕐᒧᑦ?  

 

(ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᓂᓯᖔᓚᐅᖅᑎᓪᓗᒋᑦ ᐊᐱᖅᑯᑎᓂᒃ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓄᑦ, ᑖᓐᓇ 

ᐊᐱᖅᑯᑦ ᑕᒪᕐᒦᖕᓄᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑮᓇᐅᔭᓕᕆᔨᒃᑯᓐᓄᓪᓗ 

ᐋᖅᑭᒃᓯᓂᐊᕐᓗᑎᒃ ᓇᓕᐊᒃ 

ᑭᐅᑦᑎᐊᕐᓂᖅᓴᐅᔪᓐᓇᕐᒪᖔᑦ) 

 

8.  ᒫᔾᔨ 31, 2020 ᑎᑭᑦᑐᒍ, ᐊᒡᒍᖅᑐᖅᓯᒪᓗᑎᒃ 

ᓄᓇᓕᒃᑎᒍᑦ ᐊᒻᒪᓗ ᐊᖏᓂᖏᑦᑎᒍᑦ ᐃᒡᓗᐃᑦ 

(ᑐᑭᖏᑕ ᐃᓗᐊᓂ ᐅᐃᒍᐊ ᒋ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ 

ᐊᑐᐊᒐᕐᒥ), ᖃᓄᐃᑦᑑᓚᐅᖅᐸ ᑕᖅᑭᒧᑦ 

ᐊᑭᓕᖅᓱᖅᑕᐅᔭᕆᐊᓕᒃ ᐲᖅᑕᐅᖃᑦᑕᖅᑐᖅ 

ᐃᖅᑲᓇᐃᔭᖅᑎᐅᑦ ᑮᓇᐅᔾᔭᒃᓵᖏᓐᓂᑦ 

ᐃᖅᑲᓇᐃᔭᖅᑎᑦ ᐃᒡᓗᖏᓐᓂᒃ ᐊᑐᖅᑐᓄᑦ? 

 

(ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᓂᓯᖔᓚᐅᖅᑎᓪᓗᒋᑦ ᐊᐱᖅᑯᑎᓂᒃ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓄᑦ, ᑖᓐᓇ 

ᐊᐱᖅᑯᑦ ᑕᒪᕐᒦᖕᓄᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑮᓇᐅᔭᓕᕆᔨᒃᑯᓐᓄᓪᓗ 

ᐋᖅᑭᒃᓯᓂᐊᕐᓗᑎᒃ ᓇᓕᐊᒃ 

ᑭᐅᑦᑎᐊᕐᓂᖅᓴᐅᔪᓐᓇᕐᒪᖔᑦ) 

 

9.  ᒫᔾᔨ 31, 2020 ᑎᑭᑦᑐᒍ, ᖃᓄᐃᑦᑑᓚᐅᖅᐸ 

ᑕᖅᑭᒧᑦ ᐊᑭᖓ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ 

ᐃᑲᔫᑕᐅᔪᖅ ᐃᖅᑲᓇᐃᔭᖅᑎᓄᑦ ᑐᓂᔭᐅᓪᓗᓂ 

ᐊᑐᖅᑐᐊᖅᑐᓄᑦ ᐃᖅᓇᐃᔭᖅᑎᑦ ᐃᒡᓗᖏᓐᓂ?  

 

(ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᓂᓯᖔᓚᐅᖅᑎᓪᓗᒋᑦ ᐊᐱᖅᑯᑎᓂᒃ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓄᑦ, ᑖᓐᓇ 

ᐊᐱᖅᑯᑦ ᑕᒪᕐᒦᖕᓄᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑮᓇᐅᔭᓕᕆᔨᒃᑯᓐᓄᓪᓗ 

ᐋᖅᑭᒃᓯᓂᐊᕐᓗᑎᒃ ᓇᓕᐊᒃ 

ᑭᐅᑦᑎᐊᕐᓂᖅᓴᐅᔪᓐᓇᕐᒪᖔᑦ) 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

10. ᒫᔾᔨ 31, 2020 ᑎᑭᑦᑐᒍ, ᐊᒡᒍᖅᑐᖅᓯᒪᓗᒋᑦ 

ᓄᓇᓕᒃᑎᒍᑦ ᑎᒥᐅᔪᒧᓪᓗ 

ᐃᖅᑲᓇᐃᔭᖅᑎᑦᑎᔪᒧᑦ (ᓄᓇᕗᒻᒥ ᒐᕙᒪᒃᑯᑦ 

ᐱᓕᕆᕝᕕᖏᑦ, ᒐᕙᒪᒃᑯᑦ ᑎᒥᖁᑎᖏᑦ ᐊᒻᒪᓗ 

ᓄᓇᕗᑦ ᑯᐊᐳᕇᓴᖁᑎᖏᑦ), ᐊᑐᕐᓗᒍ ᑐᑭᖓ 

“ᑮᓇᐅᔭᖃᖅᑎᑦᑎᔪᓄᑦ” ᒪᓕᒋᐊᓕᖏᓐᓄᑦ 

ᐱᑕᖃᖅᑎᑕᐅᔪᖅ ᐅᐃᒍᐊ ᐃ-ᒥ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑎᑦ ᐃᒡᓗᖏᓐᓄᑦ 

ᐊᑐᐊᒐᖅ, ᖃᑦᓯᑦ ᑳᓐᑐᕌᒃᑯᑦ ᐃᖅᑲᓇᐃᔭᖅᑐᑦ 

ᓄᓇᕗᒻᒥ ᒐᕙᒪᒃᑯᓐᓄᑦ ᐊᖏᕐᕋᖃᓚᐅᖅᐸᑦ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓂ? 

 

a.  ᖃᑦᓯᓂᒃ ᐊᑐᓂᑦ ᐃᖅᑲᓇᔭᖅᑎᑦᑎᔪᑦ 

ᑎᒥᐅᔪᑦ ᐊᑭᓕᖅᓱᐃᕙᑦ ᐃᒡᓗᓄᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᖏᑦᑐᓄᑦ? 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᒪᓕᒐᓕᐅᖅᑎ ᐊᐱᕆᔪᖅ ᑎᑎᖅᑲᖏᑦ 

ᐅᖃᓕᒫᖅᑕᒥᓂᖅᑎᑐᑦ ᑕᕝᕗᖓ ᑲᑎᒪᔾᔪᑎᒥᓂᕐᓄᑦ 

ᓂᐅᖅᑐᑕᐅᒍᓐᓇᕐᒪᖔᑕ. ᐊᖏᖅᑭᓰ? 

 

ᐃᓚᖓᑦ ᒪᓕᒐᓕᐅᖅᑎ: ᐋᒡᒐ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᑕᐅᓯᕐᒥᒃ 

ᐋᒡᒑᖅᑐᒥᒃ ᑐᓴᕋᑖᕋᒪ. ᑖᓐᓇ ᑎᑎᖅᑲᒃᑯᑦ ᐊᐱᖅᑯᑎ 

ᐃᓕᔭᐅᓂᐊᓕᖅᑯᖅ ᑲᑎᒪᔾᔪᑎᒥᓂᕐᓄᑦ 

ᐅᖃᓕᒫᖅᑕᒥᓂᖅᑎᑐᑦ. ᑎᑎᖅᑲᒃᑯᑦ ᐊᐱᖅᑯᑏᑦ, 

ᒥᔅᑕ ᓚᐃᑦᓯᑑᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 073 - 5(2): 

ᐊᐅᓚᑕᐅᓂᖏᑦ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᐃᑦ 2020-ᒥ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᖅ ᑎᑎᖅᑲᖅᑎᒍᑦ ᐊᐱᖅᑯᑎᒐ, 

ᒥᓂᔅᑕᕆᔭᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

ᑖᓐᓇ ᐊᐅᓚᑕᐅᓂᖏᓐᓂᒃ ᐱᔾᔪᑎᖃᖅᑐᖅ 

ᖁᓪᓕᒃᑯᑦ ᐃᖅᑲᓇᐃᔭᖅᑎᖏᑕ ᐃᓪᓗᖏᓐᓂᒃ. 

ᐃᓄᐃᑦ ᑕᐃᒪ ᐃᖅᑲᓇᐃᔭᖅᑎᓕᕆᔨᖏᓐᓂᒃ 

ᖁᓪᓕᒃᑯᑦ ᐃᓄᑦᑕᖃᓐᖏᓗᐊᖅᓯᒪᒻᒪᑦ ᐊᒻᒪ 

ᓇᓗᓇᐃᖅᓯᓯᒪᓪᓗᑎᒃ ᐃᓄᐃᒡᒎᖅ ᐱᖃᑕᐅᓂᖏᑦ 

27-ᐳᓴᓐᒦᑦᑐᒥᓃᑦ ᐊᑦᑎᓂᖅᓴᒻᒪᕆᐅᒋᓪᓗᑎᒃ 

ᐃᓄᓐᓂᒃ ᐃᖅᑲᓇᐃᔭᖅᑎᖁᑎᖏᓐᓂᒃ 51-

ᐳᓴᓐᒦᓚᐅᕐᖓᑕᓕ ᑕᐃᔅᓱᒪᓂ.  

 

ᐅᖃᖅᑏ, ᐅᑉᐱᕈᓱᐃᓐᓇᕋᓱᑉᐳᖓ 

ᓂᕆᐅᖏᓐᓇᖅᑐᖓᓗ ᐱᐅᓂᖅᓴᓂᒃ ᓈᓴᐅᑎᓂᒃ 

ᑕᑯᓂᐊᖅᑐᒋᓪᓗᖓ ᑭᐅᔾᔪᑎᖏᓐᓂᒃ. 

ᐊᐱᖅᑯᑎᒃᑲᐅᑯᐊ ᐃᓗᓕᖅᑐᔪᐊᓘᒻᒥᒻᒪᑕ 

ᐃᓕᔭᐅᖁᔭᕋᓗᐊᒃᑲ ᑲᑎᒪᔾᔪᑎᒥᓂᕐᓄᑦ 

ᐅᖃᓕᒫᖅᑕᒥᓂᖅᑎᑐᑦ.  

 

ᐱᔾᔪᑎ:  

 

ᑕᐃᒫᒃ ᐅᖃᖃᑦᑕᖅᓯᒪᒐᒪ ᐃᓱᒫᓘᑎᖃᕋᒪ ᐃᓄᐃᑦ 

ᐃᓚᐅᑎᑕᐅᓐᖏᓗᐊᕐᓂᖏᓐᓂᑦ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓᑕ 

ᐃᖅᑲᓇᐃᔭᖅᑎᖏᓄᑦ ᐃᓪᓗᖃᖅᑎᑦᑎᓂᕐᒧᑦ 

ᐱᓕᕆᓂᕆᔭᖓᓂᒃ. ᖁᓅᒻᒥᓚᐅᖅᑐᖓ ᑭᐅᔭᐅᒻᒪᑦ 

ᑎᑎᖅᑲᖅᑎᒍᑦ ᐊᐱᖅᑯᑎᒐ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓᓂ 

ᐃᖅᑲᓇᐃᔭᖅᑎᓂᒃ ᐃᓪᓗᖃᖅᑎᑦᑎᓂᖓ 27%-

ᖑᓕᕐᒪᑦ, ᑖᓐᓇᓗ ᐊᑦᑎᓂᖅᓴᒻᒪᕆᐅᓪᓗᓂ 

ᖃᑦᑎᐅᓂᖏᓐᓂᑦ ᐃᓄᐃᑦ ᐃᖅᑲᓇᐃᔭᖅᑐᑦ 51%-

ᒦᓚᐅᕐᒪᑕ ᑕᐃᒃᓱᒪᓂᑦᓴᐃᓐᓇᖅ. ᑖᒃᑯᐊ ᓈᓴᐅᑏᑦ 

ᐱᐅᓯᕚᓪᓕᖁᓇᖅᑑᒐᓗᐊᑦ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓ ᑭᐅᓕᕐᒥᑉᐹᖓ 

ᑭᖑᓪᓕᕐᒥ. 

 

1.  ᑕᐃᑲᓂ ᒫᑦᓯ 31, 2020-ᒥ, ᐊᕕᑦᑐᖅᓯᒪᓗᒋᑦ 

ᓄᓇᓕᖏᑎᒍᑦ ᐊᒻᒪᓗ ᖃᓄᑎᒋ 

ᐊᖏᔫᓂᖏᑎᒍᑦ ᐃᓪᓗᐃᑦ (ᐃᓄᑐᐊᖅᓯᐅᑎ, 

ᒪᕐᓐᓂᒃ ᖃᕆᐊᓕᒃ, ᐱᖓᓱᓂᑦ ᖃᕆᐊᓕᒃ, 

ᐊᒻᒪᓗ ᑎᓴᒪᓂᑦ ᐅᖓᑖᓄᓪᓘᓐᓃᑦ ᖃᕆᐊᓖᑦ), 

ᖃᑦᓯᑦ ᐃᖅᑲᓇᐃᔭᖅᑎᓄᒃ ᐃᓪᓗᐃᑦ 

ᐋᖅᑭᐅᒪᐃᓐᓇᖅᑎᑕᐅᓚᐅᖅᐸᑦ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓᓄᑦ? 

 

2.  ᖃᑦᓯᑦ ᑖᒃᑯᓇᓂ ᐃᓪᓗᓂ ᐅᖃᐅᓯᐅᔪᓂ 

ᐊᐱᖅᑯᑎ 1-ᒥ ᓴᓂᖅᕙᖅᑕᐅᓯᒪᕙᑦ 

ᑎᑭᖃᖅᑕᓲᓄᑦ ᐃᖅᑲᓇᐃᔭᖅᑎᓄᑦ? 

3.  ᑕᐃᑲᓂ ᒫᑦᓯ 31, 2020-ᒥ, ᐊᕕᑦᑐᖅᓯᒪᓗᒋᑦ 

ᓄᓇᓕᖏᑎᒍᑦ ᐊᒻᒪᓗ ᖃᓄᑎᒋ 

ᐊᖏᔫᓂᖏᑎᒍᑦ ᐃᓪᓗᐃᑦ (ᐃᓄᑐᐊᖅᓯᐅᑎ, 

ᒪᕐᓐᓂᒃ ᖃᕆᐊᓕᒃ, ᐱᖓᓱᓂᑦ ᖃᕆᐊᓕᒃ, 

ᐊᒻᒪᓗ ᑎᓴᒪᓂᑦ ᐅᖓᑖᓄᓪᓘᓐᓃᑦ ᖃᕆᐊᓖᑦ), 

ᖃᑦᓯᑦ ᐃᖅᑲᓇᐃᔭᖅᑎᓄᒃ ᐃᓪᓗᐃᑦ 

ᐋᖅᑭᐅᒪᐃᓐᓇᖅᑎᑕᐅᓚᐅᖅᐸᑦ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓᓄᑦ 

ᐃᓐᓄᑦᑕᐅᓯᒪᓐᓂᓐᖏᓚᑦ? 

 

4.  ᑕᐃᑲᓂ ᒫᑦᓯ 31, 2020-ᒥ, ᐊᕕᑦᑐᖅᓯᒪᓗᒋᑦ 

ᓄᓇᓕᖏᑎᒍᑦ ᐊᒻᒪᓗ ᖃᓄᑎᒋ 

ᐊᖏᔫᓂᖏᑎᒍᑦ ᐃᓪᓗᐃᑦ (ᐃᓄᑐᐊᖅᓯᐅᑎ, 

ᒪᕐᓐᓂᒃ ᖃᕆᐊᓕᒃ, ᐱᖓᓱᓂᑦ ᖃᕆᐊᓕᒃ, 

ᐊᒻᒪᓗ ᑎᓴᒪᓂᑦ ᐅᖓᑖᓄᓪᓘᓐᓃᑦ ᖃᕆᐊᓖᑦ), 

ᖃᑦᓯᑦ ᐃᖅᑲᓇᐃᔭᖅᑎᓄᒃ ᐃᓪᓗᐃᑦ 

ᐋᖅᑭᐅᒪᐃᓐᓇᖅᑎᑕᐅᓚᐅᖅᐸᑦ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓᓄᑦ 

ᐃᓐᓄᑦᑕᐅᓯᒪᓐᓂᖅᑲᑦ? 

 

5.  ᑕᐃᑲᓂ ᒫᑦᓯ 31, 2020-ᒥ, ᐊᕕᑦᑐᖅᓯᒪᓗᒋᑦ 

ᓄᓇᓕᖏᑎᒍᑦ, ᐊᒻᒪᓗ ᐃᖅᑲᓇᐃᔮᖏᑕ 

ᐃᓂᖏᑎᒍᑦ (ᓯᕗᓕᖅᑎ, ᖁᑦᑎᓛᑦ 

ᐊᐅᓚᑦᑎᔩᑦ, ᕿᑎᐊᓃᑦᑐᑦ ᐊᐅᓚᑦᑎᔩᑦ, 

ᖃᐅᔨᒪᔨᑕᐃᑦ, ᖃᐅᔨᒪᔨᑕᐸᓗᐃᑦ, ᐊᓪᓚᕕᒻᒥ 

ᐃᑲᔪᖅᑏᑦ), ᖃᑦᓯᑦ ᐃᖅᑲᓇᐃᔭᖅᑎᓄᒃ 

ᐃᓪᓗᐃᑦ ᐊᑐᖅᑐᐊᖅᑕᐅᑎᑕᐅᓐᓂᖅᑲᑦ 

ᐃᖅᑲᓇᐃᔭᖅᑎᓄᑦ ᓄᓇᕗᒻᒥ ᐃᓄᖑᔪᓄᑦ? 

 

6.  ᑕᐃᑲᓂ ᒫᑦᓯ 31, 2020-ᒥ, ᐊᕕᑦᑐᖅᓯᒪᓗᒋᑦ 

ᓄᓇᓕᖏᑎᒍᑦ, ᐊᒻᒪᓗ ᐃᖅᑲᓇᐃᔮᖏᑕ 

ᐃᓂᖏᑎᒍᑦ (ᓯᕗᓕᖅᑎ, ᖁᑦᑎᓛᑦ 

ᐊᐅᓚᑦᑎᔩᑦ, ᕿᑎᐊᓃᑦᑐᑦ ᐊᐅᓚᑦᑎᔩᑦ, 

ᖃᐅᔨᒪᔨᑕᐃᑦ, ᖃᐅᔨᒪᔨᑕᐸᓗᐃᑦ, ᐊᓪᓚᕕᒻᒥ 

ᐃᑲᔪᖅᑏᑦ), ᖃᑦᓯᑦ ᐃᖅᑲᓇᐃᔭᖅᑎᓄᒃ 

ᐃᓪᓗᐃᑦ ᐊᑐᖅᑐᐊᖅᑕᐅᑎᑕᐅᓐᓂᖅᑲᑦ 

ᐃᖅᑲᓇᐃᔭᖅᑎᓄᑦ ᓄᓇᕗᒻᒥ 

ᐃᓄᖑᓐᖏᑦᑐᓄᑦ? 

 

7.  ᑕᐃᑲᓂ ᒫᑦᓯ 31, 2020-ᒥ, ᐊᕕᑦᑐᖅᓯᒪᓗᒋᑦ 

ᓄᓇᓕᖏᑎᒍᑦ ᐊᒻᒪᓗ ᖃᓄᑎᒋ 

ᐊᖏᔫᓂᖏᑎᒍᑦ ᐃᓪᓗᐃᑦ (ᐃᓄᑐᐊᖅᓯᐅᑎ, 

ᒪᕐᓐᓂᒃ ᖃᕆᐊᓕᒃ, ᐱᖓᓱᓂᑦ ᖃᕆᐊᓕᒃ, 

ᐊᒻᒪᓗ ᑎᓴᒪᓂᑦ ᐅᖓᑖᓄᓪᓘᓐᓃᑦ ᖃᕆᐊᓖᑦ), 

ᖃᑦᓯᑦ ᐃᖅᑲᓇᐃᔭᖅᑎᓄᒃ ᐃᓪᓗᐃᑦ 

ᐅᖃᐅᓯᐅᔪᑦ ᐊᐱᖅᑯᑎ 1-ᒥ 

ᓇᒻᒥᓂᕆᔭᐅᓐᖏᖅᑕᑦ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓᓄᑦ? 

8.  ᑕᐃᑲᓂ ᒫᑦᓯ 31, 2020-ᒥ, ᐊᕕᑦᑐᖅᓯᒪᓗᒋᑦ 

ᓄᓇᓕᖏᑎᒍᑦ ᐊᒻᒪᓗ ᖃᓄᑎᒋ 

ᐊᖏᔫᓂᖏᑎᒍᑦ ᐃᓪᓗᐃᑦ (ᐃᓄᑐᐊᖅᓯᐅᑎ, 

ᒪᕐᓐᓂᒃ ᖃᕆᐊᓕᒃ, ᐱᖓᓱᓂᑦ ᖃᕆᐊᓕᒃ, 

ᐊᒻᒪᓗ ᑎᓴᒪᓂᑦ ᐅᖓᑖᓄᓪᓘᓐᓃᑦ ᖃᕆᐊᓖᑦ), 

ᖃᑦᓯᑦ ᐃᖅᑲᓇᐃᔭᖅᑎᓄᒃ ᐃᓪᓗᐃᑦ 

ᐅᖃᐅᓯᐅᔪᑦ ᐊᐱᖅᑯᑎ 1-ᒥ 

ᐊᑐᖅᑐᐊᑕᐅᓐᓂᖅᑲᑦ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓᓄᑦ? 

 

9.  ᑕᐃᑲᓂ ᒫᑦᓯ 31, 2020-ᒥ, ᖃᑦᑎᐅᓂᖏᑦ 

ᐃᓪᓗᐃᑦ ᐊᒡᒍᕐᓗᒋᑦ ᐊᑕᐅᓯᖅ ᖃᑦᑎᖅ 

ᑖᓚᐅᓐᓂᖅᑲ ᐃᖅᑲᓇᐃᔭᑦᑎᓄᑦ ᐃᓪᓗᒧᑦ 

ᐃᑲᔫᓯᐊᑦ ᑐᓂᔭᐅᖃᑦᑕᖅᑐᑦ 

ᐃᖅᑲᓇᐃᔭᖅᑎᓄᑦ ᐊᑐᖅᑐᐊᖅᑐᓄᑦ 

ᐃᖅᑲᓇᐃᔭᖅᑏᑦ ᐃᓪᓗᖏᓐᓂᑦ? 

 

10. ᑕᐃᑲᓂ ᒫᑦᓯ 31, 2020-ᒥ, ᐊᕕᑦᑐᖅᓯᒪᓗᒋᑦ 

ᓄᓇᓕᖏᑎᒍᑦ, ᖃᑦᓯᑦ ᐃᖅᑲᓇᐃᔭᖅᑏᑦ 

ᐃᓪᓗᒃᓴᒥᑦ ᐅᑕᖅᑭᔪᑦ 

ᑎᑎᕋᖅᑕᐅᖅᓯᒪᓐᓂᖅᑲᑦ? 

 

11. ᑭᐅᔾᔪᑎᒋᓚᐅᖅᓯᒪᔭᖏᓐᓂ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓ 

ᓇᓗᓇᐃᖅᓯᖃᑦᑕᖅᓯᒪᒻᒪᑦ ᐃᖅᑲᓇᐃᔭᖅᑎᓂᒃ 

ᐅᑕᖅᑭᔪᖃᕐᓂᕋᐃᒐᓂ ᐃᓪᓗᒃᓴᒥᑦ. ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓ 

ᑕᑕᑎᕆᐊᓕᓐᓂᑦ ᑐᒃᓯᕋᐅᑎᖁᑎᖃᖅᐹ 

ᐃᖅᑲᓇᐃᔭᖅᑎᓄᑦ ᐃᓚᐅᔪᒪᔪᓄᑦ 

ᐃᓪᓗᖃᖅᑎᑕᐅᔪᓄᑦ? 

 

12. ᑭᐅᔾᔪᑎᒋᓚᐅᖅᓯᒪᔭᖏᓐᓂ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓ 

ᓇᓗᓇᐃᖅᓯᓯᒪᒻᒪᑦ ᐊᑐᖅᑐᐊᖅᑐᓄᑦ 

ᐃᑲᔫᓯᐊᓕᕆᓂᕐᒧᑦ ᐱᓕᕆᓂᖅᑕᖃᓐᖏᒻᒪᖅ 

ᐊᔾᔨᐸᓗᒋᔭᖓᓂᑦ ᐊᑐᐃᓐᓇᐅᑎᑕᐅᕙᑦᑐᒥᒃ 

ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᓂᒃ 

ᐃᓪᓗᖃᖅᑎᑦᑎᓂᕐᒧᑦ ᐊᑐᐊᒐᖓᓂᑦ 

ᖃᐅᔨᒪᒐᓱᐊᕈᑎᐅᔪᒥᒃ ᑕᒪᒃᑯᐊ 

ᑮᓇᐅᔾᔭᓴᓐᖏᓂᖅᓴᐃᑦ ᐃᖅᑲᓇᐃᔭᖅᑏᑦ 

ᐃᓪᓗᒧᑦ ᐊᑭᓖᑎᑕᐅᖃᑦᑕᖁᓪᓗᒋᑦ 

ᐊᑭᓕᕈᓐᓇᖅᑕᖏᓐᓂᒃ, ᓱᒻᒪᖅ ᑕᐃᒪᐃᓕᖓᕙ? 

 

13. ᑭᐅᔾᔪᑎᒋᓚᐅᖅᓯᒪᔭᖏᓐᓂ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓ 

ᓇᓗᓇᐃᖅᓯᓯᒪᒻᒪᑕ ᑖᓐᓇᒎᖅ ᑯᐊᐳᕇᓴᐅᔪᖅ 

ᖃᔪᖏᖅᓴᐃᖃᑦᑕᕐᒪᑦ ᓇᒻᒥᓂᖅ ᐃᓪᓗᑖᕐᓂᕐᒧᑦ 

ᐃᓪᓗᒧᑦ ᐃᑲᔫᓯᐊᖅᑎᑦᑎᕙᑦᑐᑎᒃ 

ᐃᖅᑲᓇᐃᔭᖅᑎᖏᓐᓄᑦ ᐃᖅᑲᓇᐃᔭᖅᑏᑦ 

ᐃᓪᓗᖏᓐᓃᖏᑦᑐᓄᑦ, ᑕᐃᑲᓂᓕ ᒫᑦᓯ 31, 

2020-ᒥ, ᑲᑦᓯᑦ ᐃᖅᑲᓇᐃᔭᖅᑏᑦ 

ᐱᖃᑦᑕᓂᖅᑲᑦ ᑖᒃᓱᒥᖓ ᐃᑲᔫᓯᐊᕐᒥᒃ? 

 

14. ᐃᓗᐊᓂ 2018-2019 ᐊᕐᕌᒍᑕᒫᖅᓯᐅᑎᖏᓐᓂ 

ᐅᓂᒃᑳᓕᐊᒥᓂᖏᓐᓂ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᐅᑉ, ᑎᑎᖅᑲᖅ 

13 - ᐊᓯᖏᑦ ᑮᓇᐅᔭᓕᐊᑦ, 

ᓇᓗᓇᐃᖅᓯᓯᒪᒻᒪᑕ ᐃᖅᑲᓇᐃᔭᖅᑏᑦ 

ᐊᑐᖅᑐᐊᕈᑎᓂᒃ ᐊᑭᓖᓐᓂᕐᒪᑕ $1,481,000-

ᓂᒃ. ᖃᑦᑎᕌᕐᓂᖅᑲ ᑲᑎᓪᓗᒋᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ 

ᐃᓪᓗᖃᖅᑎᑦᑎᓂᕐᒧᑦ ᐱᓕᕆᓂᕆᔭᖓ 2018-

2019 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ? 

 

15. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐅᐃᒍᖓ B – 

ᑲᑎᑎᖅᓯᒪᔪᑦ ᑮᓇᐅᔭᖅᑐᕐᓂᒥᓃᑦ 

ᖃᓄᐃᑦᑑᓂᖏᑎᒎᖓᔪᑦ ᐃᖅᑲᓇᐃᔭᖅᑎᓂᒃ 

ᐃᓪᓗᖃᖅᑎᑦᑎᓂᕐᒧᑦ ᐱᓕᕆᓂᖓᓂ, ᑖᒃᑯᐊ 

ᖁᓪᓕᖅ ᐆᒻᒪᖅᖁᑎᓕᕆᓂᕐᒧᑦ ᑯᐊᐳᕇᓴᓐᖓ 

ᑕᐃᒫᑎᒋ ᐃᓗᓕᖏᓐᓂᑦ 

ᓴᖅᑭᔮᖅᑎᑦᑎᔪᓐᓇᖅᐹ ᑮᓇᐅᔭᖅᑐᕐᓂᖏᓐᓂᑦ 

ᐃᖅᑲᓇᐃᔭᖅᑎᖏᓐᓂᑦ ᐃᓪᓗᖃᖅᑎᑦᑎᓂᕐᒧᑦ 

ᐱᓕᕆᓂᕆᔭᖓᓂ 2018-2019 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ? 

 

16. ᑖᒃᓱᒪ ᑯᐊᐳᕇᓴᐅᑉ ᐃᓪᓗᖃᖅᑎᑦᑎᓂᕐᒧᑦ 

ᐱᓕᕆᓂᖓ ᐱᑕᖃᕆᐊᖃᓪᓚᕆᒻᒪᑦ 

ᐊᐅᓚᔪᓐᓇᓂᐊᖅᐸᑕ, ᐊᒻᒪᓗ ᑖᓐᓇ ᐊᑭᑐᔪᖅ 

ᐱᓕᕆᓂᐅᔪᖅ ᐊᑭᖃᖅᑐᒥᓂᐅᓪᓗᓂ 4%-

ᖓᓂᑦ ᑮᓇᐅᔭᐃᕈᑎᓕᒫᖑᕙᑦᑐᑦ 2017-2018-

ᒥ, ᓱᒻᒪᑦ ᒪᑯᐊ ᑮᓇᐅᔭᖅᑐᕐᓂᒥᓃᑦ ᑕᐃᒪᐃᑦᑐᑦ 

ᓴᖅᑭᔮᖅᑎᑕᐅᓪᖏᓚᑦ ᑮᓇᐅᔭᓕᕆᔾᔪᑎᒃᓯᓐᓂ? 

 

17. ᑕᐃᑲᓂ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ 

ᑯᐊᐳᕇᓴᐅᑉ ᐊᒃᕌᒍᑕᒫᖅ ᑳᓐᑐᕌᒃᓯᓂᒃᒧᑦ 

ᓂᐅᕕᕐᓂᒧᑦ, ᐊᑐᖅᑐᐊᓂᕐᒧᓪᓗ 

ᐱᔾᔪᑎᖃᖅᑐᓂᒃ ᐅᓂᒃᑳᓕᐊᒥᓂᖏᓐᓂ, 

ᐅᐃᒍᖓ 5 ᐊᑐᖅᑐᐊᕈᑏᑦ, ᓇᓗᓇᐃᖅᓯᒻᒪᑕ 

ᐃᓪᓗᒥᒃ ᓇᒻᒥᓂᖃᖅᑎᐅᔪᓂᒃ ᐃᓛᒃᑯᑦ 

ᐱᖁᑎᐅᔪᓄᑦ ᐊᑐᖅᑐᐊᖅᑕᐅᔪᓄᑦ. ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓ 

ᓇᓗᓇᐃᖅᓯᓛᖅᑳ ᑭᒃᑯᓚᑦᑖᓄᑦ 

ᓇᒻᒥᓂᕆᔭᐅᓐᓂᕐᒪᖔᑕ ᐃᓛᒃᑯᑦ 

ᐊᑐᖅᑐᐊᖅᑕᐅᔪᑦ 2018-2019 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, ᐊᒻᒪᓗ 

ᐅᓪᓗᒥᒧᑦ? 

 

18. ᑕᐃᑲᓂ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ 

ᑯᐊᐳᕇᓴᐅᑉ ᐊᒃᕌᒍᑕᒫᖅ ᑳᓐᑐᕌᒃᓯᓂᒃᒧᑦ 

ᓂᐅᕕᕐᓂᒧᑦ, ᐊᑐᖅᑐᐊᓂᕐᒧᓪᓗ 

ᐱᔾᔪᑎᖃᖅᑐᓂᒃ ᐅᓂᒃᑳᓕᐊᒥᓂᖏᓐᓂ, 

ᐅᐃᒍᖓ 5 ᐊᑐᖅᑐᐊᕈᑏᑦ, ᓇᓗᓇᐃᖅᓯᒻᒪᑕ 

ᐃᓪᓗᒥᒃ ᓇᒻᒥᓂᖃᖅᑎᐅᔪᓂᒃ ᐃᓛᒃᑯᑦ 

ᐱᖁᑎᐅᔪᓄᑦ ᐊᑐᖅᑐᐊᖅᑕᐅᔪᓄᑦ. 

ᖃᓄᐃᓕᖓᔪᓂᒃ ᒪᓕᓲᖑᕙᑦ 

ᒪᓕᑦᑕᐅᒋᐊᓕᓐᓂᑦ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓ 

ᐋᖅᑭᒃᓯᓯᒪᕙ ᓇᓗᓇᐃᖅᓯᔾᔪᑎᐅᔪᓂᑦ 

ᓇᒻᒥᓂᖃᖅᑎᓪᓚᕆᐅᔪᓂᒃ ᐃᓛᒃᑯᑦ 

ᐱᖁᑎᐅᔪᓂᒃ ᐊᑐᖅᑐᐊᓲᖏᓐᓂᑦ? 

 

19. ᖁᓪᓕᖅ ᐆᓐᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ 

ᐃᓪᓗᓂᒃ ᐊᑐᖅᑐᐊᖃᑦᑕᖅᐸᑦ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᐅᑉ 

ᐃᖅᑲᓇᐃᔭᖅᑎᖏᓐᓂᑦ? 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᐱᕆᔪᖅ ᑎᑎᖅᑲᖅᑎᒍᑦ ᐊᐱᖅᑯᑎᖓ 

ᐃᓕᔭᐅᖁᓪᓗᓂᐅᒃ ᑲᑎᒪᔾᔪᑎᒥᓂᕐᓄᑦ 

ᐅᖃᓕᒫᖅᑕᒥᓂᖅᑎᑐᑦ. ᐊᖏᖅᑭᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑎᑎᖅᑲᖅᑎᒍᑦ 

ᐊᐱᖅᑯᑎ ᐃᓕᔭᐅᕗᖅ ᐅᖃᓕᒫᖅᑕᒥᓂᖅᑎᑐᑦ. 

ᑎᑎᖅᑲᖅᑎᒍᑦ ᐊᐱᖅᑯᑏᑦ. ᑎᑎᖅᑲᖅᑎᒍᑦ 

ᐊᐱᖅᑯᑏᑦ. ᑭᐅᔾᔪᑏᑦ ᑎᑎᖅᑲᖅᑎᒍᑦ ᐊᐱᖅᑯᑎᓄᑦ. 

ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ.  

(ᑐᓵᔨᑎᒎᕈᓐᓃᖅᑐᖅ)10. ᐊᑎᓕᐅᖅᓯᒪᔪᓂᒃ. 

(ᑐᓵᔨᑎᒍᑦ) 11. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 

ᐊᑎᓕᐅᖅᓯᒪᔪᕕᓂᕐᓂᒃ. 12. (ᑐᓵᔨᑎᒍᑦ) 

ᐅᓂᒃᑳᓕᐊᒥᓂᖏᑦ ᑲᑎᒪᔨᕋᓛᖑᐃᓐᓇᖅᑐᖅ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᔅᓴᐃᑦ ᐱᓪᓗᒋᑦ 

ᐊᓯᖏᓪᓗ ᐱᔭᔅᓴᑦ. ᒪᓕᒐᓕᐅᖅᑎ ᐋᕐᕕᐊ-

ᐅᐊᓐᓇᖓᓄᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

 

 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

44, ᐱᖁᑏᑦ ᖁᔭᓈᖅᑕᐅᓂᖏᓐᓄᑦ ᒪᓕᒐᖅ, 

2019-2020 (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᓂᒃᑲᕈᒪᔪᖓ ᒪᓕᒐᔅᓴᖅ 44, ᐲᔭᐃᔾᔪᑎ 

ᐱᖁᑎᓂᒃ ᐊᑭᓕᔅᓴᓂᓪᓗ 2019-2020, 

ᒥᕐᕈᔭᐅᓯᒪᓕᕐᖓᑕ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᐊᒻᒪᓗ ᒪᓕᒐᔅᓴᖅ ᐊᑐᐃᓐᓇᐅᓕᖅᑐᖅ 

ᐃᓱᒪᒃᓴᖅᓯᐅᕈᑕᐅᒍᓐᓇᓯᓪᓗᓂ ᑲᑎᒪᑐᐃᓐᓇᓂᕐᒥ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᓕᒐᒃᓴᖅ 44, 

ᑕᕝᕗᖓ ᓇᓗᓇᐃᕈᑕᐅᓯᒪᔪᒧᑦ ᓇᒡᒐᔾᔭᒧᑦ 

ᐃᓕᓂᐊᖅᑐᖅ ᓰᑏᕝᕙ 28.  

 

(ᑐᓵᔨᑎᒍᑦ) ᐅᓂᒃᑳᓕᐊᒥᓃᑦ 

ᑲᑎᒪᔨᕋᓛᖑᐃᓐᓇᖅᑐᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ, ᒪᓕᒐᓕᐅᖅᑎᖓ 

ᐊᕐᕕᐊᑦ-ᐅᐊᓐᓇᖓᓄ ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 027 - 5(2): ᒪᓕᒐᒃᓴᖅ 

48, ᐊᑭᓕᒃᓴᐃᑦ ᖁᔭᓈᖅᑕᐅᓂᖏᓐᓄᑦ 

ᒪᓕᒐᖅ, 2020-2021 (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᕈᐊᖅᐳᖓ ᑖᓐᓇ 

ᒪᓕᒐᒃᓴᖅ 48, ᐊᑮᑦᑐᑦ ᐃᓱᒪᒋᔭᐅᒍᓐᓃᕋᔭᕐᓂᖏᑦᑕ 

ᒥᒃᓵᓄᑦ ᑐᕌᖓᔪᖅ 2020-2021. 

ᖃᐅᔨᓴᖅᑕᐅᓯᒫᓂᖕᒪᑦ ᑲᑎᒪᔨᕋᓛᖑᐃᓐᓇᖅᑐᓄᑦ 

ᒪᓕᒐᒃᓴᓕᕆᓂᐅᑉ ᒥᒃᓵᓄᑦ ᐊᒻᒪᓗ ᑖᓐᓇ ᒪᓕᒐᒃᓴᖅ 

ᐊᑐᐃᓐᓇᐅᓕᖅᖢᓂ ᑕᕝᕙᓂ ᑲᑎᒪᔨᑐᐃᓐᓇᐃᑦ 

ᑲᑎᒪᔨᐊᓛᖏᓐᓄᑦ ᐱᓕᕆᐊᕆᔭᐅᓪᓘᓪᓗᐊᓕᖅᖢᓂ. 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᓕᒐᒃᓴᖅ 48, 

ᐃᓕᔭᐅᓂᐊᓕᕐᒥᔪᖅ ᑕᕝᕗᖓ ᐱᔭᒃᓴᐅᓂᐊᖅᑎᓪᓗᒍ 

ᓇᒡᒐᔾᔭᒥ, ᓰᑏᕝᕙ 28-ᖑᓕᖅᐸᑦ. 

 

ᐅᓂᒃᑳᒃᓴᐃᑦ ᑖᒃᑯᓂᖓ ᑲᑎᒪᔨᕋᓛᓂᑦ 

ᒪᓕᒐᒃᓴᓄᓪᓗ ᐊᓯᖏᓐᓄᓪᓗ, ᐊᕐᕕᐊᑦ-

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ ᒪᓕᒐᓕᐅᖅᑎ, 

ᒪᓕᒐᓕᐅᖅᑎ ᒪᐃᓐ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 028 - 5(2): ᒪᓕᒐᒃᓴᖅ 

50, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖓᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᓂᒃᑳᕈᒪᔪᖓ ᒪᓕᒐᒃᓴᖅ 50, ᐋᖅᑭᒋᐊᕆᔾᔪᑎᔪᖅ 

ᐃᒥᐊᓗᓕᕆᓂᕐᒧᑦ ᒪᓕᒐᕐᒧᑦ. ᕿᒥᕐᕈᔭᐅᓯᒪᓕᕐᖓ 

ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ ᐊᒻᒪ 

ᐊᑐᐃᓐᓇᓕᖅᑐᓂ ᐃᓱᒪᔅᓴᖅᓯᐅᕈᑎᒋᔭᐅᒍᓐᓇᖅᑐᓂ 

ᑲᑎᒪᑐᐃᓐᓇᖅᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᔅᓴᖅ 50, 

ᐃᓕᔭᐅᓂᐊᓕᖅᑯᖅ ᑲᑎᒪᔾᔪᑎᔅᓴᓄᑦ ᓇᒡᒐᔾᔭᒧᑦ, 

ᓰᑏᕝᕙ 28-ᒧᑦ.  

 

ᐅᓂᒃᑳᓕᐊᒥᓂᖏᑦ ᑲᑎᒪᔨᕋᓛᖑᐃᓐᓇᖅᑐᐃᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᔅᓴᐃᑦ ᐊᓯᖏᓪᓗ. 

(ᑐᓵᔨᑎᒎᕈᓐᓃᖅᑐᖅ) ᐊᑎᖁᑎᖃᕈᓐᓃᕋᒪ. 13. 

(ᑐᓵᔨᑎᒍᑦ) ᑎᑎᖅᑲᓂᒃ ᓴᖅᑮᓂᖅ. ᒥᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 291 - 5(2): ᑎᑎᖅᑲᑦ 

ᑭᓕᐊᑉ ᒪᓕᒐᖓ ᐱᔾᔪᑎᒋᓪᓗᒍ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᖃᐅᔨᒪᒐᕕᑦ ᐊᔭᐅᕆᔾᔪᑎᖃᖅᓯᒪᓕᕋᒪ 

ᓴᖅᑭᖅᑕᐅᖁᓪᓗᒍ ᑭᓕᐊ ᒪᓕᒐᖓᑦ ᓄᓇᕘᒧᑦ. 

ᑖᓐᓇ ᐱᒋᐊᖅᑎᑕᐅᑉᐸᑦ 

ᐃᑲᔪᕐᓂᖃᓪᓚᕆᑦᑐᐊᓘᒐᔭᕐᖓᑦ ᓴᐳᔾᔨᓂᕐᒥᒃ, 

ᑕᒪᒃᑯᓄᖓ ᐋᓐᓂᖅᑕᐅᔭᕆᐊᑭᑉᐸᑦᑐᓄᑦ ᐊᖏᕐᕋᒥ 

ᐋᓐᓂᖅᑕᐅᖃᑦᑕᕈᓐᓇᖅᑐᓄᑦ 

ᖁᓄᔪᕐᓂᐊᖅᑕᐅᒍᓐᓇᖅᑐᓄᓪᓗ ᓱᕈᓯᐅᓪᓗᑎᒃ.  

 

ᖁᕕᐊᓱᓪᓚᕆᑉᐳᖓ ᒪᓕᒐᓕᐅᕐᕕᒻᒧᑦ ᓴᖅᑮᒍᓐᓇᕋᒪ 

ᑎᑎᕋᖃᑦᑕᐅᑎᖃᑦᑕᖅᓯᒪᔭᑦᑎᓐᓂ-ᔭᓐᓂᒃ. 

ᒐᕙᒪᑐᖃᒃᑯᑦ ᒪᓕᒐᓕᐅᖅᑎᖏᓐᓂᒃ ᐱᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᓂᒃ 

ᓴᖅᑮᓂᖅ. 14. ᖃᐃᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᑕᖃᕐᓂᐊᕐᒪᑦ. ᐊᕐᕕᐊᑦ 

ᒪᓕᒐᓕᐅᖅᑎᖓ ᐊᒻᒪ ᑎᑭᕋᕐᔪᐊᕐᒧᑦ. ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 084 - 5(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᖃᐅᔨᒃᑲᐃᕗᖓ ᓇᒡᒐᔾᔭᐅᒥ ᓰᑏᕝᕙ 28-ᖑᓕᖅᑲᑦ 

2020, ᐆᒥᖓ ᐱᒋᐊᖅᑎᑦᑎᓛᕋ:  

 

ᒫᓐᓇ ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᑲᖏᖅᓯᓂᐅᑉ ᓂᒋᕐᒧᑦ ᒪᓕᒐᓕᐅᖅᑎᖓᓐᓄᑦ 

ᒪᓕᒐᐃᑦ 3, ᒪᓕᓪᓗᒍ ᐅᓇ ᐃᒃᓯᕚᕐᓇᖓ 

ᐃᓱᓕᑉᐸᑦ ᓄᖅᑲᖓᓂᐊᕐᖓᑕ ᐋᑦᑑᕝᕙ 21-

ᕈᕋᓱᐊᕐᓂᖓᓂᒃ 2020.  

 

ᓈᒻᒪᓈᓕᖅᑲᑦ ᒪᓕᒐᓕᐅᖅᑎᓕᒫᓄᑦ ᑖᓐᓇ ᐅᓪᓗᒥ 

ᐊᖏᖅᑕᐅᒐᓱᓐᓂᐊᖅᑐᖓ ᐱᓕᕆᐊᕆᒍᒪᓪᓗᒍ 

ᐱᖁᔨᕗᖔᕈᑎᒐ ᐅᓪᓗᒥ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᑕᖃᕐᓂᐊᕐᒪᑦ. ᐃᖃᓗᐃᑦ-ᒪᓂᕋᔭᒻᒧᑦ 

ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ.  

 

ᐱᒋᐊᖅᑎᑕᖅ 085 - 5(2): ᐃᓕᓐᓂᐊᖅᑎᓄᑦ 

ᐃᑲᔫᑎᑦ ᓄᕙᕐᔪᐊᕐᓇᖅ-19 ᑕᕝᕙᐅᑎᓪᓗᒍ - 

ᖃᐅᔨᒃᑲᐃᒍᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᓇᒡᒐᔾᔭᐅᖑᓕᖅᑲᑦ ᓯᑎᑉᐸ 28, 

2020 ᐆᒥᖓ ᐱᒋᐊᖅᑎᑦᑎᓕᒫᕋᒪ:  

 

ᒫᓐᓇ ᑕᐃᒪ ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᐅᐊᓐᓇᖓᓄᑦ 

ᑎᑭᕋᕐᔪᐊᒧᓪᓗ ᑖᓐᓇ ᓄᓇᕗᑦ ᒐᕙᒪᖓ 

ᖃᐅᔨᓴᖁᓪᓗᒍ ᓇᓖᕌᒐᔅᓴᓂᒃ ᑲᑐᔾᔨᖃᑎᖃᕐᓗᓂ 

ᑎᒥᐅᔪᓂᒃ ᓄᓇᕗᑦ ᑐᓐᖓᕕᒃᑯᓂᓪᓗ 

ᐊᑑᑎᖃᕈᓐᓇᖅᑐᓂᒃ ᐃᖅᑲᓇᐃᔮᔅᓴᓂᒃ 

ᐱᓕᒻᒪᒃᓴᐃᒍᑎᔅᓴᓂᓪᓗ ᓴᖅᑮᓗᑎᒃ 

ᐃᓕᓐᓂᐊᖅᑐᓂᒃ ᖁᑦᑎᓂᖅᓴᒥ ᐊᒻᒪᑦᑕᐅᖅ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑐᓂᒃ 

ᐊᒃᑐᖅᑕᐅᓯᒪᔪᓄᑦ ᓄᕙᓐᓇᕐᔪᐊᖅ 

ᓯᐊᒻᒪᒃᓯᒪᓂᖓᓄᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᑕᖃᕐᓂᐊᕐᒪᑦ. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᑦ. ᐱᖁᔨᕗᖔᕈᑏᑦ. 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐊᖏᖅᑕᐅᓂᐊᕐᒪᖔᕐᒪ 

ᓇᓗᒐᓗᐊᖅᑐᖓ ᑭᓯᐊᓂ ᒫᓐᓇ ᐊᐱᕆᕗᖓ 

ᐱᖁᔨᕗᖔᕈᑎᒐ ᐅᑉᓗᒥ ᐱᓕᕆᐊᕆᒍᐊᖅᑐᒍ. ᒪ’ᓇ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᔪᖅ ᒪᓕᒐᓕᐅᖅᑎᓕᒫᓄᑦ 

ᐊᖏᖅᑕᐅᒍᓐᓇᕐᒪᖔᒥᓂᒃ ᐅᓪᓗᒥ 

ᐱᖁᔨᕗᖔᕈᑎᖓ ᐱᓕᕆᐊᖑᓂᐊᕐᖓᑦ. 

ᐋᒡᒑᖅᑕᐅᕚ? ᒥᔅᑕ ᒪᐃᓐ.  

 

ᐱᒋᐊᖅᑎᑕᖅ 084 - 5(2): ᓄᖅᑲᖓᑯᑖᕐᓂᖅ 

(ᒪᐃᓐ)  

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᑲᑎᒪᔨᐅᖃᑎᒃᑲ 

ᓂᐸᐃᑦᑐᓗᒃᑖᖑᒐᑉᑎ.  

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᑲᖏᖅᖠᓂᕐᒧᑦ 

ᓂᒋᐊᓄᑦ, ᑖᒃᑯᐊ ᒪᓕᓪᓗᒋᑦ ᒪᓕᒐ 3, ᐅᓇ 

ᒪᓕᒐᓕᐅᕐᕕᒃ ᐱᔭᕇᖅᑲᑦ ᓄᖅᑲᖓᓂᐊᕐᖓᑦ 

ᐊᒃᑐᕝᕙ 21, 2020-ᖑᕋᓱᐊᕐᓂᖓᓂ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑎ 

ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. 

ᓅᑦᑎᒋᐊᕈᑎ ᑲᔪᓯᕗᖅ.  

 

ᓅᑦᑎᒋᐊᕈᑎᓄᑦ. ᑲᔪᓯᓗᑕ. 17. (ᑐᓵᔨᑎᒍᑦ) 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

(ᑐᓵᔨᒃᑰᖏᑦᑐᖅ) 18. (ᑐᓵᔨᑎᒍᑦ) ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. (ᑐᓵᔨᒃᑰᖏᑦᑐᖅ)  

19. (ᑐᓵᔨᑎᒍᑦ) ᐃᓱᒪᔅᓴᖅᓯᐅᕈᑎᖃᖅᑐᑦ 

ᑲᑎᒪᑐᐃᓐᓇᓂᕐᒥᒃ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᒪᓕᒐᒃᓴᖅ 45, 46, ᐊᒻᒪ 47 ᐊᒻᒪᓗ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓯᒪᔪᑦ ᑎᑎᖅᑲᑦ 65-

5(2). ᒥᔅᑕ ᕋᒻᐴᑦ ᐃᒃᓯᕙᐅᑕᐅᓗᓂ.  

 

ᐊᒻᒪ ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 

ᓄᖅᑲᖓᑲᐃᓐᓇᓂᐊᖅᑯᒍᑦ 10 ᒥᓂᔅᓯᒥᒃ. 

ᐃᖅᑲᐃᑎᓪᓗᓯᑦᑕᐅᖅ 10 ᒥᓂᔅᓯᒥᒃ ᒪᓕᒐᓕᐅᕐᕕᐅᑉ 

ᐋᖅᑭᒋᐊᖅᑕᐅᑐᐃᓐᓇᓂᐊᕐᖓᑦ 

ᑲᑎᒪᑐᐃᓐᓇᕕᔅᓴᕈᕐᓗᓂ. ᖁᔭᓐᓇᒦᒃ.  

 

ᐃᖅᓱᖅᑎ.  

 

>>ᓄᖅᑲᖓᑲᐃᓐᓇᖅᑐᑦ 16:03ᒧᐊᖅᑎᓪᓗᒍ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:16ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑏᑦ. ᑲᑎᒪᓂᖅᐳᑦ ᐱᒋᐊᖁᓕᕐᒥᒐᒃᑯ. 

ᑲᑎᒪᑐᐃᓐᓇᕐᓂᖅ ᐅᑯᐊ ᑲᒪᒋᔭᕆᐊᖃᕋᑦᑎᒍᑦ. 

ᒪᓕᒐᒃᓴᖅ 45, 46, 47, ᐊᒻᒪᓗ ᓴᖅᑭᑕᐅᓯᒪᔪᑦ 

ᑎᑎᖅᑲᖅ 65 - 5(2). ᖃᓄᐃᓕᐅᕈᒪᕙᑦ ᑲᑎᒪᔩᑦ? 

ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑲᒪᒋᔪᒪᔪᑦ ᓈᓴᐅᑎᖏᑎᒍᑦ 

ᕿᒥᕐᕈᓂᖅ ᒪᓕᒐᒃᓴᖅ 47, 

ᑎᑎᕋᖅᑕᐅᒃᑲᓐᓂᖅᓯᒪᓕᖅᑎᓪᓗᒍ ᐊᒻᒪᓗ 

ᐱᒋᐊᕐᓗᒍ ᕿᒥᕐᕈᓂᖅ ᒪᕐᕈᒃᑲᓐᓃᒃ 

ᑮᓇᐅᔭᖅᑐᕈᑎᒃᓴᒃᑲᓐᓂᕐᓄᑦ ᒪᓕᒐᒃᓴᐃᑦ. ᐱᒋᐊᕐᓗᒍ 

ᒪᓕᒐᒃᓴᖅ 45 ᑭᖑᓪᓕᖓᒍᑦ ᒪᓕᒐᒃᓴᖅ 46. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐋᖁᐊᖅ. ᐊᖏᖃᑎᒌᒃᐱᑖ ᑖᓐᓇ ᒪᓕᒐᒃᓴᖅ 47 

ᑎᑎᕋᖅᑕᐅᒃᑲᓐᓂᖅᑎᓪᓗᒍ ᕿᒥᕐᕈᓗᒍ ᒪᓕᒐᒃᓴᖅ 

45? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 47 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 1, 2020-2021 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ ᐃᖅᑲᓇᐃᔭᖅᑎᖃᖅᐲᑦ ᑕᕝᕙᓂ 

ᓵᔅᓯᓐᓃᖃᑎᒋᔪᒪᔭᕐᓂᒃ? ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐱᔪᒪᔪᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᓵᔅᓯᓐᓅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᑭᒃᑰᖕᒪᖔᑕ 

ᐅᖃᐅᓯᕆᔪᓐᓇᕈᕕᒋᑦ. ᖁᔭᓐᓇᒦᒃ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕ ᑐᖓᓕᖓᑦ 

ᔨᐊᑉ ᓴᐅᓐ ᑮᓇᐅᔭᓕᕆᔨᒃᑯᓐᓄᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᕉᕕ ᕗᕋᐅᓐ, 

ᒪᓕᒐᓕᕆᓂᕐᒧᑦ ᓯᑏᕙᓐ ᒪᓐᓯᐅᓪ, ᐊᒻᒪᓗ 

ᐊᖓᔪᖅᑲᐅᑎᒃᑯᕕᖕᓄᑦ ᑯᕋᐃᒡ ᕚᕝᔅᑖᒃ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᑐᓐᖓᓱᒋᑦᑎ. ᒪᓕᒐᓕᐅᖅᑎ ᑕᕝᕗᖓ 

ᒪᓕᒐᒃᓴᖅ 47-ᒨᖁᓪᓗᒋᑦ ᒪᓕᒐᒃᓴᒃᑯᕕᔅᓯᓐᓂ.  

 

ᖁᔭᓐᓇᒦᒃ. ᒪᓕᒐᒃᓴᖅ 47-ᒦᑦᑐᒍᑦ 

ᑎᑎᕋᒃᑲᓐᓂᖅᓯᒪᔪᑦ ᑮᓇᐅᔭᖅᑐᕈᑎᒃᓴᒃᑲᓐᓃᑦ 

ᐊᑭᑐᔪᓄᑦ ᒪᓕᒐᖅ ᓈᓴᐅᑎᖓ 1, 2020-2021. 

ᓈᓴᐅᑎᖓ 1, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

2. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

3. ᐅᐃᒍᐊᓅᕐᓗᓯ ᒪᒃᐱᒐᖅ 3-ᒥ. ᐅᐃᒍᐊ. 

ᑮᓇᐅᔭᖃᕐᕕᖓᓂ 2 ᐊᑭᑐᔪᓄᑦ ᑲᑎᓐᓂᖓ 

ᑮᓇᐅᔭᖅᑐᕈᑎᒃᓴᐃᑦ, $146,026,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

3. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

4. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

5. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

6. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

7. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

8. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐸᑦ ᒪᓕᒐᓕᐅᖅᑏᑦ ᐊᖏᖅᐹᑦ ᑕᐃᒫᒃ 

ᑎᑎᒃᑲᓐᓂᖅᓯᒪᓕᖅᑎᓪᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᐸᑦ ᑖᓐᓇ ᒪᓕᒐᒃᓴᖅ 47 

ᑲᑎᒪᔾᔪᑎᒃᓴᓃᖁᓪᓗᒍ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᓂᐊᖅᐳᒍᑦ ᒪᓕᒐᒃᓴᖅ 45. ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ, ᑲᔪᓯᒋᐊᕈᓐᓇᖅᐳᑎᑦ ᒪᑐᐃᕈᑎᖕᓂᒃ 

ᒪᓕᒐᒃᓴᖅ 45-ᒧᑦ.  

 

ᒪᓕᒐᒃᓴᖅ 45 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

4, 2019-2020 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑏ ᐅᕙᓂ 

ᕿᒥᕐᕈᐊᕆᐊᖃᖅᑐᒍᑦ ᒪᓕᒐᒃᓴᖅ 45 ᐊᐅᓚᔾᔪᑎᑦ 

ᒪᑭᒪᔾᔪᑎᓂᓪᓗ ᓈᓴᐅᑎᖓ 4-19, 20, ᑕᕝᕘᓇ 

ᒪᓕᒐᒃᓴᒃᑯᑦ ᐃᓚᒋᐊᕈᒪᔭᕗᑦ ᐊᐅᓚᓂᕐᒧᑦ 

ᒪᑭᒪᑎᑦᑎᓂᕐᒧᓪᓗ $5.25 ᒥᓕᐊᓐ ᑮᓇᐅᔭᑦ 2019-

2020-ᒧᑦ. ᑖᓐᓇ ᐊᒥᓱᕈᕆᐊᖅᑎᑦᑎᔪᖅ 

ᐱᓕᕆᔾᔪᑎᖏᓐᓂᒃ 4%-ᓂᒃ, $133.8 ᒥᓕᐊᓐ 

ᑮᓇᐅᔭᓄᑦ.  

 

ᒪᕐᕉᒃ ᐊᑭᖏᓐᓄᑦ ᑖᔅᓱᒥᖓ ᐊᑭᑦᑐᕆᐊᖅᑎᑦᑎᔪᑦ. 

ᓇᓗᓇᐃᖅᓯᓯᒪᒐᑦᑕ 

ᓈᓴᐅᑏᑦ ᑖᓐᓇ ᐊᕐᕌᒍᑉ ᓄᓐᖑᐊᓂ 

ᐅᓂᒃᑳᖅᐸᓪᓕᐊᑎᓪᓗᒍ.  

 

ᓯᕗᓪᓕᖅ, $3 ᒥᓕᐊᓐ ᑮᓇᐅᔭᓂᒃ ᐱᔭᕆᐊᖃᕐᒪᑕ 

ᑮᓇᐅᔭᓂᒃ ᐊᑐᓗᐊᕐᓂᖏᓐᓄᑦ ᐸᓖᓯᒃᑯᓐᓄᑦ 

ᑕᒪᒃᑯᓄᖓ ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᐅᑎᖏᓪᓗ 

ᐊᒻᒪᓗ ᐊᑭᓖᔾᔪᑎᒃᓴᖏᓐᓄᑦ. 

 

ᑐᓪᓕᐊ $2.25 ᒥᓕᐊᓂᒃ ᑮᓇᐅᔭᓂᒃ ᕿᓂᕐᒥᔪᑦ 

ᑖᒃᑯᐊ ᐊᒥᒐᖅᓯᓂᖏᓐᓄᑦ ᑎᒍᔭᐅᓯᒪᕝᕕᒃ. ᑕᕝᕙᓂ 

ᐃᖅᑲᓇᐃᔭᖅᑎᖏᓐᓄᑦ ᐊᓯᖏᓪᓗ ᐊᐅᓚᓂᕐᒧᑦ 

ᐱᑕᖃᕆᐊᓖᑦ ᓄᓇᕗᒻᒥ 7-ᓂᒃ ᑎᒍᔭᐅᓯᒪᕝᕕᖕᓂ.  

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐅᖃᐅᓯᒃᓴᒃᑲ ᑕᕝᕙ 

ᐊᐱᖅᑯᑎᒃᓴᖅᑕᖃᖅᐸᑦ ᑭᐅᓂᐊᖅᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐅᖃᐅᓯᑐᐃᓐᓇᖅᑕᖃᖅᐸ? ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᔪᒪᑐᐃᓐᓇᖅᑐᖓ ᖃᐅᔨᒪᒐᒪ ᐊᓪᓚᐃᑦ 

ᐸᓖᓯᒃᑯᖏᑦ ᑮᓇᐅᔭᖃᖅᑎᑕᐅᖕᒪᑕ ᑲᓇᑕᐅᑉ 

ᒐᕙᒪᒃᑯᖏᓐᓂᒃ, ᓄᓇᕗᒻᒥᐅᓪᓕ ᖃᓄᐃᒻᒪᓪᓕ 

ᐃᓄᖕᓄᑦ ᐸᓖᓯᖃᓐᖏᓚᑦ ᑕᐃᑲᓐᖓᑦ ᑮᓇᐅᔭᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᐅᖃᐅᓯᑐᐃᓐᓇᐅᒐᓗᐊᖅ. ᑭᓯᐊᓂ 

ᐊᐱᕆᔪᓐᓇᑦᑎᓐᓂᐊᕋᒃᑭᑦ ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒪᓐᓯᐅᓪ 

ᐃᓚᒋᐊᕐᓂᐊᖅᑕᒃᓴᕆᔭᖓ. ᑖᓐᓇ 

ᐱᓕᕆᖃᑕᐅᓯᒪᖕᒪᑦ ᒥᓂᔅᑕᕆᔭᐅᓪᓗᖓ 

ᑮᓇᐅᔭᓕᕆᓂᕐᒧᑦ. ᐅᖃᖃᑎᒋᓯᒪᓪᓚᑦᑖᖅᖢᒍᓗ 

ᓇᖕᒥᓂᖅ. ᒥᓂᔅᑕ ᕕᓕᐅᕐ, 

ᒪᒥᐊᓇᖅ, ᐳᐃᒍᓚᐅᑲᒃᑲᒪ ᐃᒃᓯᕙᐅᑖᖅ, ᑖᔅᓱᒧᖓ 

ᐅᖃᐅᓯᖃᖅᑐᖓ. 

 

ᑖᓐᓇ ᖃᐅᔨᒪᔪᖓ ᐊᕐᕌᒍᒐᓴᖕᓂᒃ 

ᒪᓕᒐᓕᕆᔨᒃᑯᖕᓂᑦ ᐅᖃᐅᓯᐅᖏᓐᓇᕐᒪᑦ. ᑭᓯᐊᓂ 

ᑲᑎᒪᔨᐅᖃᑎᒌᑦᑐᓕᒫᑦ ᐅᖃᐅᑎᔪᓐᓇᖅᑕᒃᑲ ᑖᓐᓇ 

ᓯᕗᓪᓕᐅᑎᓯᒪᔪᖅ ᐅᕙᓐᓄᑦ ᓇᖕᒥᓂᖅ. ᑖᓐᓇ 

ᓂᕆᐅᒍᑎᒋᔪᓐᓇᓐᖏᒃᑲᓗᐊᕋᒃᑯ ᓄᓇᕗᒻᒥ 

ᐊᕕᑦᑐᖅᓯᒪᔪᑦ 70 ᐳᓴᓂᑦ ᐸᓖᓯᒃᑯᓐᓄᑦ 

ᑮᓇᐅᔭᖅᑐᕐᓂᖏᓐᓄᑦ ᐊᑭᓕᒃ. ᐊᕕᒃᑐᖅᓯᒪᔪᑦ 

ᐊᓯᖏᑦ ᑕᐃᒪ ᓄᓇᖃᖅᑳᖅᑐᖁᑎᓖᑦ 30 

ᐳᓴᑐᐃᓐᓇᕐᒥᒃ ᐊᑭᓖᓲᖑᖕᒪᑕ.  

 

ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ, ᒥᔅᑕ ᒫᓐᓯᐅᓪ 

ᐅᖃᕆᐊᒃᑲᓐᓂᕈᓐᓇᖅᑐᖅ ᓇᓃᓕᕐᒪᖔᑕ. ᑖᓐᓇ 

ᐱᒻᒪᕆᐅᓱᕆᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᓐᓯᐅᓪ. 

 

ᒪᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒥᓂᔅᑕ ᓇᐃᓈᑦᑎᐊᕋᑖᖅᑕᖓ ᐊᓪᓚᐃᑦ ᐸᓖᓯᖓᑦ 

ᑲᓇᑕᐅᑉ ᒐᕙᒪᑐᖃᒃᑯᓐᓃᓐᖔᕐᒪᑦ ᐸᓖᓯᒃᑯᑦ 

ᑮᓇᐅᔭᖅᑐᕐᓂᖏᓐᓂᒃ ᐃᑲᔪᖅᐸᒌᕐᒪᑕ ᑳᓐᑐᕌᒃᑦ-

ᖃᕋᑦᑕ ᐳᑭᖅᑕᓕᒃᑯᓐᓂᒃ ᓄᓇᓖᑦ 

ᑮᓇᐅᔭᖃᖅᑎᑕᕗᑦ ᐱᒻᒪᕆᐅᔪᒧᑦ ᐱᓕᕆᐊᕐᒧᑦ. 

ᐊᔾᔨᑲᓴᖏᓐᓂᒃ ᓈᒻᒪᓐᖏᓕᐅᕈᑎᖃᕐᒥᖕᒪᑕ 

ᓄᓇᕗᒻᒥ ᐊᑐᖅᑕᑦᑎᓐᓂ ᐊᒻᒪᓗ 

ᐊᒃᓱᕈᕐᓇᕐᓂᖏᑎᒍᑦ.  

 

ᒪᓕᒐᓕᕆᔨᒃᑯᑦ ᒥᓂᔅᑕᐅᖃᑦᑕᖅᓯᒪᔪᑦ ᒫᓐᓇ 

ᒥᓂᔅᑕᒋᔭᑦᑎᓐᓂ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᐊᔭᐅᕈᑎᖃᖅᓯᒪᖕᒪᑕ ᓄᓇᕗᑦ ᐱᖃᓯᐅᔾᔭᐅᖁᓗᒍ 

ᓄᓇᖃᖅᑳᖅᑐᕕᓂᕐᒧᑦ ᐸᓖᓯᓄᑦ ᐅᑭᐅᓄᑦ 

ᖁᓕᖕᓅᔪᒃᓴᐅᓕᖅᑐᖅ ᑕᐃᒪᐃᓕᐅᖏᓐᓇᖅᑐᑦ. 

ᒥᓂᔅᑕ ᒫᓐᓇᕋᑖᖑᓚᐅᖅᑐᖅ ᑎᑎᕋᓚᐅᖅᑐᖅ 

ᒥᓂᔅᑕᐅᖃᑎᒥᓄᑦ ᒫᑦᓯᒥᐅᖅᑰᖅᑐᖅ. ᐄ, ᐊᒻᒪᓗ 

ᐃᒪᐃᓕᐅᕈᒪᔪᒍᑦ 

ᑲᑎᒪᖃᑎᒋᔪᒪᔭᕗᑦ ᐸᓖᓯᒃᑯᑦ ᒥᒃᓵᓄᑦ ᓄᓇᕗᒻᒥ. 

ᑖᓐᓇ ᓴᖅᑭᒃᑲᓐᓂᕐᓂᐊᕆᓪᓗᑎᒍᑦ.  

 

ᑕᐃᒪᓕ ᐅᓐᓄᓴ ᑲᓇᑕᐅᑉ ᓯᕗᓕᖅᑎᕐᔪᐊᖓᑦ 

ᓴᖅᑭᖅᑲᐅᖕᒪᒍ ᐊᓪᓚᓄᑦ ᐸᓖᓯᖃᕐᓂᕐᒧᑦ ᐅᓪᓗᒥ 

ᐅᖃᓪᓚᒃᖢᓂ. ᑖᓐᓇ ᒪᑐᐃᖅᓯᔪᒃᓴᐅᒋᕗᖅ 

ᓴᖅᑭᒃᑲᓐᓂᕈᓐᓇᕐᓂᐊᕋᑦᑎᒍᑦ. ᑕᐃᒪ 

ᐊᔭᐅᖅᑐᐃᓐᓇᖅᑕᕗᑦ ᓄᓇᕗᑦ ᐱᒻᒪᕆᐅᔪᒥᒃ 

ᑮᓇᐅᔭᖃᖅᑎᑕᐅᖁᓪᓗᒋᑦ. ᑖᒃᑯᐊ ᐸᓖᓯᕗᑦ 

ᐱᕈᕆᐊᖅᑎᓐᓂᐊᕋᑦᑎᒍᑦ ᐊᑦᑕᕐᓇᓐᖏᑦᑐᒦᖁᓪᓗᒋᑦ.  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᓐᓯᐅᓪ. ᒪᑐᐃᕈᑎᖏᖕᓄᑦ, ᒥᔅᑕ ᒪᐃ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑕᖅᑭᔭᐅᑲᐃᓐᓇᕐᓕ, ᐃᓱᒫᓘᑎᖃᕋᒪ 

ᐱᔾᔪᑎᒋᔭᖏᖕᓂᑦ ᑖᔅᓱᒥᖓ ᑮᓇᐅᔭᖅᑐᒃᑲᓐᓂᕐᓗᓂ 

ᐸᓖᓯᒃᑯᓐᓄᑦ. ᖃᐅᔨᒪᒐᔅᓯᐅᒃ ᑕᐃᒃᑯᐊ 

ᐅᓂᒃᑳᕈᑕᐅᓚᐅᖅᑐᑦ ᐊᑐᐃᓐᓇᐅᑎᑕᐅᔪᖅ 

ᐅᖃᐅᓯᖃᖅᓯᒪᖕᒪᑕ ᐊᑭᑦᑐᖅᐸᓪᓕᐊᓂᖏᑦ 

ᑕᒪᒃᑯᓄᖓ ᐸᓖᓯᒃᑯᑦ ᐅᐸᒍᑎᒋᓂᖃᖅᑕᖅᑕᖏᓐᓄᑦ 

ᐊᒻᒪᓗ ᑕᒪᐅᓇᑐᐃᓐᓇᖅ ᖃᓄᐃᓕᐅᕐᓂᕐᓗᐃᔪᑦ. 

ᐅᖃᕈᒪᑐᐃᓐᓇᖅᑲᐅᔪᖓ ᒐᕙᒪᐅᓪᓗᑕ 

ᖃᓄᐃᓕᐅᕈᓐᓇᖅᑕᓕᒫᑦᑎᓐᓂᒃ ᐊᓯᔾᔨᕈᒪᓪᓗᒍ 

ᐱᕙᓪᓕᐊᓂᖅ. ᑖᒃᑯᐊ ᐱᕕᒡᔪᐊᖑᓂᖏᑦ 

ᒥᑭᓪᓕᒋᐊᕐᔫᒥᓗᒋᑦ ᐊᒻᒪᓗ ᐅᖄᓚᕕᐅᖃᑦᑕᕐᓂᖅ 

ᐸᓖᓯᒃᑯᓐᓄᑦ ᐅᖄᓚᓐᖏᓐᓂᖅᓴᐅᖃᑦᑕᖅᐸᑕ 

ᐱᐅᓂᖅᓴᐅᖕᒪᑦ. ᐄ, ᑕᐃᒪ 

ᐃᒪᐃᓕᖃᑦᑕᕐᓂᐊᓐᖏᓐᓇᑦᑕ ᓯᕗᓂᒃᓴᒥ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐅᖃᐅᓯᑐᐃᓐᓇᐃᑦ. ᐱᑕᖃᓐᖏᑉᐸᑦ ᑲᔪᓯᓗᑕ. ᑕᐃᒪ 

ᒪᓕᒐᒃᓴᖅ 44, 40-ᒧᑦ ᒪᒃᐱᒐᖅ. ᒪᓕᒐᓕᕆᔨᒃᑯᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᐱᖅᑯᑎᑕᖃᖅᐹ? 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓯᕗᓪᓕᕐᒥ 

ᐸᓖᓰᑦ, ᐸᓖᓯᓄᑦ. ᒥᔅᑕ ᒪᓐᓯᐅᓪ ᒥᓂᔅᑕ 

ᐅᖃᕋᑖᕐᒥᖕᒪᑦ ᑖᒃᑯᐊ ᐊᓪᓚᐃᑦ ᓄᓇᖃᖅᑳᖅᑐᕕᓃᑦ 

ᐸᓖᓯᓕᕆᓂᖓᑦ ᐊᒻᒪ ᐱᓕᕆᐊᖓᑦ 

ᖃᐅᔨᒪᓪᓚᑦᑖᓐᖏᑕᕋᓗᐊᒃᑲ ᐃᓗᓕᑯᓘᔭᖏᑦ, 

ᑮᓇᐅᔭᖅᑐᕐᓂᖏᑦ ᐸᓖᓯᒃᑯᑦ ᐊᕕᑦᑕᐅᓯᒪᖕᒪᑕ 

70/30. 70% ᓄᓇᕗᑦ ᒐᕙᒪᒃᑯᖏᓐᓂᑦ ᑕᕝᕙᓂ 

ᓄᓇᖃᖅᑳᖅᑐᕕᓃᑦ ᐱᓕᕆᐊᖏᓐᓂ, ᖃᓄᕐᓕ 

ᐊᕕᒃᓯᒪᓲᖑᕙᑦ, ᐃᒃᓯᕙᐅᑖᖅ, ᖃᐅᔨᒪᒐᓗᐊᖅᑐᖓ 

ᓯᓚᑖᓃᑦᑐᒃᓴᐅᔫᒐᓗᐊᖅ ᒪᓕᒐᒃᓴᐅᑉ 

ᐊᕗᖓᐃᔾᔨᓗᐊᕈᒪᓐᖏᑕᕋᓕ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ 

ᐱᔪᓐᓇᖅᑎᑕᐅᓂᖅ ᐃᓪᓗᐊᓄᖔᕐᒪᑦ 70/30-

ᖔᖅᑐᖅ ᐃᒡᓗᖔᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ:  ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑕᐃᒪ 

ᐅᖃᖅᓯᒪᒋᕗᖓ ᖃᓄᐃᓐᓂᕐᓗᒃᑲᓐᓂᕈᑦᑕ ᑕᕝᕙᓂ 

ᑕᒪᒃᑯᐊᓗ ᑕᒪᐅᓇᑐᐃᓐᓇᖅ ᑐᐊᕕᕐᓇᖅᑐᓂᒃ 

ᐃᖅᑲᓇᐃᔮᕆᒌᖅᑕᖏᑦ ᓯᓚᑖᓃᑦᑐᑦ ᐃᒪᓐᓇ 

ᐅᐸᒃᑕᐅᔭᕆᐊᖃᕐᔪᐊᓲᖑᓪᓗᓂ 49-ᖑᓚᐅᕐᒪᑕᒎᖅ 

2019-2020-ᒥ. ᑮᓇᐅᔭᖅᑐᕐᓂᕆᖃᑦᑕᖅᑕᖓ 

ᑕᒪᐅᓇᑐᐃᓐᓇᖅ ᓂᕆᐅᓇᓐᖏᑦᑐᓄᑦ ᖃᓄᕐᓕ 

ᐊᑭᓖᑎᓐᓇᓱᖕᓂᖅ ᖃᓄᖅ ᐊᖅᑭᒃᓯᒪᖕᒪᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓯᒪᓐᖏᑕᒃᑲ 

ᐃᓗᓕᑯᓘᔭᖏᑦ. ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ, ᒥᔅᑕ 

ᒫᓐᓯᐅᓪ ᑭᐅᔪᓐᓇᖅᐸᑦ ᐊᐱᖅᑯᒻᒧᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᓐᓯᐅᓪ. 

 

ᒪᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᒪᓐᓇ ᑮᓇᐅᔭᖅᑐᕐᓂᕆᔭᖓᓂᒃ ᐊᑐᓂ 

ᐱᓯᒪᓐᖏᑕᕋᓗᐊᕋ, ᑭᓯᐊᓂ ᖃᓄᑎᒋ 

ᐅᐸᒃᑕᐅᑎᔭᕆᐊᖃᕐᒪᖔᑕ 

ᐃᑲᔪᖅᑎᖃᕆᐊᖃᕐᒪᖔᑕᓘᓐᓃᑦ ᐃᖃᓗᖕᓂ 

ᐊᕕᒃᑐᖅᓯᒪᔪᓂᒃ, $100,000 

ᑮᓇᐅᔭᒻᒪᕆᖏᖕᓃᑦᑐᓐᓇᖅᑐᖅ. ᐸᓖᓯᒃᑯᑦ ᓄᓇᕗᒻᒥ 

ᐊᐅᓚᑦᑎᓲᖑᖕᒪᑕ ᐋᖅᑭᒃᓯᓲᖑᖕᒪᑕᓕ ᑭᓱᓂᒃ 

ᐅᐸᒍᑎᔾᔪᑎᖃᕆᐊᖃᕐᒪᖔᕐᒥᒃ. ᑕᐃᒪ 70 ᐳᓴᓐ 

ᓄᓇᕗᑦ ᒐᕙᒪᒃᑯᖏᓐᓂ ᐊᑭᓕᒃᓴᖅᑖᖑᖃᑦᑕᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ ᐸᓖᓯᒃᑯᑦ ᒥᒃᓵᓄᑦ 

ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ ᐃᑲᕐᕋᖏᓐᓂᒃ 

ᐃᖏᕐᕋᔾᔪᑎᖏᑦ ᐸᐃᑉᐹᓕᕆᔾᔪᑎᖏᓪᓗ 

ᐊᑭᑦᑐᕆᐊᕈᑎᒋᖃᑦᑕᕐᒪᒋᑦ ᐸᓖᓯᒃᑯᓐᓄᑦ. 

ᐸᓖᓯᒃᑯᓐᓂᒃᑯᐊ ᑐᓴᖅᓯᒪᒐᑦᑕ ᒪᑯᓄᖓ 

ᐊᒃᓱᕈᓚᐅᖅᖢᑎᒃ ᓱᕐᕋᐅᑎᒐᐃᒻᒪᑕ. 

ᐅᑭᐅᖅᑕᖅᑐᒥᐅᑕᐅᖃᑦᑕᕐᒪᑕ ᐃᓱᒪᒥᑎᒍᑦ 

ᐅᕝᕙᓘᓐᓃᑦ ᑕᖃᓪᓗᑎᒃ 

ᐃᓗᐊᓐᖏᓕᐅᕈᑎᖃᖃᑦᑕᕐᒪᑕ. ᑕᐃᒪᐃᑦᑐᒻᒪᑯᐊ 

ᐃᓱᒪᒋᖃᓯᐅᑎᓯᒪᕚᑦ ᑕᕝᕙᓂ 

ᑮᓇᐅᔭᖅᑐᒃᑲᓐᓂᕐᓂᖓᓄᑦ ᐸᓖᓯᒃᑯᓐᓄᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇᑦᑕᐅᖅ ᐅᖃᐅᓯᕆᓚᐅᕐᒥᔭᕋ 

ᐃᒪᓐᓇ ᐸᓕᓰᒃᑯᑦ ᐊᖏᔪᖅᑳᖓᓐᓄᑦ 

ᐅᖃᐅᓯᕆᓯᒪᔭᕋᔭ ᐅᕙᓃᑦᑎᓪᓗᒋᑦ ᐊᖏᔪᖅᑳᖓ 

ᐊᓯᔾᔨᕋᓱᑦᑎᓪᓗᒋᑦ ᐊᕐᕌᓂ ᐅᖓᓪᓕᕐᒥ, ᒥᔅᑕ ᔫᓐᔅᒧᑦ. 

ᐃᓱᒫᓘᑎᒋᖃᑦᑕᖅᓯᒪᒐᒃᑯ ᐅᖃᐅᓯᕆᓯᒪᓪᓗᒍᓗ 

ᐸᓖᓯᒃᑯᓐᓂ ᐃᒪᓐᓇ 

ᕿᑲᑐᖃᐅᔭᕌᖓᑦᑕ ᑖᓐᓇ 

ᐊᑭᓕᖅᓱᐃᓐᓇᖃᑦᑕᕋᑦᑎᒍᑦ ᖄᒃᑲᓐᓂᐊᒍᑦ 

ᐃᓇᖏᖅᓯᔪᓂ ᐸᓖᒃᑯᓐᓂ ᐱᓗᐊᖅᑎᒥᒃ 

ᓈᓴᐅᑎᑎᒍᑦ 2012-2013-ᒥ. 1 ᐊᒻᒪ ᐊᕝᕙᐅᑉ 

ᐊᕝᕙᖓ, 2019-2020-ᒥ 1 ᐊᒻᒪ ᐊᕝᕙᐅᑉ 

ᐊᕝᕙᖓ, 2019-2020-ᒥᓕ 11 ᐸᓖᓰᑦ 

ᕿᑲᕆᐊᖃᓚᐅᕐᒪᑕ ᐅᓄᖅᓯᒋᐊᖅᒪᔪᒻᒪᕇᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ. ᑕᐃᒃᑯᐊ 11-ᒦᒐᔭᖅᑐᖅ ᐸᓖᓰᑦ ᕿᑲᖅᑐᑦ 

ᓄᖅᑲᖓᔪᓪᓘᓐᓃᑦ, ᖁᒃᓴᓪᓚᒋᒋᒐᒃᑯᑦ ᓄᓇᕗᑦ 

ᐊᑭᓖᔭᕆᐊᖃᖅᑎᑕᐅᒻᒪᑦ. ᑖᒃᑯᐊ ᐸᓖᓰᑦ 

ᐃᓚᒋᔭᐅᓐᖏᒻᒪᑖ ᐃᑲᔫᑎᒃᓴᖅᑕᖃᓐᖏᒻᒪᑖ 

ᐊᑭᓕᖅᓱᖅᑕᐅᔾᔪᑎᖓᓂ ᑲᓇᑕᓕᒫᕐᒧᑦ 

ᐸᓖᓯᐅᓪᓗᑎᒃ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂᒃ 

ᐸᓖᓯᒃᑯᓐᓂᑦ? ᑕᐃᒪ ᐊᕕᒃᑐᖅᓯᒪᔪᑦ 

ᐊᑭᓖᔭᕆᐊᖃᖅᑎᑕᐅᓪᓗᓂ ᑖᒃᑯᐊ 

ᐃᓕᖅᑯᓯᕐᓗᓕᖅᑐᓄᑦ ᑮᓇᐅᔭᖅᑐᕐᓂᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᓚᐅᖅᓯᒪᖕᒥᒐᒃᑯ 

ᑕᐃᔅᓱᒪᓂ ᖃᐅᔨᒋᐊᒃᑲᓐᓂᖅᓯᒪᓕᖅᑐᖅᑲᐃ 

ᐊᖅᑯᒋᓗᑎᑦ ᒥᔅᑕ ᒪᓐᓯᐊᓪ, 

ᐅᖃᐅᓯᒃᓴᖃᒃᑲᓐᓂᑐᐃᓐᓇᕆᐊᓕᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᓐᓯᐅᓪ. 

ᒪᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᐅᒪᔪᖓᓕ ᐊᕕᒃᑐᖅᓯᒪᔪᑦ ᑕᐃᒪ 

ᐊᒃᓱᕈᕐᕕᐅᔪᕕᓃᑦ ᐸᓖᓰᑦ ᓄᖅᑲᖓᔭᕆᐊᖃᓕᕐᓗᓂ 

ᑖᒃᑯᐊ ᐊᕕᒃᑐᖅᓯᒪᔪᑦ ᐊᑭᓖᔭᕆᐊᖃᓲᖑᔪᑦ. ᑕᐃᓐᓇ 

ᐸᓖᓰᑦ ᐅᑎᖅᑎᑕᐅᔪᓐᓇᖅᓯᓚᐅᓐᖏᓐᓂᖏᓐᓂ 

ᐃᖅᑲᓇᐃᔮᖓᓄ.  

 

ᒪᑐᒧᖓᓕ ᓇᓪᓕᐅᒃᑯᒫᖃᕐᓂᕐᒧᑦ ᐸᓖᒃᑯᑦ ᓇᖕᒥᓂᖅ 

ᓇᓪᓕᐅᒃᑯᒫᖃᓲᖑᖕᒪᑕ ᐃᓚᒋᓪᓗᓂᐅᒃ 

ᐅᓗᕆᐊᕋᓇᖅᑐᒦᓐᓂᖓᓂᒃ ᐃᖅᑲᓇᐃᔮᖅ 

ᓇᓗᓇᕈᔪᖕᒪᑦ ᐃᒪᓐᓇ 

ᓇᓪᓕᐅᒃᑯᒫᖅᑖᕈᓐᓇᕋᔭᓐᖏᒻᒪᑕ ᑕᐃᒃᑯᐊ 

ᐊᑭᓕᕆᐊᖃᓲᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᓐᓯᐅᓪ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᑕᐅᓯᒃᑲᓂᕐᒥᒃ ᑭᖑᓪᓕᖅᐹᒥᒃ 

ᐊᐱᖅᑯᑎᖃᕈᒪᓪᓗᖓ ᐸᓖᓰᑦ ᒥᒃᓵᓄᑦ. ᑖᒃᑯᐊ 

ᐱᓕᕆᕝᕕᓯ ᓇᓗᓇᐃᖅᓯᕕᐅᓯᒪᕚᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᕙᓪᓕᐊᓂᖏᖕᓄᑦ ᑐᕌᖓᔪᑦ 

ᑮᓇᐅᔭᑦ ᖃᓄᐃᑉᐸᓪᓕᐊᒻᒪᖔᖏᑦ? ᖃᐅᔨᒪᓪᓗᖓ 

ᐃᓚᖏᓂᒃᑯᐊ ᐱᕙᓪᓕᐊᒐᓗᐊᖅᑐᑦ ᐱᓕᕆᕝᕕᓯᖃᐃ 

ᖃᐅᔨᒪᕕᓰ ᐃᓄᖕᓂᒃ ᐸᓖᓯᓐᖑᖅᐸᓪᓕᐊᔪᑦ 

ᐅᓄᖅᓯᕙᓪᓕᐊᒐᓗᐊᕐᒪᖔᖏᑦ ᑕᐃᒃᑯᐊ ᐃᓄᐃᑦ 

ᐸᓖᓯᓐᖑᖅᐸᓪᓕᐊᔪᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᖃᓄᐃᑉᐸᓪᓕᐊᓂᖓ 

ᓇᓗᓪᓗᖓ. ᒥᔅᑕ ᒪᓐᓯᐅᓪ ᖃᐅᔨᒪᓂᖅᓴᐅᖕᒪᑦ 

ᑭᐅᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᓐᓯᐅᓪ. 

 

ᒪᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 

ᐊᖏᖃᑎᒋᕙᒋᑦ ᐃᓄᐃᑦ 

ᐃᖅᑲᓇᐃᔭᖅᑎᐅᔭᕆᐊᖃᓪᓚᕆᖕᓂᖏᓐᓂᒃ ᒥᓂᔅᑕᓗ 

ᐊᒻᒪᓗ ᑕᐃᓐᓇ ᐸᓖᓯᒃᑯᓐᓄ ᐊᖓᔪᖅᑳᖅ ᑕᒪᑐᒥᖓ 

ᐊᖏᖃᑎᖃᖅᑐᑦ. ᐸᓖᓯᒃᑯᒡᒎᖅ ᑕᒪᑐᒥᖓ 

ᖃᓄᖅᑑᕈᑎᖃᖅᑐᖅ ᓲᕐᓗ ᓄᓇᖃᖅᑳᖅᓯᒪᔪᑦ 

ᐸᓖᓯᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᕆᐊᕐᓂᖅ 

ᑕᐃᒪᐃᑦᑐᖅᑕᖃᕐᒪᑦ.  

 

ᑕᐃᒃᑯᐊ ᐃᓄᐃᑦ ᐃᓕᓐᓂᐊᕆᐊᕈᒪᒍᑎᒃ 

ᑕᐃᒃᑯᑎᒎᓈᕈᓐᓇᕐᓗᑎᒃ ᑐᓐᖓᕕᒃᑯᓪᓗ ᐊᒻᒪᓗ 

ᐸᓖᓯᒃᑯᑦ ᑲᑐᔾᔨᖃᑎᒌᓐᓂᒃᑯᑦ ᑕᒪᑐᒥᖓ 

ᐱᒋᐊᖅᑎᑦᑎᓯᒪᔪᑦ ᐃᓄᐃᑦ 

ᐃᖅᑲᓇᐃᔭᖅᑎᓐᖑᖅᐸᓪᓕᐊᓂᐊᕐᒪᑕ. ᐊᒻᒪ 

ᐸᓖᓯᒃᑯᑦ ᒪᑯᓂᖓ ᐃᖅᑲᓇᐃᔮᓂᒃ 

ᓴᖅᑭᔮᖅᑎᑦᑎᑎᓪᓗᒋᑦ ᐃᓚᒋᔭᐅᖃᑕᐅᖃᑦᑕᖅᓯᒪᔪᑦ.  

 

ᑭᓯᐊᓂ, ᐄ, ᐅᓄᖅᓯᒃᑲᓐᓂᕆᐊᓖᑦ 

ᐸᓖᓯᓐᖑᖅᐸᓪᓕᐊᔪᑦ ᐸᓖᓰᓪᓗ ᐊᒻᒪᓗ ᑖᓐᓇ 

ᑳᓐᑐᕌᒃᑦ-ᑯᑎᒍ ᓇᓗᓇᐃᖅᓯᓯᒪᓪᓗᑎᒃᑯᑦ 

ᐱᕐᔪᐊᖑᓂᖓᑦ, ᐃᓄᒃᑎᑐᑦ ᐅᖃᕈᓐᓇᖅᑐᑦ, ᐃᓄᐃᑦ 

ᐱᐅᓯᖏᓐᓂᑦ ᖃᐅᔨᒪᔪᑦ. ᐄ, ᑕᒪᓐᓇ 

ᖃᓄᖅᑑᕈᑎᒌᓐᓇᕐᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᓐᓯᐅᓪ. ᒪᓕᒐᓕᐅᖅᑏᑦ ᖃᐅᔨᒪᓪᓗᒋᑦ ᐸᓖᓯᑦ 

ᐊᒻᒪᓗ ᐊᓄᓪᓚᒃᓰᕖᑦ ᑖᒃᑯᐊ ᑕᒪᒃᑮᑦ 

ᐊᐱᖅᑯᑎᒋᔭᐅᔪᓐᓇᖅᑐᑦ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᑲᔪᖅᑕᐅᕕᑦ ᐅᕝᕙᓘᓃᑦ ᐊᓄᓪᓚᒃᓰᕕᖕᓄᑦ 

ᓵᓐᓂᐊᓕᕋᒪ. ᖁᔭᓐᓇᒦᒃ.

ᐊᑕᐅᓯᑯᓗᖕᒥᒃ ᐊᐱᖅᑯᑎᖃᖅᖢᖓ ᒫᓐᓇ ᐊᒻᒪᓗ 

ᖃᐅᔨᒪᓪᓗᖓ ᑕᒪᓐᓇ ᐱᓕᕆᐊᕆᔭᐅᓪᓚᕆᒃᓯᒪᖕᒪᑦ 

ᓄᕙᖕᓇᕐᔪᐊᖅ ᐊᒻᒪᓗ ᓄᓇᕗᒻᒥ ᐊᒥᓲᖕᒪᑕᐃᒃᑯᐊ 

ᐊᓄᓪᓚᒃᓰᕖᑦ. ᐊᓄᓪᓚᒃᓰᕖᑦ ᖃᓄᐃᓕᖓᓂᖏᑦ 

ᓄᕙᖕᓇᕐᔪᐊᕐᒧᑦ ᑎᑭᑕᐅᑐᐃᓐᓇᕆᐊᖃᕐᓂᖏᓪᓗ 

ᖃᓄᖅ ᓲᕐᓗ ᐊᓯᖏᑦ ᑕᐃᒃᑯᐊ ᐊᓄᓪᓚᒃᓰᕖᑦ 

ᑕᑯᒍᑦᑎᒃᑯᑦ ᑲᓇᑕᐅᑉ ᐃᓗᐊᓂ, 

ᖃᓄᐃᓕᖓᕙᓕᑭᐊᖅ ᓯᐊᒻᒪᑦᑎᑦᑕᐃᓕᒪᓂᖅ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖃᐅᔨᒪᔪᒍᑦ ᐊᑕᐅᓯᕐᒥᒃ 

ᐃᒡᓗᒦᑦᑐᖅ ᓲᕐᓗ ᐸᖅᑭᕕᖕᓂ 

ᐊᓄᓪᓚᒃᓰᕕᖕᓂᓪᓘᓐᓃᑦ ᐃᓄᒋᐊᒃᑐᖅᓯᐅᑏᑦ ᐄ, 

ᐅᓗᕆᐊᓇᖅᑐᒦᓐᓂᖅᓴᓪᓚᕆᐅᓲᖑᖕᒪᑕ 

ᐳᓛᕆᐊᖅᑕᐅᖃᑦᑕᕐᓂᕐᒥᒍᑦ. ᒥᔅᑕ ᒪᓐᓯᐅᓪ 

ᐃᓗᓕᑯᓘᔭᖏᓐᓂᒃ ᖃᐅᔨᒪᓂᖅᓴᐅᖕᒪᑦ ᑭᐅᖁᔭᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᓐᓯᐅᓪ. 

 

ᒪᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 

ᓱᓕᑦᑎᐊᖅᑐᖅ ᑕᒪᓐᓇ ᖃᓄᖅᑑᕈᑎᒋᓪᓚᕆᒃᓯᒪᔭᕗᑦ 

ᐅᐸᓗᖓᐃᖅᓯᒪᓚᐅᖅᓯᒪᔪᒍᔪᒍᓂᓛᒃ 

ᓄᕙᒡᔪᐊᕐᓇᕐᒧᑦ ᐃᓯᖅᑕᐅᖁᓐᖏᓪᓗᒋᑦ. 

ᖃᐅᔨᓴᐃᕕᖕᓂᒃ ᐃᓕᐅᖅᑲᐃᓯᒪᔪᒍᑦ ᐹᓕᒫᖏᑦ 

ᑕᐃᒪᐃᒃᑐᖅᓯᐅᑎᖃᐅᖅᑐᐃᓐᓇᐃᑦ. ᐅᓪᓗᒥᑦ 

ᐃᓯᕈᒪᓐᓇᕈᕕᑦ ᐊᓄᓪᓚᒃᓰᕕᖕᒧᑦ 

ᐆᓇᕐᒪᖔᖅᐱᑦ ᐊᒡᒐᑎᓪᓗ ᐅᐊᓴᕐᓗᒋᑦ 

ᑕᒪᒃᑯᓂᖓᕈᓘᔭᖅ ᐊᑐᖅᑳᕆᐊᖃᖅᖢᑎᒃ 

ᐃᓯᓪᓚᕆᓚᐅᖏᓐᓂᕐᓂᒃ. 

 

ᐊᒻᒪ ᐃᖅᑲᓇᐃᔭᖅᑎᕗᑦ, ᐃᖅᑲᓇᐃᔭᖅᑏᑦ 

ᖃᐅᔨᓴᖅᑕᐅᑦᑎᐊᖃᑦᑕᕐᒥᔪᑦ ᓴᓗᒻᒪᖅᓴᐃᓂᕐᓗ 

ᑕᒪᓐᓇ ᐊᑐᖅᑕᐅᓂᖅᓴᓪᓚᕆᐅᓕᖅᖢᓂ. ᐄ, ᓱᓕᔪᖅ 

ᐃᓯᖅᑕᐅᓂᖅᐸᑦ ᓄᕙᒡᔪᐊᕐᓇᕐᒧᑦ ᐊᒃᓱᐊᓗᒃ 

ᐊᑦᑐᐃᓂᖃᕋᔭᕐᒪᑦ. ᒥᐊᓕᒐᐃᑦ ᓄᓇᖓᓐᓂ 

ᑕᐃᒪᐃᑦᑐᐊᓘᖕᒪᑦ, ᑲᓇᑕᒥᓗ. ᐊᒻᒪᓗ 

ᐅᐸᓗᖓᐃᔭᖅᓯᒪᓂᕗᑦ ᓄᓇᕗᒻᒥᐅᑕᐅᔪᒍᑦ 

ᐋᓐᓂᐊᓕᖅᑐᖃᓚᐅᓐᖏᑦᑐᖅ 

ᑕᐃᒪᐃᖏᓐᓇᖁᓪᓗᑎᒃᑯᓪᓗ, 

ᐅᐸᓗᖓᐃᔭᖅᓯᒪᓪᓗᑕᓗ ᓴᖅᑭᖅᑐᑲᓪᓚᓂᖅᐸᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᓐᓯᐅᓪ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ 

ᐊᑐᖅᑕᐅᖃᑦᑕᖅᑐᑦ ᓄᕙᒡᔪᐊᕐᓇᖅ ᐃᓯᖁᓇᒍ, 

ᑕᐃᒃᑯᐊ ᐃᓄᑑᒃᑯᕕᖕᒦᒋᐊᑐᓐᖏᑦᑐᑦ 

ᐊᓄᓪᓚᒃᓰᕕᖕᒥᒃ ᐃᖅᑲᓇᐃᔭᖅᑎᑕᐅᔪᓐᓇᖅᐸ? 

ᐆᒃᑑᑎᒋᓗᒍ ᒪᑯᐊ ᐃᓅᓕᓴᐃᔩᑦ 

ᐃᓄᑑᒃᑯᕕᖕᒦᖏᖦᖢᑎᒃ ᒪᐅᖓ ᑎᑭᖃᑦᑕᕐᒪᑕ. 

ᑕᐃᒪᐃᑕᐅᕙᒃᑕᐅᑭᐊᖅ ᐅᐊᑦᓯᔩᑦ ᐊᕝᕙᓘᓐᓃᑦ 

ᐃᖅᑲᓇᐃᔭᕈᓐᓇᖅᑐᑦ ᐊᓄᓪᓚᒃᓰᕕᖕᒥ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐆᒃᑑᑎᓕᐅᕈᓐᓇᖏᑦᑐᖓ 

ᐊᑐᖅᓯᒪᓐᖏᓐᓇᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᓇᓂ ᑐᑭᓯᒋᐊᕈᑎᓂ $2.0 ᒥᓕᐊᒡᒎᖅ 

ᑮᓇᐅᔭᓂᒃ, 34, 74 ᓄᓇᕗᑦ, ᖃᓄᐃᓕᖓᔪᕐᖑᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐅᑐᓐᖏ. 

ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑲᓇᑕᒥ ᐊᓄᓪᓚᓰᔩᓂᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦᑕ ᐊᓄᓪᓚᒃᓰᕕᖕᓂᒃ 

ᑲᒪᒋᔭᖃᕐᒪᑕ. ᓲᕐᓗ ᐱᕋᔭᓪᓚᕆᒃᑐᕕᓃᑦ 

ᑕᐃᒃᑯᓄᖓ ᐊᓄᓪᓚᒃᓰᒋᐊᖅᑐᖅᑕᐅᖃᑦᑕᕐᒪᑕ, 

ᐊᑭᓖᑎᑕᐅᖦᖤᖅᐸᒍᑦ ᑕᐃᔅᓱᒪᐅᑉ 

ᑕᐃᑲᓃᑎᑕᐅᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒪᓐᓯᐅᓪ. 

 

ᒪᓐᓯᐅᓪ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᔭᐅᖕᒪᑦ. 70 ᐳᓴᓐ 

ᐊᑭᓖᖃᑦᑕᕈᑦᑕ ᐊᑭᓖᖃᑦᑕᖅᐸᑕ ᑲᓇᑕᐅᑉ 

ᒐᕙᒪᒃᑯᖏᑦ 

ᐱᐅᓇᔭᖅᑐᖅ. ᓲᕐᓗ ᐊᕐᕌᒎᒃ ᒪᕐᕉᒃ ᐅᖓᑖᓅᖅᐸᑦ 

ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓄᓕ ᐃᓅᔾᔪᑎᖏᑦ 

ᐊᑭᓕᖅᓱᖅᑕᐅᓇᔭᖅᑐᖅ. ᐊᕐᕌᒎᒃ ᒪᕐᕉᒃ ᑐᖔᓃᑉᐸᑦ 

ᐅᕙᒍᖔᖅ ᐊᑭᓕᖅᓱᓕᖅᖢᑎᒃᑯᑦ ᐃᓅᔾᔪᑎᖏᑦ. 

ᑲᓇᑕᐅᑉ ᒐᕙᒪᒃᑯᖏᑦᑕ ᐊᓄᓪᓚᒃᓰᕕᖓᓅᖅᐳᑎᑦ 

ᐊᕐᕌᒍᑦ ᒪᕐᕉᖕᓄᑦ ᐅᖓᑖᓄᓪᓗ ᑐᖔᓂ ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᓐᓯᐅᓪ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐅᓇ 

ᐊᐱᖅᑯᑎᒋᔪᒪᖕᒥᔭᖃ ᐸᓖᓯᒃᑯᑦ ᒥᒃᓵᓅᖓᔪᖅ. 

ᐅᑯᓇᓂ ᐅᖃᓕᒫᒐᑦᑎᓐᓂ ᒫᓐᓇ ᐊᑭᓕᒃᓴᑦ $2.8 

ᒥᓕᐊᓐ ᑮᓇᐅᔭᑦ ᐅᖓᑖᓃᑦᑐᒡᒎᖅ. 

ᑮᓇᐅᔭᖃᖅᑎᑕᐅᓪᓗᑎᑦ ᐸᓖᓯᒃᑯᑦ ᓯᓂᒃᑕᐅᑎᓄᑦ 

ᑐᕌᖓᔪᖁᑎᖏᓐᓄᑦ. ᐃᒃᑯᐊ 

ᐃᒡᓗᓕᐅᕈᑕᐅᔪᒪᓚᐅᖅᓯᒪᔪᑦ ᓄᓇᓕᖕᓂ ᐸᓖᓯᒃᑯᑦ 

ᐃᒡᓗᑭᒃᓴᕐᓂᖅᐸᑕ ᓇᓕᐊᖕᓂᑐᐃᓐᓇᖅ ᓄᓇᓕᖕᓂ. 

ᓄᓇᕗᑦ ᒐᕙᒪᒃᑯᑦ 70 ᐳᓴᓂᑦ ᑖᒃᑯᓄᖓ 

ᐊᑭᓕᖅᓯᓯᒪᔫᑦ? ᓄᓇᑦᑎᓐᓂᓕ ᐃᓛᒃ, 

ᐃᒡᓗᖃᑦᑎᐊᕐᒪᑕ. ᑭᓯᐊᓂ 30%-ᓂᒃ 

ᐊᖏᖅᓯᔪᓐᓇᓚᐅᖅᓯᒪᓐᖏᒻᒪᑕ ᑲᓇᑕᐅᑉ 

ᒐᕙᒪᒃᑯᖏᑦ, ᐃᒡᓗᓕᕆᓂᕐᒧᑦ ᑐᕌᖓᔪᑦ ᐊᓯᐊᓄᑦ 

ᓅᑕᐅᔪᓐᓇᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᖅᑎᒍᑦ ᒪᓕᒐᖅᑕᖃᐅᖅᑐᖅ 

ᓄᑖᒧᑦ ᓄᒃᑎᖅᑕᐅᔪᓐᓇᓐᖏᑎᑕᐅᓪᓗᓂ ᒥᔅᑕ 

ᒪᓐᓯᐅᓪ 

ᑭᐅᑦᑎᐊᔪᓐᓇᕐᓂᖅᓴᐅᒍᓐᓇᖅᑐᖅ ᐅᕙᓐᓂᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᓐᓯᐅᓪ. 

 

ᒪᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᒋᒻᒪᒍ. ᑕᐃᒃᑯᐊ 

ᐊᑭᑐᔪᖅᑐᕈᑏᑦ ᑮᓇᐅᔭᑦ ᐸᓖᓯᒃᑯᑎᒍᑦ 

ᐱᖃᑦᑕᖅᑕᕗᑦ ᑳᓐᑐᕌᒃᑦ-ᖓᑕ ᐃᓗᐊᓃᖃᑕᐅᔪᖅ. 

ᐊᐅᓚᔾᔪᑎᓄᑦ ᐊᑐᖅᑕᐅᔪᒃᓴᐅᔪᑦ ᐊᒻᒪᓗ 

ᐊᑭᑐᔪᖅᑐᕈᑎᓄᑦ.  

 

ᐃᒡᓗᑖᒃᑲᓐᓂᕆᐊᖃᓚᐅᕐᒪᑕ ᐸᓖᓯᒃᑯᑦ 

ᐃᒡᓗᓕᐅᕆᐊᕈᒪᓯᓚᐅᖅᑐᑦ ᑖᒃᑯᐊ $2.8 ᒥᓕᐊᓐ 

ᑮᓇᐅᔭᑦ ᓴᓂᕐᕙᒃᑕᐅᓚᐅᖅᑐᑦ ᐃᒡᓗᓕᐅᕐᓂᕐᒧᑦ 

ᐊᑐᖅᑕᐅᔪᒃᓴᒫᖑᓪᓗᑎᒃ. ᐊᒻᒪᓗ ᑲᓇᑕᒥ 

ᐊᑦᑕᓇᕐᔭᐃᖅᑐᓕᕆᔩᑦ 30%-ᓂᒃ ᐃᓕᓯᒋᓪᓗᑎᒃ. 

ᑖᓐᓇ ᑲᔪᓯᓚᐅᖅᓯᒪᓐᖏᑦᑐᖅ ᑕᐃᒪᐃᒻᒪᑦ 

ᐊᑭᓕᒃᓴᖃᐃᓐᓇᓕᖅᖢᑎᒃ ᑕᐃᒪ ᑖᒃᑯᐊ $2.8 

ᐊᑭᓕᒃᓴᐃᕈᑎᒋᔭᐅᔪᒪᔪᖅ, ᐊᖏᔾᔮᓐᖏᑦᑕᕗᑦ 

ᑕᒪᓐᓇ. 

 

ᐊᑭᓕᒃᓴᖅ ᑕᐃᑲᓃᖏᓐᓇᓚᐅᕐᒪᑦ ᑮᓇᐅᔭᓕᕆᔨᒃᑯᑦ 

ᓴᓂᕐᕙᐃᔪᓐᓇᕐᓗᑎᒃ ᑮᓇᐅᔭᓂᒃ ᑖᒃᑯᓂᖓ 

ᑕᐃᒪᐃᑦᑐᓂᒃ ᑕᑯᒃᑲᓐᓂᕈᒪᓐᖏᖦᖢᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᓐᓯᐅᓪᓗ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᒃᓴᖃᒃᑲᓐᓂᕆᓪᓗᖓ ᐅᑯᓇᓂ 

ᐅᖃᓕᒫᒐᑦᑎᓐᓂ ᒪᑉᐱᖅᑐᒐᖅ 5. ᐅᖃᖅᓯᒪᔪᑦ 

ᐊᑭᓕᒃᓴᓕᒎᖅ ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ 

ᐃᑲᕐᕋᖏᓐᓂᒃ ᐃᖅᑲᓇᐃᔭᖅᑐᓄᑦ 

ᖃᖓᑦᑕᐅᑎᓄᓪᓗ ᑮᓇᐅᔭᖅᑐᕈᑎᕕᓃᑦ 

ᐱᔾᔪᑎᒋᓪᓗᒋᑦ. ᐊᒻᒪ ᐊᑎᑦᑎᐊᖓᓂ 

ᖃᐃᖁᔭᐅᖃᑦᑕᖅᑐᕕᓃᑦ 2019-2020-ᒥ, 27,000 

ᐃᓚᒋᔭᐅᖃᑕᐅᓪᓗᓂ. 30,000-ᖏᖅᓱᖅᖢᑎᒎᖅ 

ᖃᐃᖁᔭᐅᖃᑦᑕᖅᓯᒪᓂᑰᖕᒪᑕ ᐸᓖᓯᒃᑯᑦ. 

 

 ᐊᑭᑦᑐᖅᐸᓪᓕᐊᓂᖏᑦ, ᖃᓄᖅ ᐃᒥᐊᓗᒃ 

ᐱᔾᔪᑎᒋᓪᓗᒍ ᐃᒃᑯᐊᖃᐃ ᖃᐃᖁᔭᐅᒐᔪᒃᐹᑦ? 

ᐃᓱᒪᓕᕆᓂᕐᓘᓐᓃᑦ ᐱᔾᔪᑕᐅᓪᓗᓂ ᐅᕝᕙᓘᓐᓃᑦ 

ᐸᓖᓯᒃᑯᑦ ᐱᑦᑎᐊᖃᑦᑕᕐᓂᖏᓐᓄᑦ 

ᑲᒪᒋᔭᕆᐊᖃᖅᑕᕋᓗᐊᕐᒥᓂᒃ? ᖃᓄᐃᒻᒪᓄᑯᐊ 

ᑕᐃᒪᓐᓇᓗᐊᕌᓘᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒪᓐᓯᐅᓪ ᐅᕙᓐᓂᒃ 

ᑭᐅᑦᑎᐊᕐᓂᖅᓴᐅᔪᓐᓇᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᓐᓯᐅᓪ. 

 

ᒪᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᓚᖏᑦ ᑕᐃᒃᑯᐊ ᐱᕋᔭᖕᓂᕐᒧᑦ 

ᖃᐃᖁᔨᖃᑦᑕᕐᓂᕐᒧᓪᓗ ᐃᓚᖏᑦ ᐅᖃᐅᓯᕆᔭᖏᑦ 

ᐃᒥᐊᓗᒃ ᐅᐃᕆᖕᓂᖅ, ᐃᓱᒪᓕᕆᓂᕐᒧᑦ, 

ᖁᖅᓴᓪᓚᒃᓯᒪᓂᑰᒧᑦ, ᐱᓂᕐᓗᒃᑕᐅᓯᒪᓂᑰᒧᑦ, 

ᑕᒪᒃᑯᐊᕈᓘᔭᐃᑦ ᐱᔾᔪᑕᐅᖃᑦᑕᖅᑐᑦ. ᐊᒻᒪ 

ᑕᑯᓯᒪᓪᓗᑕ ᐊᕐᕌᒍᓄᑦ ᐊᓂᒍᖅᓯᒪᔪᓂᑦ ᐃᓚᖏᑦ 

ᑕᐃᒃᑯᐊ ᖃᓄᖅᑑᕈᑎᒋᓇᓱᑦᑕᕗᑦ 

ᖃᐃᖁᔨᒐᓱᒍᑎᒋᔭᐅᒡᒍᔪᑦ. 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐱᕋᔭᑦᑕᐃᓕᒪᑎᑦᑎᓂᕐᒧᑦ ᑐᕌᖓᔪᓂᕐ 

ᐋᖅᑭᒃᓱᐃᕙᓪᓕᐊᔪᓄᖏᑦ ᓄᓇᓕᖕᓂ 

ᐊᑐᖅᑕᐅᓂᐊᖅᑐᓂᕐ. ᑭᓯᐊᓂᑦᑕᐅᖅ 

ᐃᖅᑲᓇᐃᔭᖃᑎᖃᖃᑦᑕᕆᐊᖃᖅᑐᒍᑦ ᐊᓯᖏᓐᓂᕐ. 

ᐸᓖᓯᒃᑯᓐᓂᓪᓗ ᑕᐃᒃᑯᐊ 

ᓴᖅᑮᓐᓇᐅᔭᓗᐊᖅᑐᐊᓗᐃᑦ ᖃᓄᖅᑑᕈᑎᒋᔭᐅᓗᑎᕐ 

ᐅᓄᖅᓯᕙᓪᓕᐊᔾᔪᑎᒋᔭᐅᑐᐃᓐᓇᖃᑦᑕᕐᒪᑕ 

ᖃᐃᖁᔨᓯᒪᔪᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᒪᓕᒐᓕᐅᖅᑎᐅᖃᑎᒐ ᑕᐃᒪ ᐃᓚᖓᑦ ᐅᖃᖅᑲᐅᒻᒪᑦ 

ᖃᓄᐃᓐᓂᓗᒃᑕᖃᓪᓚᕆᑦᑕᖃᓚᐅᖅᓯᒪᒻᒪᑦ. 

ᖃᐅᔨᒍᒪᑦᑕᕋᓗᐊᕆᕗᖓ ᑭᓪᓕᓯᓂᐊᖅᑕᐅᓯᒪᔪᑦ 

ᖃᓄᐃᓕᖓᒻᒪᖔᑕ ᐅᓪᓗᒥ ᓈᓴᖅᑕᐅᓯᒪᔪᑦ. 2020-

2021 ᐊᕐᕌᒍᖓᓂ ᓈᓴᐅᑎᖏᑦ ᓱᓕ 

ᑕᐃᒪᓐᓇᑐᐃᓐᓇᐸᓘᕚᑦ 

ᐊᒥᓱᕈᕆᐊᒃᑲᓐᓂᕇᕐᓂᕆᕚᑦ? ᐅᕝᕙᓘᓐᓃᑦ 

ᖃᑦᑏᓐᓇᕈᕆᐊᕐᓂᖃᓪᓘᓐᓃᑦ? ᐃᓛᒃ 

ᑭᐅᔾᔪᑎᔅᓴᓪᓚᕆᑦᑕᖃᓐᖏᒻᒪᑦ. 

ᓇᒧᓐᖓᐸᓪᓕᐊᒻᒪᖔᑕ ᖃᐅᔨᒍᒥᓇᑦᑕᕋᓗᐊᖅᑯᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒥᔅᑕ ᒪᓐᓯᐅᓪ ᑖᓐᓇ 

ᑭᐅᑦᑎᐊᓂᖅᓴᕆᒻᒪᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓐᓯᐅᓪ, ᐊᑏ. 

 

ᒪᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᖃᕈᓐᓇᐸᓪᓚᐃᔪᖓ ᐃᒫᒃ, 

ᐅᓪᓗᒥᒧᓪᓚᕆᑯᓘᖓᔪᓂᑦ ᐅᖄᓚᓯᒪᔪᓂᒃ 

ᐱᓯᒪᓐᖏᒃᑲᓗᐊᖅᑐᖓ, ᐊᐅᔭᖅ 

ᐱᔭᔅᓴᓕᕕᔾᔪᐊᕌᓘᓯᒪᔪᐃᑦ 

ᐸᓖᓯᒃᑯᑦ ᓄᓇᕗᓕᒫᒥ. ᐊᒻᒪ ᐱᔾᔪᑎᖏᑦ 

ᖃᐅᔨᔭᔅᓴᐅᓪᓗᑎᒃ. ᑮᓇᐅᔭᖃᕐᓂᖅᓴᐅᓯᒪᒻᒪᑕ 

ᑮᓇᐅᔭᖃᓐᖏᓂᖅᓴᐅᕙᓚᐅᕋᓗᐊᖅᑐᑎᒃ. 

 

ᐊᒻᒪ ᒫᓐᓇ ᐅᖄᓚᖃᑦᑕᖅᑐᒥᓃᑦ 

ᐊᒥᓲᓂᖅᓴᐅᑐᐃᓐᓇᕆᐊᖃᕐᓂᐊᕐᒥᔪᐃᑦ. ᐄ, 

ᓄᓇᕗᒻᒥ ᐱᔭᔅᓴᓕᕕᔾᔪᐊᕌᓗᐃᑦ ᐸᓖᓰᑦ. 

ᐊᔅᓱᕈᖅᑐᐊᓘᕙᒻᒪᑕᐃᒃᑯᐊ ᐸᓖᓯᒃᑯᑦ 

ᐱᓕᕆᐊᖃᕋᓱᑦᑐᑎᑦ ᐊᒥᓱᐊᓘᑎᓪᓗᒋᑦ 

ᐅᖄᓚᖃᑦᑕᖅᑐᐃᑦ. ᐃᑲᔪᕆᐊᕋᓱᑉᐸᑦᑐᑎᒃ 

ᐸᓖᓯᐅᓂᖏᑎᒍᑦ ᓄᓇᕗᒻᒥᐅᓂᒃ. ᐅᓪᓗᒥᒧᑦ ᑕᐃᒪ 

ᓴᓂᓕᕇᑦᑎᓪᓗᒋᑦ 2019-ᓕᓴᐃᑦ 20,668, 2020-

ᐅᑎᓪᓗᒍ, 22,712. ᑕᕝᕙ 

ᖁᕝᕙᐸᓪᓕᐊᑐᐃᓐᓇᖅᑯᓂᓛᒃ ᓈᓴᐅᑎᖏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᓐᓯᐅᓪ. ᒥᔅ ᓇᑲᓱᒃᔭ 

 

ᓇᑲᓱᒃ: ᐸᕐᓇᒃᑕᐅᑎᓪᓗᒋᑦ 

ᖁᕝᕙᓯᕙᓪᓕᐊᑐᐃᓐᓇᕐᓂᕋᖅᑕᐅᑎᓪᓗᒋᑦ 

ᑮᓇᐅᔭᓂᒃ ᓴᓂᕐᕙᐃᓯᒪᒃᑲᓐᓂᕐᓂᐊᕐᒪᖔᑕ. ᑖᓐᓇ 

ᑭᖑᓪᓕᖅᐹᕐᒥᒃ ᐊᐱᖅᑯᑎᒋᔪᒪᔭᕋ ᐊᕙᓂᖔᖅ 

ᓂᕆᐅᓐᓂᖃᕐᓂᐊᖅᑎᓪᓗᒋᑦ 

ᖁᕝᕙᓯᒃᑲᓐᓂᑐᐃᓐᓇᓐᖑᓱᒻᒥᔪᖅ ᓱᓕ, ᑕᐃᒪᐃᑦᑐᒧᑦ 

ᑎᑭᓚᐅᓐᖏᓐᓂᖏᓐᓂᒃ ᑖᔅᓱᒥᖓ ᑭᖑᓪᓕᖅᐹᒥ 

ᐊᐱᖅᑯᑎᖃᕈᒪᑐᐃᓐᓇᓕᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒥᔅᑕ ᒪᓐᓯᐅᓪᖑᓇ 

ᑭᐅᑦᑎᐊᓂᖅᐹᖑᒍᓐᓇᐸᓪᓚᐃᔪᖅ ᑖᔅᓱᒥᖓ 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᓐᓯᐅᓪ. 

 

ᒪᓐᓯᐅᓪ (ᑐᓵᔨᑎᒍᑦ): ᑐᑭᓯᑦᑎᐊᕈᒃᑯ ᐊᐱᖅᑯᑎᖓ 

ᐊᐱᖅᓱᕋᑖᖅᑐᕐᖑᓇ ᑮᓇᐅᔭᓂᒃ 

ᐊᑐᐃᓐᓇᐅᑎᑦᑎᒃᑲᓐᓂᓛᕐᒪᖔᑦᑕ ᐱᕋᔭᖃᑦᑕᖅᑐᐃᑦ 

ᖃᑦᑏᓐᓇᕈᕐᔫᒥᑎᒐᓱᓪᓗᒌᑦ. ᐅᓪᓗᒥ ᑮᓇᐅᔭᓂᒃ 

ᓴᓂᕐᕙᐃᓯᒪᔪᒍᑦ ᐱᕋᔭᖃᑦᑕᖅᑐᓂᒃ 

ᓄᖑᔾᔫᒥᑎᑦᑎᓇᓱᓐᓂᕐᒥᒃ ᐃᓛᒃ 

ᐱᕋᔭᑦᑕᐃᓕᑎᑦᑎᓂᕐᒧᑦ. ᑖᓐᓇ 

ᐊᖏᓪᓕᒋᐊᕐᓂᐅᓴᓐᖏᑕᕗᑦ ᒫᓐᓇ. ᑮᓇᐅᔭᑦ 

ᑐᔅᓯᕌᕗᑦ ᑖᒃᑯᓄᖓ ᒪᕐᕉᓐᓄᒃ 

ᐊᑐᓗᐊᕐᓂᑰᓯᒪᔫᓐᓄᒃ ᐸᓖᓯᒃᑯᓐᓄᑦ 

ᐃᑲᔪᖅᑕᐅᕝᕕᒻᒧᓪᓗ ᑐᕌᖓᓗᐊᕐᖓᑕ ᒫᓐᓇ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅ 

ᓇᑲᓲᑉ ᐅᖃᐅᓯᕆᒐᓛᕋᑖᕐᖓᒍ 

ᐅᖃᐅᓯᕆᒍᒪᖅᑲᐅᔭᕋ. ᓱᔪᖃᓚᐅᓐᖏᓐᓂᖓᓂ 

ᐱᓕᕆᐊᒐᓱᓐᓂᖅ. ᐄ, ᐱᕋᔭᓐᓂᖅ 

ᑕᒫᓃᖏᓐᓇᖅᑐᖅ. ᑕᐃᒪᓕ ᑭᓪᓕᓕᐅᖅᓯᒪᕕᓯᖃᐃ, 

ᐃᒪᓐᓇᐅᓕᖅᑲᑕ ᐱᐅᓯᒋᐊᕆᐊᖃᕐᓂᖓᖅᑐᐃᑦ 

ᐅᕙᓂ ᐊᕐᕌᒍ ᐃᔅᓯᕚᓛᓐᖏᓐᓇᑦᑕ ᑐᔅᓯᕋᒃᑲᓐᓂᕐᓗᑕ 

$5 ᒥᓕᐊᓐ ᑮᓇᐅᔭᒃᑲᓐᓂᕐᓂᒃ. ᐸᕐᓇᐅᑎᖃᖅᑭᓰ 

ᐋᖅᑭᔅᓯᒪᔪᒥᒃ? ᑕᐃᒪᐃᓕᐅᒃᑲᓂᔾᔮᓛᓐᖏᓐᓇᑦᑕ 

ᐊᕐᕌᒍ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᒪᒃᑯᐊ ᐱᓕᕆᕝᕕᐅᑉ ᐊᐅᓚᓲᖏᑦ 

ᐱᓪᓗᒋᑦ ᒥᔅᑕ ᒪᓐᓯᐅᓪ ᐃᓗᓕᖏᓐᓂᒃ 

ᑭᐅᔪᓐᓇᑦᑎᐊᕐᓂᖅᓴᐅᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᓐᓯᐅᓪ. 

 

ᒪᓐᓯᐅᓪ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᐱᓕᕆᕕᕗᑦ ᐱᕋᔭᑦᑕᐃᓕᑎᑦᑎᓂᕐᒧᑦ 

ᑐᑭᒧᐊᕈᑎᔅᓴᒥᒃ ᐊᑐᓕᖅᑎᑦᑎᓯᒪᒐᓗᐊᖅᑐᒍᑦ. ᑕᐃᒪ 

ᐅᖃᖅᑲᐅᒻᒥᒐᒪ ᑕᒪᒃᑯᐊ 

ᐱᕋᔭᓚᕿᔾᔪᑕᐅᖃᑦᑕᖅᑐᐃᑦ ᐸᓖᓯᒃᑯᓐᓄᑦ 

ᐅᖄᓚᓚᕿᔾᔪᑎᐅᖃᑦᑕᖅᑐᐃᑦ ᐊᑕᐅᓯᕐᒧᑦ 

ᒐᕙᒪᒃᑯᓐᓄᑦ ᐱᓕᕆᕝᕕᖓᓄᑦ ᐊᐅᓚᒐᔅᓴᐅᓐᖏᒻᒪᑕ 

ᑲᒪᒋᔭᔅᓴᐅᓐᖏᒻᒪᑕ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᕌᖓᔪᐃᑦ, ᐃᓱᒪᓕᕆᓂᕐᒧᓪᓗ 

ᐊᔪᓕᕈᑎᖃᖅᓯᒪᓂᕐᒧᓪᓗ ᑕᒪᔾᔭᐅᒻᒪᑕ. ᑕᐃᒪ 

ᐱᕋᔭᑦᑕᐃᓕᒪᑎᑦᑎᓂᕐᒥᒃ 

ᐱᓕᕆᕙᒃᑲᓗᐊᖅᑐᒍᑦ. 

ᑲᑐᔾᔨᖃᑎᖃᕆᐊᖃᖅᐸᑲᑦᑕᐃᓛᒃ 

ᐱᓕᕆᕕᐅᖃᑎᑦᑎᓐᓂᒃ ᑕᒪᒃᑯᐊ ᐊᐅᓚᑦᑎᔾᔪᕐᓯᕐᓂᑦ 

ᐊᑲᐅᓐᖏᓕᐅᖅᑕᐅᖃᑦᑕᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓯᕗᓪᓕᖅᐹᒥᖃᐃ ᐱᒋᐊᖅᑳᕈᑎᖃᕐᓗᖓ. ᑮᓇᐅᔭᐃᑦ 

ᐊᑐᖅᑕᒥᓃᑦ ᐸᓖᓯᒃᑯᑦ ᐊᑐᓗᐊᖅᓯᒪᓂᑯᕆᔭᖏᓐᓄᑦ 

ᐊᑭᓕᐅᑕᐅᓂᐊᕐᓗᑎᒃ ᐊᕐᕌᒎᒃ ᒪᕐᕉᒃ ᐊᓂᒍᓕᖅᑑᒃ 

ᑐᓂᓯᓚᐅᖅᓯᒪᒻᒥᒐᑦᑕ ᐃᓪᓗᓕᐅᒃᑲᓐᓂᕈᑎᔅᓴᐅᔪᓂᒃ 

ᐃᖅᑲᓇᐃᔭᖅᑎᖏᓐᓄᑦ ᐸᓖᓯᖏᓐᓄᑦ. 

ᑕᑯᔭᕆᐅᑦᑎᐊᖅᑑᔮᕋᒪ ᐸᓖᓯᒃᑯᑦ 

ᑐᔅᓯᕋᒃᑲᓂᖅᑎᓪᓗᒋᑦ ᐊᐅᓚᑦᑎᒍᑎᔅᓴᓂᑦ. ᒥᓂᔅᑕ 

ᓇᓗᓇᐃᖅᑐᐃᒋᐊᕈᓐᓇᖅᑳ ᑖᔅᓱᒥᖓ? ᐅᓇ 

ᐱᔭᕆᐅᖅᑐᐃᓄᑯᐊ, ᑐᔅᓯᕋᕆᐅᖅᑐᐃᑦ 

ᐊᐅᓚᑦᑎᒍᑎᔅᓴᓂᒃ ᐋᖅᑭᐅᒪᒍᑎᔅᓴᓂᒃ 

ᑐᔅᓯᕋᖅᑐᑎᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖃᐅᔨᒪᔪᖓ ᑮᓇᐅᔭᓕᕆᔨᒃᑯᑎᒍᑦ 

ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᓐᖐᓐᓇᔪᒻᒪᑕ 

ᐅᑎᖅᑎᑕᐅᒍᓐᓇᖅᑐᒥᓂᐅᒐᓗᐊᑦ ᐱᓕᕆᕕᖓᓄᑦ 

ᑭᓯᐊᓂᓕ ᐊᑐᓗᐊᕐᓂᖃᖔᔪᒻᒪᑕ ᑮᓇᐅᔭᓂᒃ 

ᑐᔅᓯᕋᒃᑲᓐᓂᕆᐊᖃᓕᔪᔪᒍᑦ. ᑕᐃᒃᑯᓂᖓ 

ᐊᑐᓗᐊᕐᓂᑯᒥᓂᖏᓐᓄᑦ 

ᐊᑭᓕᐅᑕᐅᑐᐃᓐᓇᕋᔭᖅᑐᓂᒃ.  

 

ᑕᐃᓐᓇ ᑳᓐᑐᕌᒃᑦ ᑎᑎᕋᖅᓯᒪᓂᖓ ᒪᓕᑦᑐᒍ ᒥᔅᑕ 

ᒪᓐᓯᐅᓪ ᐅᖃᖅᑲᐅᖕᒪᑦ ᐊᕐᕌᒍᒧᑦ ᐊᓯᐊᓄᑦ ᓄᑖᒧᑦ 

ᐊᐅᓪᓛᖅᓯᔾᔪᑎᔅᓴᖅᑕᖃᓐᖏᒻᒪᑦ. ᑕᐃᒃᑯᐊ ᐊᕐᕌᒍᒧᑦ 

ᓄᑖᒧᑦ ᐊᐅᓪᓛᖅᑎᑕᐅᖃᑦᑕᐃᓐᓇᕈᓐᓇᓂᐊᖅᑐᐃᑦ 

ᒐᕙᒪᑐᖃᒃᑯᑦ ᐊᓯᔾᔩᓚᐅᓐᖏᓐᓂᖏᓐᓂᒃ.  

 

ᒥᔅᑕ ᒪᓐᓯᐅᓪ ᓇᓗᓇᐃᒋᐊᖅᑲᓐᓂᖅᑲᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᓐᓯᐅᓪ. 

 

ᒪᓐᓯᐅᓪ (ᑐᓵᔨᑎᒍᑦ): ᐊᐱᖅᓱᕋᑖᖅᐸᓚᐃᒻᒥᔪᕐᖑᓇ 

ᓯᕗᓪᓕᐹᑦᑎᐊᒃᑰᒻᒪᖔᑦ ᐸᓖᓯᒃᑯᑦ ᐊᐅᓚᒍᑎᔅᓴᓂᒃ 

ᑮᓇᐅᔭᓂᒃ ᑐᔅᓯᕋᒃᑲᓂᕐᒪᖔᑕ. ᒪᓕᒐᓕᐅᖅᑎ 

ᖃᐅᔨᒪᔪᖅ ᑕᕝᕙᓂ ᑐᖏᓕᕆᔭᐅᓕᕋᒪ ᒥᓂᔅᑕᒧᑦ 

ᕿᓚᒥᕈᓗᒃ. ᑕᐃᒪᐃᒐᔪᑦᑐᕉᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ, ᑭᐅᔾᔪᑎᔅᓯᖕᓄᑦ. ᐊᓯᐊᓄᖔᖅ. ᑕᐃᓐᓇ 

$2.8 ᒥᓕᐊᓐ ᑮᓇᐅᔭᑦ ᐊᖏᖅᑕᐅᔭᕇᖅᓯᒪᔪᑦ 

ᐸᓖᓯᒃᑯᑦ ᐃᓪᓗᓕᐅᕈᑎᔅᓴᖏᓐᓄᑦ. ᑕᐃᒃᑯᐊ ᑲᓇᑕᒥ 

ᐊᑦᑕᓇᖅᑐᓕᕆᔨᒃᑯᓐᓄᑦ 

ᐃᑲᔫᓯᐊᖅᑎᑕᐅᒍᓐᓇᔪᓐᖏᒻᒪᑕ. ᐊᒻᒪᑦᑕᐅᖅ 

ᒫᓐᓇᕈᓘᓚᐅᖅᑐᖅ ᐊᖏᖅᓯᕋᑖᓚᐅᖅᓯᒪᒻᒥᒐᑦᑕ 

ᐊᔾᔨᐅᓐᖏᑦᑐᓂᒃ ᑮᓇᐅᔭᓂᒃ. ᐸᓖᓯᒃᑯᑦ 

ᐊᓯᓃᒍᓐᓇᓂᐊᕐᖓᑕ ᓈᓚᐅᑎᖏᓐᓂᒃ. 

ᐊᐱᖅᑯᑎᒐᓕ ᑕᐃᒪ ᑭᖑᓪᓕᖅ ᐅᓇᐅᓕᕐᒥᔪᖅ, 

ᓈᓚᐅᑎᓂᑦ ᐊᓯᓃᒐᓱᓐᓂᐅᔪᖅ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᖅᑎᑕᐅᔾᔮᓛᕈᓐᓃᕆᕙᑦᑕᐅᖅ? 

ᑮᓇᐅᔭᖏᓐᓂᒃ ᐊᓯᐅᔨᓛᓕᕆᕙᑦᑕᐅᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᐅᓂᒃᑳᕆᖅᑲᐅᔭᕐᒪ 

ᐃᓚᒋᖅᑲᐅᓐᖏᒻᒪᒍ, ᒥᔅ ᒫᓐᓯᐅᓪ 

ᑭᐅᑦᑎᐊᕈᓐᓇᓂᖅᓴᕆᕙᓪᓚᐃᔭᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᓐᓯᐅᓪ. 

 

ᒪᓐᓯᐅᓪ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐅᓇ 

ᐅᖃᐅᓯᓂᐊᖅᑐᒋᓪᓗᒍ ᐸᓖᓯᒃᑯᑦ ᐊᐱᖅᓱᓚᐅᕋᒃᑭᑦ 

ᓈᓚᐅᓯᕆᓂᕆᔭᖓᑦ. ᑖᓐᓇ ᐃᖏᕐᕋᑎᐊᖅᑐᕉᖅ. 

ᑮᓇᐅᔭᖃᖅᑎᑕᐅᓪᓗᓂ ᑕᒪᒃᑮᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓅᒋᐊᕐᓗᑕ ᐊᓯᐊᓄᖔᖅ 

ᐅᖃᐅᓯᐅᖅᑲᐅᒻᒥᔪᒧᑦᑕᐅᖅ. ᐅᖃᐅᓯᖅᓯᒪᕚ 

ᐅᖃᖃᑎᒋᓯᒪᕕᓯᐅᒃ ᑐᓐᖓᕕᒃᑯᑦ ᑮᓇᐅᔭᓂᒃ 

ᓴᖅᑭᖅᑕᐅᕋᑖᒥᓂᕐᓂᒃ ᐊᑐᕆᐊᔅᓴᖅ ᓄᓇᕗᑦ 

ᑐᓐᖓᕕᒃ ᑎᒥᖓᓅᖅᑕᐅᓯᒪᔪᓂᒃ? ᐸᓖᓯᒃᑯᓐᓄᑦ 

ᑐᕌᖅᑎᑕᐅᓗᑎᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑐᓐᖓᕕᒃᑯᑦ 

ᐅᖃᖃᑎᒋᓚᐅᖅᓯᒪᓐᖏᑦᑕᒃᑲ 

ᓴᖅᑭᖅᑕᐅᔪᖃᓚᐅᖅᑎᓪᓗᒍ ᑕᑯᔪᔭᕋᓗᐊᕋ 

ᐱᕙᓪᓕᐊᔪᒃᑯᑦ ᓴᖅᑭᖅᑕᐅᔪᐃᑦ ᐃᓱᒪᓕᕆᓂᕐᒧᑦ 

ᑐᕌᖓᒐᔭᖅᑐᐃᑦ ᐃᓄᐃᑦ ᑕᐱᕇᑦ 

ᑲᓇᑕᒥᒃᑯᓐᓃᓐᖔᖅᑐᑎᑦ. ᒥᔅᑕ ᒪᓐᓯᐅᓪ-ᖅᑲᐃ 

ᐅᖃᐅᓯᕆᐊᕐᔪᒍᓐᓇᕐᒥᔭᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᓐᓯᐅᓪ. 

 

ᒪᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᓐᖓᕕᒃᑯᑦ ᐸᓖᓯᒃᑯᓪᓗ ᑲᑐᔾᔨᖃᑎᒌᒃᑑᒃ. 

ᑐᔅᓯᕋᐅᑎᓕᐅᖅᐸᓪᓕᐊᓪᓗᑎᒃ ᐃᑲᔪᖅᓯᓪᓚᕆᑦᑕᕗᑦ. 

ᐅᖃᖃᑎᒋᒋᐊᓐᖓᖅᓯᒪᓕᑕᐃᓐᓇᕐᖓᑕ 

ᐅᖃᐅᓯᖃᖅᑐᑎᑦ ᐃᑲᔪᖅᓰᒃᑲᓐᓂᕐᓂᐊᕆᐊᔅᓴᖅ 

ᐸᓖᓯᒃᑯᓐᓄᑦ ᐃᓱᒪᓕᕆᔾᔪᑎᔅᓴᓂᑦ. ᑭᓯᐊᓂᓕ, 

ᐅᕙᒍᑦ ᑐᓐᖓᕕᒃᑯᑦ ᐊᐱᕆᒋᐊᓚᐅᓐᖏᑕᕗᑦ ᓱᓕ. 

ᑖᓐᓇ ᓴᖅᑭᖅᑕᐅᒐᓱᑦᑐᖅ ᐱᐅᔪᕐᔫᔮᕐᖓᑦ 

ᐱᓕᕆᖃᑎᒋᕕᒋᒋᐊᕈᓐᓇᐸᓪᓚᐃᔭᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᐊᐱᖅᑯᑏᑦ. 

ᒪᓕᒐᓕᕆᔨᒃᑯᓐᓃᑦᑐᒍᑦ. 

ᐊᖏᖅᑕᐅᖅᑳᖅᓯᒪᓐᖏᑦᑐᐃᑦ, $5,250,000. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 

ᒪᑉᐱᒐᖓᑦ 2. ᑮᓇᐅᔭᓂᑦ ᐃᓚᒋᐊᖅᓯᔪᒪᔾᔪᑏᑦ 

ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ ᓈᓴᐅᑎᓕᒃ 4, 

2019-2020. ᐅᐃᒍᖓ 1. ᐊᐅᓚᑦᑎᒍᑎᔅᓴᐃᑦ 

ᐋᖅᑭᐅᒪᑎᑦᑎᒍᑎᔅᓴᐃᑦ. $5,250,000. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑕᐃᒪ 

ᒪᓕᒐᔅᓴᖅ 45-ᒨᓕᕆᔅᓯ ᐃᓕᔅᓯ ᐃᔾᔪᔪᖁᑎᖏᖕᓂ.  

 

ᖁᔭᓐᓇᒦᒃ. ᒪᓕᒐᔅᓴᖅ 45-ᒦᑦᑐᒍᑦ ᑮᓇᐅᔭᓂᒃ 

ᐃᓚᒋᐊᖅᓯᒍᒪᔾᔪᑏᑦ ᐊᐅᓚᑦᑎᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ ᒪᓕᒐᖅ ᓈᓴᐅᑎᓕᒃ 4, 

2019-2020 ᑎᑎᕋᖅᓯᒪᓂᖓ 1. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 

ᐅᐃᒍᖓᓅᕆᔅᓯ ᒪᑉᐱᒐᖅ 3-ᒥ. ᐅᐃᒍᖓ. ᓂᕈᐊᖅ 

1: ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ. ᑲᑎᑦᑐᒋᑦ 

ᑮᓇᐅᔭᓂᒃ ᐃᓚᒋᐊᖅᓯᔾᔪᑏᑦ. ᐋᒡᒐᐃ ᒪᒥᐊᓇᖅ. 

ᑖᔅᓱᒥᖓᐅᓐᖏᑦᑐᖅ ᐅᖃᓕᒫᖅᐸᓪᓚᐃᒐᒪ. 

ᒪᒥᐊᓇᖅ. ᐱᒋᐊᓕᖅᑭᓪᓚᖓ. ᐅᐃᒍᖓ. ᓂᕈᐊᖅ 1: 

ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ. ᑲᑎᑦᑐᒋᑦ 

ᐃᓚᒋᐊᖅᓯᒍᑎᐅᔪᑦ $5,250,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 3, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4, 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5, 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᖃᖅᓯᒪᓂᖓ 6, 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7, 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᑲᑦ ᒪᓕᒐᔅᓴᖅ 45-ᒥᑦ 

ᐃᓗᐊᑦᑑᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᑭᓰ ᒪᓕᒐᔅᓴᖅ 45 

ᑲᑎᒪᔾᔪᑎᔅᓴᓅᖅᑕᐅᒍᓐᓇᓕᕐᖓᑦ ᐱᖓᔪᐊᓐᓂ 

ᐅᖃᓕᒫᖅᑕᐅᓂᔅᓴᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ, ᒪᑐᓯᔾᔪᑎᓂᒃ ᐅᖃᐅᓯᔅᓴᖃᕈᕕᑦ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖃᑎᒌᑦᓯᐊᕋᑖᕋᑦᑕ. 

ᖁᔭᓐᓇᒦᖅᑐᖓᓗ ᐊᐱᖅᑯᑕᐅᕋᑖᖅᑐᓂᒃ, 

ᓈᓚᒃᑐᐃᓪᓗ ᖃᓄᖅ ᑖᓐᓇ, ᒪᑯᐊ 

ᐅᑎᖅᑕᑑᔮᓲᖑᓂᖏᓐᓂᒃ ᒪᕐᕉᒃ ᑖᒃᑯᐊ 

ᑎᑎᕋᖅᓯᒪᓂᖏᑦ ᐊᒻᒪᓗᑦᑕᐅᖅ ᑖᒃᑯᐊ ᑮᓇᐅᔭᐃᑦ 

ᑐᒃᓯᕋᖅᑕᐅᑲᓐᓂᕆᐊᖃᓲᖑᓂᖏᓐᓂᒃ.  

 

ᑖᒃᑯᐊ ᐊᑦᑕᓇᖅᑕᐃᓕᔪᓕᕆᔨᒃᑯᑦ ᒐᕙᒪᑐᖃᒃᑯᓐᓂᒃ, 

ᐃᓛᒃ ᑐᓂᓯᒃᑲᓐᓂᕈᒥᓇᖃᑦᑕᕋᓗᐊᖅᑐᑎᒃ 

ᐸᓖᓯᒃᑯᓐᓄᑦ.  

ᓇᑯᕐᒦᕈᒪᕙᑦᓯ ᒪᓕᒐᓕᐅᖅᑏᑦ, 

ᐅᖃᖃᑎᒌᑦᓯᐊᑲᐃᓐᓇᕋᑦᑕ. 

 

ᐃᒃᓯᕙᐅᑕᖅ ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒪᓕᒐᓕᐅᖅᑏᑦ ᑭᒡᒐᑐᖅᓱᒋᑦ ᖁᔭᒋᕙᒋᑦ 

ᐃᖅᑲᓇᐃᔭᖅᑎᖁᑎᑎᓪᓗ ᑕᕝᕙᓃᒍᓐᓇᕋᑦᓯ 

ᑭᐅᖃᑦᑕᖃᑦᑕᕋᑦᓯ ᐊᐱᖅᑯᑕᐅᔪᓂᒃ.  

 

ᑕᒪᓐᓇ ᐅᖃᐅᓯᕆᔭᕋ, ᑲᔪᓯᓚᖓᒐᑦᑕ ᒪᓕᒐᑦᓴᖅ 

46-ᒧᑦ, ᒥᓂᔅᑕ ᐊᑐᐃᓐᓇᐅᑉᐸᑦ. ᒪᑐᐃᖅᓯᒍᑎᓐᓂᒃ 

ᐅᖃᐅᓯᑦᓴᑎᑦ, ᒥᓂᔅᑕ ᕼᐃᒃᔅ. 

 

ᒪᓕᒐᒃᓴᖅ 46 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

1, 2020-2021 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᖅᑐᖅᑕᕋ ᒪᓕᒐᒃᓴᖅ 

46 ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑏᑦ ᐊᐅᓚᑦᑎᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ ᒪᓕᒐᖅ ᓈᓴᐅᑎᓕᒃ 1, 

2020-2021.  

 

ᑐᕝᕘᓇ ᒪᓕᒐᒃᑯᑦ ᐅᕝᕙᖅᑎᒋᐊᕈᒪᔭᕗᑦ ᓄᓇᕗᑦ 

ᒐᕙᒪᒃᑯᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ 

ᐃᒪᓐᓇᑎᒋ $52.1 ᒥᓕᐊᓐ 2020-2021-ᒥᑦ. 

ᐊᖏᖅᑕᐅᑉᐸᑦ, ᐊᐅᓚᑦᓯᔾᔨᓯᓄᑦ ᐊᑭᑦᑐᕋᔭᖅᑐᖅ 

2.9-ᐳᓴᓐᒥᑦ ᑎᑭᐅᑎᑲᓴᓪᓗᒍᓗ $1,869,000,000.  

 

ᒪᓕᒐᓕᐅᖅᑏᑦ ᖃᐅᔨᒪᔪᐃᑦ ᑲᓇᑕᒥ 

ᑕᐃᒪᐃᑦᑕᔅᓴᐃᓐᓇᖅ ᓄᓇᓕᕐᔪᐊᑦᑎᓐᓂᑦ 

ᐊᑦᑐᐊᔭᐅᓂᖃᓚᐅᕋᑦᑕ ᓄᕙᒡᔪᐊᓇᕐᒧᑦ 

ᓯᐊᒻᒪᖅᓯᒪᑎᓪᓗᒍ, ᒫᑦᓯᒥᑦ ᑕᐃᒪᓐᖓᓂᒃ 

ᕿᑎᕈᔪᐊᓂ. ᑕᐃᒪᓐᖓᓂ ᒐᕙᒪᐃᑦ, ᐃᓚᒌᑦ, 

ᖃᑕᓐᖑᑎᒌᑦ, ᓄᓇᖅᑲᑎᒌᑦ, ᓇᒻᒥᓂᖁᑎᓖᑦ, ᑖᒃᑯᐊ 

ᐱᕙᓪᓕᐊᓂᕆᔭᖏᑦᑕ ᓇᒻᒥᓂᕐᒨᖓᔪᓪᓗ 

ᐊᑦᑐᖅᑕᐅᓯᒪᓂᖃᕐᖓᑕ ᓱᓇᓕᒫᑦ ᓱᒃᑲᐃᑦᑑᒻᒪᑦ.  

 

ᓄᓇᕗᑦ ᑕᒪᒃᑯᓂᖓ ᓴᐳᒻᒥᑦᓯᐊᕋᓱᐊᖅᓯᒪᓂᑰᖕᒪᑕ 

ᓄᓇᓕᑦᑎᓐᓂᑦ ᐅᕙᒍᑦ ᑮᓇᐅᔭᖅᑐᕈᑎᓂᒃ, ᐃᓛᒃ 

ᑮᓇᐅᔭᖅᑐᕈᑎᐅᓚᐅᕐᖓᑕ ᐃᓕᓐᓂᐊᕐᕖᑦ 

ᐃᖏᕐᕋᓂᖃᑦᓯᐊᕈᓐᓇᖁᓪᓗᒋᑦ, ᐃᓛᒃ 

ᒪᑐᒐᓗᐊᖅᑎᓪᓗᒋᑦ, ᑲᔪᓰᓐᓇᕈᓐᓇᓚᐅᕋᑦᑕ 

ᑖᒃᑯᓄᖓ ᑐᕌᖓᔪᓄᑦ ᐊᒻᒪᓗ ᖃᖓᑕᓂᕐᒨᖓᔪᑦ 

ᐊᒻᒪᓗᑦᑕᐅᖅ ᐸᓖᓯᓕᕆᓂᕐᒧᑦ, ᑖᒃᑯᓄᖓ.  

 

ᑖᒃᑯᐊᑦᑕᐅᖅ ᓄᑖᓂᒃ ᐊᑭᑦᓴᐃᑦ ᐊᔾᔨᐅᖏᑦᑐᒃᑯᑦ 

ᑮᓇᐅᔭᐃᑦ ᐊᑐᖅᑕᐅᔪᕕᓃᑦ ᓯᕗᓂᐊᒍᑦ 

ᐊᖏᖅᑕᐅᖅᑳᓚᐅᖅᑎᓐᓇᒋᑦ.  

 

ᑕᒪᓐᓇ ᑮᓇᐅᔭᖅ ᑕᐃᒫᒃ ᑭᓯᐊᓂ 

ᑲᔪᓯᒋᐊᖃᓚᐅᕐᒪᑦ. ᑖᒃᑯᐊ ᒪᕐᕉᒃ ᐊᑭᑐᔫᑎᓄᑦ 

ᑐᕌᖓᔪᐃᑦ ᐃᒻᒥᒃᑯᑦ. 47 ᒪᓕᒐᒃᓴᖅ 

ᐅᖃᐅᓯᕆᖅᑲᐅᔭᕋ ᐊᒻᒪ ᓱᓕ 8-ᖑᔪᐃᑦ ᓱᓕ 

ᑮᓇᐅᔭᐃᑦ $42 ᒥᓕᐊᑐᕋᔭᖅᑐᐃᑦ ᓄᕙᒡᔪᐊᕐᓇᕐᒧᑦ 

ᑐᕌᔪᓂᑦ. ᑐᓂᓯᕙᑦᓯ ᐅᓪᓗᒥ ᒪᓕᒐᓕᐅᕐᕕᒻᒥ 

ᒪᓕᒐᒃᓴᖅ, ᒪᓕᒐᑦᓴᖅ 46.  

 

ᑭᓯᐊᓂ ᑕᒪᓐᓇ ᓄᓇᕘᑦ ᒐᕙᒪᒃᑯᖏᑦ 

ᖁᕕᐊᓇᓚᐅᕐᒥᒻᒪᑦ ᒐᕙᒪᑐᖃᒃᑯᓐᓂᑦ 

ᐃᑲᔪᖅᑕᐅᓚᐅᕐᒪᑦ ᓄᕙᒡᔪᐊᕐᓂᓕᕆᓂᕐᒧᑦ 

ᑐᕌᖓᔪᓂᑦ ᑮᓇᐅᔭᖅᑐᕈᑎᒃᓴᓂᑦ. ᐊᒻᒪᓗᑦᑕᐅᖅ 

ᐊᑐᕈᓐᓇᓚᐅᕋᑦᑎᒍ, ᐊᑐᑎᖃᕐᒪᕆᑦᑐᖅ ᓄᓇᕘᒧᑦ. 

ᐊᒻᒪᓗᑦᑕᐅᖅ ᑕᒪᓐᓇ ᑲᔪᓯᑎᑕᐅᒻᒪᑦ ᐃᑲᔪᖅᑕᐅᓂᖅ 

ᓂᕆᔭᕗᑦ, ᐱᒍᓐᓇᓚᐅᖅᐳᒍᑦ $10.1 ᒥᓕᐊᒥᑦ.  

 

ᑖᓐᓇ ᑮᓇᐅᔭᐃᑦ ᓄᓇᕘᑦ ᒐᕙᒪᒃᑯᖏᑦ 

ᐊᑭᓕᐅᑎᒥᓂᖏᑦ $52.1 ᒥᓕᐊᓐ ᑕᒪᓐᓇᑦᑕᖅ 

ᐊᑭᓕᐅᑎᑦᓴᖅ 

2020-2021-ᒧᑦ ᐊᐅᓚᔾᔪᓯᕆᔭᑦᑎᓄᑦ ᑐᑦᓯᕋᕆᔭᕗᑦ 

ᑖᑦᓱᒪ ᑐᕌᖓᓂᐊᕐᒪᑦ.  

 

ᑕᒪᓐᓇ ᐊᑲᐅᑦᓴᖅᑐᖓ ᓯᕗᒧᐊᕈᓐᓇᕐᓂᑎᓐᓂᑦ 

ᑕᒪᒃᑯᓂᖓ ᒪᓕᒐᕐᓂᑦ ᐊᒻᒪᓗᑦᑕᐅᖅ 

ᑎᑎᖅᑲᐅᓯᐊᖅᑖᖅᑎᖃᑦᑕᓚᐅᖅᑕᑦᓯ ᐊᐃᕐᕆᓕᒥᑦ, 

ᔫᓂᒥᑦ, ᐋᒡᒐᓯᒥᑦ ᑕᒪᑦᓱᒥᖓ 

ᑐᓴᐅᒪᑎᑦᓯᑦᓯᐊᕋᓱᐊᖅᑐᖓ. ᓈᒻᒪᒃᓯᑉᐸᑦ, ᐅᕙᖓ 

ᑎᑎᖅᑲᖁᔭᖏᑦ ᐋᒡᒐᓯᐅᑉ ᕿᑎᕈᔪᐊᓂᑦ 

ᑐᓂᓚᐅᖅᑕᒃᑲ ᑕᒪᑦᓱᒥᖓᑦᑕᐅᖅ ᓇᓗᓇᐃᓚᐅᕐᒪᑦ 

ᓱᓇᓂᒃ ᐊᑑᑎᖃᕐᓂᐊᕐᓂᖏᓐᓄᑦ. 

ᐊᐅᓚᓂᕆᔭᖏᓐᓄᑦ ᐊᒻᒪᓗ 

ᐃᓅᑑᒃᑯᕕᐅᖃᑦᑕᖅᑐᓄᑦ, ᑏᓴᕝᕗᒧᑦ ᑎᑭᐅᑎᓗᒍ 

ᐃᓄᑑᕕᒃᑯᖕᒥᑦ ᐱᑕᖃᕐᓂᐊᕐᒪᑦ.  

 

ᓇᐃᓈᕐᓗᒋᑦ ᒪᓕᒐᓕᐅᖅᑎᑦ ᑐᓴᐅᒪᓂᐊᕐᒪᑕ 

ᒪᓕᒐᖅ ᕿᓄᕗᖅ ᐃᒪᐃᑦᑐᓂᒃ: 

 

 $20,783,000 ᒥᓕᐊᓐ ᒐᕙᒪᓕᕆᔨᒃᑯᓐᓄᑦ 

ᑐᕌᖓᓚᖓᔪᖅ. ᑕᒪᓐᓇ $26.8 ᒥᓕᐊᓐ 

ᐊᑐᖅᑕᐅᕌᓂᒌᖅᑐᐃᑦ ᐊᖏᖅᑕᐅᒌᖅᓯᒪᔪᐃᑦ 

ᑕᒪᐅᓇ ᐊᔾᔨᐅᖏᑦᑐᒃᑯᑦ 

ᐊᖏᖅᑕᐅᓯᒪᓂᖏᑎᒍᑦ ᑖᓐᓇ 

ᐊᑐᖅᑕᐅᔪᒥᓂᖅ $6 ᒥᓕᐊᒻᒥᒃ 

ᒐᕙᒪᑯᑲᒃᑯᓐᓂᑦ ᐊᑐᖅᑕᐅᓪᓗᑎᑦᑕᐅᖅ.  

 

 ᑮᓇᐅᔭᓕᕆᔨᒃᑯᑦ 0-ᖑᓪᓗᑎᒃ. $4.1 ᒥᓕᐊᓐ 

ᐊᔾᔨᐅᖏᖅᑐᑯᑦ ᐃᑲᔫᓯᐊᖅᑖᕆᕙᑦᑐᐃᑦ 

ᐃᖅᑲᓇᐃᔭᖅᑎᓄᑦ ᑐᕌᖓᓗᓂ. ᐊᒻᒪᓗ 

ᐃᓕᑕᕆᒋᐊᖃᑦᑕᕗᑦ ᒐᕙᒪᑐᖃᒃᑯᑦ 

ᑭᖑᓂᖓᒍᑦ ᑖᒃᑯᐊ ᓴᖅᑭᑕᐅᓚᐅᖅᑎᓪᓗᒋᑦ 

ᔫᓐ 2020 ᑭᖑᓂᐊᒍᑦ.  

 

 $31.1 ᒥᓕᐊᓐ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᑐᓂᔭᐅᔪᒃᓴᒫᖑᓚᐅᖅᑐᐃᑦ. ᐊᒻᒪᓗ 

ᐃᓄᑑᒃᑯᕕᒻᒥᑦ ᐊᐅᓚᑦᓯᓂᖏᓐᓄᓪᓗ 

ᐃᓄᑑᒃᑯᕕᐅᔪᐃᑦ ᓇᒻᒥᓂᖅ $11.1 ᒥᓕᐊᒥ. 

ᓱᓕ ᐊᔾᔨᐅᖏᑦᑐᒃᑯᑦ ᑮᓇᐅᔭᓂᒃ 

ᐊᑐᕌᓂᒌᒍᒪᒐᑦᑕ ᐃᓛᒃ ᐊᑐᕈᒪᓂᐊᕋᑦᑕ 

ᐋᒃᑐᕝᕗᒧᑦ, ᓄᖑᐊᓄᑦ ᐆᒃᑑᕝᕕᕆᒥ ᐱᒋᐊᕐᓗᒍ 

ᑏᓴᕝ>ᒧᑦ ᑎᑭᓪᓗᒍ, ᑖᒃᑯᐊ 

$20.2 ᒥᓕᐊᓐ ᑖᒃᑯᐊᑦᑕᐅᖅ ᕿᓂᕋᑦᑕ 

ᑕᒪᑦᓱᒥᖓ.  

 

ᐃᒃᓯᕙᐅᑖᖅ, ᐃᓱᓕᑉᐳᖓ ᐅᖃᐅᓯᑦᓴᖃᕆᔭᒃᑲᓂᒃ. 

ᐊᐱᕆᔭᐅᒍᓐᓇᖅᑐᖓ ᑕᒪᑐᒪ ᒪᓕᒐᒃᓴᐅᑉ 

ᒥᑦᓵᓄᖓᔪᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᕼᐃᒃᔅ. 

ᐅᖃᐅᓯᑦᓴᐃᑦ, ᒥᔅ ᑕᐅᑐᖏ. 

 

ᑕᐅᑐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᓐᓇ ᕿᒥᕐᕈᐊᖅᓱᒍ, ᑖᒃᑯᐊ ᖁᓕᐅᔪᓃᑦ 

ᓴᖅᑮᓯᒪᒻᒪᑕ, ᒐᕙᒪᑐᖃᒃᑯᓐᓄᑦ ᐅᕝᕙᓘᓐᓂᑦ 

ᓄᓇᕘᑦ ᒐᕙᒪᒃᑯᓪᓗ, ᑖᓐᓇ ᖃᐅᔨᒪᓇᓚᐅᖏᒻᒪᑦ, 

ᖃᐅᔨᒪᓚᐅᖏᓇᑦᑕ ᓄᕙᒡᔪᐊᕐᓇᖅ ᑕᒪᓐᓇ ᖃᖓ 

ᐃᓱᓕᓛᕐᒪᖔᑦ ᐊᒻᒪᓗ ᒫᓐᓇᐅᔪᖅ, ᑐᖏᓕᖓᓂ 

ᓄᕙᒡᔪᐊᕐᓇᖅ ᑕᒪᓐᓇᐅᓕᕐᒥᒻᒪᑦ, ᖃᓄᕐᓕ 

ᐅᖃᕈᓐᓇᕋᔭᖅᐲᑦ ᓱᓕ ᖁᓕᒃᑲᓐᓂᕐᓃᒃ ᐊᕐᕌᒎ 

ᓯᕗᓂᑦᑎᓐᓄᑦ ᑕᒪᒃᑯᐊᑦᑕᐅᖅ ᓴᖅᑭᒃᑲᓐᓂᓚᖓᒋᕚᑦ 

ᐊᑐᖅᑕᐅᔪᒃᓴᓂᒃ? ᖁᑦᓯᑦᑑᒻᒪᑦ ᐊᑭᒋᔭᐅᔪᐃᑦ, 

ᑕᒪᒃᑯᐊ ᓄᕙᒡᔪᐊᕐᓂᕐᒧᑦ ᑐᕌᖓᔪᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᖏ. 

ᐊᐱᕆᓂᐊᕌᖓᕕᑦ ᐅᖃᐅᓯᑦᓴᐃᑦ ᑖᓐᓇ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑲᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖃᐅᔨᒪᓐᖏᑦᑐᒍᑦᑕᐅᖅ ᖃᓄᑎᒋ 

ᑕᒪᓐᓇ ᓄᕙᖕᓈᓗᒃ, ᓄᕙᒡᔪᐊᕐᓇᖅ-ᓚᐅᔭᐅᕙᑦᑐᖅ 

ᖃᓄᐃᑦᑑᓂᐊᕐᓂᖓᓂᒃ. ᐊᒻᒪ ᐊᑐᕆᐊᖃᓲᖑᒐᑦᑕ 

ᐊᖏᖅᑕᐅᓯᒫᓂᖏᒃᑲᓗᐊᖅᑎᓪᓗᒋᑦ ᑮᓇᐅᔭᓂᒃ. 

ᑕᒪᓐᓇ ᑕᐃᒪᐃᑦᑑᒋᐊᖃᓚᐅᕋᑦᑕ. ᐊᒻᒪᓗ 

ᐅᑭᐊᑦᓵᒥᑦ ᑲᑎᒪᕕᔾᔪᐊᓚᖓᒻᒥᒐᑦᑕ ᑕᒪᒃᑯᐊᑦᑕᐅᖅ 

ᓯᕗᓂᒃᓴᒧᑦ 

ᐊᑭᓕᐅᑎᑦᓴᕆᒐᔭᖅᑐᐃᑦ ᓄᕙᒡᔪᐊᕐᓂᓕᕆᓂᕐᒧᑦ 

ᐊᖏᕈᑕᐅᒐᔭᖅᑐᑦᓴᐅᔪᐃᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐅᖃᐅᓯᑦᓴᐃᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᔭᕐᓂᒃᑯᑦ 

ᑕᐅᑐᒃᖢᒋᑦ, 

ᐊᑐᒐᐅᓚᐅᖅᓯᒪᓐᖏᑦᑐᒃᑰᖅᑎᑕᐅᓯᒪᖕᒪᑕ 

ᒐᕙᒋᔭᕗᑦ ᐊᒻᒪᓗ ᐱᓕᕆᔨᖏᑦ. ᓯᕗᓪᓕᖅᐹᒥᒃ 

ᒪ’ᓈᖅᓯᒪᒋᐊᖃᕋᑉᑎᒍ ᒐᕙᒪᒃᑯᓐᓂᒃ ᐱᓕᕆᔨᐅᔪᑦ 

ᐊᒻᒪᓗ ᒥᓂᔅᑐᒧᓪᓘᓐᓂᑦ ᑎᑭᓪᓗᒍ, 

ᐊᒃᓱᕈᖅᓯᒪᓂᖏᓐᓄᑦ ᓄᓇᕗᒻᒥᐅᓂᒃ 

ᐱᓕᕆᒍᔾᔨᖦᖢᑎᒃ ᓇᓗᓇᖏᒻᒪᑦ.  

 

ᐃᒃᓯᕙᐅᑖᖅ, ᐃᓱᒫᓗᑦᑐᖓᐅᒐᓗᐊᖅ ᑮᓇᐅᔭᓂᒃ, 

ᑮᓇᐅᔭᕐᔪᐊᓂᒃ ᐊᑐᖅᓯᒪᖕᒪᑕ, ᑎᖕᒥᓲᓕᕆᔨᓄᑦ 

ᑐᕌᖓᔪᓂᒃ ᐊᒻᒪᓗ ᐃᓄᑑᑎᑕᐅᕝᕕᖕᓄᑦ ᖃᑉᓗᓈᑦ 

ᓄᓈᓂᓯᐅᖅᑐᓄᑦ. ᑕᒪᓐᓇ 

ᑮᓇᐅᔭᐃᔭᕈᑕᐅᕐᔪᐊᖅᓯᒪᖕᒪᑦ ᒐᕙᒪᒃᑯ’ᓄᑦ 

ᓇᓗᓇᓐᖏ’ᑐᖅ. ᑕᐃᒃᑯᐊ ᑮᓇᐅᔭᑦ ᐊᓯᖏᓐᓄᑦ 

ᑭᓐᖒᒪᒋᔭᐅᔪᓄᑦ ᑐᕌᖅᑎᑕᐅᒐᔭᓚᐅᕋᓗᐊᖅᖢᑎᒃ.  

 

ᑭᓯᐊᓂ ᐃᓱᒪᓐᓇᕐᒫᖅᐳᖅ ᖃᓄᖅ ᐃᓄᒃ ᐊᑕᐅᓯᖅ 

ᐃᓅᓯᖓ ᖃᓄᖅ ᐊᑭᖃᖅᐸ? ᑮᓇᐅᔭᖅ ᐃᓅᑉ 

ᓴᓂᐊᓄᑦ ᑕᐅᑐᒃᖢᒍ ᑮᓇᐅᔭᖅ 

ᐃᓅᔪᓐᓃᕈᑕᐅᓯᓐᓇᕆᐊᓕᒃ ᑮᓇᐅᔭᖅ. ᓇᓕᐊᒃ 

ᐱᒻᒪᕆᐅᓂᖅᓴᐅ’ᒪᖔᑦ ᓇᓗᓐᖏᖅᑰᕋᑉᑕ. 

ᐃᓅᖃᑎᕗᑦ ᓄᓇᕗᒻᒥᐅᑕᐅᖃᑎᕗᑦ 

ᓯᕗᓪᓕᖅᐸᐅᒋᐊᖃᕐᒪᑕ. ᑮᓇᐅᔭᖅᑎᒍᑦ 

ᐊᒃᓱᕈᕐᓇᕐᓂᐊᕋᓗᐊᖅᖢᓂ, ᐄ. ᓱᕙᐅᓐᓃᑦ. 

ᐃᓅᓐᖏ’ᒪᑦ ᓱᖁᑕᐅᓐᖏᑦᑐᖅ. 

 

ᐊᒻᒪᓗ ᓂᕈᐊᖅᑎᒋᔭᒃᑲ ᑕᒪᒃᑯᓂᖓ 

ᐃᓄᑑᑎᑕᐅᕝᕕᐅᔪᓂᑦ ᑐᔪᕐᒥᕕᖕᓂ 

ᐊᓂᒍᐃᑦᑎᖅᓯᒪ’ᒪᑕ ᐊᒥᓱᑦ, 

ᐃᖢᐃᕆᔭᐅᕐᔪᐊᖅᖢᑎᑉᓗ ᑕᒪᒃᑯᐊ, ᑭᓯᐊᓂ 

ᑐᒃᓯᐊᓗᒃᑖᓕᖅᑰᖅᑐᒍᑦ ᓲᖅ ᐋᖅᑭᒃᑕᐅᓯᒪ’ᒪᖔᑕ, 

ᐊᒻᒪ ᐊᑐᓕᖅᑎᑕᐅᓯᒪ’ᒪᖔᑕ ᓄᓇᕗᒻᒥᐅᓂᒃ 

ᒥᐊᓂᖅᓯᔾᔪᑎᑦ ᒐᕙᒪᒃᑯᒋᔭᕗᑦ ᓴᖅᑮᓯᒪ’ᒪᑕ. ᐊᒻᒪᓗ 

ᖁᓕᑦ ᑎᖕᒥᓲᓕᕆᔨᓄᑦ ᑖᒃᑯᐊ ᑮᓇᐅᔭᑦ 

ᑐᕌᖅᑎᑕᐅᓯᒪᔪᑦ ᐊᐱᖅᓲᑎᒋᓂᐊᒐᓗᐊᕋᑉᑯᑦ. 

 

ᑭᓯᐊᓂ ᒐᕙᒪᒋᔭᕗᑦ ᓇᓗᓐᖏᑦᑐᖓᐅᒐᓗᐊᕐᓕ 

ᓇᖕᒥᓂᖅ ᓄᓇᕗᒻᒥᐅᓂᒃ ᐃᑲᔪᖅᑐᐃᓂᓗᒃ’ᔪᑎᑦ 

ᒥᐊᓂᖅᓯᓂᓗ’ᔪᑎᑦ ᑮᓇᐅᔭᐃᔭᓚᐅ’ᒪᑕ. 

ᐅᕙᒍᑦᑕᐅᖅ ᑕᕝᕙ ᒪᓕᒐᓕᐅᖅᑎᐅ’ᔪᑕ 

ᐊᑐᒐᐅᓚᐅᖅᓯᒪᓐᖏᑦᑐᒃᑰᖅᑎᑕᐅᒐᑉᑕ. ᑖᒃᑯᐊ 

ᑮᓇᐅᔭᑦ ᐊᑐᒐᐅᕌᓂᖦᖢᑎᒡᓗ 

ᐊᖏᖅᑎᑕᐅᓂᓗᓕᕋᑉᑕ. ᑕᒪᓐᓇ 

ᐃᓕᖅᑯᓯᕆᓱᒐᓗᐊᕋᑉᐳᑦ ᑭᐳᒃᓯᒪ’ᒪᑦ ᒫᓐᓇᐅᔫᖅ. 

ᐊᖏᖅᑳᖅᓱᑎᒍᑦ ᑭᓯᐊᓂ ᒐᕙᒪᒃᑯᑦ 

ᑮᓇᐅᔭᐃᔭᓕᓵᓱᕋᓗᐊᕐᒪᑕ ᐃᓕᖅᑯᓯᐅᖕᒪᑦ 

ᑐᓐᖓᕕᐅ’ᒪᑦ ᒐᕙᒪᒋᔭᑉᑎᒻᓄᑦ.  

 

ᑭᓯᐊᓂ ᐊᑐᒐᐅᓚᐅᖅᓯᒪᓐᖏᑐᒃᑰᖅᑎᔾᔪᒋᑦ 

ᒐᕙᒪᒋᔭᕗᑦ ᖁᕕᐊᓱᒃᑐᖓ ᑕᕝᕘᓇ 

ᐊᔾᔨᐅᓐᖏᑦᑐᒃᑯᑦ ᑮᓇᐅᔭᓂᒃ ᐊᑐᕈᓐᓇᕈᑎᖏᑎᒍᑦ 

ᐱᕕᖃᖅᑎᑕᐅᓚᐅᕐᒪᑕ. ᑮᓇᐅᔭᓂᒃ ᐊᑏ 

ᑐᐊᕕᕐᓇᕐᓂᖓ ᐃᓱᒪᒋᔭᐅᑉᓗᓂ ᒪᓕᒐᓕᐅᖅᑎᓄᑦ 

ᖃᐅᔨᓴᒐᐅᒋᐊᕐᓂᐊᖅᑑᒐᓗᐃᑦ ᑕᒪᒃᑯᐊ 

ᑮᓇᐅᔭᑦ ᑭᓯᐊᓂ ᐊᑏ ᓄᓇᕗᒻᒥᐅᑦ 

ᒥᐊᓂᕆᓚᐅᖅᑎᒍᑦ ᐋᖅᑭᒃᓱᐃᓚᐅᖅᑕ 

ᓄᕙᖕᓇᕐᔪᐊᖅ ᐱᔾᔪᑎᒋᑉᓗᒍ. 

ᐊᑐᒐᐅᓚᐅᖅᓯᒪᓐᖏᑎᔾᔪᒍ ᑕᒪᓐᓇ ᐊᒃᓱᕈᕐᓇᕐᒪᑦ 

ᑭᒡᒐᖅᑐᖅᑕᑉᑎᒻᓄᑦ, ᒥᓂᔅᑕᒋᔭᑉᑎᒻᓄᑦ, ᒐᕙᒪᒃᑯᑦ 

ᐱᓕᕆᔩᓄᑦ ᐊᒻᒪᓗ ᐅᕙᑦᑎᒻᓄ’ᑕᐅᖅ 

ᒪᓕᒐᓕᐅᖅᑎᑐᐃᓐᓇᕐᓄᑦᑕᐅᖅ.  

 

ᐊᒃᓱᕈᕐᓇᕐᒪᑦ ᑕᒪᓐᓇ ᐅᖃᐅᓯᕆᕙᕋ ᐃᒃᓯᕙᐅᑖᖅ. 

ᓯᕗᓂᒃᓴᑎ’ᓂᒃ ᖃᓄᐃᑦᑐᖃᕐᓂᐊ’ᒪᖔᑦ 

ᖃᐅᔨᒪᓐᖏᒃᑲᓗᐊᖅᑎᔾᔪᑕ. ᑭᓯᐊᓂ ᑕᒪᒃᑯᐊ 

ᐃᓄᑑᑎᑕᐅᕝᕖᑦ 

ᐊᑐᖅᑐᐃᓐᓇᕆᐊᖃᕐᓂᐊᕐᓂᕐᓕᐊᖅᑎᖦᖢᒋᑦ 

ᑕᖅᑭᓄᑦ ᖃᑉᓯᓄᑭᐊᖅ.  

 

ᑮᓇᐅᔭᐃᔭᕐᓂᕆᔭᐅᔪᑦ 

ᐊᐱᖅᓲᑎᒋᑦᑕᕐᓂᐊᕋᓗᐊᖅᖢᑎᒍᑦ ᑭᓯᐊᓂ 

ᑲᑕᑦᑎᕆᓂᓗᓐᖏᑦᑐᒍᑦ ᐊᒃᓱᕈᖅᑐᓂᒃ ᒐᕙᒪᒃᑯᓂᑦ 

ᐱᓕᕆᔪᓂᒃ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐊᒻᒪ 

ᐊᓯᖏᓐᓂᒃ. ᑮᓇᐅᔭᓕᕆᓂᖅ ᑕᐅᑐᖦᖢᒍ, 

ᐊᐱᖅᓱᕆᐊᖃᖅᐳᒍᑦ, ᐄ. ᑮᓇᐅᔭᖅ 

ᐱᑦᓯᐊᖅᑕᐅᒐᓗᐊᕐᒪᖔᑦ. ᑭᓯᐊᓂ 

ᒪᓕᒐᓕᐅᖅᑎᐅᔾᔪᑕ ᑐᑭᓯᐊᓗᒃᑖᖅᑖᖅᑐᒍᑦ ᓲᖅ 

ᑕᒪᒃᑯᐊ ᓴᖅᑭᑎᑕᐅᓚᐅ’ᒪᖔᑕ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐅᖃᐅᓯᑦᓴᐃᑦ. ᑕᑯᓐᖏᓐᓇᒪ. ᒪᑉᐱᖅᑐᒐᖓᓂ 4 

ᒪᓕᒐᕐᒥᒃ. ᒪᓕᒐᒃᓴᖅ 46, ᑖᒃᑯᐊ 

ᒐᕙᒪᓕᕆᔨᒃᑯᓐᓄᑦ ᐊᐱᖅᑯᑎᓂᒃ ᑖᓐᓇ ᑕᒪᑐᒪᐅᑉ 

ᒥᒃᓵᓄᑦ. ᑖᓐᓇ ᓯᕗᓪᓕᖅ ᑕᓪᓕᒪᒧᑦ ᑎᑭᐅᑎᓪᓗᒍ, 

ᓈᓴᐅᑎᖓ 1. ᐊᐱᖅᑯᑎᖃᖅᑐᖃᕈᓂ 

ᒪᑐᐃᖅᑎᑦᓯᕗᖓ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ 

ᒐᕙᒪᒃᑯᖏᑦ ᖁᔭᓐᓇᒦᖅᑳᖅᓱᒋᑦ. ᐊᐅᓚᔾᔭᓚᐅᕐᒪᑕ 

ᓱᒋᐊᕆᐊᖃᕐᓂᕐᒥᓂᒃ  

ᑮᓇᐅᔭᐃᑦ ᑕᒪᒃᑯᐊᑦᑕᐅᖅ ᓴᖅᑮᒋᐊᖃᖅᑕᖏᓐᓂᒃ 

ᓴᖅᑭᓪᓗᒋᑦ ᐊᒻᒪᓗ ᓱᕈᓰᑦ ᐅᕕᒃᑲᐃᓪᓗ ᑖᒃᑯᓄᖓ 

ᐃᑲᔪᒻᒪᕆᓚᐅᕐᒪᑕ. ᓂᕿᖃᖅᑎᑕᐅᑦᓯᐊᔪᒻᒪᑕ 

ᓱᕈᓰᓪᓗ ᐅᕕᒃᑲᐃᓪᓗ ᐊᒻᒪᓗ ᓄᓇᕘᑦ 

ᑐᓐᖓᕕᒃᑯᓪᓗ ᐃᑲᔪᖅᑐᐃᑦᓯᐊᒻᒪᕆᓚᐅᕐᖓᑕᑦᑕᐅᖅ. 

ᐊᐱᕆᕗᖓ ᓯᕗᓪᓕᖅᐹᒥᒃ. ᖃᓄᖅ $2 ᒥᓕᐊᓐ 

ᓇᒻᒪᒐᔭᓚᐅᕆᐊᑦᓴᖅ ᑖᑦᓱᖓ ᖃᓄᖅ 

ᐃᓱᒪᓕᐊᕆᔭᐅᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᓐᓂᐊᕐᕖᑦ ᒪᑐᒻᒪᑕ ᒫᔅᓯᐅᑎᓪᓗᒍ 

ᐃᓕᑕᖅᓯᓚᐅᕋᑦᑕ ᑖᓐᓇ ᐊᑭᖓᓂᒃ ᑕᐃᒪᓐᓇᑎᒋ 

ᐊᑐᕋᔭᓚᐅᖅᑐᒍᑦ ᔫᓂᒧ ᑎᓪᓗᒍ 

ᐅᖓᕙᕆᐊᕆᐊᖃᒐᓛᑦᑐᑎᒍᓪᓗ ᐃᓱᒪᓚᐅᕋᑦᑕ ᔫᓂ 

ᐅᖓᑖᓄᑦ. ᖃᓄᖅ ᐊᕕᑦᑐᖅᑕᐅᓚᐅᕐᒪᖔᑦ 

ᐊᒡᒍᑐᖅᑕᐅᓪᓗᓂ ᓄᓇᓕᖕᓄᓪᓗ ᑖᓐᓇ ᑕᒡᕙ 

ᑕᐃᒫᒃ ᐃᓱᒪᒋᑦᓱᑎᒍ ᓄᓇᓖᑦ ᖃᓄᖅ 

ᐱᒋᐊᖃᕐᓂᐊᕐᓂᖏᑦ ᑕᒪᐃᓐᓇ ᐸᕐᓇᓚᐅᖅᑐᒍᑦ. 

ᐊᒻᒪᓗ ᐃᓗᓕᖏᓐᓂ ᓇᓗᓇᐃᒃᑲᓐᓂᕈᓐᓇᖅᑐᖅ 

ᐃᖅᑲᓇᐃᔭᖅᑎᒐ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒪᑲᐃ, ᐊᑏ. 

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒐᑯᑦ ᖁᔭᓐᓇᒦᒃ. ᑕᐃᒪ ᐸᕐᓇᒃᓯᒪᓚᐅᖅᑕᕗᑦ 

ᑮᓇᐅᔭᖃᑎᓪᓗᒋᑦ ᓄᓇᓖᑦ ᐃᓇᖐᔾᔪᑎᒃᓴᓂᒃ 

ᐃᓕᓐᓂᐊᕕᓐᓄᑦ ᐱᓕᕆᐊᖑᖃᑕᐅᔪᖅ. ᑖᓐᓇ 

ᓯᕗᓪᓕᖅᐹᖑᓚᐅᖅᑐᖅ ᐊᒻᒪᓗ ᐋᖅᑭᒍᑎᒋᓪᓗᒍ 

ᒪᑯᓄᖓ ᐅᓗᕆᐊᓇᖅᑐᒦᓐᓂᖅᓴᓄᑦ 

ᐊᒃᑐᖅᑕᐅᔪᓄᑦ ᓄᕙᒡᔪᐊᓇᕐᒧᑦ. ᓄᓇᕗᑦ ᒐᕙᒪᒃᑯᑦ 

$1-ᒥᓕᐊᓐᕈᔪᖕᓂ ᑐᓐᖓᕕᒋᓪᓗᒍ ᑮᓇᐅᔭᓂ 

ᓴᓂᕐᕙᒃᓯᒪᓚᐅᖅᑐᑦ ᓄᓇᕗᑦ ᑐᓐᖓᕕᒃᑯᑦ 

ᐊᔾᔨᖏᓐᓂᒃ ᐊᑭᓖᔪᒪᓚᐅᕐᒪᑕ.  

 

ᑕᐃᒪ ᐋᖅᑭᓚᐅᕋᑎᒃ ᐃᓄᒋᐊᓐᓂᖏᒻᒪ 

ᐱᖓᓲᓕᖅᑲᖓᓚᐅᕐᒪᑦ ᑖᓐᓇ ᐊᑕᐅᓯᖅ $40,000, 

ᑐᒡᓕᐊ $90,000 $200,000 ᐱᖓᔪᐊᑦ. ᑕᐃᒪ 

ᑮᓇᐅᔭᖃᖅᑎᑦᑎᓂᕐᒧᑦ ᐊᖏᖃᑎᒌᒍᒻᒪᑦ, ᑕᐃᒪ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐅᓂᒃᑳᕆᐊᖃᓚᐅᖅᑐᑦ 

ᐅᓂᒃᑳᖅᓯᒪᓕᕐᒪᑕ ᓄᓇᓖᑦ ᖃᓄᖅ ᑮᓇᐅᔭᑦ 

ᐊᑐᖅᑕᐅᓂᕐᒪᖔᑕ. ᒪᓕᒐᓕᐅᖅᑎᒧᑦ 

ᑐᓂᔪᓐᓇᖅᑕᒃᑲ ᐱᔪᒪᑉᐸᑕ ᒫᓐᓇ ᐱᓯᒪᒐᒃᑭ, 

ᐅᖃᓕᒫᕈᓐᓇᖅᑕᕋᓗᐊᒃᑲ. ᑭᓯᐊᓂ 

ᐅᖃᓕᒫᕐᓂᐊᕐᒪᒍ ᑐᓂᔪᓐᓇᖅᑐᐃᑦ.  

 

ᑮᓇᐅᔭᑦ ᐊᑐᖅᑕᐅᓗᑦᑎᒃ ᐊᕐᕕᐊᓂ ᓂᕿᓄᑦ, 300 

ᐃᒡᓗᖃᖅᑎᐅᔪᓄᑦ. 630 ᐃᒡᓗᖃᖅᑎᐅᔪᓄᑦ 

ᓴᓗᒻᒪᖅᓴᐅᑎᑖᑎᑕᐅᓪᓗᑎ. ᐃᑉᐱᐊᕐᔪᖕᒥ ᓂᕿᓄᑦ 

ᑐᓂᐅᖅᑲᖅᑕᐅᓪᓗᑎᒃ ᓂᕿᓪᓚᑦᑖᓂᒃ ᐃᓐᓇᕐᓄᑦ, 

ᑐᓐᖓᕕᒋᓪᓗᒍ ᐱᔪᒪᔭᖏᑦ ᑕᑯᔭᖏᑦ ᓄᓇᓕᖕᓂ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᐃ. 

ᐊᐱᖅᑯᑏᑦ, ᒥᔅᑕ ᕿᓐᖑᖅ. ᐅᕗᖓ 

ᐃᖏᑦᑐᓐᓇᕈᕕᑦ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᕙᓂ 

ᒪᓕᒐᓕᐅᖅᑏᑦ ᐅᖃᐅᓯᖃᕐᕕᒋᔮ ᐃᓗᐊᓂ ᒪᑉᐱᒐᖅ 

ᖁᓕᓪᓗ, ᑕᓪᓕᒪᓪᓗ. ᑖᓐᓇ ᑮᓇᐅᔭᖅ 

ᐊᑐᖅᑕᐅᓂᖓᑕ ᒥᒃᓵᓄᑦ 

ᐃᓱᒪᓐᓇᖏᑦᑐᒥᒃ ᑕᐅᑐᓐᓇᖅᑐᖃᖃᑦᑕᒪᐃᑦ 

ᑕᐃᑉᓱᒧᖓ ᑮᓇᐅᔭᖅ ᐊᑐᖅᖢᒍ.  

 

ᐅᑯᐊ ᐅᑕᖅᑭᕕᐅᖃᑦᑕᖅᑐᑦ ᓄᓇᓖᑦ ᐋᑐᕚ 

ᓱᑕᖃᖅᖢᓂ, ᐋᑐᕚᒥ ᓱᓕ ᓱᑕᖃᖅᖢᓂ ᐱᖓᓱᓂᒃ, 

ᑖᒃᑯᐊ ᐱᖓᓱᑦ. ᐅᓇ ᑐᒡᓕᐊ ᓄᑖᕐᒥᔪᑎᖃᕐᒪᑦ 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᖅᑐᕐᓂᖓ 

ᐊᑐᕐᓗᐊᕐᓂᐊᖅᑰᕐᒪᑦ.  

 

ᑖᒻᓇ ᓄᓇᑦᑕ ᐃᓗᐊᓂ ᖃᓄᕐᓕᑭᐊᖅ 

ᐃᓗᐊᖅᓯᔭᐅᓯᒪᓇᔭᖦᖤᖅᐸ ᓄᕙᖕᓇᕐᔪᐊᖅ 

ᐊᑐᖅᑎᑉᓗᒍ ᐅᑉᓗᒥ? ᐊᑐᕐᓂᐊᖅᑰᕆᓗᒍᓗ 

ᐃᓱᒪᒐᒪ. ᐃᒃᓯᕙᐅᑕᓖᒃ, ᑖᑉᓱᒥᖓ 

ᑐᑭᓯᑦᑎᐊᕈᒪᓪᓗᖓ ᐊᐱᕆᕗᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐊᐱᖅᑯᑦ 

ᓇᓗᓕᕈᔪᒃᑲᒃᑯ ᒪᕐᕉᖕᒪᑎᒃ ᐋᑐᕚᒥ, ᒪᕐᕉᒃ 

ᐋᑐᕚᒦᑦᑐᓂ ᐃᒡᓗᓕᐅᖅᑎᓄᑦ ᐊᒻᒪᓗ ᐅᕙᑦᑎᓐᓄᑦ 

ᑐᕌᖓᔪᑦ. ᒪᓕᒐᓕᐅᖅᑎᖃᐃ 

ᑐᑭᓯᓇᖅᓯᑎᒋᐊᕈᓐᓇᖅᐸ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ, ᑐᑭᓯᓇᖅᓯᑎᒋᐊᕈᓐᓇᕈᕕᐅᒃ ᐊᐱᖅᑯᑏᑦ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᖃᑉᓗᓈᑑᕐᓗᒍ ᑐᑭᓯᓐᓇᖅᓯᑦᑎᐊᕐᓂᐊᕋᒪ.  

 

(ᑐᓵᔨᑎᒍᑦ) ᑕᕝᕙᓂ ᒪᓕᒐᓕᐅᖅᑎᓄᑦ 

ᖃᐅᔨᒋᐊᕈᑏᑦ ᒪᑉᐱᒐᖅ 15-ᒥ, ᑮᓇᐅᔭᖅᑎᒍᑦ 

ᐊᒃᑐᖅᓯᓂᐅᓴᓂᖏᑦ. ᑕᕝᕙᓂ ᓯᕗᓪᓕᖅᐹᑦ ᑖᓐᓇ 

ᑲᒪᔨᐅᔪᖅ ᐃᓄᑐᐊᒃᑯᕕᒻᒥ ᐋᑐᕚᒥ, ᑖᒃᑯᐊ 

ᐃᓄᑑᕝᕖᑦ ᑐᑭᒧᐊᒃᑎᑦᑎᔩᑦ ᐱᖓᓱᑦ ᐋᑐᕚ, 

ᐱᖓᓱᑦ ᐋᑐᕚᒥ ᓄᑖᑦ. 

ᐱᔭᖃᕆᐊᖃᓪᓚᑦᑖᕋᓗᐊᖅᐳᒍᖅᑲᐃ ᓄᑖᒥᒃ 

ᐃᓄᑐᐊᒃᑯᕕᖕᒥ ᐋᑐᕚᒥ. ᐱᑕᖃᒃᑲᓐᓂᓕᕐᒥᑎᓪᓗᒍ 

ᐋᑐᕚ ᓄᕙᒡᔪᐊᕐᓇᖅ 

ᓄᓇᑦᑎᓐᓅᖅᓯᒪᓕᕐᒪᑦ ᐃᓛᒃ ᑲᓇᑕᒦᓕᕐᒪᑦ. 

ᓄᓇᕘᒻᒨᖅᑕᐃᓕᒪᑎᑦᑎᓂᕐᒥᒃ ᐱᕕᔾᔪᐊᖃᕋᑦᑕ 

ᐃᓛᒃ, ᖃᓄᐃᑦᑕᐃᓕᒪᒐᑦᑕ. ᐃᓄᖁᑎᕗᑦ 

ᐋᓐᓂᐊᕕᓕᐊᖃᑦᑕᖅᑐᑦ 

ᐃᓄᑐᐊᒃᑯᕕᒻᒦᑐᒪᖃᑦᑕᖏᒻᒪᑕ, 

ᐃᓄᑐᐊᒃᑯᕕᒻᒦᑦᑕᕆᐊᑦᓴᖅ ᐱᐅᒃᓴᖏᒻᒪᑕ. 

 

ᐅᕙᓂᓕ ᖃᓄᖅ ᑮᓇᐅᔭᑦ ᐊᑐᕈᓐᓇᕋᑦᑎᒍ ᒫᓐᓇ 

ᑕᑯᓐᓇᓕᖅᑕᕗᑦ ᑖᒃᑯᐊ ᐃᓄᑐᐊᒃᑯᕕᒻᒥ 

ᐋᖅᑭᒃᓯᒍᒪᓐᓂᕈᑦᑕ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ, ᑕᐃᓐᓇ ᐃᒡᓗᓕᐊᖅᑎᓄᑦ 

ᐃᓄᑐᐊᒃᑯᕕ ᐋᑐᕚᒥ ᐳᐃᒍᕐᓂᕋᒃᑯ 

ᒪᕐᕈᐃᓐᓇᐅᓂᕋᖅᑲᐅᕚᒃᑲ.  

 

ᑖᒃᑯᐊ ᐃᓕᓯᒪᔭᕆᐊᖃᕐᓂᐊᕐᒪᑕ ᐸᖅᑭᔭᐅᖁᓪᓗᒋᑦ 

ᑕᒪᒃᑯᐊ ᓄᖅᑲᖓᑎᑦᑎᓃᑦ ᑲᑦᑐᖅᑎᓪᓗᒋᑦ 

ᐃᖅᑲᓇᐃᔭᖅᑎᒃᑲ ᐋᓐᓂᐊᖃᕐᓇᓐᖏᑦᑐᓕᔨᒃᑯᓐᓂ 

ᐊᒻᒪᓗ ᓘᒃᑖᒧᑦ ᐱᓕᕆᐊᖃᕐᒪᑕ ᐊᓯᐊᒍᑦ ᐅᓪᓗᓂ 

14-ᓂ ᐃᓅᑑᖃᑦᑕᕆᐊᖃᕐᓂᕐᒧᑦ ᐊᓯᐊᓄᑦ ᑖᓐᓇ 

ᐱᓕᕆᐊᖑᕙᓪᓕᐊᔪᖅ. 

 

ᒪᑐᒧᖓᓕ ᐊᐱᖅᑯᑎᖓᓕ ᑐᑭᓯᑦᑎᐊᕈᒃᑯ ᑖᒃᑯᐊ 

ᐊᓯᔾᔨᖅᐸᓪᓕᐊᓗᑎᒃ ᐋᖅᑭᒍᑎᕙᓪᓕᐊᓗᑕᓗ 

ᓄᖅᑲᖓᑎᑕᑦ. ᑮᓇᐅᔭᑦ ᐊᑕᖏᕐᓗᒋᑦ 

ᐊᑐᕆᐊᖃᓐᖏᒃᑲᓗᐊᕋᔭᓐᖑᐊᖅᐳᑦ 

ᐱᕕᖃᖅᑎᓪᓗᒋᑦ. ᑕᐃᒪ 

ᐅᐃᒍᒋᐊᕆᐊᖃᑐᐃᓐᓇᕆᐊᖃᖅᑐᒍᑦ ᑏᓰᕝᕙ 

ᐅᖓᑖᓄᑦ ᐸᕐᓇᒃᓯᒪᔭᑦᑕ 

ᐅᖓᑖᓅᕆᐊᖃᑐᐃᓐᓇᕆᐊᓖ, ᑮᓇᐅᔭᓂᒃ 

ᑐᒃᓯᕋᒃᑲᓐᓂᕆᐊᖃᓕᑐᐃᓐᓇᕆᐊᖃᖅᑐᖅ. ᑖᒃᑯᐊ 

ᐊᑐᑦᑎᐊᕈᒪᒐᑦᑎᒍᑦ ᑮᓇᐅᔭᕆᔭᕗᑦ ᒫᓐᓇ 

ᑮᓇᐅᔭᓂᒃ ᐊᑐᕆᐊᖃᖅᑕᑦᑎᓐᓂ ᑭᓯᐊᓂ ᐃᒪᓐᓇ 

ᐃᓱᖃᓐᖏᑦᑐᐊᓘᓗᑎᒃ ᐃᒪᓐᓇ ᑮᓇᐅᔭᑦ 

ᐃᓱᒪᓐᖏᑕᕗᑦ, ᑭᓯᐊᓂᓕ ᐱᓕᕆᔨᒻᒪᕆᐅᑲᑕ.  

 

ᑮᓇᐅᔭᖅᑐᖅᑐᒻᒪᕆᐅᖕᒪᑦ ᖃᔅᓯ ᑕᐃᓴᓂᒃ ᐃᓄᖕᓂᒃ 

ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᑕᐃᓇᓃᖃᑦᑕᑐᑦ. 

ᐊᒃᓱᕈᓐᓇᖅᑑᖕᒪᑦ ᓄᓇᖃᖅᑐᖁᑎᓕᒫᑦᑐᓐᓄᑦ 

ᐃᓄᑐᐊᒃᑯᕕᒻᒦᑦᑎᓪᓗᒋᑦ, ᐃᒪᓐᓇ ᐃᓄᑑᓪᓗᓂ 

ᐃᓛᓐᓂᒃ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᑐᔪᕐᒥᒻᒪ 

ᐃᔪᓯᐅᖅᑲᓗᑎᒃ. ᑖᓐᓇ ᕿᑲᕆᐊᖅᓯᒪᓂᐅᓐᖏᒻᒪᑦ.  

 

ᑖᒃᑯᐊ ᐱᒻᒪᕆᐅᓪᓗᒋᑦ ᑕᑯᓐᓇᓚᐅᖅᑕᕗᑦ ᑕᐃᒪ 

ᐊᔪᕐᓇᓛᖑᓯᒪᔪᖅ. ᑕᕝᕙᓂ ᒥᔅᑕ ᒪᐃᓐ 

ᐅᖃᖅᑲᐅᖕᒪᑦ ᐅᖃᐅᓯᕐᒥᓂᒃ ᖃᓄᕐᖑᓇ 

ᐊᑭᖃᖅᑎᒋᔪᖅ ᐃᓅᑉ ᐃᓅᓯᖓ. ᑕᐃᒫᒃ ᑕᕝᕙ 

ᑐᓐᖓᕕᒋᓗᑎᑦ ᐋᖅᑭᒃᓱᖅᑐᖅ 

ᐊᑦᑕᕐᓇᓐᖏᑦᑎᖅᐹᒃᑯᑦ ᐅᓗᐊᕆᐊᓇᓐᖏᓐᓂᖅᐹᒃᑯᑦ 

ᐃᓄᖁᑎᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 

ᒪᓕᒐᓕᐅᖅᑎᐅᖃᑎᒪ ᐊᕐᕕᐊᑦ ᐅᐊᖕᓇᖓᓄᑦ 

ᖃᒪᓂ’ᑐᐊᕐᒧᑦ ᐅᖃᐅᓯᕆᔮ. ᑎᐊ’ᓇ ᐃᓅᓯᐊ 

ᐊᒃᓱᕈᓐᓇᕐᒪᑦ ᖃᐅᔨᒪᔪᒍᑦ ᑕᒪᑉᑕ. ᐅᓇ 

ᓄᕙᖕᓇᕐᔪᐊᖅ ᐊᑐᖅᑎᓪᓗᒍ ᐅᑉᓗᒥ, 

ᐊᓯᓂᐊᖅᑰᓐᖏ’ᓗᑕ ᐃᓱᒪᓐᓇᖅᑐᖅ. ᐃᓚᒋᔭᖅᑯᑦ 

ᕿᒪᒍᒥᓇᓐᖏᒻᒪᑕ. ᒪᒥᐊᓇᖅ.  

 

ᐃᓚᒋᔭᖅᑯᑦ ᕿᒪᒍᒥᓇᓐᖏᓐᓇᑉᑎᒍᑦ. ᓱᓇᑐᐃᓐᓇᖅ 

ᐅᕕᓂᐊ ᐊᓪᔨᒌᓐᖏᑦᑑᒐᓗᐊᖅᐸᑦ. ᓄᓇᑉᑕ 

ᐃᓗᐊᓃᑦᑐᒪᓂᐊᕋᑉᑕ ᐊᒃᓱᕈᓐᓇᖅᑐᒥᒃ 

ᑎᑭᑕᐅᑲᓪᓚᓕᕐᒥᒍᑦᑕ. ᑖᓐᓇ ᐃᓱᒪᒋ’ᓗᒍ 

ᐊᐱᖅᑯᑎᒋᕙᕋ ᑮᓇᐅᔭᖅ.  

 

ᖃᓄᖅᑑᕈᑎᒃᓴᕚᓪᓕᖅᑐᑦ 

ᐊᑐᖅᐹᓪᓕᕆᐊᖃᕐᓂᐊᕋᑉᑎᒍᑦ ᒐᕙᒪᐅ’ᓗᑕ. 

ᓲᖃᐃᒻᒪᑦ ᑮᓇᐅᔭᒥᒃ ᐊᒥᒐᐃᑦᑐᑦᓯᐊᕐᒥᒃ 

ᑐᓂᔭᐅᓚᐃᑦᑑᒐᑉᑕ ᖃᖓᑐᐃᓐᓇᖅ. 

ᐊᔪᕐᓇᐃᓐᓇᕐᓂᐊᕐᒪᑦ ᑮᓇᐅᔭᖅ. ᑖᓐᓇ ᐃᓱᒪᒋᓪᓗᒍ, 

ᐃᓱᒪᒋᔭᐅᕚᓪᓕᖁᕙᖅᑯᑦ ᒪᓕᒐᓕᐅᖅᑎᐅᔪᑎᒍᑦ 

ᒐᕙᒪᒋᔭᑉᑎᒻᓄᑦ ᖃᓄᖅᑑᕈᑕᐅᕚᓪᓕᕈᓐᓇᕆᐊᒃᓵᓂᒃ 

ᓄᓇᑉᑕ ᐃᓗᐊᓂ. ᐃᑉᓯᕙᐅᑕᓖᒃ, 

ᐊᐱᖅᑯᑕᐅᓪᓗᐊᓐᖏᑦᑐᖅ. ᐅᖃᐅᓯᒃᓴᑐᐃᓐᓇᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᕐᓂᒃ. 

ᒥᓂᔅᑕ ᕼᐃᒃᔅ ᑕᕝᕗᖓ ᐅᖃᕐᕕᒋᔪᒪᒍᕕᐅᒃ. ᐊᑏ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᕗᓪᓕᕐᒥᒃ ᐊᐱᕆᖕᒪᒍ 

ᑭᐅᖅᑲᐅᓐᖏᓐᓇᒪ. ᓄᓇᕗᑦ ᐃᓗᐊᓂ 

ᐃᓄᑐᐊᒃᑯᕕᖃᕐᓂᕐᒥᒃ ᐅᖃᖅᑐᖃᖅᑲᐅᖕᒪᑦ 

ᕿᒥᕐᕈᔭᐅᓚᐅᖅᑑᒐᓗᐊᖅ 

ᑕᐃᒪᐃᓕᑲᓴᓚᐅᕋᓗᐊᖅᖢᑕ ᑖᒃᑯᐊ 

ᐋᓐᓂᐊᕕᓕᐊᖅᓯᒪᔪᑦ 

ᐊᒥᓱᕈᖅᐸᓪᓕᐊᑐᐃᓐᓇᕐᓂᐊᕐᒪᑕ. ᑖᓐᓇ 

ᑕᑯᓇᓚᐅᖅᑕᕗᑦ. ᑕᐃᒪᓕ 

ᐋᓐᓂᐊᕕᓕᐊᖃᑦᑕᖅᑐᓄᑦ ᑐᓴᕋᓱᓕᕋᑦᑕ ᑕᐃᒪ 

ᑕᐃᒫᒃ ᖃᕋᓴᐅᔭᖅᑎᒍᑦ ᐅᖃᐅᑕᐅᔪᕐᔪᐊᖑᓕᓚᐅᕐᒪᑦ 

ᑭᐅᒋᐊᒃᓴᖅ ᐊᑭᒋᐊᖅᑐᓪᓗ ᕿᓚᒥᑯᓘᓚᐅᕐᒪᑕ. 

ᑖᓐᓇ ᑕᑯᓐᓇᓚᐅᖅᑕᕗᑦ.  

 

ᐊᒃᓱᕈᕐᓇᓛᖑᖅᑰᖅᑐᕐᓕ ᐊᒻᒪᓗ ᐃᓚᖓᑦ 

ᖃᐅᔨᓚᐅᖅᑕᕗᑦ ᖃᓄᖅ ᐃᓄᐃᑦ 

ᑎᑭᑎᓐᓇᓱᖕᓂᐊᕋᑦᑎᒍᑦ ᐊᑦᑕᕐᓇᓐᖏᑦᑐᒥᒃ ᐊᒻᒪ 

ᐃᓄᑑᖏᓐᓇᕋᓗᐊᕐᒪᖔᑦ ᑖᓐᓇᓗ ᑕᕝᕙ 

ᐃᓱᒫᓗᒋᔭᕆᐊᖃᕋᑦᑎᒍᑦ ᐃᓄᑐᐊᒃᑯᕕᖕᓂ 

ᖃᓪᓗᓈᑦ ᓄᓇᖓᑦ ᑕᐃᒃᑯᐊ ᒪᓕᒐᕐᓂᒃ 

ᒪᓕᒋᐊᓕᖕᓂᒃ ᓱᕋᐃᓚᐅᕐᒪᑕ. ᑕᐃᒪ ᓄᓇᕗᑦ 

ᐃᓗᐊᓂ ᐃᓄᑐᐊᒃᑯᕕᐅᔪᑦ ᐅᓗᕆᐊᓇᕐᒪᑦ 

ᓄᓇᕗᓕᒫᒧᑦ ᐅᕝᕙ ᓄᓇᓕᖕᒧᓪᓘᓐᓃᑦ. ᑕᐃᒪᓕ 

ᓂᕈᐊᖅᓯᒪᔭᕋᓗᐊᕗᑦ ᓄᓇᕗᑦ ᓯᓚᑖᓂ 

ᐃᓄᑑᑲᐃᓐᓇᕐᕕᖕᒦᖃᑦᑕᕐᓗᑎᒃ ᑕᐃᒫᒃ 

ᓄᕙᒡᔪᐊᕐᓇᖃᓐᖏᑦᑐᖅ ᖃᐅᔨᒪᓂᐊᕋᑦᑎᒍᑦ 

ᓄᓇᕗᒻᒧᑦ ᐃᓯᖅᐸᑕ. ᑭᐅᔭᒃᓴᕆᒐᓗᐊᖅᐸᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕋᒪ ᐱᓪᓗᒍ ᓄᓇᕗᑦ, ᓄᓇᕗᒻᒥ ᐃᓄᐃᑦ 

ᐱᖓᓲᖕᒪᑕ ᐊᕕᒃᑐᖅᓯᒪᔪᓂᒃ ᐊᓪᕘᑕ, ᒫᓂᑑᕙ 

ᐊᒻᒪ ᐋᓐᑎᐅᕆᔪ ᐊᒻᒪᓗ ᑯᐸᑭᒥᓪᓗᖃᐃ 

ᐃᒡᓗᓕᐅᖅᑎᓄᑦ. ᑖᓐᓇ ᐅᖃᓚᐅᕋᓗᐊᕐᓗᒋᑦ 

ᓄᓇᕗᑦ ᐊᕕᒃᑐᖅᓯᒪᔪᑑᖕᒪᑦ ᑲᓇᑕᒥ ᖃᖓᑕᓲᒃᑯᑦ 

ᑭᓯᐊᓂ ᖃᖓᑕᓲᖃᖅᑏᓪᓗ ᒐᕙᒪᒃᑯᓐᓂᒃ 

ᑮᓇᐅᔭᖅᑎᒍᑦ, ᑲᓇᑕᐅᑉ ᒐᕙᒪᒃᑯᖏᓐᓂᒃ, ᓄᓇᕗᑦ 

ᒐᕙᒪᒃᑯᖏᓪᓗ ᐃᑲᔫᓯᐊᖃᑦᑕᕐᒪᑕ.  

 

ᐊᐱᖅᑯᑎᒐᓕ ᑖᒃᑯᐊ ᐃᓄᑑᕝᕖᑦ ᑲᓇᑕᓕᒫᒥ 

ᑲᓇᑕᖃᐃ ᑕᑯᓇᒍᓐᓇᖅᑲ ᓄᓇᕗᒻᒧᑦ 

ᑐᕌᖓᓪᓚᑦᑖᖅᑐᒥᒃ ᑮᓇᐅᔭᓂᒃ 

ᐃᑲᔪᕈᑕᐅᓂᐊᖅᑐᓂᒃ. ᑖᒃᑯᐊ ᐃᓄᑐᐊᒃᑯᕖᑦ ᑖᓐᓇ 

ᐋᔩᖃᑎᒌᒍᑕᐅᔪᓐᓇᖅᐸᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᕕᑦ ᒐᕙᒪᑐᖃᖅᑐᑦ 

ᑮᓇᐅᔭᖃᖅᑎᑕᐅᓪᓗᑕ ᐊᑐᓚᐅᖅᑕᕗᑦ ᑕᒪᒃᑯᐊ 

ᑮᓇᐅᔭᖅᑐᕐᓂᕗᑦ ᐃᓚᓐᖓᕐᔫᒥᖁᓪᓗᒋᑦ 

ᐃᓄᑐᐊᒃᑯᕕᖕᓂ ᐊᒻᒪ ᑲᔪᓰᓐᓇᖅᑐᒥᒃ 

ᐅᖃᐅᓯᕆᖃᑦᑕᕐᓗᒋᑦ ᐊᔾᔨᒌᓐᖏᑦᑐᓂᒃ 

ᒥᓂᔅᑕᖃᕐᕕᐅᔪᓂᒃ. ᓇᖕᒥᓂᖅ ᓴᖅᑭᓚᐅᕐᒥᔭᕋ 

ᒥᓂᔅᑕᐅᖃᑎᓐᓄᑦ ᖃᓄᖅ ᐱᒋᐊᖅᓯᒪᔭᑦᑎᓐᓂ ᑖᓐᓇ 

ᒫᓐᓇᒧᑦ ᑲᔪᓯᑦᑎᐊᖅᓯᒪᖅᑰᔨᔪᖅ. ᑕᐃᒃᑯᐊ 

ᐱᓕᕆᖃᑎᒋᔪᔭᕗᑦ ᐃᑲᔫᑎᒋᔪᓐᓇᖅᑕᖏᑦ 

ᓄᓇᕗᒻᒥᐅᑦ ᐊᑦᑕᓇᖅᑐᒦᖁᓇᒋᑦ ᓄᕙᕐᔪᐊᓂᕐᒧᑦ 

ᐃᒫᒃ ᐱᔪᓐᓇᕐᓂᓕᒫᓐᓂᒃ ᐊᐅᓚᑦᑐᓐᓇᕋᔭᕐᓗᑎᒍᑦ 

ᒪᐅᖓ ᑎᑭᑦᑐᕕᓂ ᓯᓚᑖᓂ ᐃᑲᔪᖅᑕᐅᖃᑦᑕᖅᑐᒍᑦ 

ᐊᒻᒪᓗ ᑐᒃᓯᕋᖃᑦᑕᐃᓐᓇᕐᓂᐊᖅᑐᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᑕᐅᑐᓐᖏ.  

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᖕᓄᑦ. ᐅᖃᓕᒫᖅᑐᒋᑦ 

ᑖᒃᑯᐊ ᑐᓴᐃᒪᔾᔪᑏᑦ ᑲᑎᓯᒪᔪᖅ $26,143,000 

ᑖᒃᑯᐊ ᑮᓇᐅᔭᓂᒃ $6,200 ᐃᓄᑐᐊᒃᑯᕕᒻᒦᑦᑐᑦ 

ᐅᑐᐱᕆ 31, 2020 ᑕᖅᑭᐅᓂᐊᖅᑐᒧᑦ. 

ᑕᑯᓇᒃᓯᒪᕕᓯ ᐱᓕᕆᕝᕕᑎᑦ ᑕᑯᓇᒃᓯᒪᕙ ᐊᒃᑑᕝᕙ 

31, 2020 ᐅᖓᑖᓄᑦ? ᖁᔭᓐᓇᒦᒃ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒐ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑕᑯᓇᒃᑐᒍᑦ ᑎᓯᕝᕙ ᓄᓐᖑᐊᓄᑦ 

ᒫᓐᓇ ᑕᑯᓐᓈᖅᑐᒍᑦ. ᐱᔭᕆᐊᖃᖅᐸᑦ ᐅᑎᕋᔭᕐᓂᖓ 

ᖃᐅᔨᒪᓕᕋᔭᓐᖑᐊᖅᐸᕗᑦ ᐱᓇᓱᐊᕈᓯᕐᓂ 

ᐊᒡᒋᖅᑐᓂᒃ ᑕᖅᑭᓂᓪᓘᓐᓃᑦ ᖃᔅᓰᓇᕐᓂᒃ. ᐅᑭᐊᔅᓵᖅ 

ᑲᑎᒪᕐᔪᐊᕐᓂᕐᒧᑦ ᓴᖅᑭᑦᑎᔪᓐᓇᖅᑐᒍᑦ 

ᐱᔭᕆᐊᖃᒃᑲᓐᓂᓛᖅᑐᓂᒃ ᒥᔅᓴᐅᓴᒍᓐᓇᕈᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᕙᓃᒃᑲᑦᑕ 

ᖃᖓᑕᓲᓂᒃ ᑮᓇᐅᔭᖃᖅᑎᑦᑎᓂᖅ ᑕᐃᒪ 

ᑐᑭᓯᒃᑲᓐᓂᕈᒪᑐᐃᓐᓇᖅᑕᕋ. 

 

ᑕᐃᒪᓗ ᐅᖃᐅᓯᖃᕋᑦᑕ ᒪᕐᕉᓐᓂᒃ 

ᖃᖓᑕᓲᖃᖅᑎᐅᔪᓂᒃ ᖁᔭᓐᓇᒦᒃ ᒐᕙᒪᒃᑯᓐᓄᑦ 

ᓇᓗᓇᐃᔭᕋᕕᒋᑦ ᐊᑭᓕᑯᓘᔭᖏᓐᓂᒃ ᖃᑦᑎᐅᒻᒪᑕ 

ᑖᒃᑯᐊ ᖃᔅᓯᐅᓂᖏᓐᓄᑦ ᑮᓇᐅᔭᓪᓗ 

ᓇᒧᓐᖓᖅᐸᓪᓕᐊᓂᖏᑦ ᒪᕐᕉᓐᓄᒃ 

ᖃᖓᑕᓲᖃᖅᑎᐅᔫᓐᓄᒃ. ᑕᐃᒪᓕ ᐅᑎᕐᕕᒋᒐᑦᑎᒍ 

ᒫᑦᓯᒥ ᑖᒃᑯᐊ ᐊᐅᓪᓚᖃᑦᑕᕈᓐᓇᐃᓕᑎᑕᐅᓚᐅᖅᑐᑦ. 

ᑖᒃᑯᓇᓂ ᐅᖃᓕᒫᒐᒃᓴᓂᒃ ᐅᖃᖅᓯᒪᒻᒪᑦ ᑖᓐᓇ 

ᐋᓐᓂᐊᕕᓕᐊᖃᑦᑕᖅᑐᓄᑦ ᑳᓐᑐᕌ ᑲᓇᐃᑎᐊᓐ 

ᓄᐊᑦᑯᓐᓂ. ᐊᐱᖅᑯᑎᒐᓕ ᓯᕗᓪᓕᖅᐹᖅ, ᒐᕙᒪᖃᐃ 

ᐊᑭᓖᓂᐊᕐᓂᕋᖅᓯᒪᓚᐅᖅᐸᑦ ᑮᓇᐅᔭᓂᒃ 

ᑲᓇᐃᑎᐊᓐ ᓄᐊᑦᑯᓐᓄᑦ ᑕᕝᕙᓂ 

ᐋᓐᓂᐊᕕᓕᐊᖃᑦᑕᖅᑐᓄᑦ ᑳᓐᑐᕌᒧᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐋᒡᒐ. 

ᖃᖓᑕᓲᑦ ᑎᑭᑦᑕᕐᓂᖏᑦ ᑖᔅᓱᒥᖓ ᐱᓗᐊᓚᐅᖅᑐᖅ 

ᐊᒻᒪᓗ ᓄᓇᓕᓐᓄᐊᖅᑕᕐᓂᕐᒥᓂᖏᒃᑯᐊ 

ᐅᓄᕈᓐᓃᖅᐹᓪᓕᖅᑎᑦᑎᔪᒪᒻᒪᑕ ᑕᒪᓐᓇ 

ᐱᔾᔪᑎᒋᓪᓗᒍ ᐋᖅᑭᒃᓯᓚᐅᖅᓯᒪᔪᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᒫᑦᓯᐅᑎᓪᓗᒍ ᓄᓇᕗᑦ ᒐᕙᒪᒃᑯᑦ ᑲᓇᐃᑎᐊᓐ 

ᓄᐊᑦᑯᓐᓂ $1.46 ᒥᓕᐊᓐ ᐱᓇᓱᐊᕈᓄᓯᖅᑕᒫᑦ 

ᐊᑭᓕᖅᓱᐃᔪᒪᓕᓚᐅᖅᓯᒪᔪᑦ. ᐊᓱᐃᓪᓛᒃ ᑕᐃᒪᓐᓇ 

ᐃᑲᔪᕈᒪᒐᒥᒃ ᖃᓄᐃᑦᑐᓂᒃ ᒪᓕᒐᓂᒃ 

ᒪᓕᒋᐊᖃᓚᐅᖅᐸᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᖓᓱᐃᓕᖓᖅᑰᔨᒻᒪᑕ 

ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ ᑖᒃᑯᐊ 

ᓯᕗᒃᑲᑕᖅᑎᒋᔭᐅᓪᓗᑎᒃ. ᑮᓇᐅᔭᖅᑎᒍᑦ 

ᐃᑲᔪᖅᑕᐅᔪᒪᓪᓗᑎᒃ ᑕᐃᒃᑯᐊ ᖃᖓᑕᓲᑦ 

ᐃᖏᕐᕋᐃᓐᓇᖃᑦᑕᖁᓪᓗᒋᑦ ᐊᒻᒪ 

ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ 

ᐊᑭᓕᖅᓱᐃᓂᐊᓚᐅᖅᖢᑎᒃ ᖃᖓᑕᓲᖅᑎᓂᒃ ᓲᕐᓗᓕ 

ᓂᐅᕕᖃᑦᑕᖅᑐᑎᒍᑦ ᒪᑯᓄᖓ ᐃᖅᑲᓇᐃᔭᖅᑏᑦ 

ᐃᖏᕐᕋᔭᕐᓂᖏᓐᓄᑦ ᐊᒻᒪᓗ 

ᐋᓐᓂᐊᕕᓕᐊᖅᐸᑦᑐᓄᑦ. 

ᑕᐃᒃᑯᐊ $1.46 ᒥᓕᐊᓐ ᑕᐃᑲᓐᖔᖅᑐᑦ 

ᑕᐃᒪᓐᓇᑎᒋ ᐊᑐᖅᑎᒋᓲᖑᒐᑦᑕ ᐱᓇᓱᐊᕈᓯᑕᒫᖅ 

ᑲᓇᐃᑎᐊᓐ ᓄᐊᑦᑰᖅᑎᑦᑎᓪᓗᑕ.  

 

ᐄ, ᑕᕝᕗᖓᖃᐃ 

ᐊᐱᖅᑯᑎᔅᓴᖅᑕᖃᒃᑲᓂᖅᑐᔅᓴᐅᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᐊᓱᐃᓪᓛᒃ ᑖᓐᓇ $1.46 ᐋᖅᑭᒃᓯᒪᕗᖅ 

ᐋᓐᓂᐊᕕᓕᐊᖅᑐᑦ ᐃᖏᕐᕋᔭᖕᓂᖏᓐᓄᑦ 

ᑕᐃᒪᓐᓇᑎᒋ ᑮᓇᐅᔭᓂᒃ ᐊᑐᕋᔭᕐᒪᑦ. ᔫᓐ-ᒧᓪᓗ 

ᑖᓐᓇ ᐃᓱᓕᕝᕕᖃᓚᐅᖅᖢᓂ ᐊᒻᒪ 

ᐊᖏᖃᑎᒌᓚᐅᕆᕗᑦ. ᑭᓱᓂᒃ ᑐᓐᖓᕕᖃᖅᖢᑎᒃ 

ᑖᒃᑯᐊ ᓈᓴᐅᑎᑦ ᑕᐃᒪᓐᓇ ᐋᖅᑭᒃᑕᐅᓚᐅᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᔭᕐᓂᖏᑦᑐᒧᑦ ᑎᑭᐅᑎᓚᐅᖅᑐᒍᑦ 

ᑖᓐᓇ ᐊᑐᓕᖅᑎᓪᓗᒍ ᐊᒻᒪᓗ ᑕᐃᒃᑯᐊ 

ᑲᓇᐃᑎᐊᓐᑯᑦ ᑮᓇᐅᔭᑦ ᐅᓂᒃᑳᖁᑎᖏᓐᓂᖏᒃᑯᐊ 

ᓴᖅᑭᑎᔾᔮᓐᖏᑦᑐᒍᑦ ᐊᖏᕈᑎᓂᒃ ᐱᑕᖃᓚᐅᕐᒪᑦ. 

ᐊᑭᑦᑐᕋᐅᑎᓂᖅ ᑕᒪᓐᓇ ᐱᔾᔪᑎᒋᓪᓗᒍ 

ᓴᖅᑭᑦᑎᔪᓐᓇᓚᐅᓐᖏᑦᑐᒍᑦ. ᑕᐃᒪᐃᓕᖓᓕᕐᒪᑦ 

ᑮᓇᐅᔭᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᑲᓇᑕᒥ 

ᐃᖅᑲᓇᐃᔭᖃᑎᒋᓕᓚᐅᖅᓯᒪᔭᕗᑦ. ᑕᐃᒃᑯᐊ 

ᓈᓴᐅᑎᖁᑎᖏᑦ ᕿᒥᕐᕈᓇᖁᓂᐊᕋᑦᑎᒃᑯᑦ.  

 

ᓄᓇᕗᑦ ᓯᓚᑖᓅᖅᑐᓂᒃ 

ᐊᑭᓪᓕᒋᐊᖅᑎᑦᑎᔪᒪᓚᐅᓐᖏᓐᓇᑦᑕ. 

ᓄᓇᕗᒻᒧᐊᖅᐸᓪᓕᐊᔪᑯᓗᑐᐃᓐᓇᕐᓂᒃ 

ᐊᑭᓕᖅᓱᐃᔪᒪᓚᐅᕐᒪᑕ. 

ᐃᒃᑯᐊ ᓄᓇᑦᓯᐊᕐᒨᖃᑦᑕᕐᒪᑕ ᐊᓯᖏᓂᒡᓗ. 

ᑕᐃᒃᑯᑎᒎᓇᕐᓕ ᐊᖏᕈᑎᑎᒎᕈᑕᐅᓚᐅᖅᑐᖅ. 

ᒪᑯᐊᓗ ᑮᓇᐅᔭᑦ ᐃᓯᖅᑐᒃᓴᐃᑦ ᑮᓇᐅᔭᖅᑐᕈᑏᓪᓗ 

ᐊᑭᓕᖅᑕᐅᔪᓐᓇᕐᓂᐊᕐᒪᑕ ᖃᖓᑕᓲᑦ ᑎᑭᑦᑕᕐᓂᖏᑦ 

ᐊᐅᓪᓚᖅᑕᕐᓂᖏᑦ ᑕᒪᒃᑯᓂᖓ ᑳᓐᑐᕌ ᐃᓗᐊᓂ 

ᐊᖏᕈᑎᓂ ᐃᓗᓕᖃᐅᓚᐅᖅᑐᖅ. 

ᖄᖏᕐᓂᑯᓕᐅᒃᑲᓐᓂᕈᑎᔅᓴᓂᒃ ᐃᓕᓯᔪᒪᓇᑕ 

ᐊᑭᓕᖅᓯᔪᒪᓇᑕᓗ.  

 

ᐃᓄᓕᒫᖅᑎᑦᑎᖃᑦᑕᖅᓯᒪᔪᒍᑦ ᑕᖅᑲᐅᖓᓗ 

ᑐᓴᒐᒃᓴᓂᒃ ᓴᖅᑭᑦᑎᖃᑦᑕᖅᓯᒪᓪᓗᑕ ᑮᓇᐅᔭᑦ 

ᐊᑐᓚᐅᕐᓗᒋᑦ ᑐᒃᓯᕌᕆᓕᑕᐃᓐᓇᕐᓗᒍ ᐊᓯᖏᓐᓂ. 

ᐊᒃᓱᕉᑎᒋᔪᒪᓚᐅᖅᑕᕗᑦ ᑖᒃᑯᐊ ᑮᓇᐅᔭᑦ 

ᐊᑭᓕᖅᓱᖅᑕᕗᑦ ᑖᒃᓰᔭᐃᓪᓗ ᑕᐃᒃᑯᐊ 

ᖃᐅᔨᒪᖁᓪᓗᑎᒃᑯᑦ ᐊᑭᓕᖅᓱᕋᑦᑎᒃᑯᑦ. ᖃᖓᑕᓲᑦ 

ᑕᒪᒃᑯᐊ ᐃᖏᕐᕋᔭᐃᓐᓇᖁᓪᓗᒋᑦ ᑕᖅᑲᐅᖓ ᒪᐅᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᓱᐃᓛᒃ 

ᑖᓐᓇ ᒥᓂᔅᑕ ᐅᖃᖅᑲᐅᔭᖓ 

ᖄᖓᕐᓂᑯᓕᐅᒃᑲᓐᓂᖁᓇᒍᓚᖅᑲᐅᖕᒪᑦ 

ᑮᓇᐅᔭᖅᑐᕈᑏᓪᓗ ᒪᑯᐊ ᐊᐅᓚᔾᔪᑎᓄᑦ ᐊᑐᖅᑐᑦ. 

ᖃᓄᐃᑦᑐᓂᒃ ᑮᓇᐅᔭᖅᑐᕈᑎᓂᒃ 

ᐊᑭᓕᖅᓱᐃᖏᑦᑑᓚᐅᖅᐱᓯ ᓲᕐᓗ ᒪᑯᐊ 

ᓄᓇᑦᓯᐊᕐᒧᑦ ᐊᒃᑐᐃᓂᓖᑦ? ᖃᓄᐃᑦᑐᓂᒃ 

ᐃᓕᐅᖅᑲᐃᑲᓐᓂᓚᐅᖅᐱᓯ ᑮᓇᐅᔭᖅᑐᕈᑏᑦ 

ᒐᕙᒪᒃᑯᓐᓄᑦ ᐅᑎᖅᑎᑐᓐᓇᓐᖏᑦᑕᖏᓪᓘᓐᓃᑦ 

ᐊᑭᓕᕈᒪᓐᖏᑕᖏᓪᓘᓐᓃᑦ ᑭᓱᒃᑲᓂᐅᓚᐅᖅᐸ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐆᒃᑑᑎᒋᓗᒍ ᐱᖁᑎᕐᔪᐊᑦ 

ᑮᓇᐅᔭᖅᑐᕈᑎᖏᑦ ᑕᒪᓐᓇ ᑎᒥᐅᔪᓄᑦ 

ᑮᓇᐅᔭᖅᑐᕈᑕᐅᕙᖕᒪᑦ ᒪᑯᐊᓗ ᖃᖓᑕᓲᑦ 

ᖃᖓᑕᓲᒃᑯᕖᓪᓗ ᑕᒪᒃᑯᐊᕈᓘᔭᐃᑦ ᐊᑭᑐᔪᑦ 

ᐊᑭᓕᐅᑎᒋᔪᒪᓚᐅᓐᖏᑕᕗᑦ ᐊᒻᒪᓗ ᑕᐃᒃᑯᐊ 

ᐊᖓᔪᖅᑲᐅᑏᑦ ᖁᔭᓐᓇᒦᕈᓯᐊᖅᑖᕆᖃᑦᑕᖅᑕᖏᑦ 

ᐊᑭᓕᕈᒪᓚᐅᓐᖏᒻᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᓐᓇᑐᐊᖑᑎᓪᓗᒍ ᐊᖏᔪᖅᑲᐅᑏᑦ 

ᖁᔭᓐᓇᒦᕈᓯᐊᖅᑖᖃᑦᑕᕐᓂᖏᑦ. ᐃᒃᑯᐊ 

ᑲᓇᐃᑎᐊᓐᑯᓐᓄᑦ ᐃᓚᒋᔭᐅᔪᑦ ᒪᑭᕕᒃᑯᑦ ᓲᕐᓗ 

ᐋᔩᖃᑎᒌᓐᓂᒃᑰᕈᑎᒋᔭᐅᓚᐅᖅᐹ ᑕᒪᓐᓇ ᒥᓂᔅᑕᐃᑦ 

ᑲᑎᒪᔨᖏᓐᓂ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑕᖓᑦ ᓯᕗᓕᖅᑎᓘᓐᓃᑦ? 

ᐅᖃᐅᓯᕆᔭᐅᓚᐅᖅᐸᖃᐃ ᑕᐃᒃᑯᐊ ᑲᓇᐃᑎᐊᓐ 

ᓄᐊᑦᑯᑦ ᐊᖏᔪᖅᑲᐅᑎᖏᑦᑕ 

ᖁᔭᓐᓇᒦᕈᓯᐊᖅᑖᕆᖃᑦᑕᖅᑕᖏᑦ? ᑕᒪᓐᓇᖃᐃ 

ᒪᑭᕕᒃᑯᓐᓄᑦ ᐅᖃᐅᓯᕆᔭᐅᓚᐅᖅᐸ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 

ᑐᑭᓯᑦᑎᐊᖏᖦᖢᖓ ᒪᓕᒐᓕᐅᖅᑎᐅᑉ ᐊᐱᖅᑯᑖᓂᒃ. 

ᑐᑭᓯᓇᖅᓯᑎᒋᐊᒃᑲᓐᓂᕐᓗᓂᐅᒃ 

ᐅᖃᒃᑲᓂᕐᓗᓂᐅᓪᓘᓐᓃᑦ ᑐᑭᓯᑦᑎᐊᓵᖏᓐᓇᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᒡ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ 

ᐋᔩᖃᑎᒌᖕᓂᖅ ᑕᒪᓐᓇ ᐊᑐᖅᑎᓪᓗᒍ 

ᑲᓇᐃᑎᐊᓐᑯᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᑲᓇᑕᐅᑉ ᐃᖏᕐᕋᔾᔪᑎᓕᕆᔨᒃᑯᓐᓄᑦ. ᖃᖓᑐᐃᓐᓇᖅ 

ᐋᔩᕐᓂᖅ ᐊᑐᖅᑕᐅᑎᓪᓗᒍ ᒪᑭᕕᒃ ᑯᐊᐳᕇᓴᒃᑯᑦ 

ᖁᔭᓐᓇᒦᕈᓯᐊᓂᒃ ᐅᖃᐅᓯᖃᓚᐅᖅᐹᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᑎᒋ 

ᐃᓚᐅᓂᖃᓚᐅᖅᐱᓯ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒪᑲᐃ ᐃᓚᓚᐅᕐᒪᑦ 

ᑲᑎᒪᖃᑕᐅᖃᑦᑕᓚᐅᕐᒪᑦ ᐃᒻᒪᖃ ᑖᓐᓇ ᑭᐅᒃᐸᑦ 

ᐱᐅᓂᖅᓴᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᑲᐃ.  

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᒪᑭᕕᒃᑯᑦ ᐃᓚᐅᓂᕆᓚᐅᖅᑕᖓᑦ 

ᐊᖓᔪᖅᑳᑦ, ᓯᕗᓕᖅᑎ, ᒥᓂᔅᑕᓘᓐᓃᑦ 

ᑖᒃᑯᐊᖑᓚᐅᓐᖏᑦᑐᑦ. 

ᐋᔩᖃᑎᒌᓐᓂᒃᑰᖃᑦᑕᓚᐅᖅᑐᑦ ᑕᐃᒃᑯᐊ 

ᖁᕝᕙᓯᓐᓂᖅᓴᐃᑦ ᒪᑭᕕᒃᑯᓃᑦᑐᑦ 

ᒪᓕᒐᕐᓂᐊᖅᑎᖏᑦ ᑮᓇᐅᔭᓂᒃ ᖃᐅᔨᒪᔨᑕᕆᔭᖏᑦ 

ᓄᓇᕗᑦ ᒐᕙᒪᒃᑯᓪᓗ. ᑖᒃᑯᐊᖑᓚᐅᖅᑐᒍᑦ. 

ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᐃ. 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑖᓐᓇ 

ᕿᒪᑲᐃᓐᓇᕐᓗᒍ.  

 

ᐅᓇᖃᐃ ᑭᖑᓪᓕᖅᐹᖑᓗᒍ ᐊᐱᖅᑯᑎᒋᓗᒍ 

ᑲᓇᐃᑎᐊᓐ ᓄᐊᑦᑯᓐᓅᖅᑐᖅ. ᒐᕙᒪᒃᑯᑦ 

ᖃᓄᐃᑦᑐᓂᒃ ᓵᖓᓃᑦᑐᖅᑕᖃᓚᐅᖅᐸ ᒫᑦᓯᒥ 

ᐊᐃᐳᕈᒥ? ᖃᓄᐃᑦᑐᓂᒃ ᓇᓖᕌᕈᑎᓂᒃ 

ᕿᒥᕐᕈᓇᓚᐅᖅᐱᓯ ᐱᔾᔪᑎᒋᓪᓗᒋᑦ ᓲᕐᓗ 

ᑮᓇᐅᔭᓕᖅᓯᖏᒃᑯᑎᒃ ᑲᓇᐃᑎᐊᓐ ᓄᐊᑦᑯᓐᓂᒃ 

ᖃᓄᐃᑦᑐᓂᒃ ᓴᖅᑭᑦᑐᖃᕋᔭᓚᐅᖅᐸ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑎᕐᕕᒋᑲᐃᓐᓇᕐᓗᒋᓂᒃᑯᐊ 

ᑮᓇᐅᔭᓕᖅᓯᓂᖅ ᖃᑦᓯᒥᓕᐊᕌᓗᖕᓂᒃ 

ᐅᖃᐅᓯᖃᖅᑐᒍᑦ ᖃᖓᑕᓲᓄᑦ 

ᑐᓐᓂᖅᑯᑎᒋᔭᐅᓚᐅᖅᑐᑦ. ᔭᒐᐃᑐᐃᓐᓇᖅᖢᒋᓪᓗ-

ᓱᕆᔭᐅᓪᓗᑎᒃ ᑕᖅᑲᒃᑯᓄᖓ ᐃᓄᖕᓄᑦ.  

 

ᒪᕐᕈᐃᓂᒃ ᒪᓕᒋᐊᖃᓚᐅᖅᑑᒃ 

ᐊᖏᕈᑎᓕᐊᕆᓯᒪᔭᕗᑦ ᑕᐃᒃᑯᐊ ᐃᒻᒥᒃᑰᕐᓗᑎᒃ 

ᑕᒻᒪᖅᓯᒪᔪᖅᓯᐅᑕᕕᓂᕐᓂᒃ ᑮᓇᐅᔭᑦ ᐃᓯᖅᐸᓪᓕᐊᔪᑦ 

ᑮᓇᐅᔭᖅᑐᕈᑏᓪᓗ ᑕᒪᒃᑯᓂᖓ 

ᐱᓕᕆᐊᖃᕆᐊᖃᓚᐅᖅᑐᑦ. ᑖᒃᑯᐊ ᓈᓴᐅᑏᑦ 

ᐱᒐᑦᑎᒃᑯᑦ ᑮᓇᐅᔭᓕᖅᑕᐅᖦᖤᖅᐳᑦ 

ᑮᓇᐅᔭᖅᑐᕈᑎᕕᓂᖏᑦ. ᒪᑯᐊᓗ ᐋᓐᓂᐊᕕᓕᐊᖅᑐᑦ 

ᑮᓇᐅᔭᖏᑦ ᐊᑭᓕᖃᑦᑕᕋᑦᑎᒍ ᑕᐃᒃᑯᐊ 

ᑕᐃᒃᑯᓄᖓᖔᖅ ᑮᓇᐅᔭᑦ ᐊᑐᖅᑕᐅᖦᖤᖅᐳᖅ. $1 

ᒥᓕᐊᓐᑖᖅᐸᑕ $600,000-ᓂᒃ ᓲᕐᓗ ᐃᒃᓯᕙᐅᑕᕐᓂᒃ 

ᓂᐅᕕᕐᓂᕈᑦᑕ $400,000 ᐅᑎᖅᑎᑕᐅᓇᔭᖅᑐᑦ. 

ᓲᕐᓗ ᐅᕝᕙᓘᓐᓃᑦ $200,000-ᑐᐃᓐᓇᕐᓂᒃ 

ᐊᑭᓖᑎᑕᐅᓕᕐᓗᑕ.  

 

ᐄ, ᐃᒃᓯᕙᐅᑕᐃᑦ ᑕᒪᒃᑯᓄᖓ ᓱᓕ ᐱᖃᑦᑕᖅᑕᕗᑦ 

ᐃᓕᓚᐅᖅᑕᕗᑦ ᑕᐃᑲᓐᖓᑦ ᐃᓚᓐᖓᖅᑕᐅᓪᓗᑎᒃ 

ᓂᐅᕕᕐᓂᕈᑦᑕ ᐊᑕᐅᓯᕐᒥᓘᓐᓃᑦ ᖃᑦᑎᑐᐃᓐᓇᕐᓂᒃ 

ᐃᒃᓯᕙᐅᑕᕐᓂᒃ. ᐳᐃᒍᖅᖢᒍ ᑕᐃᓐᓇ 

ᐊᐱᖅᑯᑎᒋᖅᑲᐅᔭᖓ.  

 

>>ᐃᒡᓚᖅᑐᑦ 

 

ᒪᒥᐊᓇᖅ. ᖃᖓᑕᓲᑦ ᐃᓛᒃ ᑮᓇᐅᔭᓕᖅᓯᖏᒃᑯᑦᑕ 

ᖃᖓᑕᓲᑦ ᓄᖅᑲᕋᔭᖅᑐᑦ. ᑮᓇᐅᔭᖃᓐᖏᓐᓇᒥ 

ᑮᓇᐅᔭᓂᒃ ᐃᓯᐊᕝᕕᐅᔪᓐᓃᕋᒥᒃ 

ᖃᖓᑕᒍᓐᓃᕋᔭᖅᑐᑦ. ᒪᑯᐊᓗ ᐃᖅᑲᓇᐃᔭᖅᑏᑦ 

ᐋᓐᓂᐊᕕᓕᐊᕆᐊᓖᓪᓗ ᓄᖅᑲᖃᑕᐅᓗᑎᒃ. 

ᓵᑕᓯᖃᑦᑕᓕᕐᓗᑕ ᑭᓯᐊᓂᐅᓇᔭᖅᑐᖅ. ᑭᓱᑦ ᑕᒪᒃᑯᐊ 

ᑎᑭᓵᖑᔭᕆᐊᓖᑦ ᐊᐅᓪᓚᕆᐊᓖᓪᓗ 

ᐃᖏᕐᕋᔭᖕᓂᐊᕐᒪᑕ.  

 

ᓯᕗᕐᖓᓂ ᑕᒪᓐᓇ ᐱᓕᕆᐊᕆᔭᐅᓚᐅᖅᓯᒪᔭᕗᑦ 

ᓲᕐᓗ ᑮᓇᐅᔭᓕᓐᖏᒃᑯᑎᒃᑯ 

ᖃᖓᑕᔪᓐᓃᖅᑐᐊᓘᑉᐸᑕ ᖃᓅᓇᔭᖅᐱᑕ? 

ᐱᓇᓱᐊᕈᓯᓕᒫᖅ ᐋᖅᑭᔅᓱᐃᒐᓱᒃᑲᔭᖅᑐᒍᑦ ᓵᑕᓂᒃ 

ᐃᓅᓕᓴᐅᑎᓂᒃ ᓂᕿᓂᒃ ᑕᒪᒃᑯᓄᖓ 

ᑎᑭᑎᑦᑎᖃᑦᑕᕋᔭᖅᑐᑦ ᒪᑯᐊᓗ ᐊᐅᓪᓚᕆᐊᓖᑦ 

ᓄᖅᑲᖓᓕᕐᓗᑎᒃ. ᐃᖢᐊᖏᑐᕐᔪᐊᒻᒪᕆᐊᓗᖕᒧᑦ 

ᑎᑭᓐᓇᔭᓚᐅᖅᑐᒍᑦ ᑮᓇᐅᔭᓕᖅᑕᐅᓐᖏᑉᐸᑕ 

ᓄᓇᕐᔪᐊᒧᓪᓗ ᐃᓚᒋᔭᐅᖃᑕᐅᔪᓐᓃᕐᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑯᓇᓂ 

ᐅᖃᓕᒫᒐᓂᒃ ᐃᒃᑯᐊ ᐅᖁᒪᐃᓐᓂᕐᓂᐊᖅᑏᒡᒎᖅ 

ᐃᓚᒋᔭᐅᖃᑕᐅᓚᐅᕐᒪᑕ ᑎᓴᒪᐃᖅᓱᕐᓗᑎᒃ ᐋᑐᕚ 

ᐃᖃᓗᐃᑦ ᐅᑎᖅᑕᕋᐅᔭᕆᐊᓖᑦ 

ᓄᕙᕐᔪᐊᕐᓇᖅᑐᖃᓐᖏᒻᒪᖔᑦ ᖃᐅᔨᓴᐅᑏᑦ ᑕᒪᒃᑯᐊ 

ᑕᐅᓄᖓ ᐊᐅᓪᓚᐅᔾᔭᐅᖃᑦᑕᕈᓐᓇᕐᓂᐊᕐᒪᑕ . 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᑎᖅᑕᕋᐅᔭᕆᐊᓖᑦ 

ᐱᓇᓱᐊᕈᓯᕐᓄᑦ ᑕᒪᒃᑯᐊ 

ᐃᓱᒪᒋᖃᓯᐅᑎᓪᓚᕆᓚᐅᖅᑕᕗᑦ ᐊᒻᒪᓗ 

ᖃᐅᔨᓴᐃᔾᔪᑏᑦ ᑕᐃᒃᑯᐊ 

ᐊᐅᓪᓚᖅᑎᑕᐅᖃᑦᑕᕆᐊᖃᕐᒪᑕ. ᒪᕐᕈᐊᖅᑕᕐᓗᑎᒃ 

ᖃᖓᑕᓲᑦ ᑎᑭᖃᑦᑕᖅᐸᑕ ᑎᓴᒪᐃᖅᓱᕐᓗᑎᒡᓘᓐᓃᑦ 

ᐱᓇᓱᐊᕈᓯᓕᒫᕌᓗᒃ ᑕᐅᓄᓐᖓᕋᓱᖃᑦᑕᓚᐅᕐᒪᑕ.  

 

ᒫᓐᓇ ᓯᕗᕐᖓᓂ ᖃᐅᔨᓴᐅᑎᓂᒃ ᐊᑐᖃᑦᑕᓕᖅᑐᒍᑦ. 

ᑭᓯᐊᓂᑦᑕᐅᖅ ᖃᓪᓗᓈᑦ ᓄᓇᖓᓐᓄᑦ 

ᐊᐅᓪᓚᖅᑎᒋᐊᖃᖅᖢᑎᒃᑯᑦ. ᑕᐃᒪᐃᑦᑑᖕᒪᑦ ᓵᑕᐃᑦ 

ᑕᒪᒃᑯᐊ ᐅᑕᖅᑭᑎᖃᑦᑕᖅᑕᕗᑦ 

ᑕᑕᐅᔾᔭᐅᓯᒪᒐᑦᑕᓘᓐᓃᑦ ᐋᓐᓂᐊᖅ ᑕᒪᓐᓇ 

ᓯᐊᒻᒪᒃᑐᐊᓘᓐᓂᖅᐸᓪᓘᓐᓃᑦ ᑕᐃᒃᑯᐊ ᖃᐅᔨᓴᐅᑏᑦ 

ᐊᐅᓪᓚᖅᑎᑦᑐᓐᓇᖅᑕᕗᑦ ᓵᑕᒃᑯᑦ 

ᓄᖅᑲᖅᑎᑦᑎᔪᓐᓇᕐᓂᐊᕋᑦᑕ 

ᖃᓄᖅᑑᕈᑎᖃᕈᓐᓇᕐᓂᐊᕋᑦᑕ ᐋᓐᓂᐊᓕᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᑕᐅᔪᕕᓃᑦ 

ᐊᑐᐃᓐᓇᕈᖅᑎᑕᐅᓇᔭᖅᑐᑦ ᑖᓐᓇ ᑮᓇᐅᔭᓕᖅᓯᓂᖅ 

ᐃᓱᓕᑉᐸᑦ. ᖃᓄᑎᒋ ᑕᐃᒃᑯᐊ 

ᐱᕕᖃᖅᑎᑕᐅᓂᐊᖅᐸᑦ ᑕᒻᒪᖅᓯᒪᔪᖅᓯᐅᕐᓂᖅ 

ᐱᔭᕇᕋᓱᓪᓗᒍ? ᐊᒻᒪᓗ ᑕᒪᓐᓇ ᐊᐱᖅᑯᑎᒋᔭᕋ 

ᓲᕐᓗ ᓇᖕᒥᓂᖁᑎᒋᔭᐅᔪᖅ ᖄᖏᕐᓂᑯᓕᐅᕈᓂ 

ᐊᒥᐊᒃᑯᓂᒃ ᑮᓇᐅᔭᓪᓚᕆᖕᓂᒃ ᐱᔪᓐᓇᕐᒪᑕ ᐊᒻᒪᓗ 

ᒪᑯᐊ ᐃᓚᒋᔭᐅᔾᔪᑎᓖᑦ ᐊᑭᓕᕐᓗᓂᔾᔪᒃ. ᑕᐃᒃᑯᐊ 

ᐊᑐᓐᖏᑦᑐᑦ ᑮᓇᐅᔭᓪᓚᕇᑦ ᐊᑐᖅᑕᐅᓕᕈᓐᓇᕐᒪᑦ 

ᑕᐃᒪᓐᓇ ᐊᒃᖢᓂᖅ ᐊᑐᖅᑎᓪᓗᒍ ᒫᑦᓯᒥᒃ 

ᑕᐃᒪᓐᖓᓂᒃ ᐱᒋᐊᓚᐅᖅᓯᒪᖕᒪᑦ. ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᕕᓃᑦ ᑭᖑᒻᒧᖔᖅ 

ᖃᑦᑎᓄᑦ ᑕᖅᑭᓄᑦ ᑭᖑᑉᐱᐊᕐᓗᑎᒃ ᑕᐃᒃᑲᓐᖓᑦ 

ᐱᒋᐊᕐᓂᐊᖅᐸᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᓚᐅᖅᑕ ᒫᑦᓯᐅᑎᓪᓗᒍ 

ᐊᖏᖃᑎᒌᒍᑎᓕᐅᕆᐊᓐᖓᑎᓪᓗᑕ 

ᐃᖏᕐᕋᔪᓕᕆᔨᒃᑯᓐᓂ ᖃᖓᑕᓲᓂᒡᓗ. ᑭᖑᓂᐊᒍᑦ 

ᐊᖏᖃᑎᒌᒍᑎᖃᓚᐅᖅᑐᑦ 

ᑕᒻᒪᖅᓯᒪᔪᖅᓯᐅᖅᑕᐅᒋᐊᖃᕐᓂᖏᓐᓂᒃ 

ᑮᓇᐅᔭᖅᑖᖃᑦᑕᖅᑎᓪᓗᒋᑦ. ᑕᐃᒃᑯᐊᓕ 

ᐃᒻᒥᒃᑰᖅᑐᐃᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᒥᓂᒃ 90 ᐅᓪᓗᐃᑦ ᓈᓚᐅᓐᖏᓐᓂᖏᑦ 

ᑐᓂᔭᐅᒋᐊᖃᖅᑐᑎᒃ. ᖃᖓᑕᓲᓕᕆᔨᒃᑯᓐᓂ 

ᓯᕗᓪᓕᖅᐹᒥᒃ ᑮᓇᐅᔭᖅᑖᖅᑎᑦᑎᓂᕆᔪᔭᑦᑎᓐᓂ 

ᑕᐃᒪᓕ ᐊᖏᕈᑦᑎᒍ ᐊᖏᕇᓛᓕᖅᑕᕗᖅᑲᐃ 

ᑕᐃᒫᔅᓴᐃᓐᓇᖅ ᒪᓕᑦᑕᖃᕆᐊᖃᓛᕐᒥᔪᐃᑦ 

ᑮᓇᐅᔭᓂᒃ ᑐᓂᐅᖅᑲᐃᒋᐊᖃᕋᔭᓐᖏᑦᑐᐃᑦ. 

ᑮᓇᐅᔭᓕᕆᔾᔪᑎᖏᑎᒍᑦ ᖃᐅᔨᒐᔭᖅᑕᕗᑦ 

ᐲᔭᐃᓐᓂᖅᑲᑕ. ᑭᖑᓂᐊᒍᓪᓕ ᐲᔭᐃᒐᓱᓕᕐᓂᖅᑲᑕ 

ᒥᑭᔫᒐᔭᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᓅᒋᐊᕐᓗᖓ ᑳᒻ ᐃᐊᒃᑯᓄᖔᖅ. ᑕᕝᕙᓂ 

ᓇᓗᓇᐃᖅᑐᕈᑎᔅᓯᓐᓂᒃ ᓇᓗᓇᐃᖅᓯᒪᖕᒪᑕᐃᓛᒃ 

ᑭᖑᓂᑦᑎᐊᖓᒍᒡᒎᖅ ᓯᕗᓪᓕᖅᐹᒥᒃ ᑮᓇᐅᔭᒥᒃ 

ᑲᓇᐃᑎᐊᓐ ᓄᐊᑦᑯᑦ ᐊᖏᖃᑎᒌᒍᑕᐅᓚᐅᖅᑎᓪᓗᒋᑦ 

ᓄᓇᕗᑦ ᒐᕙᒪᒃᑯᖏᑦ ᑳᒻ ᐃᐊᒃᑯᓐᓄᑦ 

ᐅᖃᕆᐊᖅᑐᓕᕐᓂᑦᒪᑕ ᑮᓇᐅᔭᓂᒃ 

ᑐᓂᓯᒍᓐᓇᖅᐸᓪᓚᐃᓪᓗᑎᒃ. ᑳᒻ ᐃᐊᒃᑯᑦ 

ᓇᒻᒥᓂᕆᔭᐅᔪᑦ ᓇᒻᒥᓂᖃᐅᑎᕐᔪᐊᖑᓂᖅᓴᐅᔪᒧᑦ 

ᐃᒃᓴᐃᓐ ᑯᐊᐳᕇᓴᒃᑯᓐᓄᑦ ᑖᒃᑯᐊᓗ 

ᑭᒃᑯᑐᐃᓐᓇᕐᓄᑦ ᐃᓚᒋᔭᐅᓕᕐᕕᓴᐅᓪᓗᑎᑦ. ᖃᓄᖅ 

ᑖᒃᑯᐊ ᒪᕐᕉᒃ ᐊᔾᔨᒌᓐᖏᓚᒃ ᑭᒃᑯᑐᐃᓐᓇᕐᓄᑦ 

ᐃᓚᒋᔭᐅᔾᔪᑎᑖᕐᕕᔅᓴᐅᔪᖅ ᐊᒻᒪᓗ 

ᓇᒻᒥᓂᕆᔭᐅᓪᓚᕆᑦᑐᑦ ᑕᐃᓐᓇ ᖃᖓᑕᓲᓕᒃ? 

ᖃᓄᖅ ᑖᓐᓇ ᐊᑦᑐᐃᓂᖅᑲ ᐅᖃᐅᓯᐅᑎᓪᓗᒍ ᑳᒻ 

ᐃᐊᒃᑯᑦ ᐅᖃᖃᑎᒋᔭᐅᑎᓪᓗᒋᑦ? ᑲᓇᐃᑎᐊᓐ 

ᓄᐊᑦᑯᑦ ᐅᖃᖃᑎᒋᔪᔭᔅᓯᓐᓂᒃ ᖃᓄᖅ 

ᐊᔾᔨᖃᓐᖏᓐᓂᖃᕐᓂᖅᑲ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔾᔨᒌᑐᐃᓐᓇᕐᒥ 

ᐅᖃᖃᑎᒌᓐᓂᖃᔪᔪᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᐅᖃᖃᑎᒌᓐᓂᓯ ᑕᐃᒃᑯᐊ ᓇᒻᒥᓂᖃᖅᑎᓪᓚᕇᑦ ᑳᒻ 

ᐃᐊᒃᑯᓐᓂ ᐅᖃᖃᑎᒋᔭᐅᓐᓂᕆᕙᑦᑕᐅᖅ ᐃᒃᓴᐃᓐ 

ᑯᐊᐳᕇᓴᒃᑯᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒪᑲᐃ ᐊᓐᖔᕋᑖᕐᖓᑦ. ᐄ, 

ᐄᖑᓂᖅᑯᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᒪᕐᕈᐃᑦ ᑖᒃᑯᐊ ᐃᓚᒋᔭᐅᔾᔪᑎᓖᑦ ᐃᒃᓴᐃᓐ 

ᑯᐊᐳᕇᓴᒃᑯᑦ ᒪᑭᕕᒃ ᑯᐊᐳᕇᓴᒃᑯᓪᓗ ᑕᐃᒃᑯᐊᓕ 

ᐋᖅᑭᓯᒪᕚᑦ ᑐᓂᓯᓂᐊᕆᐊᔅᓴᑦᑕᐅᖅ? 

ᓇᓗᓇᐃᖅᓯᓯᒪᕚᑦ ᐊᔅᓱᕈᖃᑕᐅᓂᕐᒥᓂᑦᑕᐅᖅ 

ᐅᖃᐅᓯᖃᕐᓂᐊᖅᑳᑦ ᓄᕙᓐᓇᕐᔪᐊᒦᖔᖅᑐᓂᒃ 

ᐊᐳᖅᑕᕈᑎᓕᐊᖑᓯᒪᔪᓂᒃ ᐅᕝᕙᓘᓐᓃᑦ 

ᓂᕈᐊᖅᑕᐅᓯᒪᖃᑎᒌᖑᓪᓗᓯ 

ᐅᖃᖃᑎᒌᑐᐃᓐᓇᓂᖅᑭᓯ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓂᕈᐊᖅᑕᐅᓯᒪᔪᐃᑦ ᑕᒪᓐᓇ 

ᐱᖃᑕᐅᕕᐅᓗᐊᓚᐅᓐᖏᑦᑐᖅ ᐃᓗᓕᖏᓐᓂᒃ ᐊᓪᓛᒃ 

ᖃᐅᔨᒪᑦᑎᐊᖏᒻᒪᕆᑦᑕᒃᑲ ᐅᖃᖃᑎᒌᓐᓂᐅᓯᒪᔪᑦ. 

ᑖᒃᑯᐊ ᑮᓇᐅᔭᓕᕆᔨᕗᑦ ᒪᓕᒐᕐᓂᐊᖅᑎᕗᓪᓗ 

ᖃᐅᔨᒪᔨᑕᕗᑦ ᐱᓕᕆᑎᔅᓯᒪᒐᑦᑎᒍ 

ᐊᖏᖃᑎᒌᒐᓱᐊᖅᑎᓪᓗᒋᑦ ᐊᒻᒪ ᐱᔭᕇᕐᖓᑕ 

ᓯᕗᓪᓕᖅᑏᑦ ᑲᑎᒪᔨᖏᓐᓄᑦ ᑖᒃᑯᐊ ᓇᔅᓴᑕᖅᑲᕗᑦ 

ᑲᔪᓯᒋᐊᕋᔅᓴᐅᒻᒪᖔᑕ ᖃᐅᔨᒐᓱᑦᑐᑕ. ᒥᔅᑕ 

ᒪᑲᐃᖑᓇ 

ᓇᓗᓇᐃᖅᑐᐃᑦᑎᐊᕈᓐᓇᓂᖅᓴᐅᕙᓪᓚᐃᔪᖅ ᖃᓄᖅ 

ᑖᓐᓇ ᐅᖃᐅᓯᐅᕙᓪᓕᐊᓂᕐᒪᖔᖅ. ᐊᖅᑯᑎᒋᓗᑎᑦ, 

ᐅᖃᖅᑏ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᑲᐃ.  

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ ᒥᓂᔅᑕ. ᐅᖃᐅᓯᕆᓗᒍ 

ᐊᐱᖅᑯᑎᒋᕋᑖᖅᑕᖓ ᒪᓕᒐᓕᐅᖅᑎᐅᑉ. 

ᐊᖏᖃᑎᒌᒍᑎ ᐋᖅᑭᑦᑕᐅᓯᒪᔪᖅ ᖃᖓᑕᓲᓕᕆᔩᑦ 

ᐊᐅᓚᒍᓐᓇᖏᒻᒪᑕ ᓄᕙᕐᓇᕐᔪᐊᑕᖃᓐᖏᑐᖅᑎᑐᑦ. 

ᐃᑉᐱᓐᓂᐊᖃᑕᐅᔪᐃᑦᑕᐅᖅ ᑭᓯᐊᓂ 

ᒥᑭᓂᖅᐹᖑᒐᓗᐊᒥᒃ ᐱᔨᑦᑎᕋᐅᑎᖃᕆᐊᖃᕐᖓᑕ.  

 

ᑮᓇᐅᔭᓕᕆᔾᔪᑎᖏᑦ ᕿᒥᕐᕈᐊᓚᐅᖅᑕᕗᑦ ᖃᓄᑎᒋ 

ᑮᓇᐅᔭᓂᒃ ᐃᑲᔪᖅᑕᐅᒋᐊᖃᕐᓂᐊᕐᒪᖔᑕ 

ᒥᑭᓂᖅᐹᒥᒃ ᐱᔨᑦᑎᕋᕐᓂᕐᒥᒃ ᐅᕙᑦᑎᓐᓄᑦ 

ᐱᑎᑦᑎᖃᑦᑕᕈᓐᓇᕐᓗᑎᒃ ᐊᒻᒪᓗ ᒪᑯᓂᖓ 

ᖄᖏᕐᓂᑯᓕᐅᖃᑦᑕᓐᖏᓪᓗᑎᑦ ᖁᔭᓐᓇᒦᕈᑎᓂᓪᓗ 

ᑐᓂᓯᖃᑦᑕᓐᖏᓪᓗᑎᑦ ᐊᖏᔪᖅᑳᖏᓐᓄᑦ.  

 

ᑕᐃᒫᓪᓗ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ 

ᐱᔾᔭᐃᒃᑯᑎᓂᒃ ᐋᖅᑭᑦᑎᕆᓯᒪᔭᒍᑦ. ᐊᐃᐳᕈᒥ 

ᔪᓚᐃᒧᑦ ᐱᓯᒪᑦᑕᕐᖓᑕ ᒫᓐᓇ ᔪᓚᐃᒥ ᓯᑎᐱᕆᒧᑦ 

ᐊᖏᖃᑎᒌᒍᑕᐅᒐᓱᓕᕐᒥᔪᖅ. ᐊᓂᒍᕋᐃᒻᒪᑕ 

ᑕᐃᒪᓐᓇ ᑕᖅᑮᑦ ᓇᓗᓇᐃᖅᑐᐃᒋᐊᖃᓲᑦ ᖃᓄᖅ 

ᐊᑐᖅᑕᐅᓂᕐᒪᖔᑕ ᑮᓇᐅᔭᑦ ᖃᑦᑎᓪᓗ 

ᐊᒥᐊᒃᑰᓕᕐᒪᖔᑕ. ᐊᒻᒪ, ᐃᓚᖓᐃᓛᒃ ᐅᑎᕋᔭᖅᑐᖅ 

ᒐᕙᒪᒃᑯᓐᓄᑦ ᐅᑎᕋᔭᕐᖓᑦ.  

 

ᑖᓐᓇ ᐅᖃᐅᓯᕆᕋᑖᖅᑕᐃᑦ ᐅᖃᐅᓯᕆᓗᒍ, 

ᐊᖏᖃᑎᒌᓐᓂᒃᑰᓚᐅᕐᖓᑦ ᑐᓂᓯᐊᕐᔪᓪᓗᑕ ᑭᓯᐊᓂ 

ᐊᖏᖅᑎᒍᓐᓇᔪᒻᒥᒐᑦᑎᒍ ᑕᐃᒃᑯᐊᓕ 

ᖃᖓᑕᓲᓕᕆᔩᑦ ᓄᕙᓐᓇᕐᔪᐊᑕᖃᓚᐅᖅᑎᓐᓇᒍ 

ᑮᓇᐅᔭᓕᐊᕆᕙᔪᔭᖏᓐᓂ 

ᑮᓇᐅᔭᓕᐅᖅᐸᒍᓐᓃᓚᐅᕐᖓᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᐃ. 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᓇᓕᐊᑐᐃᓐᓇᖅ ᖃᖓᑕᓲᓕᕆᔨ ᑳᒻ ᐃᐊᒃᑯᓘᓐᓃᑦ 

ᑲᓇᐃᑎᐊᓐ ᓄᐊᑦᑯᓘᓐᓃᑦ 

ᓇᒻᒥᓂᖃᐅᑎᓕᖁᑎᖏᓐᓄᑦ ᑐᔅᓯᕋᕐᓂᖅᑳᑦ 

ᑮᓇᐅᔭᓂᒃ ᐃᑲᔪᖅᑕᐅᑲᓐᓂᕈᒪᓗᑎᑦ ᑮᓇᐅᔭᓂᒃ 

ᐃᓕᓯᒃᑲᓐᓂᖁᔨᓪᓗᑎᑦ? ᑲᓇᐃᑎᐊᓐᑯᑦ 

ᒪᑭᕕᒃᑯᓐᓄᑦ ᑐᔅᓯᕋᕐᓂᖅᑳᑦ ᑳᒻ ᐃᐊᒃᑯᑦ 

ᑐᔅᓯᕋᕐᓂᖅᑳᑦ, ᖃᓄᕐᓕᑭᐊᖏᒃᑯᐊ ᐱᒐᔭᖅᑑᒐᓗᐊᑦ 

ᓇᒻᒥᓂᖃᐅᑎᕐᔪᐊᖃᒃᑲᓂᕐᖓᑕ 

ᓇᒻᒥᓂᕆᔭᐅᒻᒪᑕᐃᓛᒃ ᓇᒻᒥᓂᖃᐅᑎᕐᔪᐊᒧᑦ. 

ᒐᕙᒪᒃᑯᑦ ᓇᓗᓇᐃᖅᓯᕕᐅᓂᖅᑲᑦ ᑕᐃᒫᒃ 

ᑕᐃᒃᑯᓇᓐᖓᑦ ᑐᔅᓯᕋᖅᑳᕐᓂᕋᓗᐊᕐᒪᖔᑕ 

ᐊᐱᕆᔭᐅᓐᓂᖅᑳᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᑎᑕᐅᒐᔭᕐᓂᖏᑦᑐᓄᑦ 

ᑕᐃᒪᐃᑦᑐᓂᒃ. ᐃᓗᐊᓂ ᓇᒻᒥᓂᖃᐅᑎᖏᑕ 

ᐱᓕᕆᓂᖏᓐᓂ ᐅᖃᐅᓯᐅᒐᔭᖅᑐᓴᐅᓐᓂᕐᖓᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᖃᖓᑕᓲᓕᕆᔩᑦ ᓇᓗᓇᐃᖅᓯᓂᐊᓐᖏᑎᐊᖅᑐᑦ 

ᑐᔅᓯᕋᕐᓂᕆᐊᔅᓴᖅ ᐃᓚᒋᔭᐅᔪᖁᑎᒥᓂᒃ ᑮᓇᐅᔭᓂᒃ. 

ᑕᐃᒃᑯᐊᓗ ᓇᓕᐊᑐᐃᓐᓇᖅ ᐃᓚᒋᔭᐅᔪᑦ ᐃᓐᓯᑕᐃᒡ 

ᑯᐊᐳᕇᓴᒃᑯᑦ ᒪᑭᕕᒃᑯᓘᓐᓃᑦ 

ᓇᓗᓇᐃᖅᓯᔪᖃᕐᓂᖅᑳᑦ ᐊᑐᐃᓐᓇᐅᓂᕋᕐᓗᑎᒃ 

ᑐᓂᓯᒋᐊᔅᓴᖅ ᑮᓇᐅᔭᒃᑲᓂᕐᓂᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᕙᓂ ᑐᓴᐅᒪᔪᖃᓐᖏᑦᑐᒍᑦ 

ᑕᐃᒪᐃᑦᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᒍᒪᔪᖓ ᓄᖅᑲᕈᒪᓕᕐᓗᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖁᔨᓕᕐᓗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᐱᖁᔨᕗᖔᕈᑎᑕᖃᕐᖓᑦ 

ᐅᓂᒃᑳᖁᔨᓕᖅᑐᒥ ᐱᕙᓪᓕᐊᓂᐅᓯᒪᔪᓂᒃ 

ᐊᐃᕙᐅᑎᔅᓴᐅᒐᓂᓗ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᒫᓐᓇ ᓂᑯᕕᓐᖑᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓗᖓ 

ᐅᖃᖅᑎᒧᑦ. ᖁᔭᓐᓇᒦᒃ.  

 

ᐅᖃᖅᑎ: ᐅᓪᓗᒃᑯᑦ. 20. (ᑐᓵᔨᑎᒍᑦ) 

ᑲᑎᒪᑐᐃᓐᓇᕐᓃᑦ ᐅᓂᒃᑳᖏᑦ. ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ 

ᒪᓕᒐᒃᓴᐃᑦ 45, 46 ᐊᒻᒪ 47 ᐊᒻᒪ 

ᐅᓂᒃᑳᕈᒪᓕᖅᑐᑎᑦ. ᑖᓐᓇ ᒪᓕᒐᒃᓴᖅ 45 ᐊᒻᒪ 47 

ᐊᑐᐃᓐᓇᐅᓕᖅᑑᒃ ᐱᖓᔪᐊᓐᓂ 

ᐅᖃᓕᒫᖅᑕᐅᒍᓐᓇᓯᓪᓗᑎᑦ ᐊᒻᒪ ᐅᖃᖅᑏ, 

ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ 

ᐊᐃᑉᐱᖅᑕᐅᕚ? ᒥᔅᑕ ᓴᕕᑲᑖᖅ ᐊᐃᑉᐱᖅᑕᖓ. 

ᐱᖁᔨᕗᖔᕈᑎ ᓈᒻᒪᑦᑐᖅ. ᓈᒻᒪᓴᖅᑐᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 45 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

4, 2019-2020 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᐊᐅᓪᓛᖃᑦᑕᕆᐊᖃᕋᑦᑕ.  

 

ᐱᒋᐊᖅᑎᑦᑎᕗᖓ. ᐅᖃᖅᑏ,  

  

>>ᐃᓪᓚᖅᑐᑦ 

 

ᒪᒥᐊᓇᖅ ᐅᓗᑯᑖᒑᓗᒻᒪᑦ, ᐅᖃᖅᑏ.  

 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐃᖃᓗᒃᑑᑦᑎᐊᕐᒧᑦ ᒪᓕᒐᒃᓴᖅ 

45, ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᑦ 

ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ ᓈᓴᐅᑎᓕᒃ 4, 

2019-2020 ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓅᒃᑎᒋᐊᕈᑎ ᓈᒻᒪᒻᒪᑦ. ᓅᒃᑎᒋᐊᕈᑎᒧᑦ. 

ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᓅᒃᑎᒋᐊᕈᑎ 

ᑲᔪᓯᕗᖅ ᐊᒻᒪ (ᑐᓵᔨᑎᒍᑦ) ᒪᓕᒐᒃᓴᖅ 45, 

ᐊᑐᐃᓐᓇᐅᓕᖅᑯ ᐱᓐᖑᖅᑎᑕᐅᓂᕐᒧᑦ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ.  

 

ᒪᓕᒐᒃᓴᖅ 47 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 1, 2020-2021 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᐊᓄᑦ, ᑖᓐᓇ 

ᒪᓕᒐᒃᓴᖅ 47, ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ 



ᕿᑎᖅᑰ, ᓯᑎᐱᕆ 24, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6058 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2020-2021, ᐅᖃᓕᒫᖅᑕᐅᓕᕐᓗᓂ ᐱᖓᔪᐊᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑎ 

ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ, 

ᐱᖁᔨᕗᖔᕈᑎ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 47 

ᐊᑐᐃᓐᓇᐅᓕᖅᑯ ᐱᓐᖑᖅᑎᑕᐅᓂᕐᒧᑦ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

(ᑐᓵᔨᑎᒎᕈᓐᓃᖅᑐᖅ) ᐱᑕᖃᕈᓐᓃᕐᒪᑦ. ᓈᓴᐅᑎᓕᒃ 

22. (ᑐᓵᔨᑎᒍᑦ) ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᑦ ᓯᑎᑉᐱᕆ 25-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒫᓐᓇ 

ᑲᑎᒪᓂᕆᔭᕗᑦ ᒪᑐᓚᐅᕐᒥᓚᕗᑦ ᐅᑎᕐᓂᐊᕆᕗᒍᑦ 

ᑕᓪᓕᒥᕐᒥ, ᓯᑎᐱᕆ 25, 9-ᒧᐊᖅᐸᑦ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 18:04ᒥ 



 

 

 


